
ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᓄᕕᐱᕆ 22, 2018 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐄᐊᓐ ᐊᒃᖤ, ᐊᖓᔪᖅᑳᖅ ᑏᒐᓐ ᐊᖑᓛᓕᒃ, ᑖᓇ 
ᐊᕿᐊᕈᖅ, ᐅᕉᔅᒥᐊᕆ ᐋᕆᐊᒃ, ᐸᑦᓯ ᐊᐅᓪᓚ, 
ᐊᖓᔪᖅᑳᖅ ᑲᓵᓐᑐᕋ ᑲᑐᖅᑲᖅ, ᓕᑎᐊ ᖃᕕᐅᖅ, 
ᑭᓐᑕᓪ ᖃᐅᓪᓗᐊᖅ, ᓇᐃᑕᓐ ᒪᓐᓂᐊᐱᒃ, 
ᐊᖓᔪᖅᑳᖅ ᑕᕙᓐ ᒪᓂᒃ, ᑯᕆᔅᑕᓪ ᒥᑦᓱᓪ, 
ᐊᖓᔪᖅᑳᖅ ᕇᐊ ᒫᓐᑎᐅᕈ, ᑖᓄᑦ ᒪᓕᓐᔅ, ᔭᐃᑕᓐ 
ᓈᑕᓇᐃᓐ, ᐅᖃᖅᑎ ᑕᔅᑎᓐ ᐱᐅᒑᑦᑐᐊᓗᒃ, ᑖᓴᓐ 
ᐱᑯᔭᒃ, ᐊᖓᔪᖅᑳᖅ ᐃᓄᒃᐸᐅᔭᖅ (ᑭᒻ) ᖃᕙᕙᐅᖅ, 
ᐊᖓᔪᖅᑳᖅ ᓯᐊᔭ ᓵᒋᐊᖅᑐᖅ, ᔮᓂᑦ ᓰᑏ’ᓈᖅ, 
ᐊᖓᔪᖅᑳᖅ ᕋᐃᑦᓱᓪ ᑕᒎᕐᓈᖅ-ᑖᐸᑕᐃ, ᓯᕗᓕᖅᑎ 
ᓕᐅ ᑕᑎ, ᐊᐃᑲ ᕕᓐᓯᓐᑦ. 
 
>>ᑲᑎᒪᓯᒋᐊᖅᑐᐃᑦ 13:30ᒧᐊᖅᑎᓪᓗᒍ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᒃᑯᑦ ᒪᑐᐃᖅᓯᓂᖅ 

 
 
ᐅᖃᖅᑎ (ᐊᖓᔪᖅᑳᖅ ᑕᔅᑕᓐ ᐱᐅᒑᑦᑐᐊᓗᒃ) 
(ᑐᓵᔨᑎᒍᑦ): ᐅᓐᓄᒃᓴᒃᑯᑦ ᐊᒻᒪᓗ ᑐᓐᖓᓱᒋᔅᓯ 
ᓯᕗᓪᓕᖅᐹᖅ ᑲᑎᒪᔾᔪᑎᑦᑎᓐᓂ. ᑐᒃᓯᐊᕐᓂᖅ. 
ᐊᐱᕆᕙᕋ ᒪᓕᒐᓕᐅᖅᑎ ᑲᑐᖅᑲᖅ ᑐᒃᓯᐊᕐᓂᒃᑯᑦ 
ᐱᒋᐊᖁᓪᓗᒍ. 
 
>>ᑐᒃᓯᐊᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑲᑐᖅᑲᖅ. 
ᐅᖃᖅᑎᒋᔭᐅᓪᓗᖓ 2018-ᒥ ᒪᒃᑯᒃᑐᑦ 
ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖓᓐᓄᑦ 
ᑐᓐᖓᓱᒃᑎᑉᐸᒃᑲ, ᑕᒫᓃᑦᑐᓕᒫᑦ ᐊᒻᒪᓗ 
ᓄᓇᕗᒻᒥᐅᑦ ᑕᓚᕖᓴᒃᑯᑦ ᑕᑯᓐᓇᖅᑐᑦ 
ᑐᓐᖓᓱᖁᒋᕙᒃᑲ.  
 
ᑕᐃᒪ ᑭᒃᑰᖕᒪᖔᑦ ᓇᓗᓇᐃᖅᓯᓂᐊᖅᐳᒍᑦ ᐅᑯᓄᖓ 
ᐳᓛᕆᐊᖅᓯᒪᔪᓄᑦ ᑕᓚᕖᓴᖅᑐᓄᓪᓗᑦ. 
 
ᑲᑎᒪᔾᔪᑎᒃᓴᖅ 2: ᒪᓕᒐᓕᐅᖅᑏᑦ ᑭᓇᐅᓂᖏᑦ 

 
ᐅᖃᖅᑎ (ᑐᓵᔨᑎᒍᑦ): ᑕᔅᑕᓐ ᐱᐅᒑᑦᑐᐊᓘᔪᖓ 
ᒥᑦᑎᒪᑕᓕᖕᒥᐅᑕᐅᓪᓗᖓ ᑭᒡᒐᖅᑐᐃᓪᓗᖓᓗ ᔫ 
ᐃᓄᒃ-ᒥᒃ ᒪᓕᒐᓕᐅᖅᑎ 

ᑐᓄᓂᕐᒧᑦ ᐊᒻᒪᓗ ᐅᖃᖅᑎ ᒪᓕᒐᓕᐅᕐᕕᖕᒧᑦ. 
 
ᑕᐃᒪ ᐱᒋᐊᕐᓂᐊᕋᑦᑕ ᐱᒋᐊᕐᓗᑕ ᓴᐅᒥᓐᓂᑦ 
ᓇᖏᖅᓯᖃᑦᑕᕐᓂᐊᖅᐳᓯ ᑭᓇᐅᖕᒪᖔᔅᓯ 
ᓇᓗᓇᐃᖅᓯᒑᖓᔅᓯ. 
ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ ᑭᓇᐅᖕᒪᖔᖅᐱᑦ 
ᓇᓗᓇᐃᑲᐃᓐᓇᕆᑦ. 
 
ᓰᑏ’ᓈᖅ (ᑐᓵᔨᑎᒍᑦ): ᔮᓂᑦ ᓰᑏ’ᓈᖑᔪᖓ 
ᖃᒪᓂ’ᑐᐊᕐᒥᐅᑕᐅᔪᖓ ᑭᒡᒐᖅᑐᐃᓗᖓᓪᓗ ᓯᒥᐊᓐ 
ᒥᑭᓐᖑᐊᕐᒥᒃ. ᑖᓐᓇ ᒪᓕᒐᓕᐅᖅᑎᐅᖃᑕᐅᔪᖅ 
ᖃᒪᓂ’ᑐᐊᕐᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑕᓗᕐᔪᐊᖅ ᒪᓕᒐᓕᐅᖅᑎᖓ, 
ᑭᓇᐅᓂᕐᓂᒃ ᐅᖃᑲᐃᓐᓇᕆᑦ.  
 
ᐊᐅᓪᓚ (ᑐᓵᔨᑎᒍᑦ): ᐱᐊᑦᓯ ᐊᐅᓪᓚᐅᔪᖓ 
ᓴᓂᑭᓗᐊᕐᒥᐅᑕᐅᔪᖓ ᑭᒡᒐᖅᑐᐃᔪᖓ 
ᒪᓕᒐᓕᐅᖅᑎᐅᖃᑕᐅᔪᕐᒥᒃ ᒪᓕᒐᓕᐅᕐᕕᖕᒧᑦ 
ᒪᓕᒐᓕᐅᖅᑎᐅᖃᑕᐅᔪᖅ ᑕᓯᐅᔭᕐᒧᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᖅᓱᖅᑑᕐᒧᑦ ᒪᓕᒐᓕᐅᖅᑎ, 
ᑭᓇᐅᓂᕐᓂᒃ ᐅᖃᑲᐃᓐᓇᕆᑦ. 
 
ᒥᑦᓱᓪ (ᑐᓵᔨᑎᒍᑦ): ᑯᕆᔅᑕ ᒥᑦᓱᓪᖑᔪᖓ 
ᑕᓗᕐᔪᐊᕐᒥᐅᑕᐅᓪᓗᖓ ᓄᓇᕗᒻᒥ ᑭᒡᒐᖅᑐᐃᔪᖓ 
ᑑᓂ ᐋᖁᐊᕐᒥᒃ ᒪᓕᒐᓕᐅᖅᑎᐅᖃᑕᐅᔪᖅ 
ᓂᕈᐊᖅᑕᐅᓯᒪᓪᓗᓂ ᐅᖅᓱᖅᑑᖅ ᓄᓇᕗᒻᒧᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐃᖃᓗᐃᑦ ᓂᐅᖁᓐᖒᒧᑦ 
ᒪᓕᒐᓕᐅᖅᑎ, ᑭᓇᐅᓂᕐᓂᒃ ᐅᖃᑲᐃᓐᓇᕆᑦ.  
 
ᓈᑕᓇᐃᓐ (ᑐᓵᔨᑎᒍᑦ): ᔭᐃᑕᓐ ᓈᑕᓇᐃᓐᖑᔪᖓ 
ᐃᖃᓗᖕᒥᐅᑕᐅᔪᖓ ᐹᑦ ᐊᕐᓇᒃᑲᕐᒥᒃ ᑭᒡᒐᖅᑐᐃᔪᖓ. 
ᒪᓕᒐᓕᐅᖅᑎᐅᖃᑕᐅᔪᖅ ᐃᖃᓗᐃᑦ-ᓂᐊᖁᖒᒧᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᒥᑦᑐᕐᒧᑦ, 
ᑭᓇᐅᖕᒪᖔᖅᐱᑦ ᓇᓗᓇᐃᑲᐃᓐᓇᕆᑦ. 

ᐱᑯᔭᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓴᓐ 
ᐱᑯᔭᐅᔪᖓ ᓴᓂᕋᔭᖕᒥᐅᑕᐅᔪᖓ ᑭᒡᒐᖅᑐᐃᓪᓗᖓ 
ᔪᐃᓕ ᖃᐅᕐᓂᕐᒥᒃ. ᒪᓕᒐᓕᐅᖅᑎᐅᖃᑕᐅᔪᖅ 
ᓂᕈᐊᖅᑕᐅᓯᒪᓪᓗᖓ ᐊᒥᑦᑐᕐᒧᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐊᕐᕕᐊᑦ ᐊᐅᖕᓇᖓᓄᑦ 
ᑎᑭᕋᕐᔪᐊᕐᒧᕐ, ᑭᓇᐅᓂᕐᓂᒃ ᐅᖃᑲᐃᓐᓇᕆᑦ.  
 
ᖃᕕᐅᖅ (ᑐᓵᔨᑎᒍᑦ): ᓖᑎᐊ ᖃᕕᐅᖑᔪᖓ 
ᐊᕐᕕᐊᕐᒥᐅᑕᐅᔪᖓ ᓄᓇᕗᒻᒧᑦ ᑭᒡᒐᖅᑐᐃᔪᖓ. 
ᒪᓕᒐᓕᐅᖅᑎᐅᖃᑕᐅᔪᖓ ᑭᒡᒐᖅᑐᐃᓪᓗᖓ ᔮᓐ 
ᒪᐃᓐᒥᒃ. ᓂᕈᐊᖅᑕᐅᓯᒪᓪᓗᓂ ᐊᕐᕕᐊᑦ 
ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐃᖃᓗᐃᑦ-ᒪᓂᕋᔭᖕᒧᑦ 
ᒪᓕᒐᓕᐅᖅᑎ, ᑭᓇᐅᓂᕐᓂᒃ ᐅᖃᑲᐃᓐᓇᕆᑦ.  
 
ᕕᓐᓴᓐᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐅᑲ 
ᕕᓐᓴᓐᑦ-ᖑᔪᖓ. ᑭᒡᒐᖅᑐᐃᔪᖓ 
ᐃᖃᓗᖕᒥᐅᑕᐅᓪᓗᖓ, ᓄᓇᕗᒻᒥ ᑭᒡᒐᖅᑐᐃᔪᖓ 
ᐋᑕᒻ ᓚᐃᑦᓯᑑᓐ ᐋᕆᐊᖕᒥᒃ. 
ᒪᓕᒐᓕᐅᖅᑎᐅᖃᑕᐅᔪᖅ ᓂᕈᐊᖅᑕᐅᓯᒪᓪᓗᓂ 
ᐃᖃᓗᐃᑦ ᒪᓂᕋᔭᖕᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐊᒡᒍᒧᑦ ᒪᓕᒐᓕᐅᖅᑎ, 
ᑭᓇᐅᓂᕐᓂᒃ ᐅᖃᑲᐃᓐᓇᕆᑦ.  
 
ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓇ 
ᐊᕿᐊᕉᔪᖓ ᐃᒡᓗᓕᖕᒥᐅᑕᐅᔪᖓ ᓄᓇᕗᒻᒥ 
ᑭᒡᒐᖅᑐᐃᔪᖓ ᐹᓪ ᖁᐊᓵᒥᒃ. ᑖᓐᓇ ᒪᓕᒐᔨᐅᖅᑎ 
ᓂᕈᐊᖅᑕᐅᓯᒪᓪᓗᓂ ᐊᒡᒍᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᕐᓗᖅᑑᒧᑦ ᒪᓕᒐᓕᐅᖅᑎ, 
ᑭᓇᐅᓂᕐᓂᒃ ᐅᖃᑲᐃᓐᓇᕆᑦ.  
 
ᖃᐅᓪᓗᐊᖅ (ᑐᓵᔨᑎᒍᑦ): ᑭᐊᓐᑕᓪ ᑯᑦᓗᐊᖑᔪᖓ 

ᖁᕐᓗᖅᑐᕐᒥᐅᑕᖅ. ᑭᒡᒐᖅᑐᐃᔪᖓ ᒦᓚ 
ᖃᒥᓐᖑᐊᕐᒥᒃ ᒪᓕᒐᓕᐅᖅᑎ ᓂᕈᐊᖅᑕᐅᓯᒪᓪᓗᓂ 
ᖁᕐᓗᖅᑐᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓇᑦᓯᓕᖕᒧᑦ ᒪᓕᒐᓕᐅᖅᑎ, 
ᑭᓇᐅᖕᒪᖔᖅᐱᑦ ᐅᖃᑲᐃᓐᓇᕆᑦ. 
 
ᐊᒃᖤ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄᐊᓐ 
ᐊᒃᖤᐅᔪᖓ ᑕᓗᕐᔪᐊᕐᒥ. ᓄᓇᕗᒻᒥᐅᑕᐅᓪᓗᖓ 
ᑭᒡᒐᖅᑐᐃᔪᖓ ᐃᒪᓕᐊᓐᓄ ᕿᓐᖑᕐᒥᒃ, 
ᒪᓕᒐᓕᐅᖅᑎ ᓂᕈᐊᖅᑕᐅᓯᒪᔪᖅ ᓇᑦᓯᓕᖕᒧᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐸᖕᓂᖅᑑᒧᑦ ᒪᓕᒐᓕᐅᖅᑎ, 
ᑭᓇᐅᓂᕐᓂᒃ ᐅᖃᑲᐃᓐᓇᕆᑦ.  
 
ᒪᓐᓂᐊᐱᒃ: ᓇᐃᑕ ᒪᓐᓂᐊᐱᐅᔪᖓ 
ᐸᓐᓂᖅᑑᒥᐅᑕᐅᔪᖓ. ᑭᒡᒐᖅᑐᐃᔪᖓ ᒫᒡᒍᓛ 
ᓇᑲᓱᒃ-ᒥᒃ ᒪᓕᒐᓕᐅᖅᑎᐅᖃᑕᐅᔪᒥᒃ ᒪᓕᒐᓕᐅᖅᑎ 
ᒪᓕᒐᓕᐅᖅᑎᐅᔪᒥᒃ ᐸᓐᓂᖅᑑᒧᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 
ᐃᒡᓗᓕᖔᕐᔪᖕᒧᑦ-ᑲᖏᖅᖠᓂᕐᒧᓪᓗ, ᑭᓇᐅᓂᕐᓂᒃ 
ᐅᖃᑲᐃᓐᓇᕆᑦ.  
 
ᒪᓕᓐᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓄᑦ 
ᒪᓕᓐᔅ-ᖑᔪᖓ ᐃᒡᓗᓕᒑᕐᔪᖕᒥᐅᑕᐅᔪᖓ ᐊᒻᒪᓗ 
ᑭᒡᒐᖅᑐᐃᓪᓗᖓ ᕐᑳᑕᓂ ᑕᐅᑐᓐᖏᒥᒃ. ᑕᐃᓐᓇ 
ᒪᓕᒐᓕᐅᖅᑎ ᓂᕈᐊᖅᑕᐅᓯᒪᓪᓗᓂ ᑲᖏᖅᖠᓂᐅᑉ 
ᐊᐅᖕᓇᖓᓂ ᐃᒡᓗᓕᒑᕐᔪᖕᒧᓪᓗ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, 
ᑭᓇᐅᓂᕐᓂᒃ ᐅᖃᑲᐃᓐᓇᕆᑦ.  
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐅᕉᔅᒥᐊᕆ ᐋᕆᐊᖑᔪᖓ ᐊᒻᒪᓗ 

ᑲᖏᖅᖢᒑᐱᖕᒥᐅᑕᐅᔪᖓ. ᑭᒡᒐᖅᑐᐃᔪᖓ ᐸᐅᓗᓯ, 
ᒪᓕᒐᓕᐅᖅᑎ ᓂᕈᐊᖅᑕᐅᓯᒪᔪᖅ ᐅᖅᑯᕐᒥᐅᓄᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐃᖃᓗᐃᑦ-ᓯᓈᖓᓄᑦ, 
ᑭᓇᐅᓂᕐᓂᒃ ᐅᖃᑲᐃᓐᓇᕆᑦ.   
 
ᐊᖓᔪᖅᑳᖅ ᐃᓄᒃᐸᐅᔭᖅ (ᑭᒻ) ᖃᕙᕙᐅᖅ 
(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑭᒻ 
ᖃᕙᕙᐅᖑᔪᖓ. ᐃᖃᓗᖕᒥᐅᑕᐅᔪᖓ 
ᑭᒡᒐᖅᑐᐃᓪᓗᖓ ᐃᓕᓴᐱ ᓯᐅᑎᐊᐱᖕᒥᒃ 
ᒪᓕᒐᓕᐅᖅᑎ ᓂᕈᐊᖅᑕᐅᓯᒪᔪᖅ ᐃᖃᓗᐃᑦ-
ᓯᓈᖓᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᑲᖏᖅᖠᓂᖅ 
ᓂᒋᐊᓄᑦ, ᑭᓇᐅᓂᕐᓂᒃ ᐅᖃᑲᐃᓐᓇᕆᑦ.  
 
ᐊᖓᔪᖅᑳᖅ ᕋᐃᑦᓱᓪ ᑕᒍᕐᓈᖅ-ᑖᐸᑕᐃ 
(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᕋᐃᑦᓱᓪ 
ᑕᒍᕐᓈᖅ-ᑖᐸᑕᐃᖑᔪᖓ ᖃᒪᓂ’ᑐᐊᕐᒥᐅᑕᐅᓪᓗᖓ, 
ᑭᒡᒐᖅᑐᐃᔪᖓ ᓗᐊᓐ ᑯᓱᒐᕐᒥᒃ. ᒪᓕᒐᓕᐅᖅᑎ 
ᓂᕈᐊᖅᑕᐅᓯᒪᔪᖅ ᑲᖏᖅᖠᓂᐅᑉ ᓂᒋᐊᓄᑦ. 
ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐃᖃᓗᒃᑑᑦᑎᐊᕐᒧᑦ 
ᒪᓕᒐᓕᐅᖅᑎ, ᑭᓇᐅᓂᕐᓂᒃ ᐅᖃᑲᐃᓐᓇᕆᑦ.  
 
ᐊᖓᔪᖅᑳᖅ ᑏᒐᓐ ᐊᖑᓛᓕᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᑏᒐᓐ ᐊᖑᓛᓕᐅᔪᖓ 
ᐃᖃᓗᒃᑑᑦᑎᐊᕐᒥᐅᑕᐅᓪᓗᖓ, ᔩᓂ ᐃᖃᓪᓗᐊᕐᒥᒃ 
ᑭᒡᒐᖅᑐᐃᔪᖓ. ᒪᓕᒐᓕᐅᖅᑎ ᓂᕈᐊᖅᑕᐅᓯᒪᔪᖅ 
ᐃᖃᓗᒃᑑᑦᑎᐊᕐᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᕐᕕᐊᑦ 
ᓂᒋᐊᓄᑦ, ᑭᓇᐅᓂᕐᓂᒃ ᐅᖃᑲᐃᓐᓇᕆᑦ.  
 
ᓯᕗᓕᖅᑎ ᓕᐅ ᑕᑎ (ᑐᓵᔨᑎᒍᑦ): ᓕᐅ ᑕᑎᐅᔪᖓ 
ᐊᕐᕕᐊᕐᒥᑦ. ᓄᓇᕗᒻᒥᐅᑕᓪᓗᖓ ᑭᒡᒐᖅᑐᐃᔪᖓ ᔫ 
ᓴᕕᑲᑖᕐᒥᒃ. ᑖᓐᓇ ᒪᓕᒐᓕᐅᖅᑎᐅᖃᑕᐅᔪᖅ 

ᓂᕈᐊᖅᑕᐅᓯᒪᓪᓗᓂ ᐊᕐᕕᐊᑦ ᓂᒋᐊᓄᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐃᕕᓕᖕᒧᑦ, 
ᑭᓇᐅᓂᕐᓂᒃ ᐅᖃᑲᐃᓐᓇᕆᑦ.  
 
ᐊᖓᔪᖅᑳᖅ ᑲᓵᓐᑐᕋ ᑲᑐᖅᑲᖅ (ᑐᓵᔨᑎᒍᑦ): 
ᑲᓵᓐᑐᕋ ᑲᑐᖅᑲᖅᐅᔪᖓ ᓇᐅᔮᓂᑦ. 
ᓄᓇᕗᒻᒥᐅᑕᐅᔪᖓ ᑭᒡᒐᖅᑐᐃᔪᖓ ᐸᑎᖅ ᓇᑦᓯᕐᒥᒃ, 
ᒪᓕᒐᓕᐅᖅᑎ ᓂᕈᐊᖅᑕᐅᓯᒪᓪᓗᓂ ᐊᐃᕕᓕᖕᒧᑦ.  
 
ᐅᖃᖅᑎ (ᑐᓵᔨᑎᒍᑦ): ᕿᑭᖅᑖᓘᑉ ᓂᒋᐊᓄᑦ 
ᒪᓕᒐᓕᐅᖅᑎ, ᑭᓇᐅᓂᕐᓂᒃ ᐅᖃᑲᐃᓐᓇᕆᑦ.  
 
ᐊᖓᔪᖅᑳᖅ ᓯᐊᔭ ᓵᒋᐊᖅᑐᖅ (ᑐᓵᔨᑎᒍᑦ): ᓯᐊᔭ 
ᓵᒋᐊᖅᑑᔪᖓ. ᑭᒻᒥᕈᕐᒥᐅᑕᐅᔪᖓ ᑭᒡᒐᖅᑐᐃᔪᖓ 
ᑕᐃᕕᑎ ᔪᐊᓇᓯᒥᒃ ᒪᓕᒐᓕᐅᖅᑎ ᓂᕈᐊᖅᑕᐅᓯᒪᔪᖅ 
ᕿᑭᖅᑖᓘᑉ ᓂᒋᐊᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐃᖃᓗᐃᑦ-ᑕᓯᓗᖕᒧᑦ, 
ᑭᓇᐅᓂᕐᓂᒃ ᐅᖃᑲᐃᓐᓇᕆᑦ.  
 
ᐊᖓᔪᖅᑳᖅ ᕇᐊ ᒫᓐᑎᐅᕈ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᕇᐊ ᒫᓐᑎᐅᕈᖑᔪᖓ 
ᐃᖃᓗᖕᒥᐅᑕᐅᔪᖓ ᑭᒡᒐᖅᑐᐃᔪᖓ ᔪᐊᔾ ᕼᐃᒃᔅ, 
ᒪᓕᒐᓕᐅᖅᑎ ᓂᕈᐊᖅᑕᐅᓯᒪᔪᖅ ᐃᖃᓗᐃᑦ-
ᑕᓯᓗᖕᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, 
ᑭᓇᐅᓂᕐᓂᒃ ᐅᖃᑲᐃᓐᓇᕆᑦ.  
 
ᐊᖓᔪᖅᑳᖅ ᑎᐊᕙᓐ ᒪᓂᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᑎᐊᕙᓐ ᒪᓂᐅᔪᖓ 
ᖃᐅᓱᐃᑦᑐᒥᐅᑕᐅᔪᖓ ᑭᒡᒐᖅᑐᐃᓪᓗᖓ ᑕᐃᕕᑎ 
ᐊᕿᐊᕈᕐᒥᒃ ᒪᓕᒐᓕᐅᖅᑎ ᒪᓕᒐᓕᐅᕐᕕᖕᒥ 
ᑭᒡᒐᖅᑐᖅᕗᒋᑦ ᖁᑦᑎᒃᑐᒥᐅᑦ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᑦᑎᓐᓂ 
ᑲᒥᓯᓇᐅᑉ ᐅᖃᐅᓯᕐᖓᐅᑎᖏᑦ. ᓇᓗᓇᐃᖅᓯᒋᑦ 
ᑕᐃᓐᓇ ᑲᒥᓯᓇ ᐃᓯᕈᓐᓇᖅᓯᖕᒪᖔᑦ 
ᑲᑎᒪᕐᔪᐊᕐᕕᖕᒧᑦ. 
 

ᑲᑎᒪᔾᔪᑎᒃᓴᖅ 3: ᑲᒥᓯᓇᐅᑉ ᒪᑐᐃᕈᑎᖓ 
 
ᑲᒥᓯᓇ ᓇᓕ ᑯᓱᒐᖅ: ᐃᖏᑦᑑᓪᓗᐊᓕᖅᑐᕼᐃ. 
(ᑐᓵᔨᑎᒍᑦ) ᐃᖏᓪᓗᓯ.  
 
(ᑐᓵᔨᑎᒎᕈᓐᓃᖅᑐᖅ) ᐅᓐᓄᒃᕼᐊᒃᑯᑦ 
ᑐᓐᖓᕼᐅ’ᕼᐃᐊᕆᔅᓯ ᐊᒻᒪ ᖁᕕᐊᕼᐅ’ᑐᖓ ᐅᑉᓗᒥ 
ᐃᓕᑉᕼᐃᓐᓃᖃᑕᐅᔫᓪᓗᐊᕋᒪ. 
ᐅᖃᐅᕼᐃᕆᐊᓂᐊᖅᖢᒋᑦ ᑲᒥᓯᓇᐅᑉ 
ᐅᖃᐅᕼᐃᕐᖓᐅᑎᖏᑦ 2018 ᓄᓇᕗᒻᒥ ᒪᒃᑯᒃᑐᓄᑦ 
ᒪᓕᒐᓕᐅᖅᑎᑦ ᑲᑎᒪᕐᔪᐊᕐᓂᕆᔭᖏᓐᓄᑦ.  
 
ᑕᒪᑉᕼᐃ’ᕼᐃᐊᑦ ᑕᒪᑐᒪᓂ ᐱᓇᕼᐊᕈᕼᐃᕐᒥ 
ᐱᓕᕆᑉᔪᐊᖅᕼᐃᒪᒐᑉᕼᐃ ᐊᒻᒪ 
ᖁᕕᐊᕼᐅᖃᑎᒋᕙᑉᓯ ᐅᐱᒋᑉᓗᕼᐃᓗ 
ᐊᑉᕼᐅᕈᖅᖢᕼᐃ ᐱᓕᕆᕼᐃᒪᒐᑉᕼᐃ. 
 
(ᑐᓵᔨᑎᒍᑦ) ᐊᒻᒪᓗ ᖃᐅᔨᒪᔪᖓ ᐃᓕᓐᓂᐊᕐᕕᔅᓯ, 
ᓄᓇᓕᔅᓯ, ᐃᓚᔮᓯ, ᐱᖃᓐᓇᕆᔭᓯᓗ 
ᐅᐱᑦᑐᕐᔪᐊᒻᒪᕆᐊᓗᐃᑦ ᑕᒪᑐᒪᓂ ᐱᓇᓱᐊᕈᓯᕐᒥ 
ᐱᓕᕆᑦᑎᐊᕐᓂᑰᒐᔅᓯ.  
 
ᐊᒻᒪᓗ 7-ᒋᔭᖓᓂᑦ ᓄᓇᕗᒻᒥ ᒪᓕᒐᓕᐅᖅᑎᓄᑦ 
ᑲᑎᒪᔨᕐᔪᐊᖑᖃᑕᐅᑎᓪᓗᑎᑦ. 
ᐃᓱᒪᒋᓂᐊᖅᐸᓯᐅᒃ ᓂᓪᓕᐅᑎᒋᓂᐊᖅᐸᓯᐅᒃ 
ᓄᓇᔅᓯᓐᓂ ᑭᓐᖒᒪᔭᐅᔪᑦ ᐃᓱᒫᓘᑎᒋᔭᐅᔪᓪᓗ 
ᐊᒻᒪᓗ ᖁᕕᐊᓲᑎᒋᔭᐅᖃᑦᑕᖅᑐᑦ.  
 
ᑕᒪᑐᒪᓂ ᐃᓚᐅᑎᓪᓗᑎᒃ ᓇᓗᓇᕈᓐᓃᖅᐳᖅ 
ᐊᖏᖅᓯᒪᑦᑎᐊᕐᓂᕐᓂᒃ ᓄᓇᕗᑦ 
ᐱᐅᓂᖅᓴᐅᓕᖁᓪᓗᒍ. 
 
(ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ ᑏᕖᒃᑯᑦ ᑕᐅᑐᒃᑐᑦ 
ᐅᕝᕙᓘᓐᓃᑦ ᐃᑭᐊᖅᑭᕕᒃᑰᖅᑎᑕᐅᔪᓄᑦ 
ᖃᕆᑕᐅᔭᒃᑯᑦ ᑕᐅᑐᒃᑐᑦ, ᐅᕝᕙᓘᓐᓃᑦ ᓈᓚᐅᑎᒃᑯᑦ 
ᓈᓚᒃᑐᑦ, ᐃᓕᑉᕼᐃᓐᓂᒃ ᑐᕼᐋᓂᐊᖅᑐᑦ 
ᐊᒃᕼᐅᕉᑎᒋᕼᐃᒪᔭᑉᑎᓐᓂᒃ ᑐᓐᖓᕼᐅᒃᕼᐃᐊᖁᕙᒃᑲ. 
 
(ᑐᓵᔨᑎᒍᑦ) ᑕᒪᑐᒪᓂ ᑲᑎᒪᕐᔪᐊᖅᑎᓪᓗᑕ 

ᐱᕕᖃᕐᓂᐊᖅᑐᓯ ᒥᓂᔅᑕᐃᑦ ᐅᖃᐅᓯᖏᓐᓂᒃ 
ᐅᖃᐅᓯᖃᕐᓗᓯ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ 
ᐊᒻᒪᓗ ᓯᕗᓕᖅᑏᑦ ᒥᓂᔅᑕᐃᓪᓗ ᓄᓇᕗᒻᒥ 
ᐊᐱᖅᓱᖃᑦᑕᕐᓗᒋᑦ 7-ᒋᔭᖓᓐᓂᒃ ᒪᒃᑯᒃᑐᑦ 
ᒪᓕᒐᓕᐅᖅᑎᐅᑎᓪᓗᓯ. 
 
(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᓄᑦ 
ᐃᓚᒋᔭᐅᑎᓪᓗᑎᒃ ᑎᓕᐅᖅᑐᖅᐸᒋᑦ 
ᐊᐱᖅᕼᐅᖅᓯᐊᑉᑕᖁᑉᓗᑎᓪᓗ.  
 
ᐊᒻᒪ ᐅᖃᖅᑑᓪᓗᐊᖅᑐᖓ ᑕᐃᒃᑯᐊ ᒪᓕᒐᓕᐅᖅᑏᑦ 
ᐃᒃᕼᐃᕙᐅᑕᕐᒥᒃ ᐃᒃᕼᐃᕚᖅᑐᑦ ᐃᓕᒃᑐᑦ 
ᕼᐅᒃᕼᐊᕼᐅᒃᑎᒋᓚᐅᖅᑐᒃᕼᐊᐅᔪᑦ ᕼᐃᕗᓪᓕᖅᐹᒥᒃ 
ᑕᕝᕙᓂ ᑲᑎᒪᖃᑕᐅᒋᐊᖅᑎᓪᓗᒋᑦ. ᕼᐆᕐᓗ ᒫᓐᓇ 
ᕼᐅᒃᕼᐊᕼᐅᒃᑐᕼᐅᒐᕕᑦ ᑲᓐᖑᕼᐅᒃᖢᑎᓪᓗ. 
 
(ᑐᓵᔨᑎᒍᑦ) ᐊᒻᒪᓗ ᓇᓗᖅᑯᑎᒋᖏᑦᑎᐊᖅᑕᒋᑦ 
ᐱᔪᓐᓇᕐᓂᖃᑦᑎᐊᕋᕕᑦ ᑭᒡᒐᖅᑐᐃᔪᓐᓇᕋᕕᓪᓗ 
ᓂᕈᐊᖅᑎᖕᓂᒃ. ᓂᑯᕕᑦᑕᕌᖓᔅᓯ 
ᐅᖃᐅᓯᖃᕐᓂᐊᖅᑎᓪᓗᓯ ᐃᓱᒫᓘᑎᒋᔭᐅᔪᓂᒃ ᐊᒻᒪᓗ 
ᐱᕐᔪᐊᖑᑎᑕᐅᔪᓂᒃ. 
 
(ᑐᓵᔨᑎᒎᕈᓐᓃᖅᑐᖅ) ᑕᐃᕕᑎ ᔪᐊᓇᓯ ᓄᓇᕗᑦ 
ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕᖓ, 
ᒥᓂᔅᑕᒋᔭᐅᒋᑉᓗᓂ ᐃᓕᖅᕼᐅᓕᕆᓂᕐᒧᑦ ᐊᒻᒪ 
ᒥᓂᔅᑕᒋᔭᐅᒋᑉᓗᓂ ᐅᖃᐅᕼᐃᓕᕆᓂᕐᒧᑦ ᐅᑉᓗᒥ 
ᐊᐱᖅᕼᐅᖅᑑᓪᓗᐊᕐᓂᐊᕋᑉᓯᐅᒃ ᕼᐋᑉᕼᐃᓐᓃᑎᓪᓗᒍ. 
ᐅᓂᒃᑳᖅᑎᓪᓗᒍᓗ ᖃᓄᐃᓕᐅᖅᐸᖕᓂᕆᔭᕐᒥᓂᒃ 
ᐊᒻᒪ ᐱᔭᒃᕼᐊᕼᐃᑉᕼᐊᕼᐃᒪᔭᖏᓐᓂᒃ ᐊᒻᒪ 
ᐅᖃᐅᕼᐃᕼᐊᑉᓂᐊᕆᓪᓗᓂ ᖃᓄᐃᑦᑐᓂᒃ 
ᐱᓕᕆᐊᖃᑉᕼᐃᒪᓂᑰᖕᒪᖔᑦ. 
 
(ᑐᓵᔨᑎᒍᑦ) ᐅᓪᓗᒥ ᐱᕕᖃᑦᑎᐊᖅᐳᓯ 
ᐅᖃᐅᓯᕆᒍᒪᓂᐊᕐᓗᒋᑦ ᑕᒪᒃᑯᐊ 
ᐅᖃᐅᓯᕆᔭᐅᔭᕆᐊᓖᑦ ᐃᓱᒫᓘᑎᒋᔭᐅᔪᑦ  
ᐃᓱᒻᒥᐅᑎᒃᓴᐃᓪᓗ ᐱᔾᔪᑎᒋᓪᓗᒋᑦ 
ᐃᓕᓐᓂᐊᕐᓂᓕᕆᓂᖅ, ᐅᖃᐅᓯᓕᕆᓂᖅ, 
ᐃᓕᖅᑯᓯᓕᕆᓂᖅ, ᐃᑦᑕᕐᓂᓴᓕᕆᓂᖅ ᑕᕝᕗᖓ 
ᒥᓂᔅᑕᐅᖃᑕᐅᔪᒧᑦ ᒐᕙᒪᖁᑎᑦᑎᓐᓂ.  
 
(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᒋᔭᐅᔪᑦ ᐊᒻᒪ ᐱᓕᕆᔩᑦ 
ᖃᐅᔨᒪᑦᑎᐊᖅᑐᑦ ᖃᓄᐃᑦᑐᓂᒃ 
ᐱᔭᒃᕼᐊᒃᑖᖅᖠᓯᒪᖕᒪᖔᕐᒥᒃ ᐊᒻᒪ ᖃᓄᖅ 
ᐊᐅᓚᓂᕆᔭᐅᕙᒃᑐᓂᒃ ᒐᕙᒪᕗᑦ ᐊᒻᒪ 
ᐅᖃᐅᓯᖃᖅᑑᓪᓗᐊᕐᓂᐊᒃᖢᑎᒃ ᐃᓚᖏᓐᓂᒃ 
ᐊᐅᓚᔾᔭᒃᑕᐅᕼᐃᒪᔪᕕᓂᕐᓂᒃ ᖃᓄᕐᓗ 
ᐱᕙᓪᓕᐊᓂᖃᖅᐸᓪᓕᐊᖕᒪᖔᑕ ᐊᒻᒪ 
ᐱᕙᓪᓕᐊᕼᐃᒪᓂᕆᓕᖅᑕᖏᓐᓂᒃ ᑕᒪᒃᑯᐊ 
ᑐᕌᒐᕆᔭᐅᔪᑦ ᐱᔾᔪᑎᒋᓪᓗᒋᑦ.  

(ᑐᓵᔨᑎᒍᑦ) ᐊᒻᒪᓗ ᑭᒡᒐᖅᑐᐃᑎᓪᓗᓯ ᓂᕈᐊᖅᑎᓂᒃ 
ᓇᓗᓇᐃᖅᓯᓂᐊᖅᐳᑎᑦ ᐅᖃᐅᓯᕆᑦᑎᐊᕐᓗᒋᓪᓗ 
ᑭᓐᖒᒪᔭᐅᔪᑦ ᐃᓱᒫᓘᑎᒋᔭᐅᔪᓪᓗ ᓄᓇᔅᓯᓐᓂ 
ᐊᒻᒪᓗ ᑕᒪᓐᓇᐅᑎᓪᓗᒍ ᐱᔭᕐᓂᖅᑐᑯᓘᓐᖏᑦᑐᖅ.  
 
(ᑐᓵᔨᑎᒎᕈᓐᓃᖅᑐᖅ) ᐊᒻᒪ ᐃᓚᐃᕼᐃᒍᑦ 
ᑎᑎᕋᐅᕼᐃᖃᓚᐅᖅᑐᕼᐃ ᖃᓄᖅ 
ᑕᐅᑐᖅᑰᕐᓂᖃᕐᓂᐊᕐᒪᖔᖅᐱᑦ ᓄᓇᕗᑦ ᖁᓕ 
ᐊᕐᕌᒍᑦ ᐊᒡᒋᖅᑐᓂᒃ ᐊᒻᒪ ᐃᖅᑲᐅᒪᓂᐊᖅᐳᕼᐃ 
ᑕᒪᒃᑯᐊ ᐅᑉᓗᒥ ᑕᐅᑐᖅᑰᖅᑕᕼᐃ 
ᐱᓐᖑᖅᑎᑦᑑᓪᓗᐊᕈᒫᕋᑉᓯᐅᒃ 
ᐱᓐᖑᖅᑎᑕᐅᔫᓪᓗᐊᖅᖢᑎᒡᓗ.  
 
(ᑐᓵᔨᑎᒍᑦ) ᑎᑎᕋᐅᓯᖃᓚᐅᖅᑐᓯ ᑭᓱᑦ 
ᖃᓄᐃᑦᑑᖕᒪᖔᑦ ᓯᕗᒃᑲᖅᑕᖅᑎᐅᓪᓗᓂ. 
ᓯᕗᒃᑲᖅᑕᖅᑎᐅᓪᓗᓂ ᐱᔭᕐᓂᖅᑐᑯᓘᓐᖏᑦᑐᖅ. 
ᐱᔭᕐᓂᖏᑦᑐᑦ ᐊᐳᖅᑕᐅᑏᑦ ᑕᒪᒃᑯᐊ 
ᓵᓐᖓᖃᑦᑕᕆᐊᖃᖅᑕᕗᑦ ᐊᓂᒎᑎᓪᓗᑎᒃᑯᓪᓗ 
ᐊᒃᓱᕉᑎᒋᓗᒋᑦ ᑭᓯᐊᓂ ᐊᓯᕗᑦ ᐱᐅᓂᖅᓴᒥᒃ 
ᐃᓅᓯᑖᕈᓐᓇᖅᑐᑦ. ᑕᐃᒪᐃᑦᑑᖕᒪᑦ ᐃᓕᖕᓂᒃ 
ᓴᓐᖏᒃᑎᓴᕆᑦ ᓄᓇᔅᓯᓗ ᐃᓅᓯᓕᒫᖅ 
ᐃᓕᓐᓂᐊᕐᓂᒃᑯᑦ ᐃᓕᓐᓂᐊᖅᐸᓪᓕᐊᓂᒃᑯᓪᓗ 
ᖁᕝᕙᓯᖕᓂᖅᓴᓄᑦ.  
 
(ᑐᓵᔨᑎᒎᕈᓐᓃᖅᑐᖅ) ᓄᓇᕗᑦ ᖃᐅᒪᓂᒃᕼᐅᑎᓪᓗᒍ 
ᑕᐅᑐᖅᑰᓐᖑᐊᖅᑕᐃᑦ ᐱᓐᖑᖅᑎᓂᓗᒃᑯᖕᓂ 
ᐊᑐᕐᓂᐊᖅᑕᑎᑦ ᑐᕌᒐᓕᐅᕐᓗᑎᑦ ᓯᕗᓂᒃᕼᐊᒧᑦ 
ᑐᕌᖓᔪᓂᒃ ᐊᒻᒪ ᑕᒪᒃᑯᐊ ᑐᕌᒐᓕᐊᑎᑦ 
ᓄᖅᑲᐅᑎᓚᐅᖅᓯᒪᓐᖏᒋᐊᕐᓗᒋᑦ.  
 
ᓯᕗᓂᒃᕼᐃᒃ ᐊᒻᒪ ᓄᓇᕗᑦ ᓯᕗᓂᒃᕼᐊᖓ 
ᐱᓐᖑᖅᑎᑕᐅᕙᓪᓕᐊᕘᓪᓗᐊᖅᑐᖅ ᐃᑲᔪᖅᑕᐅᒍᕕᑦ 
ᐊᖏᖅᓯᒪᑦᓯᐊᕈᕕᑦ ᐊᒃᕼᐅᕉᑎᖃᐃᓐᓇᕈᕕᑦ ᐊᒻᒪ 
ᐱᓕᕆᐊᕆᓂᓗᐃᓐᓇᕐᓗᒍ.  
 
(ᑐᓵᔨᑎᒍᑦ) ᐊᒥᓱᐊᓗᐃᑦ ᖁᕕᐊᓇᖅᑐᑦ 
ᐊᑐᕈᓐᓇᖅᑕᕗᑦ ᐊᑐᐃᓐᓇᐅᖕᒪᑕ ᓄᓇᕗᒻᒥᐅᓄᑦ 
ᐃᓕᓐᓂᐊᒃᑲᓐᓂᕈᒪᔪᓄᑦ 
ᐃᖅᑲᓇᐃᔭᖅᐸᓪᓕᐊᓂᐊᓕᖅᑐᓄᓪᓗ.  
 
ᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᔾᔨᒌᓐᖏᕈᓘᔭᖅᑐᓂᒃ 
ᐊᑐᐃᓐᓇᕈᐃᓯᒪᕗᑦ ᐃᓕᓐᓂᐊᕈᑎᒃᓴᐃᑦ ᓲᕐᓗ 
ᐃᓅᓕᓴᐃᓂᒃᑯᑦ ᐃᓕᓐᓂᐊᕐᓂᓕᕆᓂᖅ, 
ᒪᓕᒐᓕᕆᓂᖅ, ᐊᕙᑎᓕᕆᓂᖅ, ᐅᖃᐅᓯᓕᕆᓂᕐᒧᑦ 

ᐱᔨᑦᑎᕈᑦᑏᑦ, ᓇᖕᒥᓂᖃᕐᓂᖅ ᐊᒻᒪᓗ 
ᑎᑎᕋᕐᕕᓕᕆᓂᕐᒧᑦ ᑐᕌᖓᔪᑦ.  
 
(ᑐᓵᔨᑎᒎᕈᓐᓃᖅᑐᖅ) ᓄᓇᕗᒻᒥ ᓴᓇᑐᓕᓴᕐᕕᒃ 
ᕼᐊᓇᔨᓪᓚᑦᑖᓐᖑᕈᐊᕈᕕᑦ ᐃᓕᓐᓂᐊᕈᑎᒃᕼᐊᓂᒃ 
ᓄᓇᕗᒻᒥᐅᑦ ᐊᑐᐃᓐᓇᕈᐃᕼᐃᒪᖕᒥᔪᑦ.  
 
ᑲᓇᑕᒥ ᐊᒥᕼᐅᑦᓯᐊᒥᐊᓂᒃ 
ᓯᓚᑦᑐᕼᐊᒡᕕᒡᔪᐊᖅᑕᖃᕆᕗᖅ 
ᐃᓕᓐᓂᐊᕐᕕᒋᔫᓪᓗᐊᖅᑕᕐᓂᒃ 
ᐱᓕᒻᒪᒃᕼᐊᐃᕕᐅᔫᓪᓗᐊᖅᑎᓂᓪᓗ 
ᐃᓄᒃᑕᐅᕙᓪᓕᐊᔫᓪᓗᐊᕐᓂᐊᕐᒪᑕ ᕼᐊᓇᔭᒃᕼᐊᑦ 
ᓄᓇᕗᒻᒥ ᑭᓐᖒᒪᒋᔭᕗᑦ. ᐃᓐᓇᑐᖃᐃᑦ 
ᖃᐅᔨᒪᔭᑐᖃᖏᑦ ᐊᑐᖅᑕᐅᔭᕆᐊᖃᕐᒥᔪᑦ 
ᖃᐅᔨᒪᔪᕐᔪᐊᖑᖕᒪᑕ ᐃᓕᑕᐅᔭᕆᐊᓕᖕᓂᒃ 
ᑭᖑᕚᑉᑎᓐᓄᑦ.    
 
(ᑐᓵᔨᑎᒍᑦ) ᒫᓐᓇ ᐊᓪᓗᖅᐸᓪᓕᐊᕗᓯ ᐱᔭᒃᓴᓯ 
ᑕᒪᒃᑯᐊ ᐱᓕᕆᐊᕆᓂᐊᖅᖢᒋᑦ 
ᐃᓅᖃᑕᐅᑦᑎᐊᕐᓗᑎᑦ ᐃᓚᒋᔭᐅᖃᑕᐅᓃᑦ ᓄᓇᕗᒻᒥ 
7-ᒋᔭᖓᓂᒃ ᒪᒃᑯᒃᑐᑦ ᒪᓕᒐᓕᐅᖅᑏᑦ 
ᑲᑎᒪᓂᖏᓐᓄᑦ ᓴᖅᑭᑦᑎᕗᑦ ᐱᔪᒪᓂᖃᑦᑎᐊᕐᓂᕐᓂᒃ 
ᐱᕚᓪᓕᖁᔨᓂᕐᓗ ᓄᓇᓯᓐᓄᑦ ᓄᓇᕗᒧᓪᓗ 
ᑲᓇᑕᒥᓗ.  
 
(ᑐᓵᔨᑎᒎᕈᓐᓃᖅᑐᖅ) ᐊᑐᐃᓐᓇᖅᑕᖃᕐᒥᔪᖅ 
ᐊᒥᕼᐆᖕᒥᔪᓂᒃ ᕼᐊᓇᔭᒃᑖᕈᐊᕈᕕᑦ 
ᖃᓄᐃᑦᑐᑐᐃᓐᓇᕐᓂᒃ ᐱᔨᑦᓯᖅᑎᐅᓪᓗᑎᑦ. ᓲᕐᓗ 
ᒪᓕᒐᕐᓂᒃ ᐊᑐᓕᖅᑎᑦᑎᔨᐅᓂᖅ, ᐳᑭᖅᑕᓖᑦ, 
ᑲᓇᑕᒥ ᐅᓇᑕᖅᑐᒃᕼᐊᐃᑦ ᐅᕝᕙᓘᓐᓃᑦ 
ᒐᕙᒪᒃᑯᓐᓄᑦ ᕼᐊᓇᓗᑎᑦ.  
 
ᐊᒥᕼᐆᔪᕼᐃ ᓄᓇᑉᓯᓐᓂ ᑕᒪᐅᓐᖓᖅᕼᐃᒪᔪᕼᐃ 
ᐅᑉᓗᒥ ᐱᕙᓪᓕᐊᑎᑕᐅᔪᒧᑦ 
ᐃᓚᒋᔭᐅᔫᓪᓗᐊᕈᐊᖅᖢᑎᒃ. (ᑐᓵᔨᑎᒍᑦ) 
ᑕᐃᒪᐃᒃᑲᔅᓯ ᓇᓗᓇᐃᖅᓯᕗᓯ ᓴᐱᓐᖏᓐᓂᕐᓂᒃ 
ᐊᖏᖅᓯᒪᑦᑎᐊᕐᓃᓪᓗ ᑕᒪᒃᑯᐊ ᑐᕌᒐᑎᑦ 
ᐱᓂᐊᕋᕕᒋᑦ.  
 
ᐊᖏᕐᕋᒥ ᐃᓕᒃᑲᓐᓂᕋᒃᓴᖅᑕᖃᒃᑲᓐᓂᕐᒥᔪᖅᑕᐅᖅ 
ᑕᐃᒪᐃᓲᖑᖕᒪᑦ ᓯᓚᑖᓂ ᑕᐃᒫᒃ ᑲᔪᓐᖏᖅᓴᖅᐸᔅᓯ 
ᕿᓂᕈᓘᔭᖁᓪᓗᓯ ᓇᓖᕌᒐᒃᓴᐅᔪᓂᒃ 
ᐊᑐᐃᓐᓇᐅᔪᓐᓇᖅᑐᓂᒃ ᓄᓇᕗᒻᒥ ᐅᕝᕙᓘᓐᓃᑦ 
ᑲᓇᑕᒥ ᑲᓇᑕᐅᑉ ᐃᓗᐊᓂ ᐅᕝᕙᓘᓐᓃᑦ ᓯᓚᑖᓂ.  

ᑕᐃᒪᓕ ᐅᑭᐅᖅᑕᖅᑐᒥ ᐅᓇᓂᓘᓐᓃᑦ ᓯᓚᕐᔪᐊᑉ 
ᑭᒻᒥᖔᖓᓂ 
ᐱᖃᑕᐅᒍᒪᒍᓐᓇᕋᔭᑐᐃᓐᓇᕆᐊᖃᖅᑐᑎ 
ᑕᐃᒃᑯᓄᖓ ᐃᓕᓐᓂᐊᖅᑎᓄ ᐅᒥᐊᕐᔪᐊᒃᑯᑦ 
ᐊᐅᓪᓚᖃᑦᑕᖅᑐᓄᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᕝᕙᓘᓐᓃᑦ 
ᐊᑭᓕᖅᑐᖅᑕᐅᓐᖏᓪᓗᑎᑦ ᐱᓕᕆᕼᐅᐊᕈᕕᑦ 
ᓄᓇᕗᑦ ᕼᐃᓚᑖᓂ ᐱᓕᕆᖃᑕᐅᓚᐅᑦᑑᓪᓗᐊᖅᑐᑎᑦ 
ᐅᑭᐅᖅᑕᖅᑐᒥᐅᑦ ᒪᒃᑯᒃᑐᖏᑦ ᑲᓇᑕᐅᑉ 
ᕼᐃᓚᑖᓄᐊᖅᑎᑕᐅᖅᑕᕐᓂᖏ’ᓄᑦ ᐊᒻᒪ 
ᐃᕼᐅᒪᕼᐊᒃᕼᐃᐅᕈᑎᒋᒻᒥᓗᒋᑦ ᑎᒥᐅᔪᑦ 
ᓂᐅᕐᕈᑎᖃᖃᑦᑕᕐᓂᖏᑦ ᑲᓇᑕᐅᑉᓗ ᕼᐃᓚᑖᓄᑦ 
ᓂᐅᕈᑎᖃᑦᑕᕐᓂᕐᒧᑦ 
ᑕᑯᒃᕼᐊᐅᑎᓯᓯᐊᖅᑕᕐᓂᖏᓐᓄᓗ ᐃᓚᐅᓗᑎᑦ. 
 
(ᑐᓵᔨᑎᒍᑦ) ᑕᐃᒃᑯᐊᓕ ᐃᓕᓐᓂᐊᖅᑕᒥᓂᒃ 
ᐱᔭᕇᕐᓂᐅᓴᓕᖅᑐᐃᑦ ᐊᒻᒪᓗ ᐱᒡᒐᓇᖅᑐᓂᒃ 
ᐱᓕᕆᐊᖃᕈᒪᒍᔅᓯ ᓄᓇᕗᑦ ᓯᕗᓂᒃᓴᕗᑦᒧᑦ 
ᐃᓕᓐᓂᐊᖃᑕᐅᓇᓱᐊᕈᓐᓇᖅᑐᓯ ᑕᕝᕙᓂ 
ᐃᓕᓐᓂᐊᖅᑎᑕᐅᓲᖑᖕᒪᑕ ᓄᓇᕗᒻᒥ 
ᐊᖏᖃᑎᒌᒍᑕᐅᓂᕋᖅᑕᐅᕙᓕᖅᑐᒥᒃ 
ᐃᓕᓴᑎᑕᐅᓲᖑᔪᑦ ᖃᓄᖅ ᐱᒡᒐᓇᖅᑐᓯᐅᕐᓂᕐᒪᖔᑕ 
ᐊᐅᑦᑎᐊᕈ ᓯᕗᓕᖅᑎᐅᖃᑦᑕᔪᔪᑦ ᖃᓄᖅ ᐅᓪᓗᒥᒧᑦ 
ᑎᑭᐅᑎᓐᓂᕐᒪᖔᑕ ᐊᒻᒪᓗᑦᑕᐅᖅ 
ᐊᑐᐃᓐᓇᕈᖅᓴᐅᔾᔪᑕᐅᓲᖅ ᐃᓄᓐᓂᒃ ᒪᒃᑯᑦᑐᓂᒃ 
ᐃᓕᓐᓂᐊᑲᓐᓂᕈᓐᓇᓛᕐᖓᑕ 
ᐱᓕᒻᒪᔅᓴᑲᓐᓂᕈᓐᓇᓛᕐᖓᑕ 
ᐃᖅᑲᓇᐃᔭᑲᓐᓂᕈᓐᓇᓛᕐᖓᑕᓗ ᓄᓇᕘᒻᒥ. 
 
(ᑐᓵᔨᑎᒎᕈᓐᓃᖅᑐᖅ) ᐃᓚᒋᔭᑉᕼᐃ’ᓄᑦ 
ᐃᓕᓐᓂᐊᖅᑎᑦᓯᔨᓂ’ᓪᓘᓐᓃᑦ ᐊᒻᒪᓘᓐᓃᑦ 
ᐱᖃᓐᓈᖅᑖᕼᐃ ᐱᓇᕼᐅᐊᕈᕼᐃᕐᒥ.  
 
ᖃᐅᔨᒪᓂᐊᖅᐳᕼᐃ ᐊᑕᐅᕼᐃᐅᓐᖏᑦᑐᓂᒃ 
ᐋᖅᑭᒃᑕᐅᕼᐃᒪᔪᕼᐃᖅᑐᖅ ᐃᑲᔫᑕᐅᔫᓪᓗᐊᖅᑐᓂᒃ 
ᑮᓇᐅᔭᕐᓄᑦ ᐃᓕᓐᓂᐊᕆᐊᒃᑲᓐᓂᕈᐊᕈᕕᑦ 
ᖁᑦᓯᖕᓂᖅᕼᐊᒧᓪᓘᕝᕙ ᕼᐃᓚᑦᑐᖅᕼᐊᕐᕕᖕᒧᑦ 
ᐃᓕᓐᓂᐊᕆᐊᕈᐊᕐᓂᕈᕕᑦ ᐅᕝᕙᓘᓐᓃᑦ ᐊᐅᔭᒃᑯᑦ 
ᐱᓕᕆᐊᒃᕼᐊᖅᑖᕐᓗᑎᒃ ᑮᓇᐅᔭᓂᒃ 
ᑲᑎᖅᕼᐅᐃᔫᓪᓗᐊᕆᑉᓗᑎᒃ ᓄᓇᒋᔭᕐᓂ. 
 
(ᑐᓵᔨᑎᒍᑦ) ᑕᐃᒪᐃᓪᓗᐊᖃᑎᓯ ᐱᕈᖅᐸᓪᓕᕐᖓᑕ 
ᓯᓚᕐᔪᐊᕐᒥ ᓴᖅᑭᐊᕙᓪᓕᐊᔪᐊᓘᓪᓗᒋᑦ ᓄᑖᑦ. ᑖᒃᑯᐊ 
ᐊᔪᓐᖏᓐᓂᕆᔭᓯ ᑕᒪᒃᑯᓄᖓ ᖃᕋᓴᐅᔭᕈᓘᔭᕐᓄᑦ 
ᐃᓕᔅᓯᓐᓄᑦ ᐊᑑᑎᒋᔪᓐᓇᓪᓚᕆᑦᑕᓯ ᖁᑦᑎᓂᖅᓴᒥ 
ᐃᓕᓐᓂᐊᖅᑎᓪᓗᓯ ᐃᖅᑲᓇᐃᔭᕋᓱᑦᑎᓪᓗᓯᓗ 
ᓄᓇᔅᓯᓐᓂ. 

(ᑐᓵᔨᑎᒎᕈᓐᓃᖅᑐᖅ) ᑕᖅᑲᑯᓄᖓ ᐅᑭᐅᖃᑎ’ᓄᑦ 
ᐊᔾᔪᒥᒋᔭᐅᓂᑉᕼᐃᓐᓂᒃ ᓄᓇᑉᕼᐃ’ᓂᓗ 
ᐃᓚᓐᓇᓈᑉᕼᐃᓐᓄᓪᓘᓐᓃᑦ ᐃᑲᔪᖅᑐᕐᓂᒃᑯᑦ 
ᑕᑯᕼᐊᐅᑎᑦᓯᓂᕐᓂᒃ. ᑕᒪᓐᓇ ᐅᖁᒪᐃᑦᑐᖅ ᐱᕐᔪᐊᖅ 
ᐱᔭᒃᕼᐊᖅᑖᕆᕼᐃᒪᔭᐃᑦ ᑎᐊ’ᓇᑐᑦ ᐱᕐᔪᐊᖑᑎᒋᔪᖅ 
ᐃᓄᒃᑎᑐᑦ ᐊᑦᓯᖅᑕᐅᕼᐃᒪᒍᕕᑦ 
ᕼᐃᕗᕚᕕᓂᕐᓄᓪᓘᓐᓃᑦ ᐅᕝᕙᓘᓐᓃᑦ ᐃᓚᑉᕼᐃᓐᓄᑦ 
ᐱᖃᓐᓈᕆᔭᕕᓂᕐᓂᒡᓘᓐᓃᑦ ᐊᑏᑦ 
ᐅᐱᒋᕐᔪᐊᕆᐊᖃᕐᓂᖅ ᐃᕼᐅᒪᒋᓗᒍ 
ᑲᓐᖑᕼᐅᒃᑎᑦᑕᐃᓕᓗᒍ ᐊᑎᕆᔭᐃᑦ. 
 
(ᑐᓵᔨᑎᒍᑦ) ᐱᒻᒪᕆᐊᓘᔪᖅ ᑐᕌᖓᐃᓐᓇᕋᓱᐊᕈᔅᓯ 
ᐃᓕᓐᓂᐊᕋᔅᓴᔅᓯᓐᓄᑦ ᐊᒻᒪᑦᑕᐅᖅᐃᑲᔪᕋᓱᖃᑦᑕᕐᓗᓯ 
ᑮᓇᐅᔾᔭᓴᓐᖏᓪᓗᓯ ᓄᓇᓕᓐᓂ ᐱᓕᕆᐊᔅᓴᐅᔪᓂᒃ.  
 
ᐃᓱᒪᔅᓴᖅᓯᐅᕈᑎᖃᖃᑦᑕᕐᓗᓯ ᐃᓐᓇᑐᖃᕐᓂᒃ 
ᑲᑐᔾᔨᖃᑎᒌᓐᓂᒃ ᐃᑲᔪᕈᓐᓇᖏᒃᑲᓗᐊᕐᒪᖔᔅᓯ 
ᐅᕝᕙᓘᓐᓃᑦ ᒪᒃᑯᑦᑐᐃᑦ ᑲᑎᒪᔨᕋᓛᖏᓐᓂ 
ᐅᕝᕙᓘᓐᓃᑦ ᐃᓅᓱᓐᓂᖅᓴᐅᔪᓂᒃ ᐃᓕᓴᕕᓐᓂ 
ᐃᑲᔪᖃᑦᑕᕈᓐᓇᕐᓗᑎᑦ. 
ᒪᑐᐃᖅᓯᔾᔪᔾᔨᖃᑦᑕᕈᓐᓇᖅᑐᓯ ᑕᐃᒪ ᐱᔭᕆᐊᑭᑦᑎᒋᔪ 
ᐅᕝᕙᓘᓐᓃᑦ ᖃᓗᕋᕐᓗᒋᑦ ᐹᖏᑦ ᐅᕝᕙᓘᓐᓃᑦ 
ᓂᐅᕕᐊᖏᑦ ᐊᔾᔭᕐᓗᒋᑦ. ᑕᒪᔾᔭ 
ᐃᑲᔫᑎᔅᓴᑦᑎᐊᕚᓗᐃᑦ ᐃᓐᓇᑐᖃᖁᑎᔅᓯᓐᓂ 
ᓄᓇᔅᓯᓐᓂ.  
 
ᐱᖃᑕᐅᖃᑦᑕᕆᔅᓯ ᐱᓐᖑᐊᕈᓘᔭᖅᑐᖃᓕᕋᐃᑉᐸᑦ 
ᐊᑭᑦᑐᕋᐅᑎᕈᓘᔭᖅᑐᖃᓕᕋᐃᑉᐸᓪᓗ ᓄᓇᓖᓪᓗ 
ᓱᓕᕋᐃᑉᐸᑕ. ᖃᓄᐃᓐᖏᒐᓱᐊᖃᑦᑕᕆᔅᓯ 
ᐃᓚᐅᖃᑕᐅᖏᓐᓇᕋᓱᐊᖃᑦᑕᕐᓗᓯ ᐊᓪᓛᓪᓗ 
ᐊᐅᓪᓚᖃᑕᐅᒻᒪᕆᖃᑦᑕᕐᓗᓯ ᓄᓇᕘᑦ ᐃᓗᐊᓂ 
ᓯᓚᑖᓄᓗ. 
 
(ᑐᓵᔨᑎᒎᕈᓐᓃᖅᑐᖅ) ᒪᒃᑯᒃᑐᑦ ᑲᓇᑕᒥ 
ᐅᓇᑕᖅᑐᒃᕼᐊᓐᖑᐊᑦ ᐅᕝᕙᓘᓐᓃᑦ 
ᐅᓇᑕᖅᑐᒃᕼᐊᓐᖑᐊᕋᓛᑦ, ᑕᒪᒃᑯᐊ ᐊᑐᕐᓗᒋᑦ 
ᕼᐃᕗᑲᑦᑕᖅᑐᑎᐅᓂᕐᒥᒃ ᑎᒥᒃᑯᑦ ᐱᓕᕆᐊᒃᕼᐊᑦ 
ᓄᓇᒥ ᐊᓐᓇᐅᒪᓐᓂᕐᒥᒃ ᐊᒻᒪᓗ 
ᐃᓅᖃᑎᒋᔭᐅᑦᓯᐊᕐᓂᕐᒥᒃ ᐃᓕᓐᓂᐊᕈᑕᐅ’ᒪᑕ ᐊᒻᒪ 
ᐃᓚᒋᔭᐅᖃᑕᐅᓗᑎᑦ ᐊᐅᓪᓚᖅᑕᖃᑕᐅᓗᑎᓪᓗ 
ᕼᐊᖅᑭᕝᕕᐅᓂᐊᖅᑐᑎᑦ ᐊᒻᒪ 
ᐱᓕᒻᒪᕼᐊᐅᑎᒃᑲᓐᓂᕐᓂᒃ. 
 
(ᑐᓵᔨᑎᒍᑦ) ᐊᑕᖏᑦᑎᐊᖅᑐᓯ ᐊᒥᓱᐊᓗᓐᓂᒃ 
ᐃᑲᔫᑎᒃᓴᓂᒃ ᓴᖅᑮᖃᑦᑕᓂᐊᖅᑐᓯ ᓴᓐᖏᓂᖅᓴᓂᒃ 
ᓄᓇᓕᓕᐅᕈᑎᔅᓴᓂᒃ ᓴᓐᖏᓂᖅᓴᒥᒃ 
ᓄᓇᕘᓕᐅᕈᑎᔅᓴᒥᒃ. ᑕᒪᒃᑯᐊ ᑎᒍᖃᑦᑕᖅᓯᐅᒃ 
ᓴᖅᑭᕋᐃᑉᐸᑕ.  

ᓴᓐᖏᓂᖅᓯ ᐊᒻᒪ ᐊᑐᕐᓗᒋᑦ ᐊᒡᒐᑎᓪᓗ 
ᐃᑲᔪᕈᓐᓇᕐᓂᖏᑦ ᐊᔪᓐᖏᓐᓂᑎᑦ ᓯᕗᓂᑦᑎᐊᕙᒻᒧᑦ 
ᐃᑲᔫᑎᒋᒐᔅᓱᔅᓯᐅᒃ. 
 
ᐅᓪᓗᒥ ᑕᕝᕙ ᑕᐃᒪᐃᓪᓗᐊᖃᑎᓯ ᑕᑯᓐᓈᖅᑯᑦ 
ᐃᓕᔅᓯ ᐆᑦᑐᑎᑦᑎᐊᕙᐅᓂᖏᓐᓂᒃ 
ᓯᕗᓂᕆᓛᖅᑕᔅᓯᓐᓂᑦᑕᐅᖅ 
ᓯᕗᓕᖅᑎᐅᖃᑕᐅᓛᖅᑐᓯ ᓄᓇᕘᒥ, ᐃᓕᔅᓯ 
ᐱᔭᕇᖅᓯᒪᔭᖏᑎᒍᑦ. 
 
(ᑐᓵᔨᑎᒎᕈᓐᓃᖅᑐᖅ) ᐱᓇᕼᐅᐊᕈᕼᐃᕐᒥ 
ᐃᓕᓐᓂᐊᓚᐅᖅᑐᕼᐃ ᐃᒻᒪᖄ ᐃᓚᐃᕼᐃᒍᑦ 
ᕼᐃᕗᓂᑉᕼᐊᑦᑎᓐᓂ ᑕᒪᐅᓐᖓᕈᒫᖅᑐᕼᐃ. 
ᓂᕈᐊᖅᑕᐅᕼᐃᒪᓗᕼᐃ, ᒪᓕᒐᓕᐅᖅᑎᐅᓗᑎᑦ, 
ᒥᓂᔅᑕᖏᓐᓄᑦ ᑲᑎᒪᔨᒋᔭᐅᓗᑎᓪᓘᓐᓃᑦ ᐊᒻᒪ 
ᕼᐃᕗᓕᐅᖅᑎᐅᓗᑎᑦ ᐅᕝᕙᓘᓐᓃᑦ ᓄᓇᕗᑦ 
ᑲᒥᓯᓇᒋᓕᕐᓗᓂᑎᑦ.  
 
ᐳᐃᒍᖅᑕᐃᓕᕼᐃᒪᓕᖅᑐᒍᑦ ᓄᓇᕗᒥ ᒐᕙᒪᒃᑯᑦ 
ᐊᑭᕋᕇᓐᖑᐊᖏᒻᒪᑕ ᐊᒻᒪ ᒐᕙᒪᐅᓪᓗᑎᒃ 
ᐃᕼᐅᒪᒃᕼᐊᖅᕼᐃᐅᕈᑎᖃᑦᓯᐊᒃᑕᒃᖢᑎᓪᓗ 
ᐊᐃᕙᐅᑎᕙᒃᖢᑎᒃ ᐊᒻᒪ ᐅᖃᐅᕼᐃᕆᔭᕆᐊᓕᖕᓂᒃ 
ᐅᖃᐅᕼᐃᖃᖅᐸᒃᖢᑎᒃ. ᐃᕼᐅᒪᒋ’ᒫᖅᖢᒋᑦ ᐃᓄᐃᑦ 
ᖃᐅᔨᒪᔭᑐᐊᖏᑦ, ᐱᕐᔪᐊᒍᓂᖅᐹᖑᔪᖅ 
ᐊᑐᕆᐊᖃᕐᓂᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ. 
ᐅᑯᐊᖑᕗᑦ ᑭᖑᕚᑉᑎᓐᓄᑦ 
ᑐᓐᖓᕕᒋᔭᐅᓪᓚᕆᓚᐅᕼᐃᒪᔪᑦ, 
ᓯᕗᓂᒃᕼᐊᑉᕼᐃᐊᖁᔭᐅᑉᓗᑕ. 
ᐃᓅᖃᑎᒌᑦᓯᐊᕐᓂᖅ, ᑐᓐᖓᓇᕐᓂᖅ, ᐱᔨᑦᓯᕐᓂᖅ, 
ᐋᔩᖃᑎᒌᖕᓂᖅ, ᐱᓕᒻᒪᒃᕼᐊᕐᓂᖅ, ᖃᓄᖅᑑᕐᓂᖅ, 
ᐊᒻᒪ ᐊᕙᑎᑉᑎᓐᓂᒃ ᑲᒪᑦᓯᐊᕐᓂᖅ.  
 
ᐅᑉᓗᒥ ᑲᑎᒪᕐᔪᐊᕐᓂᕐᒥ ᐃᓚᐅᓂᐊᖅᐳᕼᐃ 
ᖃᐅᔨᒪᓗᕼᐃᓗ ᓂᐱᖃᖅᑐᕼᐃ, 
ᓂᐱᖃᖅᑑᓪᓗᐊᖅᑐᕼᐃ ᐊᒻᒪ ᓂᑉᓕᐊᑉᔪᑎᒋᓗᒋᑦ, 
ᐊᕼᐃᔾᔩᔾᔪᑕᐅᔫᓪᓗᐊᖅᑐᑦ ᑖᒃᑯᐊ ᑕᒪᕐᒥᒃ. ᐅᑉᓗᒥᓗ 
ᓂᕆᐅᒃᐳᖓ ᑲᑎᒪᓂᖃᑦᓯᐊᓂᐊᖅᐳᕼᐃ, 
ᑲᑎᒪᑦᓯᐊᕐᓂᐊᖅᑐᕼᐃᓗ ᓇᓗᓇᓐᖏᓚᖅ ᐊᒻᒪ 
ᑐᓐᖓᕼᐅᒃᕼᐃᐊᕐᓗᕼᐃ ᓂᑉᓕᖅᑕᕐᓂᐊᖅᐳᕼᐃ, 
ᖁᔭᓐᓇᒦᒃ ᒪ’ᓇᐅᔪᕼᐃ.  
 
ᐅᖃᖅᑎ (ᑐᓵᔨᑎᒍᑦ) ᐃᖏᓕᕐᒥᒋᔅᓯ. 
ᒪᓕᒐᓕᐅᕐᕕᒻᒥ ᐱᓕᕆᐊᒃᓴᑦᑎᓐᓅᓚᐅᖏᓂᑦᑎᓐᓂ 
ᐅᖃᖅᑳᕈᒪᒐᒪ.  
 

ᑲᑎᒪᔾᔪᑎᒃᓴᖅ 4: ᐅᖃᖅᑎᐅᑉ ᐅᖃᐅᓯᖏᑦ 
 
ᑖᓐᓇ ᐅᓪᓗᒥ ᐅᖃᐅᓯᕆᓐᖑᓱᑦᑕᕋ 

ᐱᔾᔪᑎᖃᓐᖑᓱᑦᑐᖅ ᑎᒍᐊᓐᖑᐊᖃᕐᓂᐅᖃᑦᑕᖅᑐᓂᒃ. 
ᐱᔾᔪᑎᖃᖅᑐᖅ ᑕᒪᓐᓇ ᐊᑐᓚᐅᖅᓯᒪᒐᒃᑯ 
ᒪᒃᑯᑦᑐᕋᓛᓐᖑᓪᓗᖓ.  
 
ᑐᓴᐅᒪᖃᑎᒌᑦᑎᐊᖏᓐᓂᐅᖃᑦᑕᓚᐅᖅᓯᒪᒻᒪᑕ. 
ᑐᑭᓯᓚᐅᖅᓯᒪᖏᑎᐊᖅᑐᖓ 
ᖃᓄᐃᓕᐅᖅᑐᐊᓘᒻᒪᖔᑖ ᓱᒻᒪᓪᓗ ᐊᖏᔪᑯᓗᓐᓂᑦ 
ᐊᐃᑉᐸᖃᖅᑎᑕᐅᓐᖏᒻᒪᖔᕐᒪ. 
ᑐᓴᐅᒪᖃᑎᒌᑦᑎᐊᖏᑦᑐᕕᔾᔪᐊᕌᓘᖃᑦᑕᓚᐅᖅᑐᐃᑦ 
ᐃᓄᓕᕆᔨᒃᑯᓪᓗ. ᐊᒻᒪᓗᑦᑕᐅᖅ ᐊᒥᓱᐊᓗᐃᑦ ᓱᕈᓰᑦ 
ᐃᑲᔪᖅᑕᐅᖃᑦᑕᓂᖅᓴᐅᒍᓐᓇᕋᔭᓚᐅᖅᑐᐃᑦ 
ᑐᑭᓯᐅᒪᑎᑕᐅᑦᑎᐊᕐᔫᒥᑉᐸᑕ 
ᖃᓄᐃᓕᐅᖅᑕᐅᒻᒪᖔᑕ. ᓱᒻᒪᑦ ᐃᓚᒥᓂᒃ 
ᕿᒪᐃᑎᑕᐅᓯᒪᒻᒪᖔᑕ ᐊᒻᒪᓗ ᖃᓄ ᐊᑯᓂ 
ᐊᐅᓪᓚᖅᓯᒪᓂᐊᕐᒪᖔᑕ. ᓱᕈᓰᑦ ᖃᐅᔨᒪᔭᕆᐊᓖᑦ 
ᐅᐱᓐᓇᕋᓂ ᓇᓗᓇᓪᓚᕆᑦᑐᖅ ᕿᒪᐃᑎᑕᐅᓯᒪᓪᓗᓂ 
ᐃᓚᒥᓂᒃ ᐊᒻᒪᓗ ᑲᑉᐱᐊᓇᖅᑐᓂ ᐃᓅᓱᑦᑐᓂ. 
 
ᑲᔪᖏᖅᓴᖅᑲᕋ ᐃᓄᓕᕆᔨᒃᑯᑦ ᒥᓂᔅᑕ ᖓ 
ᐊᓯᔾᔩᖁᓪᓗᒍ ᐃᓄᓕᕆᔨᒃᑯᓐᓂ 
ᓇᓗᓕᖅᓯᒪᖏᓐᓂᖅᓴᐅᖃᑦᑕᕐᓂᐊᕐᖓᑕ ᓱᕈᓯᓛᑦ 
ᐃᓄᓕᕆᔨᒃᑯᓐᓄᑦ ᐱᓯᒪᔭᐅᔪᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᑭᖑᓪᓕᖅ ᐱᓕᕆᐊᔅᓴᕆᓕᕐᒥᔭᕗᑦ ᒥᓂᔅᑕᐃ 
ᐅᖃᐅᓯᖏᑦ. ᓯᕗᓕᖅᑎ ᑕᑎ ᑲᔪᓯᒋᐊᕆᑦ. 
 

ᑲᑎᒪᔾᔪᑎᒃᓴᖅ 5: ᒥᓂᔅᑕᐃᑦ ᐅᖃᐅᓯᖏᑦ 
  
ᐊᖓᔪᖅᑳᑉ ᐅᖃᐅᓯᖓ 001 - 7(1): 

ᓇᓄᖃᓗᐊᕐᓂᖓ (ᑕᑎ) 
 
ᓯᕗᓕᖅᑎ ᓕᐅ ᑕᑎ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓗᒥ ᐅᖃᐅᓯᒃᑲ. ᐅᖃᐅᓯᕆᓂᐊᖅᑕᒃᑲ 
ᒥᓂᔅᑕᕆᔭᐅᓪᓗᖓ ᐊᕙᑎᓕᕆᓂᕐᒧᑦ.  
 
ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 
ᐊᑦᑕᓇᖅᑐᓂᒃ ᐃᓱᒫᓗᒋᔭᐅᖃᑦᑕᓕᖅᑐᓂᒃ 
ᓇᓄᓕᐊᓗᓐᓂᒃ ᓇᓄᓕᕕᔾᔪᐊᕌᓗᓐᓂᒃ 
ᓄᓇᖃᖅᑐᓂᒃ.  
 
ᐅᖃᖅᑏ, ᖃᐅᔨᒪᔪᐃᓐᓇᑦᑎᖑᒐᑦᑕ ᓇᓄᐃᑦ 
ᑲᑉᐱᐊᓇᖅᑐᐊᓘᒻᒪᑕ 

ᐊᒻᒪᓗ ᑕᑯᔪᐃᓐᓇᐅᕙᑦᑐᑕᓗ ᓇᓄᐃᑦ ᐊᒻᒪᓗ 
ᐃᓄᖁᑎᕗᑦ ᐊᒥᓱᕈᖅᐸᓪᓕᐊᔪᑦ. 
ᐊᒻᒪᑦᑕᐅᖅᐊᒥᓱᐊᓗᐃᑦ ᓱᕈᓰᑦ ᐱᓐᖑᐊᖃᑦᑕᕐᖓᑕ 
ᐃᓐᓇᕐᓄᑦ ᐅᐊᑦᑎᔭᐅᒐᑎᒃ ᐊᒻᒪ ᓇᓄᐃᑦ 
ᑎᑭᕌᓱᖑᓪᓗᑎᒃ ᓂᕿᔅᓴᓯᐅᖅᑐᑎᒃ. 
 
ᐅᖃᖅᑏ, ᐅᕙᖓᑦᑕᐅᖅ ᓇᓄᕐᒥ 
ᖃᓂᔅᓴᑲᓪᓚᓚᐅᖅᓯᒪᒻᒥᒐᒪ ᐊᕐᕕᐊᕐᒥ ᐅᓐᓅᑎᓪᓗᒍ 
ᐳᓛᕆᐊᓚᐅᖅᓯᒪᒐᒪ ᐅᕙᖓ ᐱᖃᑎᖓᓂᒃ, 
ᓇᓄᕐᔪᐊᕌᓗ 8-ᐃᑎᒐᐃᑦ ᑕᑭᓂᓕᒃ ᐅᕙᓐᓂᒃ 
ᐸᖓᓛᕆᑦᑎᔪᐊᓘᓚᐅᖅᓯᒪᔪᖅ ᑭᒃᑯᒃᑭᐊᖅ 
ᐊᖏᕐᕋᖓᓄᑦ ᐃᓯᕈᓐᓇᓵᕈᓘᔭᓚᐅᖅᓯᒪᒐᒪ.  
 
ᖃᐅᔨᒪᔪᖓ ᐅᕙᖓᑐᐊᖑᓐᖏᒻᒪᑦ ᑕᐃᒫᒃ 
ᖃᓂᔅᓵᓪᓛᓯᒪᔪᓂᒃ ᑕᒪᒃᑯᓂᖓ ᐆᒪᔪᐊᓗᓐᓂᒃ. 
ᑐᓴᖃᑦᑕᖅᓯᒪᒐᒪ ᐸᓚᖔᕆᔭᐅᔪᓂᒃ ᑕᐃᒪᐃᑦᑐᓄᑦ 
ᐊᑦᑕᓇᖅᑐᐊᓗᓐᓄᑦ ᐆᒪᔪᓄᑦ ᐊᒻᒪᑦᑕᐅᖅ 
ᐃᓱᒪᒋᓪᓗᒍ ᓱᕈᓯᓛᖅ ᐸᓚᖔᕆᔭᐅᔪᖅ ᓇᓄᕐᓄᑦ 
ᐃᓱᒪᒋᑐᐃᓐᓇᖅᑐᒍ ᑲᑉᐱᐊᓇᖅᑐᐊᓗᒃ, ᓱᕈᓰᓪᓕ 
ᓴᐳᑎᒍᓐᓇᓐᖏᒻᒪᑕ ᓇᓄᐊᓗᓐᓄᑦ. 
 
ᐊᑦᑕᓇᖅᑐᒦᓐᓂᐊᓐᖏᒻᒪᑕ ᐃᓄᖁᑎᕗᑦ 
ᓱᕈᓯᖁᑎᕗᓪᓗ ᐊᒥᓱᕈᕆᐊᕐᓂᐊᖅᑕᕗ 
ᓇᓐᓄᑦᑕᐅᒍᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓂᒃ, 
ᑲᔪᓯᒋᐊᑐᐃᓐᓇᕆᑦ. 
 
ᐊᖓᔪᖅᑳᑉ ᐅᖃᐅᓯᖓ 002 - 7(1): 

ᐱᓕᕆᕕᓕᐅᕐᓂᖅ ᐱᔨᑦᑎᕋᐅᑎᓂᓪᓗ 
ᑲᒪᒋᔭᐅᓗᐊᓕᕐᓂᖓ ᖁᑦᑎᑦᑐᖅ (ᒪᓂᒃ) 

 
ᐊᖓᔪᖅᑳᖅ ᑎᐊᕙᓐ ᒪᓂᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐱᒋᐊᓚᐅᖏᓂᓐᓂ, 
ᕼᐊᓘᖅᑳᕈᒪᔪᖓ ᖃᐅᓱᐃᑦᑐᕐᒥᐅᓂᑦ, 
ᐃᑉᐱᐊᔪᒻᒥᐅᓂ, ᐊᐅᓱᐃᑦᑐᒥᐅᓂᓪᓗ.  
 
ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 
ᐅᑭᐅᖅᑕᖅᑑᖅ ᓇᒻᒥᓂᕆᔭᐅᓂᖓᓂ. ᑕᐸᓐᓇ 
ᖁᑦᑎᑦᑐᖅ ᐊᒻᒪᓗ ᖁᑦᑐᑦᑎᒥ ᐊᖅᑯᑎᐊᓗᒃ 
ᐃᓱᒪᒋᔭᐅᓕᖅᐸᓪᓕᐊᔪᐊᓗᑐᐃᓐᓇᐅᒪᑦ ᓄᓇᓕᕐᔪᐊᑦ 

ᓴᐃᓃᓯᒃᑯᑦ, ᐊᒥᐊᓕᑲᒃᑯᑦ, ᐊᑯᑭᑦᑐᕐᒥᐅᑦ ᐅᓛᓴᒃᑯᑦ, 
ᑳᓇᑕᒥᐅᑦ ᑕᐃᒃᑯᐊᓗ ᑕᑉᐹᓂ ᐃᑭᕋᓴᕐᔪᐊᕌᓘᑉ 
ᓴᓂᐊᓃᑦᑐᐃᑦ ᐃᓱᒪᓕᖅᐸᓪᓕᐊᑐᐃᓐᓇᕐᖓᑕ 
ᑕᒪᒃᑯᐊ ᖃᐅᓱᐃᑦᑐᕐᒥ, ᐃᑉᐱᐊᔪᒻᒥᐅᑦ, 
ᒥᑦᑎᒪᑕᓕᖕᒥᐅᑦ, ᐊᐅᓱᐃᑦᑐᕐᒥᐅᑦ, 
ᐃᖃᓗᑦᑑᑦᑎᐊᕐᒥᐅᑦ, ᖁᕐᓗᖅᑑᒥᐅᑦ ᐊᒻᒪᓗ 
ᑲᖏᖅᑐᒑᐱᒻᒥᐅᑦ. 
 
ᐅᖃᐅᓯᐅᖃᑦᑕᕐᖓᑦ ᑕᐸᓐᓇ ᐅᒥᐊᕐᔪᐊᒃᑯᑦ 
ᐊᖅᑯᑎᔅᓴᕈᓛᕐᖓᒡᒎᖅ 
ᐅᓂᒃᑳᕆᔭᐅᑐᐃᓐᓇᖅᐸᔪᔪᒐᓗᐊᖅ ᓴᐃᓰᓂᒃᑯᑦ 
ᓄᓇᖓᓂ ᐊᒥᐊᓕᑲᒃᑯᑦ ᓄᓇᖓᓄᑦ ᐊᒻᒪᓗ 
ᐃᒪᕐᔪᐊ ᐊᑭᐊᓄᑦ, ᑕᐃᒫᑕᕝᕙ 
ᐅᖃᐅᔾᔭᐅᒋᐊᖅᐸᓕᕋᑦᑕ ᑲᓇᑕᒎᖅ 
ᓱᒋᐊᖅᐸᓕᐊᓐᖏᐸᑦ ᐅᑭᐅᖅᑕᖅᑐᒥ ᑕᐸᓐᓇ 
ᑎᒍᔭᐅᑐᐃᓐᓇᕆᐊᖃᕐᖓᑦ ᐊᓯᑦᑎᓐᓄᑦ.  
 
ᑕᑉᐸᓐᓇᓗ ᐅᒥᐊᕐᔪᐊᒃᑯᑦ ᐅᐸᑦᑕᐅᓂᕆᕙᔪᔭᖓ 
ᓇᓂᓯᕕᒻᒧᑦ ᑐᓚᑦᑕᕕᑦᑖᕐᓂᖓ ᓇᓂᓯᕕᒻᒥ 
ᖃᐅᔨᒪᔪᑎᓪᓚᕆᐅᒍᓐᓇᖅᑐᖅ ᑕᐸᓐᓇ 
ᓴᐳᔾᔭᐅᓂᖓᓂᒃ. ᑕᐸᒃᑯᐊᓗ ᓄᓇᓕᖁᑎᕗᑦ 
ᐱᓕᕆᔪᓐᓇᖁᓇᖅᑑᒐᓗᐊᑦ ᑕᐸᓐᓇ 
ᓵᓐᖓᔭᕕᔾᔪᐊᕌᓘᓕᖅᑎᓪᓗᒍ.  
 
ᐊᒻᒪᓗᑦᑕᐅᖅ ᖃᐅᓱᐃᑦᑐᖅ ᑖᓐᓇ 
ᑐᑦᑕᕐᕕᐅᖁᔭᕋᓗᐊᕋ ᖁᑦᑎᑦᑐᒥ ᖃᖓᑕᓲᒃᑯᑦ 
ᐃᖏᕐᕋᖃᑦᑕᖅᑐᓄᑦ. ᒐᕙᒪᑐᖃᒃᑯᑦ, ᕘᔅᑎᐊᒃᑯᑦ, 
ᑲᓇᐃᑎᐊᓐᑯᓪᓗ ᑮᓇᐅᔭᓂᒃ 
ᐃᓕᐅᖅᑲᐃᖁᔭᕋᓗᐊᒃᑲ ᑖᓐᓇ ᖃᐅᓱᐃᑦᑐᖅ 
ᒥᕝᕕᖃᑦᑎᐊᕇᕐᖓᑦ ᐊᐅᓪᓚᕆᐊᖅᑐᕐᕕᖃᖅᑐᓂᓗ 
ᐃᓪᓗᖁᑎᖃᖅᑐᓂᓗ ᐊᖏᕐᕋᔅᓵᓗᓐᓂᒃ 
ᑕᒪᒃᑯᐊᓗᑦᑕᐅᖅ ᐱᒃᑯᕕᕈᓘᔭᖏᑦ 
ᐊᑐᐃᓐᓇᐅᒋᓪᓗᑎᒃ ᓇᑭᕈᓘᔭᖅ.  
 
ᐅᖃᖅᑏ, ᐱᕙᓪᓕᐊᔪᓕᕆᔨᑯᓐᓂ 
ᐃᖏᕐᕋᔪᓕᕆᔨᑯᓐᓄᑦ ᑲᔪᓯᓂᖅ 
ᐊᖏᖅᓯᒪᑦᑎᐊᖅᑯᖓ ᒐᕙᒪᑐᖃᒃᑯᑦ 
ᐱᓕᕆᖃᑎᒋᓗᒋᑦ ᑕᒪᓐᓇ ᓴᖅᑭᕋᓱᓐᓂᐊᕋᒃᑯ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒫᓐᑎᐅᕈ, ᑲᔪᓯᒋᑦ.  

ᐊᖓᔪᖅᑳᑉ ᐅᖃᐅᓯᖓ 003 - 7(1): 
ᐅᑉᐱᕈᓱᓐᓂᖅ ᐃᓱᒪᒥᒃ 
ᖃᓄᐃᒍᓐᓃᕆᐊᒃᑲᓐᓂᕐᓂᕐᒥᒃ (ᒫᓐᑎᐅᕈ) 

 
ᐊᖓᔪᖅᑳᖅ ᕇᐊ ᒫᓐᑎᐅᕈ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 
ᐅᖃᐅᓯᖃᕈᒪᓪᓗᖓ ᐃᓱᒪᒃᑯᑦ ᖃᓄᐃᓐᖏᑦᑎᐊᕐᓂᖅ 
ᐱᒻᒪᕆᐅᓂᖓ ᓄᓇᕗᒻᒥ.  
 
ᖃᐅᔨᒪᔪᐃᓐᓇᐅᒐᑦᑕ ᓄᓇᕗᒻᒥᐅᑕᐃᑦ 
ᐃᓚᐃᖃᑦᑕᖅᓯᒪᒻᒪᑕ ᐃᒻᒥᓃᖅᑐᓄᑦ. ᓱᒻᒪᑦ 
ᐊᑲᐅᓐᖏᓪᓕᐅᕈᑎᐅᕙᒎᖅ? ᐃᓱᒪᓕᕆᓂᕐᒧᑦ 
ᐃᑲᔪᖅᑎᔅᓴᖃᓐᖏᓐᓂᖅ ᐃᒻᒥᓂᒃ 
ᐃᑲᔪᖅᑕᐅᒍᒪᒐᓗᐊᖅᑎᓪᓗᒋᑦ 
ᓇᒧᓐᖓᕐᕕᔅᓴᖃᕈᓐᓃᖅᑎᑦᑎᖃᑦᑕᖅᑐᖅ.  
 
ᓄᓇᕗᑦ ᖃᑦᑏᓐᓇᕕᔾᔪᐊᑯᓗᓐᓂᒃ ᐃᓱᒪᓕᕆᓂᕐᒧᑦ 
ᐃᑲᔫᑎᓖᑦ ᓄᓇᓕᕋᓛᑦᑕᐅᖅ 
ᐱᑕᖃᑦᑎᐊᖏᒻᒪᕆᒃᑭᓪᓗᑎᒃ ᐃᓱᒪᓕᕆᓂᕐᒥᒃ. 
ᑭᓯᐊᓂ ᑕᒪᓐᓇᑦᑕᐅᖅ ᐃᒻᒥᓃᖃᑦᑕᕐᓂᖅ 
ᐊᒥᓱᕈᖅᐸᓪᓕᐊᔪᐊᓗᑐᐃᓐᓇᐅᒻᒪᑦ.  
 
ᑕᒪᓐᓇᓗ ᐃᓱᒪᒃᑯᑦ ᐊᖅᓱᕈᖃᑦᑕᖅᑐᐃᑦ 
ᐊᑦᑐᐃᖃᑦᑕᕐᖓᑕ ᐋᓐᓂᖅᑕᒥᓂᒃ ᐃᓚᒥᓂᒃ 
ᐱᖃᑎᒥᓂᓪᓗ. ᖃᓄᖅ ᑕᐃᒪ 
ᖃᐅᔨᒪᖃᑦᑕᕈᓐᓇᖅᑭᑕ ᐃᑲᔪᖅᑕᐅᒋᐊᖃᓕᕋᐃᒐᑦᑕ? 
ᓄᓇᕗᒻᒥᐅᑕᓕᒫᑦᑎᐊᑦ ᖃᐅᔨᒪᖃᑦᑕᓐᖏᑦᑐᑦ 
ᐊᑐᐃᓐᓇᖅᑕᖃᕐᖓᑦ ᐃᑲᔫᑎᔅᓴᓂᒃ. ᐃᓱᒪᓕᕆᔨᒃᑯᑦ 
ᐅᖄᓚᕕᔅᓴᖅᑕᖃᕐᒥᔪᖅ ᖃᖓᓕᒫᖅ 
ᐅᓐᓄᐊᒃᑰᒐᓗᐊᖅ, 1-800 -265-3333. ᑕᕝᕙᓂ 
ᑕᑎᒋᔭᔅᓴᒥᒃ ᐅᖃᖃᑎᖃᕈᓐᓇᕋᔭᖅᑐᔅᓯ. ᑖᓐᓇᓗ 
ᐃᓱᒪᓕᕆᕕᒃ ᐊᑲᐅᓯᓴᕐᕕᒃ ᒪᑐᐃᖓᒻᒥᔪᖅ 
ᒪᒃᑯᑦᑐᓄᑦ ᐃᑲᔪᖅᑕᐅᔭᕆᐊᓕᓐᓄᑦ.  
 
ᓱᒃᑲᓐᓂᕈᓐᓇᖅᑭᑕ ᓄᓇᕗᒻᒥ 
ᐱᐅᓯᕚᓪᓕᑎᓐᓂᐊᕐᓗᒍ ᐃᓱᒪᓕᕆᓂᖅ? 
ᐊᒥᓲᓂᖅᓴᐃᑦ ᐃᓄᒃᑎᑐᑦ ᐅᖃᓲᑦ ᐃᖅᑲᓇᐃᔭᖅᑐᑦ 
ᐃᑲᔪᖃᑦᑕᕐᓗᑎᒃ ᐃᓱᒪᓕᕆᓂᕐᒥᒃ, ᐱᓗᐊᖅᑐᒥᒃ 
ᓄᓇᓕᕋᓛᖑᓂᖅᓴᒥ. ᐃᓕᓴᕆᔭᐅᓗᓂ 
ᐱᒻᒪᕆᐅᓂᖓ ᐃᓱᒪᓂᓕᕆᓂᐅᑉ. ᓄᑖᓂᒃ 
ᐃᓕᓐᓂᐊᕈᑎᔅᓴᓂᒃ ᐊᒻᒪᑦᑕᐅᖅ ᓄᓇᕗᒻᒥᐅᑦ 
ᑲᔪᓐᖏᖅᓴᖃᒃᑲ ᑲᑎᖁᓪᓗᒋᑦ ᐃᒻᒥᓂᒃ 
ᐃᑲᔪᖃᑎᒌᖁᓪᓗᒋᑦ. 

ᐊᒻᒪᑦᑕᐅᖅ ᑕᐃᒃᑯᐊ ᖁᔭᒋᔭᒃᑲ 
ᖃᓄᐃᓕᐅᖅᑖᓘᒐᓗᐊᖅᑐᑎᒃ 
ᓱᒍᓐᓇᖃᑦᑕᖅᓯᒪᖏᒻᒪᑕ ᐊᒻᒪᓗ ᐊᓈᓇᒃᑯᖏᑕ 
ᖁᐊᖅᓵᖅᓯᒪᓂᖏᓐᓄᑦ ᐊᑦᑐᖅᑕᐅᓯᒪᒐᓗᐊᖅᑐᑎᒃ. 
ᑲᑎᓚᐅᖅᑕ, ᑲᔪᓐᖏᖅᓴᐃᓗᑕ ᐊᔪᓐᖏᒍᓇᓂᕐᒥᒃ 
ᐊᒻᒪ ᐱᐅᓯᕚᓪᓕᑎᔅᓯᓂᕐᒥᒃ ᐃᓱᒪᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ) ᒥᓂᔅᑕ ᓵᒋᐊᖅᑐᖅ. 
 
ᐊᖓᔪᖅᑳᑉ ᐅᖃᐅᓯᖓ 004 - 7(1): ᐃᓄᐃᑦ 

ᐅᖃᐅᓯᖏᑕ ᐱᕐᔪᐊᖑᓂᖏᑦ (ᓵᒋᐊᖅᑐᖅ) 
 
ᐊᖓᔪᖅᑳᖅ ᓯᐊᔭ ᓵᒋᐊᖅᑐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᑏ ᐅᓪᓗᒥ ᓇᖏᖅᓯᔪᖓ 
ᐅᖃᐅᓯᖃᕈᒪᓪᓗᖓ ᐃᓄᐃᑦ ᐅᖃᐅᓯᖓᑕ 
ᐱᕐᔪᐊᖑᓂᖓᓂᒃ.  
 
ᓄᓇᕗᒻᒥᐅᑦ ᒪᒃᑯᑦᑐᑦ ᐃᓐᓇᐃᓪᓗ 
ᐃᓄᒃᑎᑑᕈᓐᓇᐃᓪᓕᕙᓪᓕᐊᑐᐃᓐᓇᓕᕐᒪᑕ ᐊᕐᕌᒍᓂᒃ 
ᐊᓂᒍᖅᑐᓂᒃ 
ᐃᓄᒃᑎᑑᕈᓐᓇᖏᑦᑎᐊᒻᒪᕆᓚᐅᖃᑦᑐᑎᒃ.  
 
ᐃᓕᓴᐃᔨᖃᑦᑎᐊᓐᖏᓗᐊᕐᓂᕐᒧᑦ ᐊᒥᓱᑦ ᐃᓄᐃᑦ 
ᐅᖃᕈᓐᓇᕈᓐᓃᕐᒪᑕ, ᐅᖃᓕᒫᕈᓐᓇᕈᓐᓃᕐᒪᑕ 
ᐅᕝᕙᓘᓐᓃᑦ ᑎᑎᕋᕈᓐᓇᕈᓐᓃᕐᒪᑕ ᐃᓄᒃᑎᑐᑦ. 
ᓲᕐᓗ, ᐅᖃᓕᒫᒐᒃᑯᕕᖓ ᑭᒻᒥᕈᕐᒥ 
ᒪᑐᐃᓚᐅᖅᓯᒪᔪᓐᓃᖅᑐᖅ ᐊᕐᕌᒍᒐᓚᖕᓂᒃ, 
ᐊᑕᐅᓯᕐᒥᒃ ᐃᓄᒃᑐᑦ ᐃᓕᓴᐃᔨᖃᕐᒪᑦ 
ᐊᑉᐸᓯᖕᓂᖅᓴᒥᒃ ᐃᓕᓐᓂᐊᖅᑐᓄᑦ ᑭᓯᐊᓂ 
ᐃᓕᓴᐃᕙᒃᖢᓂ.  
 
ᑕᒪᓐᓇ ᑲᔪᓯᑎᑕᐅᓂᖓ ᑕᒪᐅᓇ ᐊᑑᑎᓕᒃ. 
ᐱᓯᒪᔭᕗᑦ ᑕᒪᓐᓇᐅᔪᖅ 
ᐃᓕᓐᓂᐊᖅᑎᑦᑎᕙᓪᓕᐊᖕᒪᑕ ᓯᓚᑦᑐᖅᓴᕐᕕᖕᒥ 
ᐊᒻᒪᓗ ᒐᕙᒪᒃᑯᓐᓂᑦ, ᕼᐋᒻᒪᓚᒃᑯᓐᓄᓪᓗ 
ᐃᖅᑲᓇᐃᔭᖅᑐᓂᒃ. ᖃᓄᐃᓕᐅᕈᓐᓇᖅᐱᑕ 
ᐃᓄᒃᑎᑑᓕᕈᓐᓇᒃᑲᓐᓂᖅᐸᓪᓕᐊᓂᐊᕐᒪᑕ ᐃᓐᓇᐃᑦ 
ᐅᕝᕙᓘᓐᓃᑦ ᒪᒃᑯᒃᑐᑦ, ᐃᓐᓇᐃᓪᓗ 
ᐃᓕᓐᓂᐊᖅᑎᑦᑎᓗᑎᒃ ᐃᓕᓐᓂᐊᕐᕕᓕᒫᓂᒃ 
ᐃᖅᑲᓇᐃᔭᕐᕕᓕᒫᓂᓪᓗ ᐊᒻᒪᓗ ᖁᕕᐊᓇᕋᔭᖅᑐᖅ 
ᓈᓚᖃᑦᑕᕈᑦᑎᒃᑯᑦ ᐃᓅᖃᑎᒋᔭᕗᑦ 
ᐅᖃᐅᓯᑦᑎᓐᓂᓪᓗ ᐊᑐᖃᑦᑕᕐᓗᑕ 

ᑎᑎᕋᖃᑦᑕᕐᓗᑕᓗ. 
 
ᑕᐃᒪᐃᓐᓂᖓᓄᑦ ᖁᕕᐊᓱᒃᑐᖓ 
ᓇᓗᓇᐃᖅᓯᔪᓐᓇᕋᒪ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ 
ᐃᓄᐃᑦ ᐅᖃᐅᓯᖏᓐᓄᑦ ᑐᕌᖓᔪᓂᒃ 
ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᖕᒪᑕ, ᐊᒻᒪᓗ 
ᓯᓚᑦᑐᖅᓴᕐᕕᓕᒫᑦ ᐃᓄᒃᑎᑑᖅᑐᓂᒃ ᓴᓇᕐᕈᑎᒃᓴᓂᒃ 
ᐱᑕᖃᐅᕐᓂᖅᓴᐅᖁᓪᓗᒍ ᐃᑲᔫᑕᐅᖃᑦᑕᕐᓂᐊᖅᑐᓂᒃ 
ᐊᒻᒪᓗ ᖃᕋᓴᐅᔭᒃᑰᖅᑐᑦ ᐃᓄᒃᑐᑦ ᑎᑎᕋᖅᓯᒪᔪᑦ. 
ᑕᐃᒪᐃᑉᐸᑦ ᑐᑭᓯᒃᑲᓐᓂᕐᓂᐊᖅᑐᒍᑦ ᐅᖃᐅᓯᑦᑎᓐᓂᒃ. 
ᐃᒻᒪᖄ ᑕᒪᒃᑯᐊ ᐃᑲᔫᑕᐅᒃᑲᓐᓂᕈᓐᓇᕐᓂᐊᖅᑐᑦ 
ᒪᒃᑯᒃᑐᓂᒃ ᐃᓐᓇᕈᖅᐸᓪᓕᐊᔪᓂᒃ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᑐᖅᑲᖅ, ᐃᕝᕕᑦ 
ᑕᐃᒪ. 
 
ᐊᖓᔪᖅᑳᑉ ᐅᖃᐅᓯᖓ 005 - 7(1): 

ᐃᒡᓗᓕᕆᔾᔪᑏᑦ ᐱᓕᕆᐊᖑᔭᕆᐊᓖᓪᓗ 
(ᑲᑐᖅᑲᖅ) 

ᐊᖓᔪᖅᑳᖅ ᑲᓵᓐᑐᕋ ᑲᑐᖅᑲᖅ: ᐅᖃᖅᑏ, ᐅᑉᓗᒥ 
ᓂᑯᕕᖅᑐᖓ ᑲᒪᔨᐅᓪᓗᖓ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᓄᓇᕗᒻᒥ 
ᓯᓚᑦᑐᖅᓴᕐᕕᖕᒥ. ᖁᕕᐊᓱᒃᑐᖓ, ᓴᖅᑮᔪᓐᓇᕆᐊᒃᓴᖅ 
ᐃᒡᓗᓕᐅᖅᑎᐅᓂᕐᒧᑦ ᐱᓕᒻᒪᒃᓴᐃᓂᐅᓚᖅᑐᓂᒃ.  
 
(ᑐᓵᔨᑎᒍᑦ) ᓄᓇᕗᒻᒥ ᐱᔭᕐᓂᖏᑦᑐᓂᒃ 
ᓵᓐᖓᕕᐅᖃᑦᑕᖅᑐᒍᑦ ᐃᒡᓗᑭᒃᓴᖅᑐᒍᑦ ᐊᒻᒪᓗ 
ᐃᓚᖏᑦ ᐃᒡᓗᐃᑦ ᓴᓇᔭᐅᒃᑲᓐᓂᕆᐊᓖᑦ ᐊᒻᒪᓗ 
ᓄᑖᓐᖑᕆᐊᖅᑎᑕᐅᔭᕆᐊᓖᑦ. ᐃᓚᖏᑦ 
ᐊᑲᐅᓐᖏᓕᐅᕈᑏᑦ ᐹᑦ ᒪᑐᔪᓐᓇᓐᖏᑦᑐᑦ, 
ᐊᑭᕐᖓᐃᑦ ᐃᒡᓘᓪᓗ ᖁᓕᖏᑦ ᓯᖁᑦᑎᖅᓯᒪᔪᑦ, 
ᐅᐊᓴᕐᕖᑦ ᐃᕐᖓᖅᑐᑦ, ᖁᕐᕖᑦ ᑯᕕᔪᓐᓇᓐᖏᑦᑐᑦ, 
ᐅᕕᓂᖕᓂᐊᕐᕖᑦ ᐊᔪᖅᑐᑦ, ᐃᒐᓛᓪᓗ 
ᒪᑐᐃᕈᓐᓇᓐᖏᑦᑐᑦ. ᐅᖃᖅᑏ, ᐃᒡᓗᓂᒃ ᐊᒥᓱᓂᒃ 
ᑕᑯᖃᑦᑕᕐᒥᔪᒍᑦ ᐅᖁᖅᓯᒪᔪᓂᒃ ᑕᐃᒪᐃᑎᓪᓗᒍᓗ 
ᐋᓐᓂᐊᓕᕈᑕᐅᔪᓐᓇᖅᖢᓂ.  
 

ᑕᐃᒪᐃᑦᑑᖕᒪᑦ ᓇᓗᓇᐃᖅᓯᔪᒪᔪᖓ 
ᓴᓇᔨᓪᓚᕆᓐᖑᕆᐅᖅᓴᓂᕐᒧᑦ ᑐᕌᖓᔪᓂᒃ 
ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᓂᐊᕋᑦᑕ ᓄᓇᕗᒻᒥ 
ᐊᒻᒪᓗ ᑖᒃᑯᐊ ᐊᑐᖅᑕᐅᖃᑦᑕᕐᓂᐊᖅᖢᑎᒃ 
ᐃᒡᓗᓕᐅᓕᕌᖓᑕ, ᓴᓇᒃᑲᓐᓂᓕᕌᖓᑕ, 
ᓄᑖᓐᖑᕆᐊᖅᑎᑦᑎᓕᕌᖓᑕᓗ. ᑕᒪᒃᑯᐊ 
ᐃᓕᓐᓂᐊᕈᑎᒃᓴᐃᑦ ᓄᓇᕗᒻᒥᐅᓂᒃ 
ᐱᓕᒻᒪᒃᓴᐃᔾᔪᑕᐅᓪᓚᕆᖕᓂᐊᖅᑐᑦ ᐃᖅᑲᓇᐃᔭᕐᓂᒡᓗ 
ᐱᓇᓲᑕᐅᔪᓐᓇᖅᖢᑎᒃ ᐊᒻᒪᓗ ᐅᓄᖅᓯᒃᑲᓐᓂᕐᓗᑎᒃ 
ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᖑᓛᓕᒃ, ᐃᕝᕕᑦ 
ᑕᐃᒪ.  
 
ᐊᖓᔪᖅᑳᑉ ᐅᖃᐅᓯᖓ 006 - 7(1): ᓄᑖᖅ 

ᒪᓕᒐᓕᕆᔾᔪᑎᒃ (ᐊᖑᓛᓕᒃ) 
 
ᐊᖓᔪᖅᑳᖅ ᑏᒐᓐ ᐊᖑᓛᓕᒃ: ᖁᐊᓇᖅᑯᑎᑦ, 
ᐅᖃᖅᑏ. ᐃᕼᐅᐊᖅᑐᒥᒃ ᐊᑕᓂᐅᔪᖓ ᕼᐊᕙᒍᒪᔪᖓ 
ᐃᑲᔪᕐᓗᒋᑦ ᐃᓅᕼᐅᒃᑐᑦ. ᖃᓄᒃ ᐃᑲᔪᕐᓂᐊᖅᑕᕗᑦ? 
ᐆᒥᖓ ᐅᑯᐊ ᐃᓅᕼᐅᒃᑐᑦ ᐃᕼᐅᐃᓇᓕᕋᒥᒃ ᖃᓄᖅ 
ᐃᑲᔪᕐᓂᐊᖅᑕᕗᑦ. ᑕᒪᒃᑯᐊᖅᑕᐅᒃ ᓈᒻᒪᒃᑐᒥᒃ 
ᐃᕼᐅᒪᓕᐅᕐᓂᖏᑦ ᐃᓅᑦᑎᐊᕈᑖᑦ.  
 
(ᑐᓵᔨᑎᒍᑦ) ᑖᒃᑯᐊ ᐃᓕᓐᓂᐊᕈᑏᑦ 
ᐱᓇᓱᐊᕈᓯᐅᓂᐊᖅᑐᒥᒃ ᓴᖅᑭᑉᐸᓪᓕᐊᓂᐊᖅᑐᑦ 
ᐊᒻᒪᓗ ᓄᓇᓕᖕᒥ ᐊᑕᐅᓯᕐᒦᓐᓂᐊᖅᑐᑦ ᐊᑐᓂ 
ᐊᕕᒃᑐᖅᓯᒪᔪᓂᒃ ᐃᓚᓕᐅᓪᓗᒋᑦ ᐃᓐᓇᐃᑦ 
ᐸᓖᓯᒃᑯᓪᓗ ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᑦ 
ᒪᒃᑯᒃᑐᓂᒃ ᑖᒃᑯᐊ ᓄᓇᖏᓐᓄᑦ 
ᐱᑐᒃᓯᒪᓂᒃᓴᐅᔪᓐᓇᖁᓪᓗᒋᑦ.  
 
ᐅᖃᖅᑏ, ᓯᕗᒃᑲᑕᖅᑏᑦ ᑕᑯᓂᖃᑦᑎᐊᖅᐳᑦ 
ᓯᕗᓂᒃᓴᒥ ᑕᑯᔪᓐᓇᖅᑐᑦ ᓴᖅᑭᑦᑎᒐᒥᒃ ᐊᒻᒪᓗ 
ᐃᓱᓕᓐᓇᓱᖕᓂᓕᒫᖓᓄᑦ ᐱᓕᕆᐊᕆᓪᓗᒍ. 
ᑐᑭᒧᐊᒍᑕᐅᖃᑦᑕᖅᐳᑦ ᓄᓇᓕᖕᓄᑦ ᑕᑯᓐᓇᒐᖅ 
ᑖᓐᓇ ᑕᑯᒃᓴᐅᑦᑎᐊᕐᓗᒍ ᒪᐅᖓᑦᑎᐊᖅ ᓄᓇᓕᖕᓄᑦ 
ᑐᑭᒧᐊᒍᑎᒋᔭᐅᖃᑦᑕᕐᓂᐊᕐᒪᑕ 
ᑕᑯᓐᓇᒐᖃᑦᑎᐊᕐᓗᑎᒃ ᒪᐅᖓᑦᑎᐊᖅ 
ᐊᕗᖓᐅᔾᔨᔪᓂᒡᓗ ᑐᕌᒐᖃᕐᓗᑎᒃ 

ᓇᓗᖅᑯᑎᔫᓐᓃᖅᐸᓪᓕᐊᓗᑎᒃ 
ᑕᑎᒌᓕᕈᓐᓇᖁᓪᓗᒋᓪᓗ.  
 
ᐱᐅᔪᓂᒃ ᐃᖅᑲᓇᐃᔭᖃᑎᖃᕈᒪᔪᒍᑦ ᒪᒃᑯᒃᑐᑦ 
ᐃᖅᑲᓇᐃᔭᖅᑖᕋᓱᒃᑎᓪᓗᒋᑦ ᐸᓖᓯᒃᑯᓐᓂ 
ᖃᓪᓗᓇᐅᔭᕈᓐᓇᑦᑎᐊᖏᑦᑕᕌᖓᒥᒃ ᓇᖕᒥᓂᖅ 
ᐅᖃᐅᓯᕐᖓᐅᑎᒥᓂᒃ ᐊᑐᖃᑦᑕᕈᓐᓇᖅᑐᑦ.  
 
ᐊᒻᒪᓗ ᒥᓂᔅᑕᐅᖃᑎᒐ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ 
ᐃᖅᑲᓇᐃᔭᖃᑎᒋᔭᕗᑦ. ᐃᓕᓐᓂᐊᓯᓐᓈᑦ 
ᑲᑎᒪᑎᑦᑎᔪᒪᔪᒍᑦ ᐃᓱᒪᓕᕆᓂᖅ ᑕᒪᓐᓇ 
ᐱᔾᔪᑎᒋᓪᓗᒍ ᐱᕐᔪᐊᖑᖕᒪᑦ ᒪᒃᑯᒃᑐᓄᑦ 
ᑐᑭᓯᒃᑲᓐᓂᖁᓪᓗᒋᑦ ᑕᒪᒃᑯᐊ ᐅᐸᑲᐅᑎᒋᖃᑦᑕᖅᑐᑦ 
ᓲᕐᓗ ᐸᓖᓯᒃᑯᑦ. ᐅᓄᒃᑲᓐᓂᖅᑐᓂᒃ ᑐᓴᒐᒃᓴᓂᒃ 
ᐱᑕᖃᓕᖅᐸᑦ ᐅᖃᐅᓯᕆᓛᖅᑕᒃᑲ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑕᒍᕐᓈᖅ-ᑕᐹᑕᐃ, 
ᐃᕝᕕᑦ.  
 
ᐊᖓᔪᖅᑳᑉ ᐅᖃᐅᓯᖓ 007 - 7(1): 

ᐱᓐᖑᐊᖅᑐᓕᕆᓂᕐᒥᒃ ᑭᐱᓐᖑᐃᔭᐅᓂᕐᒧᓪᓗ 
ᑎᒥᐅᔪᑦ ᐱᒋᐊᖅᑎᑕᐅᔪᓪᓗ (ᑕᒍᕐᓈᖅ
ᑕᐹᑕᐃ) 

ᐊᖓᔪᖅᑳᖅ ᑕᒍᕐᓈᖅ-ᑕᐹᑕᐃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ 
ᓇᖏᖅᓯᔪᖓ ᐅᖃᐅᓯᕆᔪᒪᓪᓗᒋᑦ 
ᐱᓐᖑᐊᖅᑐᓕᕆᓂᖅ ᐃᖅᑲᓇᐃᔭᕐᓂᕐᓗ.  
 
ᐅᖃᐅᓯᕆᓗᒋᑦ ᓄᓇᕗᒻᒥ ᐱᓐᖑᐊᖃᑦᑕᕐᓂᖅ ᑖᒃᑯᐊ 
ᑲᒪᒋᔭᖃᕆᐊᖃᕐᒪᑕ ᓲᕐᓗ 
ᐅᓪᓗᓕᖅᑕᐅᓯᒪᓐᖏᑦᑐᓂᒃ 
ᐱᓐᖑᐊᓯᑲᓪᓚᖃᑦᑕᕆᐊᖃᖅᖢᑎᒃ ᑮᓇᐅᔭᑭᓐᓂᖅ 
ᓴᓇᕐᕈᑎᔅᓴᖃᑦᑎᐊᖏᓐᓂᕐᓗ ᐊᒻᒪᓗ 
ᐋᖅᑭᑦᑕᐅᕌᓂᒃᓯᒪᓐᖏᑦᑐᑦ ᑕᒪᒃᑯᐊ 
ᐅᐸᓗᖓᐃᕈᓐᓇᖃᑦᑕᓐᖏᒻᒪᑕ 
ᐱᓐᖑᐊᖃᑕᐅᓂᐊᖅᑐᑦ.  
 

ᑕᐃᒪᓐᓇ ᓇᓗᓇᐃᖅᓯᒪᓗᒍ ᐱᓕᕆᐊᖑᓂᐊᖅᑐᑦ 
ᐊᒻᒪᓗ ᐅᐸᓗᖓᐃᖃᑦᑕᕆᐊᖃᕐᒪᑕ 
ᐃᓕᓐᓂᐊᕈᑎᔅᓴᓂᓪᓗ ᐱᔭᕇᖅᓯᓗᑎᒃ.  
 
ᐆᒃᑑᑎᒋᓗᒍ ᑕᓪᓕᒪᐅᖕᒪᑕ ᓄᓇᑦᑎᓐᓂ 
ᐱᓐᖑᐊᖅᑏᑦ ᑲᔾᔮᓇᖅᑐᐊᓗᖕᒥ ᖃᒪᓂᑦᑐᐊᕐᒥ...  
 
>>ᐃᓪᓚᖅᑐᑦ 
 
...ᐅᐸᓗᖓᐃᕈᓐᓇᖃᑦᑕᓐᖏᑦᑐᒍᑦ ᒪᐅᓇᑐᐃᓐᓇᖅ 
ᐋᖅᑭᒃᑕᐅᔭᕌᖓᑕ ᐊᒻᒪᓗ ᑮᓇᐅᔭᑭᒃᓴᕐᓂᖅ. 
ᑖᓐᓇᐅᑎᓪᓗᒍ ᑮᓇᐅᔭᓂᒃ 
ᐱᕈᖅᓴᐃᖃᑦᑕᕆᐊᖃᖅᑐᒍᑦ ᓄᒡᓗᒃᑕᕐᓇᖅ ᑕᒪᓐᓇ 
ᐱᐅᓂᖅᐹᖑᖃᑦᑕᓐᖏᒻᒪᑦ.  
 
ᖃᒪᓂ’ᑐᐊᕐᒥ Blizzards ᑖᑯᐊᖑᓚᐅᕆᕗᑦ 
ᑕᐃᓐᓇᓗ ᐱᓐᖑᐊᕈᑎᒋᖃᑦᑕᖅᑕᕗᑦ ᓯᖁᒥᒻᒪᑦ 
ᐋᖅᑭᒃᑕᐅᔪᓐᓇᐃᓪᓕᐅᖅᑲᓚᐅᖅᓯᒪᔪᖅ ᐱᖓᓱᓄᑦ 
ᑕᖅᑭᓄᑦ ᑎᒥᓐᖑᖅᑎᑕᐅᓯᒪᔪᑦ ᐃᒻᒪᖄ 
ᐅᓄᖅᓯᒃᑲᓐᓂᖅᐸᑕ ᐱᐅᓂᖅᓴᐅᓂᐊᖅᑐᖅ. 
 
ᒐᕙᒪᒃᑯᑦ ᐊᐅᓚᑦᑎᔪᐃᓐᓇᐅᓐᖏᒻᒪᑕ 
ᐱᓐᖑᐊᕐᓂᕐᓄᑦ ᑐᕌᖓᔪᓂᒃ ᑭᓯᐊᓂ ᒐᕙᒪᒃᑯᓐᓄᑦ 
ᐃᑲᔪᖅᓱᖅᑕᐅᓗᑕ ᐱᖃᑦᑕᕆᐊᖃᖅᑐᒍᑦ. ᒐᕙᒪᒃᑯᑦ 
ᐃᑲᔪᕆᐊᓖᑦ ᑕᒪᓐᓇ ᖃᓄᖅᑑᕈᑎᒋᔭᐅᑎᓪᓗᒍ, 
ᑕᐃᒪᐃᑦᑑᖕᒪᑦ.  
 
ᒥᓂᔅᑕᐅᓪᓗᖓ ᐱᓕᕆᕝᕕᒃᑲ ᐃᒪᐃᓕᖓᓂᐊᖅᑐᑦ:  

1. ᐱᓐᖑᐊᖅᑐᓕᕆᓂᕐᒧᑦ ᑎᒥᐅᔪᑦ 
ᐊᖏᓪᓕᒋᐊᕐᓗᒋᑦ;  

2. ᑮᓇᐅᔾᔭᒃᓴᐅᑏᑦ ᑮᓇᐅᔭᓂᒃ ᐱᕈᖅᓴᐃᓂᖅ; 
ᐊᒻᒪᓗ  

3. ᐊᖏᒡᓕᑎᒋᐊᕐᓗᒋᑦ ᐱᓐᖑᐊᕐᕖᑦ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖃᕙᕙᐅᖅ. 
 
ᐊᖓᔪᖅᑳᑉ ᐅᖃᐅᓯᖓ 008 - 7(1): 

ᐊᖏᕐᕋᖃᑦᑎᐊᕐᓂᐅᑉ ᐱᕐᔪᐊᖑᓂᖓ 
(ᖃᕙᕙᐅᖅ) 

ᐊᖓᔪᖅᑳᖅ ᐃᓄᒃᐸᐅᔭᖅ (ᑭᒻ) ᖃᕙᕙᐅᖅ 
(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ 
ᓇᖏᖅᓯᕗᖓ ᓇᓗᓇᐃᖅᓯᒍᒪᓪᓗᖓ ᕿᒫᕖᑦ 
ᑮᓇᐅᔭᖅᑖᕆᖃᑦᑕᖅᑕᖏᑦ 
ᐅᓄᖅᓯᒋᐊᖅᑕᐅᖅᑲᐅᖕᒪᑕ ᒪᒥᐊᓇᖅᑑᒐᓗᐊᖅ 
ᓂᖓᕐᓂᖅ ᑕᒪᓐᓇ ᑕᑯᔭᐅᒐᔪᖕᒪᑦ ᓄᓇᕗᑦ 
ᐃᒡᓗᖁᑎᖏᓐᓂ. ᐊᒻᒪᓗ ᖃᐅᔨᒪᔭᐅᔪᒃᓴᓐᖏᖦᖢᑎᒃ 
ᖃᔅᓯᐅᖕᒪᖔᑦ ᖃᔅᓰᓪᓗ ᑖᒃᑯᐊᓴᐃᓐᓇᐅᖃᑦᑕᕐᒪᖔᑦ.  
 
ᑖᒃᑯᐊ ᒐᕙᒪᒃᑯᑦ ᐅᒃᐱᕆᔭᖃᖅᑐᑦ ᕿᒫᕖᑦ 
ᐊᑐᐃᓐᓇᖁᓪᓗᒋᑦ ᓄᓇᕗᒻᒥ. ᑕᐃᒪᐃᑦᑑᖕᒪᑦ 
ᐊᑕᐅᓯᕐᒥᒃ ᕿᒫᕕᖕᒥᒃ ᓴᓇᔪᒪᓂᐊᖅᑐᒍᑦ 
ᐊᕕᒃᑐᖅᓯᒪᔪᓂ ᑐᑦᑕᕐᕕᐅᓐᖏᑦᑐᓂ.  
 
ᕿᒫᕖᑦ ᐊᑐᖅᑕᐅᑲᐃᓐᓇᖃᑦᑕᕈᓐᓇᕐᓂᐊᖅᑐᑦ 
ᐊᕐᓇᓄᑦ ᓱᕈᓯᕐᓄᓪᓗ ᐊᒻᒪᓗ 
ᓇᓖᕌᕈᑎᖃᖅᑎᑦᑎᓗᑎᒃ ᐱᐅᓂᖅᓴᒧᑦ 
ᐊᓯᔾᔨᖅᐸᓪᓕᐊᔪᓐᓇᖅᓯᓂᐊᕐᒪᑕ ᐃᓅᓯᖏᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᑦᑎᓐᓂ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖃᒪᓂ’ᑐᐊᕐᒧᑦ, ᒥᔅ ᓰᑏ’ᓐᓈᖅ.  
 
ᑲᑎᒪᔾᔪᑎᒃᓴᖅ 6: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
 
 
 
 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 001 - 7(1): 
ᐱᐅᓯᑎᑦᑎᒋᐊᕐᓂᖅ ᐃᓄᒃᑎᑐᑦ 
ᐃᓕᓐᐊᕈᑎᓂᑦ ᖁᑦᓯᓂᖅᓴᓂ ᐃᓕᓐᓂᐊᕕᓐᓂ 
(ᓰᑏ’ᓐᓇᖅ) 

ᓰᑏ’ᓐᓈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓇᖏᖅᓯᕗᖓ ᒪᒃᑯᒃᑐᓂᒃ 
ᐅᖃᐅᓯᖃᕈᒪᓪᓗᑕ ᐃᓄᒃᑎᑑᕈᓐᓇᓐᖏᑦᑐᓂᒃ.  
 
ᐅᖃᐅᓯᕗᑦ ᑕᒪᓐᓇ ᔭᒐᐃᕙᓪᓕᐊᑐᐃᓐᓇᕋᑦᑎᒃᑯᑦ 
ᐃᓕᓐᓂᐊᕐᕕᒐᓛᓂᑦ ᐱᓐᖑᐊᑦ ᒪᑯᓂᖓ 
ᐃᓕᓐᓂᐊᖅᑐᑦ ᐃᓄᒃᑎᑑᖅᑐᓂᒃ 
ᐃᓕᓐᓂᐊᖦᖤᖅᐳᒍᑦ ᖁᕙᓯᖕᓂᖅᓴᓅᕋᑦᑕ 
ᐳᐃᒍᖅᖢᑕ. 
 
ᖁᕝᕙᓯᖕᓂᖅᓴᓂᒃ ᐃᓕᓐᓂᐊᓕᖅᖢᑕ 
ᐃᕿᐊᓇᖅᓯᖃᑦᑕᕐᒪᑦ ᐃᓐᖏᐅᓯᓂᒃ ᑕᒪᑯᓂᖓ 
ᐱᓯᕐᓂᒡᓗ ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᖅᑐᒍᑦ 
ᑕᐃᒪᓐᓇ ᐅᖃᐅᓯᕗᑦ ᖃᐅᔨᒐᔭᕋᑦᑎᒃᑯᑦ.  
 
ᐃᓄᒃᑎᑑᕈᓐᓇᑦᑎᐊᓐᖏᒻᒪᕆᒃᑐᖓ 
ᑐᑭᓯᐊᑦᑎᐊᓐᖏᖦᖢᖓᓗ ᑕᐃᒪᐃᑦᑑᖕᒪᑦ ᓲᕐᓗ 
ᑭᐱᔭᐅᓯᒪᔪᑦ ᐃᓅᓂᓐᓂᒃ ᑭᐱᔭᐅᓯᒪᔪᖓ 
ᐃᓅᓂᓐᓄᑦ ᐊᒻᒪᓗ ᑕᖃᒃᑯᐊ ᐃᓕᓐᓂᐊᕈᑎᒃᓴᐃᑦ 
ᐃᓄᒃᑎᑑᖅᑐᑦ ᖃᓄᖅᑑᕈᑎᒃᓴᐃᑦ.  
 
ᑕᒪᒃᑯᐊ ᐅᕙᖓᑐᐊᖑᓗᖓ ᐋᖅᑭᒍᓐᓇᓐᖏᓐᓇᒃᑭᑦ. 
ᑲᑐᔾᔨᖃᑎᒌᖏᓐᓅᕐᓗᑕ ᖃᓄᖅᑑᕈᑎᖃᕆᐊᖃᖅᑐᒍ 
ᖃᓄᖅ ᐃᓄᒃᑎᑐᑦ ᐅᖃᐅᓯᖓ ᐊᑐᕐᓗᒍ 
ᐃᓕᓐᓂᐊᕐᕕᖕᓂ ᐱᔪᓐᓇᕐᒪᖔᑦᑕ. ᖁᔭᓐᓇᒦᒃ, 
ᐅᖃᖅᑏ.   
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑕᓯᐅᔭᕐᔪᐊᕐᒧᑦ, ᒥᔅ 

ᐊᐅᓪᓚ, ᑲᔪᓯᒋᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 002 - 7(1): 

ᐊᓯᔾᔨᖅᑐᐃᑦ ᓄᑖᑦ ᓴᓂᑭᓗᐊᕐᒥ (ᐊᐅᓪᓚ) 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 
ᐅᖃᐅᓯᖃᕈᒪᓪᓗᖓ ᓄᓇᑦᑎᓐᓂ ᐊᓯᔾᔨᕆᐊᓖᑦ 
ᐅᓄᖅᑑᕗᑦ.  
 
ᐃᒡᓗᖃᕐᓂᖅᓴᐅᔭᕆᐊᖃᖅᑐᒍᑦ ᑕᐃᒃᑯᐊ 
ᐅᖃᐱᓘᑎᖃᐃᓐᓇᐅᔭᖅᑐᑦ ᐅᖃᐱᓗᒍᓐᓃᕐᓗᑎᒃ 
ᐃᑲᔪᒃᑲᓐᓂᕆᐊᓖᑦ ᐃᒡᓗᖁᑎᕗᑦ 
ᐅᓄᒃᑲᓐᓂᓕᕐᓂᐊᕐᒪᑕ.  
 
ᓂᕆᐅᒃᑐᖓ ᐱᓐᖑᐊᕐᕕᑖᕐᓂᐊᕐᓂᖅᑎᓐᓂᒃ 
ᓄᓇᑦᑎᓐᓂ ᑭᓱᓕᒫᓂᒃ ᐃᓗᓕᖃᕐᓗᓂ. 
 
ᑕᐃᒃᑯᐊ ᓂᖀᑦ ᐊᑭᑐᓗᐊᕐᒪᑕ ᑕᐃᒪᑐᖅ 
ᐊᑭᑭᒡᓕᒋᐊᖅᑎᑕᐅᓚᐅᕐᓕᑦ ᐃᒡᓗᐃᑦ ᐃᓛᒃ, 
ᓂᐅᕕᕐᕖᑦ ᐊᖏᓂᖅᓴᐅᓗᑎᒃ  
ᐃᓗᓕᖃᕐᓂᖅᓴᐅᓗᑎᒡᓗ.  
 
ᐅᖃᖅᑏ, ᓴᓂᑭᓗᐊᖅ ᐋᖅᑭᒃᓱᖅᑕᐅᒃᑲᓐᓂᕆᐊᓕᒃ. 
ᒐᕙᒪᒃᑯᑦ ᐃᖅᑲᓇᐃᔭᖃᑎᒌᒍᓐᓇᖅᐳᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᖅ 
 
ᐅᖃᖅᑎ (ᑐᓵᔨᑎᒍᑦ): ᐅᖅᓱᖅᑑᒧᑦ ᒪᓕᒐᓕᐅᖅᑎ, 
ᒥᔅ ᒥᑦᓱᓪ, ᑲᔪᓯᒋᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 003 - 7(1): 

ᐸᖅᑭᒃᓯᕖᑦ ᓄᓇᕘᒥ (ᒥᑦᓱᓪ) 
 

ᒥᑦᓱᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ ᓄᓇᕗᑦ 
ᐱᓯᒪᔭᐅᖏᓐᓇᕕᒃᓴᐅᔪᓂᒃ ᐊᔪᖅᑐᓄᑦ 
ᓄᓇᓕᓕᒫᓂᒃ ᐱᑕᖃᓐᖏᒻᒪᑦ. ᐅᖅᓱᖅᑑᒥ ᑕᐃᓐᓇ 
ᐱᓯᒪᑦᑎᕕᐅᖃᑦᑕᖅᑐᖅ ᐃᑲᔪᖅᑐᐊᓘᖃᑦᑕᖅᑐᖅ 
ᑭᓯᐊᓂᓕ ᐃᓐᓇᑐᖃᓕᒫᑦ 
ᑕᐃᒪᐃᑦᑐᒨᕈᒪᖃᑦᑕᖏᒻᒪᑕ, ᓄᓇᓕᓕᒫᓂᒃ 
ᑕᐃᒪᐃᑦᑐᖃᕆᐊᖃᕋᓗᐊᖅᑐᒍᑦ ᓇᔪᒐᓴᐅᔪᓂᒃ 
ᐃᓐᓇᑐᖃᒃᑯᓐᓄᑦ. 
 
ᑕᐃᒪ ᒫᓐᓇ ᐅᖃᓕᒫᒐᔅᓴᓂᒃ 
ᓴᖅᑭᖅᑐᖃᓚᐅᖅᓯᒪᒻᒪᑦ ᐱᓇᓱᐊᕈᓯᐅᓚᐅᖅᑐᒥ 
ᓄᓇᕗᒻᒥᒎᖅ ᐃᓐᓇᑐᖃᐃᑦ ᐃᓂᔅᓴᑭᓗᖓᕐᖓᑕ, 
ᓄᓇᕘᑦ ᓯᓚᑖᓅᖅᑕᐅᖃᑦᑕᖅᑐᑦ. ᐃᓐᓇᑐᖃᖁᑎᕗᑦ 
ᐃᓚᒥᓂᑦ ᖃᓂᔅᓴᖅᑎᒋᐊᓕᒐᓗᐊᕗᑦ. ᑕᐃᒃᑯᐊᓕ 
ᐊᐅᓪᓚᖅᓯᒪᔪᐃᑦ ᐱᓯᒪᔭᐅᕕᒻᒦᑦᑐᐃᑦ 
ᐅᖓᓯᑦᑐᐊᖓᓘᒻᒪᑕ ᐊᖏᕐᕋᖅᓯᖅᑐᐊᓗᐃᑦ. 
ᐃᓐᓇᑐᖃᖁᑎᕗᑦ ᑕᐃᒫᒃ ᐅᖃᐅᓯᑦᑎᓐᓂᒃ 
ᐱᖅᑯᓯᑦᑎᓐᓂᓪᓗ ᐃᑉᐱᒍᓱᑦᑎᐊᖅᑎᐅᒻᒪᑕ. 
 
ᐋᒃᑑᕝᕙ 2-ᖑᑎᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᑎᓪᓗᒋᑦ ᑲᑎᒪᔭᖅᑐᖃᑕᐅᔪᒐᒪ. ᒪᕐᕈᐃᓐᓇᑯᓘᒃ 
ᒪᒃᑯᑦᑑᒃ ᐅᕙᖓᓗ ᐊᓯᒐᓗ ᑲᑎᒪᔭᖅᑐᖃᑕᐅᔪᔫᒃ. 
ᐃᓐᓇᑐᖃᖅ ᐃᓚᖓ ᐅᖃᔪᔪᖅ “ᐅᖃᐅᓯᕗᑦ 
ᐊᑐᖅᑕᐅᕙᒍᓐᓃᕐᖓᑦ, ᒪᒃᑯᑦᑐᖁᑎᕗᑦ 
ᐅᖃᖅᐸᒍᓐᓃᕐᖓᑕ.” ᑕᕝᕙ ᐃᓐᓇᑐᖃᕗᑦ ᐃᒫᒃ 
ᐅᖃᖃᔪᔪᖅ, ᐃᑉᐱᒍᓱᑦᑎᐊᕋᒥᒃ. ᑕᐃᒪᐃᑦᑐᒥᒃ 
ᐃᓐᓇᑐᖃᕐᓄᑦ ᐱᓯᒪᔭᐅᕕᔅᓴᒥᒃ 
ᐱᑕᖃᕆᐊᓕᐅᒐᓗᐊᖅ ᓄᓇᓕᓕᒫᑦᑎᐊᓂᒃ 
ᓄᓇᕗᒻᒥ. ᐃᓐᓇᑐᖃᖁᑎᕗᑦ ᐃᑲᔪᕈᓐᓇᕐᖓᑕ 
ᐅᖃᐅᓯᑦᑎᒍᑦ.  
 
ᑕᐃᒃᑯᐊ ᐱᒋᐊᖅᑎᑦᑎᓯᒪᔪᐃᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ, ᐃᓕᓴᑎᑦᑎᓯᒪᔪᐃᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑐᓐᖓᕕᖏᓐᓂᒃ 
ᐸᐃᑉᐹᒨᖅᑕᐅᓚᐅᖅᓯᒪᖏᒻᒪᕆᑦᑎᓪᓗᒋᑦ. ᓄᓇᕗᒥ 
ᓇᒻᒥᓂᖅ ᓴᓇᓯᒪᔪᑦ. ᖃᐅᔨᒪᑦᑎᐊᕆᐊᓕᕗᑦ 
ᐱᓯᒪᔭᐅᑦᑎᐊᕋᓗᐊᕐᒪᖔᑕ ᐊᖏᕐᕋᖅᓯᒪᓗᑎᒃ 
ᓄᓇᕘᒥ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᖃᓗᐃᑦ-
ᓂᐊᖁᓐᖒᒧᑦ, ᒥᔅ ᓈᑕᓇᐃᓐ, ᑲᔪᓯᒋᐊᓕᕐᒥᒋᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 004 - 7(1): 

ᑏᑐᖃᑎᒌᑦᑐᐃᑦ (ᓈᑕᓇᐃᓐ) 
 
ᓈᑕᓇᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᑐᓐᖓᓱᑦᑎᒍᒪᓪᓗᒋᑦ 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪᑦᑕᐅᖅ ᐃᓐᓇᑐᖃᐃᑦ 
ᑏᑐᖃᑎᒌᓐᓂᖓᓂᒃ ᐅᖃᐅᓯᖃᕐᓗᖓ.  
 
ᖁᕝᕙᓯᓐᓂᓕᒃ 11-ᒦᑦᑐᖓ ᐃᖃᓗᓐᓂ, ᐃᓚᖓ 
ᑕᕝᕙ ᓯᕗᓕᖅᑎᐅᓂᕐᒥᒃ ᐃᓕᓐᓂᐊᖃᑕᐅᓪᓗᖓᓗ 
ᐊᒻᒪ ᑏᓴᕝᕙ 12, 18-ᖑᑎᓪᓗᒍ, 
ᐃᓕᓐᓂᐊᖅᑎᐅᖃᑎᒃᑲᓗ ᐃᓐᓇᑐᖃᕐᓂᒃ 
ᑏᑐᖅᑎᑦᑎᓛᕋᑦᑕ ᓱᕈᓘᔭᖅᑎᑦᑎᓗᑕᓗ ᓄᓇᑦᑎᓐᓂ.  
 
ᑏᓴᕝᕙ 12, 2018-ᖑᓕᖅᑲᑦ. ᐃᓐᓇᑐᖃᕐᓂᒃ 
ᑏᑐᖅᑎᑦᑎᓛᕋᑦᑕᐃᓛᒃ ᑖᓐᓇ ᐱᒻᒪᕆᐊᓘᔪᖅ 
ᑕᐃᒫᒃ ᑲᑎᑎᑦᓯᒍᓐᓇᓛᕐᖓᑕ ᐅᕙᑦᑎᓐᓂᒃ 
ᒪᒃᑯᑦᑐᓂᒃ ᐃᓐᓇᑐᖃᕐᓂᓪᓗ. ᑕᒪᒃᑯᐊ ᐃᓐᓇᑐᖃᐃᑦ 
ᐃᓕᓴᕕᑦᑎᓃᑦᑎᓪᓗᒋᑦ ᐃᓄᒃᓱᒃ ᐃᓕᓴᕕᒻᒥ. 
ᐱᓐᖑᐊᕈᓘᔭᖅᑎᑦᑎᖃᑦᑕᓛᖅᑐᐃᑦ 
ᐱᔾᔪᓯᐊᔅᓴᖃᕐᓗᑎᒃ, ᐃᓄᔅᓯᐅᑎᓂᒃ ᓂᕆᓗᑎᒃ, 
ᐊᒻᒪᑦᑕᐅᖅ ᑐᓴᕋᓐᓈᖅᑎᑕᐅᓗᑎᒃ ᐃᓄᒃᓱᐃᑦ 
ᕿᓚᐅᔾᔭᖅᑎᖏᓐᓂᒃ. 
 
ᑕᐃᒪᐃᓕᐅᕐᓗᑕ ᑕᕝᕙ ᐅᑎᖅᑎᑦᑎᒐᓱᐊᖅᑯᒍᑦ 
ᑐᓂᓯᒃᑲᓐᓂᕋᓱᐊᖅᑯᒍᑦ ᓄᓇᑦᑎᓐᓄᑦ. ᐊᒻᒪᑦᑕᐅᖅ 
ᐃᓐᓇᑐᖃᖁᑎᕗᑦ ᐅᕙᑦᑎᓐᓂᒃ 
ᖃᐅᔨᒪᓕᕐᔫᒥᓂᐊᕐᖓᑕ ᖃᐅᔨᒪᔭᒥᓂᓪᓗ ᒪᒃᑯᑦᑐᓄᑦ 
ᑐᓂᓯᒍᓐᓇᓂᐊᕐᖓᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᒥᑦᑐᕐᒧᑦ, 
ᒥᔅᑕ ᐱᑯᔭᒃ, ᑲᔪᓯᓕᕐᒥᒋᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 005 - 7(1): 

ᐃᒻᒥᓃᖅᑕᐃᓕᑎᑦᑎᒋᐊᕐᓂᖅ (ᐱᑯᔭᒃ) 
 
ᐱᑯᔭᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 
ᒫᓐᓇᕈᓘᓚᐅᖅᑐᖅ 
ᐃᓅᒍᓐᓃᖅᑐᖃᕋᑖᖅᓯᒪᓚᐅᕐᖓᑦ ᓴᓂᕋᔭᕐᒥ, 
ᖃᓄᕐᓗ ᑲᒪᒋᔪᓐᓇᕐᒪᖔᑦᑎᒍᑦ.  
 
ᐱᖓᓱᒻᒪᕇᑦ ᐃᓅᒍᓃᓚᐅᕐᖓᑕ ᑕᐃᒃᑯᐊ 
ᓴᓂᕋᔭᕐᒥᐅᓄᑦ ᐃᓚᒋᔭᓪᓚᕆᐅᓪᓗᑎᒃ ᓱᓕ 
ᐃᑉᐱᒋᔭᕕᔾᔪᐊᕌᓘᓪᓗᑎᒃ, ᐃᓚᖏᑦ ᓱᓕ ᐃᓚᒌᑦ 
ᐊᑦᑕᓇᖅᑐᒦᑉᐳᑦ. ᑕᐃᒃᑯᐊ ᐃᑲᔪᕋᓱᐊᕆᐊᓕᕗᑦ 
ᐊᔅᓱᕈᖅᑐᐃᑦ ᐃᓅᒍᓐᓃᖅᑐᒥᓃᑦ ᐱᓪᓗᒋᑦ.  
 
ᐊᒻᒪᑦᑕᐅᖅ 
ᐃᓅᒍᓐᓃᖅᑕᐃᓕᒪᑎᑦᑎᖃᑦᑕᕋᓱᒋᐊᖃᖅᑐᒍᑦ 
ᐃᒻᒥᓃᖅᑕᐃᓕᒪᑎᑦᑎᒐᓱᐊᖅᑐᐃᑦ ᖁᔭᓕᖃᑦᑕᑕᒃᑲ 
ᐊᒥᑦᑐᕐᒥ. ᐊᒻᒪᑦᑕᐅᖅ ᐃᓱᒪᓕᕆᔨᓂ 
ᐃᓕᓴᕕᑦᑎᓐᓅᑎᔅᓯᖃᑦᑕᕈᓐᓇᖅᑐᒍᑦ ᐃᓅᓱᑦᑐᓂᒃ 
ᐃᑲᔪᕆᐊᖅᑎᑦᑎᓗᑕ ᑭᓯᐊᓂ ᐃᑲᔪᕋᔭᓐᖏᒻᒥᔪᖅ 
ᐅᐸᖃᑦᑕᖏᑦᑐᓂᒃ. ᑕᐃᒃᑯᐊᓕ ᐃᑲᔪᕆᐊᖏᑕ 
ᖃᐅᔨᒪᓐᖏᑕᒃᑲ ᐅᐸᖃᑦᑕᖏᑦᑐᐃᑦ. ᑭᓯᐊᓂ 
ᐊᔅᓱᕉᑎᒋᒋᐊᓕᕗᑦ ᑎᑭᐅᑎᒐᓱᓪᓗᑎᒍᑦ 
ᐊᒃᑐᖅᑕᐅᓂᖅᐹᖑᖃᑦᑕᕐᖓᑕ.  
 
ᐅᓇ ᐱᒻᒪᕆᕐᔪᐊᒻᒪᕆᐊᓘᔪᖅ, ᓱᒋᐊᖏᑯᑦᑎᒍ 
ᒫᓐᓇᑦᑕᐅᑎᒋᓪᓚᕆᒃ ᐃᓄᐃᑦ ᐊᓯᖏᑦ 
ᐊᑦᑕᓇᖅᑐᒦᓐᓂᐊᒥᒻᒪᑕᑦᑕᐅᖅ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ, ᒥᔅ ᖃᕕᐅᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 006 - 7(1): 

ᓇᓄᐃᑦ ᐃᓗᐊᓐᖏᓕᐅᕈᑕᐅᓂᖏᑦ 
(ᖃᕕᐅᖅ) 

ᖃᕕᐅᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 
ᓇᓄᐃᑦ ᐊᑲᐅᓐᖏᓕᐅᕈᑕᐅᓂᖓᓂᒃ ᐊᕐᕕᐊᕐᒥ.   
 
ᖃᐅᑕᒫᑦ ᐊᕐᕕᐊᕐᒥᐅᑦ ᖃᐅᔨᒪᖃᑦᑕᓐᖏᑦᑐᐃᑦ 
ᓇᓄᖅᑕᖃᕋᓗᐊᖅᑎᓪᓗᒍ ᓄᓇᓕᐅᑉ ᐃᓗᐊᓂ 
ᓯᓚᑎᑦᑎᐊᖓᓂᓪᓘᓐᓃᑦ. ᐊᒥᓱᐊᓗᐃᑦ ᐃᓄᖁᑎᕗᑦ 

ᓇᓄᕐᒥᒃ ᑕᑯᔪᒪᖃᑦᑕᖅᑐᑦ ᑭᓯᐊᓂ ᖃᐅᔨᒪᒻᒥᒐᑦᑕ 
ᐊᑦᑕᓇᖅᑐᐊᓘᒻᒪᑕ ᐋᖅᑮᒍᑎᒋᒐᓱᓐᓂᐊᕐᓗᒍ ᐅᑯᐊ 
ᓴᖅᑭᖅᑕᐅᖁᔭᕋᓗᐊᒃᑲ, ᖁᖁᐊᕈᑏᑦ, ᓈᓚᐅᑎᑯᓪᓗ 
ᐅᖃᖃᑦᑕᖅᑐᐃᑦ, ᐊᐅᐸᖅᑐᑦ ᖁᒻᒧᐊᔫᑦ 
ᐅᕝᕙᓘᓐᓃᑦ ᖃᐅᔨᒃᑲᐅᔾᔪᑏᑦ ᐊᕐᕕᐊᕐᒥᐅᓕᒫᓂᒃ 
ᓇᓄᖅᑕᖃᓕᕋᐃᑉᐸᑦ.  
 
ᓴᐳᑎᔭᐅᓂᐊᕐᖓᑕ ᐊᕐᕕᐊᕐᒥᐅᑕᐃᑦ ᐊᒻᒪ 
ᓄᓇᕗᒻᒥᐅᑕᐃᑦ ᐃᒪᐃᖁᔨᓪᓚᕆᑦᑐᖓ 
ᐃᓐᓇᑐᖃᐃᑦ ᐊᕐᕕᐊᕐᒥᐅᑦ ᐊᓯᐊᓂᓗ ᓄᓇᖃᖅᑐᐃᑦ 
ᑕᐃᒫᔅᓴᐃᓐᓇᖅ ᐊᑲᐅᓐᖏᓕᐅᕈᑎᓖᑦ ᓄᓇᓕᖏᑦᑕ 
ᓯᓚᑖᓂᓪᓘᓐᓃᑦ ᓇᓄᕐᓄᑦ 
ᐱᒋᐊᖅᑕᐅᔪᖃᑲᓂ’ᔮᓛᓐᖏᒻᒪᑦ ᓯᕗᓂᑦᑎᓐᓂ. 
ᒐᕙᒪᒃᑯᑦ ᖃᐅᔨᓴᖁᔭᕋᓗᐊᕗᑦ ᐱᐅᓂᖅᐹᓂᒃ 
ᓇᓄᕐᓄᑦ ᑎᑭᕌᖅᑕᐅᔭᐃᒃᑯᑎᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᖃᓗᐃᑦ-
ᒪᓂᕋᔭᖕᒧᑦ, ᒥᔅ ᕕᓐᓴᓐᑦ, ᑲᔪᓯᓕᕐᒥᒋᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 007 - 7(1): 

ᐊᕐᓇᐃᑦ ᐊᖑᑏᓪᓗ ᐊᔾᔨᒌᖑᓂᖏᑦ 
(ᕕᓐᓴᓐᑦ) 

ᕕᓐᓴᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 
ᐊᖑᑏᓪᓗ ᐊᕐᓇᐃᓪᓗ ᐊᔾᔨᒌᑎᑕᐅᒋᐊᖃᕐᓂᖏᓐᓂ.  
 
ᐃᒫᒃ ᐊᖑᑎᐅᒍᕕᓪᓗᓐᓃᑦ ᐊᕐᓇᐅᒍᕕᓪᓘᓐᓃᑦ 
ᐱᔾᔪᑎᒋᓪᓗᒍ 
ᐃᖅᑲᓇᐃᔮᖅᑖᖏᔾᔪᑎᒋᔭᕆᐊᖃᓐᖏᓐᓇᕕᐅᒃ 
ᑭᓇᑐᐃᓐᓇᑦᑎᐊᖅ ᐃᖅᑲᓇᐃᔮᖅᑕᕈᓐᓇᕆᐊᓕᒃ 
ᐊᔪᓐᖏᑕᒥᓂᒃ. ᐊᒥᓱᐊᓗᐃᑦ ᐃᓱᒪᖃᑦᑕᖅᑐᑦ 
ᐊᕐᓇᐅᒐᕕᑦ ᐱᕈᓂᖅᓴᐃᒍᓐᓇᑐᐃᓐᓇᖅᑐᑎᑦ ᐊᒻᒪ 
ᕿᑐᕐᖏᐅᑐᐃᓐᓇᕈᓐᓇᖅᑐᑎᑦ ᐊᒥᓱᐊᓗᐃᑦ 
ᐊᖑᑎᑐᐊᓂᒃ ᑮᓇᐅᔭᓕᐅᕈᓐᓇᖅᑐᒋᑦᑎᖃᑦᑕᖅᑐᑦ. 
ᐅᑉᐱᕈᓱᒃᑲᒪᓕ ᐃᓱᒪᒋᐊᖃᕋᑦᑕ ᐃᓄᓕᒫᑦᑎᐊᑦ 
ᐊᖑᑏᑦ ᐊᕐᓇᐃᓪᓗ ᐊᔪᓐᖏᒻᒪᑕ ᐊᔾᔨᒌᓂᒃ.  
 
ᐅᖃᓚᐅᖅᑕ, ᐊᕐᓇᐅᓐᓂᕈᕕᑦ ᐊᒻᒪᓗ 
ᐃᓪᓗᓕᐅᖅᑎᕈᕈᒪᓗᑎᒃ 
ᐃᓪᓗᓕᐅᖅᑎᐅᖃᑕᐅᒍᒪᓐᓂᕈᕕᑦ ᐊᒻᒪᓗ 
ᐊᖏᔪᖅᑳᕆᔭᐅᔪᖅ ᐅᖃᕐᓗᓂ 
ᐱᒍᓐᓇ’ᔮᕙᓪᓚᐃᖏᑦᑕᐃᑦ ᓴᓐᖐᓗᐊᕋᕕᑦ. 

ᑕᐃᒪᐃᓕᖃᑦᑕᕆᐊᖃᖅᑐᕆᓐᖏᑕᒃᑲ 
ᐅᖃᖔᕆᐊᖃᖅᐸᓪᓚᐃᔫᒐᓗᐊᓪᓕ ᖃᓄᖅ 
ᐊᔪᓐᖏᒻᒪᖔᖅᐱᑦ ᖃᐅᔨᒐᓱᓚᐅᖅᑕ. ᐊᕐᓇᐅᓂᖓ 
ᐱᔾᔪᑎᒋᑐᐃᓐᓇᕐᓗᒍ 
ᐅᖃᖅᑐᖃᖃᑦᑕᕆᐊᖃᖏᑦᑐᖅ, “ᐊᔪᖅᑐᕐᖑᓇ 
ᐃᖅᑲᓇᐃᔮᒥᒃ.” 
 

ᐅᖃᓐᖑᐊᓚᐅᕐᒥᑕ ᐊᖑᑎ ᑕᐃᒪ ᓱᒍᒪᑉᐸᑦ 
ᑭᒃᑯᓕᒫᕌᓗᓐᓄᑦ ᐊᕐᓇᑐᐊᓄᑦ ᐱᓕᕆᐊᖑᓲᒥᒃ 
ᐱᒍᒪᑉᐸᑦ ᑖᓐᓇ ᓱᓕ ᐊᖑᑎᐅᒐᓗᐊᖅ 
ᐃᖅᑲᓇᐃᔮᖅᑖᕆᐊᓕᒃ ᓯᓚᕐᔪᐊᒥ 
ᐊᓯᔾᔩᖃᑕᐅᒍᓐᓇᕐᖓᑦ.  
 

ᐊᖑᑎᐅᒍᕕᑦ ᐊᕐᓇᐅᒍᕕᓪᓘᓐᓃᑦ 
ᐃᓱᒪᒋᔭᐅᒋᐊᖃᓐᖏᑦᑐᖅ ᖃᓄᖅ ᐊᔪᓐᖏᓐᓃᑦ 
ᑕᕝᕙᖔᖅ ᐃᓱᒪᒋᔭᐅᒋᐊᖔᓕᒃ. ᑲᔪᖏᖅᓴᖃᒃᑲ 
ᐃᖅᑲᓇᐃᔭᖅᑎᓕᒫᑦᑎᐊᑦ ᑕᑯᓐᓈᖃᑦᑕᖁᓪᓗᒋᑦ 
ᐃᓅᖃᑎᒥᓂᒃ ᐊᔪᓐᖏᑕᖏᑦ ᐃᓱᒪᒋᖔᕐᓗᒋᑦ. 
ᐊᖑᑕᐅᒻᒪᑦ ᐊᕐᓇᐅᒻᒪᑦ ᐃᓱᒪᒋᓐᖏᖔᕐᓗᒋᑦ. 
ᖁᔭᓐᓇᒦᒃ, ᐅᖃᖅᑏ.  
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ):  ᒪᓕᒐᓕᐅᖅᑎ ᐊᒡᒍᒻᒧᑦ, ᒥᔅ 
ᐊᕿᐊᕈᖅ, ᑲᔪᓯᓕᕐᒥᒋᑦ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 008 - 7(1): 
ᓄᓇᓕᕋᓛᖑᓂᖅᓴᐃᑦ 
ᐱᖁᑎᕐᔪᐊᖃᕆᐊᖃᕐᓂᖏᑦ (ᐊᕿᐊᕈᖅ) 

 
ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 
ᐅᕙᖓ ᓄᓇᓕᖓᓂᑦ. ᐊᖏᓪᓕᕙᓪᓕᐊᔫᒻᒪᑦ 
ᐃᓄᒋᐊᔅᓯᕙᓪᓕᐊᔫᓪᓗᑕᓗ ᐃᓪᓗᖏᓪᓗ 
ᖃᑦᑏᓐᓇᐅᓗᐊᓕᖅᑐᑎᒃ ᐃᓄᓕᒫᓄᑦ ᓈᒻᒪᒍᓐᓃᖅᑐᑦ.  
 
ᐃᓪᓗᑖᒃᑲᓐᓂᕆᐊᖃᖅᑐᒍᑦ ᐊᒻᒪᑦᑕᐅᖅ ᒪᒃᑯᑦᑐᓄᑦ 
ᓱᕕᔅᓴᑦᑕᖃᕆᐊᖃᕐᒥᔪᖅ. ᐊᑲᐅᓐᖏᓕᐅᕈᑎᐅᔪᑦ 
ᐊᖏᔪᐊᓗᐃᑦ ᓄᓇᓖᑦ ᓄᑖᕈᕆᐊᖅᑕᐃᑦ ᓄᑖᓂᒃ 
ᓴᖅᑮᕕᐊᓘᖃᑦᑕᖅᑐᐃᑦ 
ᐳᐃᔾᔪᕋᕐᕕᖃᖅᑎᑕᐅᖃᑦᑕᖅᑐᐃᑦ, ᑲᑎᓐᖓᐅᖅᑐᓂᒃ 
ᐊᖏᕐᕋᖃᖅᑎᐅᕙᑦᑐᐃᑦ, ᓂᐅᕕᕐᕕᓂᓗ, 
ᓯᐅᕐᕆᔮᕐᕕᓂᓪᓗ, ᐱᓐᖑᐊᕐᕕᕈᓘᔭᕐᓂᓪᓗ. 
ᓄᓇᓕᕋᓛᖑᓂᖅᓴᐃᑦ ᐅᕙᖓ ᓄᓇᖓᑎᑐᑦ 
ᐃᓪᓗᑖᒃᑲᓐᓂᕆᐊᓕᐅᒐᓗᐊᑦᑕᐅᖅ. 
 
ᐃᓚᖏᑦ ᓄᓇᓕᕋᓛᑦ ᓇᒧᓐᖓᕕᔅᓴᖃᓐᖏᑦᑐᑦ 
ᓇᒧᓐᖓᕕᔅᓴᖏᑦᑎᐊᖏᑦᑐᑦ ᓱᔭᔅᓴᖃᑦᑎᐊᖅᐸᒐᑎᓪᓗ 
ᒪᒃᑯᑦᑐᖁᑎᖏᑦ. 
ᐊᒥᓲᓂᖅᓴᓂᒃ ᐃᓪᓗᓕᐅᖅᑐᖃᖅᑲᑦ 
ᐃᑲᔪᓪᓚᕆᒃᑲᔭᖅᑐᑦ ᓄᓇᓕᕋᓛᖑᓂᖅᓴᓂᒃ. 
ᐅᐱᓐᓇᕋᓂ ᑕᒪᒃᑯᐊ ᐃᓅᓱᓐᓂᖅᓴᐃᑦ ᓱᕈᓰᓪᓗ 

ᓱᔭᔅᓴᖃᕈᓘᔭᖃᑦᑕᕋᔭᕐᖓᑕ 
ᐱᓐᖑᐊᖃᑎᒌᓪᓗᑎᓪᓘᓐᓃᒃ 
ᐊᓕᐊᓇᐃᒍᓱᖃᑎᒌᒐᓱᓪᓗᑎᒃ ᐊᒻᒪ 
ᓂᕆᐅᒐᔅᓴᖃᑦᑎᐊᕐᓗᑎᒃ ᓯᕗᒧᑦ ᐊᒻᒪ 
ᓇᒧᓐᖓᕕᔅᓴᖃᖃᑦᑕᕐᓗᑎᒃ 
ᐊᖏᕐᕋᖅᓯᒪᑐᐃᓐᓇᓂᐊᓐᖏᒻᒪᑕ ᐃᕿᐊᓐᖑᕐᓗᑎᒃ. 
 
ᐱᖁᑎᕐᔪᐊᓂᒃ ᓇᑉᐸᐃᔪᖃᒃᑲᓂᖅᑲᑦ ᓄᓇᑦᑎᓐᓂ 
ᐃᑲᔪᓪᓚᕆᒃᑲᔭᖅᑐᖅ ᓱᕈᓰᑦ ᐃᕿᐊᓐᖑᓪᓚᕆᑉᐸᒻᒪᑕ 
ᐊᒻᒪᓗ ᐱᕋᔭᑲᑕᓕᖅᐸᑦᑐᑎᒃ.  
 
ᐊᒻᒪᓗ ᒐᕙᒪᓕᒫᑦᑎᐊᑦ ᑲᑐᔾᔨᖃᑎᒌᖁᔭᕋᓗᐊᕗᑦ 
ᐊᓯᔾᔩᓂᐊᕐᖓᑕ ᐃᑲᔪᕆᐊᕐᓗᑎᒃ ᐱᕈᖅᐸᓪᓕᐊᔪᓂᒃ 
ᐃᓄᒋᐊᔅᓯᕙᓪᓕᐊᔪᓂᒃ ᐃᓅᖃᑎᑦᑎᓐᓂ ᐱᓗᐊᖅᑐᒥ 
ᒪᒃᑯᑦᑐᓂᒃ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
  
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᖁᕐᓗᖅᑑᒧᑦ, 
ᒥᔅᑕ ᖃᐅᓪᓗᐊᖅ, ᑲᔪᓯᓕᕐᒥᖏᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 009 - 7(1): 

ᐊᑦᑐᐃᓂᖓ ᐃᒥᐊᓗᒻᒧᑦ ᒪᓕᒐᐃᑦ 
ᐲᔭᖅᑕᐅᓂᖏᑕ (ᖃᐅᓪᓗᐊᖅ) 

 
ᖃᐅᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 
ᐃᒥᐊᓗᐃᑦ ᐊᐳᖅᑕᕈᑎᖏᑦ ᐲᖅᑕᐅᓯᒪᒻᒪᑕ 
ᓄᓇᑦᑎᓐᓂ. ᐃᓅᓱᑦᑑᓪᓗᖓ ᖁᕐᓗᖅᑑᒥ 
ᐃᓱᒫᓗᓕᕋᒪ.  
 
ᐃᒥᐊᓗᓐᓂᒃ ᖃᓂᔅᓴᓂᖅᓴᐅᖃᑦᑕᕐᓂᐊᓕᕐᖓᑕ 
ᓱᕈᓯᓛᑦ ᐊᒻᒪᓗ ᐆᑦᑐᕋᖃᑦᑕᓂᐊᖅᑐᔅᓴᐅᓪᓗᑎᒃ 
ᐊᒻᒪ ᐊᔪᓕᕈᑎᖃᖃᑦᑕᓛᖅᑐᑎᒃ. ᐊᒥᓲᓂᖅᓴᐃᓪᓗ 
ᐊᑐᕐᓂᓪᓗᖃᑦᑕᓂᐊᖅᑐᑦ ᑮᓇᐅᔭᓂᓪᓗ 
ᐃᓱᒫᓘᑎᖃᓐᖏᑎᐊᕐᓗᑎᒃ ᖃᓄᖅ 
ᐊᑭᓖᖃᑦᑕᕋᓗᐊᕐᒪᖔᕐᒥᓐᓂᒃ.  
 
ᐃᒪᐃᖁᔨᒐᓗᐊᖅᑐᖓ ᑕᒪᓐᓇ ᒪᒃᑯᑦᑐᓄᑦ 
ᓂᓪᓕᐊᔾᔪᑕᐅᓂᖅᓴᐅᖁᔭᕋ ᐃᒥᐊᓗᐃᑦ 
ᐊᑦᑐᐃᓂᕆᕙᑦᑕᖓ ᑕᒪᒃᑯᐊ ᐱᓕᕆᔾᔪᑏᑦ 
ᓴᖅᑭᖅᑕᐅᔭᕆᐊᓖᑦ ᐊᔅᓱᕈᖃᑦᑕᖅᑐᐃᑦ 

ᐃᒥᐊᓗᓐᖏᓂᖅᓴᐅᖃᑦᑕᓂᐊᕐᖓᑕ 
ᒪᒥᓴᕐᕕᑦᑕᖃᕐᓗᓂ ᐃᒥᐊᓗᓗᐊᖃᑦᑕᖅᑐᓄᑦ.  
 
ᐃᒥᐊᓗᖃᕐᓂᖅᓴᐅᓂᐊᓕᕋᑦᑕ ᓴᓂᑦᑎᓐᓂ 
ᐃᑲᔪᕐᓂᖅᓴᐅᒐᓱᖃᑦᑕᕆᐊᖃᕐᓂᐊᓕᖅᑐᒍᑦ 
ᑲᒪᑦᑎᐊᓂᖅᓴᐅᖁᔨᓪᓗᑕ ᓄᓇᖅᑲᑎᑦᑎᓐᓂ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᓇᑦᓯᓕᒻᒧᑦ, 
ᒥᔅᑕ ᐊᒃᖤ ᑲᔪᓯᓚᐅᕐᒥᒋᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 010 - 7(1): 

ᐱᖁᑎᒋᔭᓂᑦ ᓱᕋᐃᔭᐃᓂᖅ 
ᐃᓵᖅᓴᖃᑦᑕᕐᓂᕐᓗ (ᐊᒃᖤ) 

 
ᐊᒃᖤ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 
ᐊᑲᐅᓐᖏᓕᐅᕈᑎᐅᖃᑦᑕᖅᑐᓄᑦ ᒪᒃᑯᑦᑐᓄᑦ 
ᐃᓅᓱᑦᑐᓄᓪᓗ ᓱᕈᓰᓪᓗ ᓱᕋᑦᑎᕆᖃᑦᑕᕐᓂᖏᑦ 
ᐃᓵᖃᑦᑕᕐᓂᖏᓐᓂᓪᓗ ᒐᕙᒪᒃᑯᑦ ᐃᓪᓗᖁᑎᖏᓐᓂᒃ 
ᐊᖏᕐᕋᕆᔭᐅᔪᓄᓪᓗ.  
 
ᐊᑲᐅᓐᖏᓕᐅᕈᑎᒋᔭᐅᕙᓪᓚᐃᒻᒪᑦ ᑕᒪᒃᑯᐊ 
ᓱᕋᔅᓴᖃᖅᑎᑕᐅᔭᕆᐊᖃᕐᖓᑕ ᐱᐅᔪᓄᑦ ᓱᔭᔅᓴᓄᑦ 
ᓄᓇᓕᐅᑉ ᐃᓗᐊᓂ. ᐃᓚᐅᖃᑦᑕᕈᓘᔭᕐᓗᑎᒃ 
ᐅᕝᕙᓘᓐᓃᑦ ᐊᑭᑦᑐᕋᐅᑎᖃᖃᑦᑕᕐᓗᑎᒃ 
ᐱᓐᖑᐊᓂᒃᑯᑦ ᐅᕝᕙᓘᓐᓃᑦ ᐊᓯᕙᖃᑕᐅᖃᑦᑕᕐᓗᑎᒃ 
ᐃᓕᓴᓗᑎᒃ ᐊᓐᓇᐅᒪᓂᕐᒥᒃ ᓄᓇᒥ.  
 
ᓄᓇᓖᑦ ᐱᓕᕆᔾᔪᑎᔅᓴᖃᕆᐊᖃᕐᓂᖅᓴᐃᑦ 
ᑲᑐᔾᔨᖃᑎᒌᕈᓘᔭᐃᓪᓗ ᑲᑎᒪᕋᓛᑦ 
ᐊᐅᓚᑦᑎᖃᑦᑕᕆᐊᓖᑦ ᓱᔭᔅᓴᕈᓘᔭᕐᓂᒃ ᐃᓅᓱᑦᑐᐃᑦ 
ᓱᔭᔅᓴᖃᕐᓂᖅᓴᐅᖃᑦᑕᓂᐊᕐᖓᑕ ᐊᒻᒪ ᑕᐃᒪᑉᐸᑕ 
ᒐᕙᒪᒃᑯᑦ 
ᑮᓇᐅᔭᐃᔭᓗᐊᕆᐊᖃᓐᖏᓂᖅᓴᐅᓕᕋᔭᖅᑐᑦ 
ᓴᓇᒋᐊᖅᓯᖃᑦᑕᕐᓗᑎᒃ ᓱᕋᖅᑎᖅᑕᒥᓂᕐᓂᒃ. 
 
ᑕᐃᒪᐃᓕᐅᖅᑐᖃᖅᑲᑦ 
ᓱᕋᑎᕆᖃᑦᑕᓐᖏᓂᖅᓴᐅᓕᕋᔭᖅᑐᑦ ᕿᑎᕐᒥᐅᓂ. 
ᐱᐅᔪᓂᒃ ᓴᖅᑮᖃᑦᑕᖅᑲᑕ ᓱᔭᔅᓴᓂᒃ 
ᐊᑲᐅᓯᕚᓪᓕᑎᑦᑎᓪᓚᕆᒃᑲᔭᖅᑐᐃᑦ 



ᕿᑎᖅᑰ, ᓄᕕᐱᕆ 22, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓖᑦ ᖃᓂᒌᓐᓂᖏᓐᓂᒃ ᓇᑦᓯᓕᒻᒥ ᑕᐅᕙᓂ. 
ᑕᒪᔾᔭ ᐱᐅᓯᕚᓪᓕᑎᑦᑎᒍᓐᓇᓪᓚᕆᑦᑐᑦ ᓄᓇᓕᓐᓂ 
ᑲᑎᑎᑦᑎᖃᑦᑕᕐᓗᑎᒃ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐸᓐᓂᖅᑑᒧᑦ, 
ᒥᔅᑕ ᒪᓐᓂᐊᐱᒃ, ᑲᔪᓯᓕᕐᒥᒋᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 011 - 7(1): 

ᖃᓄᖅ ᐃᒡᓗᓕᕆᓂᖅ 
ᐱᓕᕆᐊᖑᔪᓐᓇᕐᒪᖔᖅ (ᒪᓐᓂᐊᐱᒃ) 

 
ᒪᓐᓂᐊᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 
ᐃᓪᓗᓕᕆᓂᖅ ᐸᓐᓂᖅᑑᒥ 
ᐱᐅᓐᖏᓕᕙᓪᓕᐊᑐᐃᓐᓇᕐᖓᑦ 
ᐃᓄᒋᐊᓗᐊᕐᓂᕆᖃᑦᑕᖅᑕᖏᓐᓄᑦ ᐃᓪᓗᒥ. ᑕᒪᒃᑯᐊ 
ᓱᕋᐃᔭᑦᑕᐅᑎᐊᒻᒪᕆᖃᑦᑕᖅᑲᑕ ᐅᕝᕙᓘᓐᓃᑦ 
ᓴᓇᒋᐊᖅᑕᐅᖃᑦᑕᖅᑲᑕ ᐃᓪᓗᐃᑦ ᐊᑐᖅᑕᐅᓐᖏᑦᑐᑦ 
ᐃᑲᔪᓪᓚᕆᒃᑲᔭᖅᑐᖅ ᐊᔅᓱᕉᑎᐅᕙᑦᑐᓂᒃ: 
ᐃᖅᑲᓇᐃᔮᖅᑖᕆᐊᖃᖅᑐᑕᓗ ᐃᓪᓗᒥᓗ 
ᐃᓄᒋᐊᓗᐊᖃᑦᑕᖅᑐᑎᒃ.  
 
ᖃᓄᑭᐊᕐᖓᐃᑦ ᑕᒪᓐᓇ ᐋᖅᑭᒋᐊᕈᓐᓇᖅᑲᕗᑦ, 
ᐃᓪᓗᐃᑦ ᐲᔭᖅᑕᐅᖃᑦᑕᕐᓗᑎᒃ ᐊᑐᖅᑕᐅᓐᖏᑦᑐᑦ 
ᐅᕝᕙᓘᓐᓃᑦ ᓴᓇᒋᐊᖅᑕᐅᖃᑦᑕᕐᓗᑎᒃ 
ᐃᖅᑲᓇᐃᔮᓂᒃ ᓴᖅᑮᔾᔪᑕᐅᒍᓐᓇᖅᑐᑦ ᐃᓄᓐᓄᑦ. 
ᑕᐃᒪᓕ ᐃᑲᔪᕈᓐᓇᕋᔭᕐᖓᑕᐃᓛᒃ ᐃᓄᐃᑦ 
ᓴᓇᔪᖃᖅᑎᓪᓗᒍ ᓱᕋᐃᔭᐃᔪᖃᖅᑎᓪᓗᒍᓘᓐᓃᑦ. 
ᐃᓪᓗᓕᐅᒃᑲᓂᖅᑲᑕ ᐃᓪᓗᓕᐅᓕᕋᐃᑉᐸᑕ 
ᐃᓪᓗᕈᓯᕐᓂᒃ ᐊᒥᓲᓂᖅᓴᓂᒃ ᓴᓇᖃᑦᑕᕆᐊᓖᑦ 
ᐅᕝᕙᓘᓐᓃᑦ ᐃᓚᒋᐊᖅᓯᓗᑎᒃ ᐃᓪᓗᓂᒃ 
ᐃᓄᒋᐊᕝᕕᐅᓗᐊᖅᑐᓂᒃ. 
ᐱᕕᔅᓴᑖᕐᓂᖅᓴᐅᑎᑕᐅᑉᐸᑕ ᐃᑲᔪᓪᓚᕆᒃᑲᔭᖅᑐᖅ 
ᐃᓄᓐᓂᒃ.  
 
ᐊᓯᓂᑦᑕᐅᖅ ᓄᓇᑦᑎᓐᓂ ᑕᐃᒫᔅᓴᐃᓐᓇᖅ 
ᐃᓱᒪᖁᓇᖅᑑᒐᓗᐊᑦ ᑕᐃᒫᔅᓴᐃᓐᓇᖅᑕᐅᖅ 
ᐊᔅᓱᕈᕐᓇᖅᑐᒃᑰᑐᔅᓴᐅᒻᒪᑕ. ᑕᑯᔅᓴᐅᓐᖏᑉᐸᑕ 
ᐊᑲᐅᓐᖏᓕᐅᕈᑏᑦ 
ᐊᑲᐅᓐᖏᓕᐅᕈᑎᑕᖃᕐᓂᐅᓴᑐᐃᓐᓇᖅᑐᖅ.  
 
ᒐᕙᒪᒃᑯᓄᑯᐊ ᐃᑲᔪᖁᓇᓪᓚᕆᑦᑑᒐᓗᐊᑦ 
ᐃᓪᓗᓕᕆᓂᕐᒥ ᐃᖅᑲᓇᐃᔮᓂᓪᓗ 

ᓴᖅᑭᖅᑕᐅᔭᕆᐊᓕᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᑲᖏᖅᓯᓂᕐᒧᑦ 
ᐅᐊᓐᓇᖓᓄᑦ ᐊᒻᒪ ᐃᓪᓗᓕᒑᕐᔪᒻᒧᑦ, ᒥᔅᑕ ᒪᓕᓐᔅ, 
ᑲᔪᓯᓚᐅᕐᒥᒋᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 012 - 7(1): 

ᐋᖅᑭᒋᐊᕈᑕᐅᔪᐃᑦ ᐃᒡᓗᓕᒑᕐᔪᒻᒥ 
ᐊᓐᓂᑭᑦᑐᕐᕕᒻᒧᑦ (ᒪᓕᓐᔅ) 

 
ᒪᓕᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 
ᐱᒻᒪᕆᐊᓘᔪᒥᒃ ᐃᓱᒫᓗᒋᔭᐅᕙᑦᑐᒥᒃ ᓄᓇᑦᑎᓐᓂ.  
 
ᐃᓪᓗᓕᒑᕐᔪᒃ ᑖᓐᓇ ᓯᐊᕐᕆᔮᕐᕕᖓ ᐃᓗᐊᓗ 
ᓯᓚᑖᓗ ᓴᓇᒋᐊᖅᑕᐅᒋᐊᖃᓪᓚᕆᒻᒪᑦ  
ᐊᕙᓗᓐᖑᐊᖓᓗ ᐋᖅᑭᒋᐊᖅᑕᐅᒋᐊᖃᖅᑐᓂ 
ᐊᒻᒪᓗ ᐊᐅᔭᒃᑰᒐᓗᐊᖅ 
ᓂᓚᓕᐅᕐᕕᔅᓴᐅᔭᕆᐊᖃᖅᑐᓂ 
ᐊᖏᓪᓕᒋᐊᖅᑕᐅᓗᓂᓗ. ᒥᑭᔪᐊᓗᒻᒥᒃ ᑕᐃᒫᒃ 
ᐊᓐᓂᑭᑦᑐᐊᕐᔪᕐᕕᖃᖅᑐᑎᒃ 
ᐱᕕᔅᓴᖃᕈᓐᓃᖃᑦᑕᖅᑐᖅ ᐱᓐᖑᐊᕕᔅᓴᒥᒃ.  
 
ᐊᓯᐊᑦᑕᐅᖅ ᐊᑲᐅᓐᖏᓕᐅᕈᑎᐅᖃᑦᑕᕐᒥᔪᖅ 
ᑕᒪᒃᑯᐊ ᐃᓚᔅᓴᖏᑦ ᑎᑭᓐᓇᓵᓗᐊᖃᑦᑕᕐᖓᑕ 
ᓯᐊᕐᕆᔮᕐᕕᐅᒃ. ᐱᕕᔅᓴᖃᕐᓂᖅᓴᐅᔭᕆᐊᓖᑦ 
ᕼᐊᑭᕐᕕᔅᓴᓂᒃ ᑖᓐᓇ ᕼᐊᑭᕐᕕᒋᔭᖓ ᒥᑭᓗᐊᕐᖓᑦ. 
ᒥᑭᓗᐊᕆᔭᐅᕙᒻᒥᔪᖅᑕᐅᖅ ᐃᓐᓇᕐᓄᑦ 
ᕼᐊᑭᖅᑎᐅᔪᓄᑦ.  
 
ᖃᐅᔨᒪᒐᒪ ᕼᐊᑭ ᑖᓐᓇ ᐱᐅᔪᕐᔪᐊᕌᓘᒻᒪᑦ 
ᒪᒃᑯᑦᑐᓄᑦ ᓴᓐᖏᓕᖅᑎᑎᒃᑲᓐᓂᓲᖑᒻᒪᑦ 
ᐊᓯᖏᓐᓂᓪᓗ ᐱᓐᖑᐊᕈᒪᖅᑎᑦᑎᓲᖑᓪᓗᓂ. 
ᖃᐅᔨᒪᒐᒃᑯ ᑕᒪᓐᓇ ᕼᐊᑭᖅᑎᐅᒐᒪ. 
 
ᑖᓐᓇ ᐃᓪᓗᓕᒑᕐᔪᒥ ᕼᐊᑭᕐᕕᖓ ᒥᑭᓂᖅᐹᖑᔪᖅ 
ᐱᑐᖃᐅᓂᖅᐹᖑᓪᓗᓂᓗ ᑭᕙᓪᓕᕐᒥ 
ᐱᐅᓪᓚᒃᑲᔭᖅᑐᖅ ᑖᓐᓇ ᓴᓇᒋᐊᖅᑕᐅᒍᓐᓇᓂᖅᑲᑦ 
ᐱᓐᖑᐊᕐᕕᐅᓂᖅᓴᐅᖃᑦᑕᕈᓐᓇᕋᔭᕐᖓᑦ. ᕼᐊᑭ 
ᐊᓚᐊᓇᐃᑦᑐᕐᔪᐊᕌᓘᒻᒪᑦ ᐱᐅᓪᓚᕆᑦᑐᓂᓗ 
ᐃᓱᒪᒧᑦ, ᓴᓇᒋᐊᖅᑕᐅᑉᐸᑦ ᒪᒃᑯᑦᑐᕗᑦ 
ᐱᑯᑦᑐᓐᓂᖅᓴᓐᖏᓂᖅᓴᐅᖃᑦᑕᕋᔭᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, 
ᒥᔅ ᐋᕆᐊᒃ, ᐊᑏ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 013 - 7(1): 

ᐃᒡᓗᖃᒃᑲᓐᓂᕆᐊᖃᕐᓂᖓ ᑲᖏᖅᑐᒑᐱᒻᒥ 
(ᐋᕆᐊᒃ) 

ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᐃᒡᓗᑭᒃᓴᕐᓂᖅ 
ᐱᔾᔪᑎᒋᓪᓗᒍ ᑲᖏᖅᖢᒑᐱᖕᒥ.  
 
ᐃᓄᖕᓂᒃ ᐊᕐᕌᒍᒐᓵᓗᖕᓄᑦ ᐅᑕᖅᑭᖃᑦᑕᖅᑐᑦ 
ᐊᖏᖅᑖᕋᓱᒃᖢᑎᒃ. ᓄᓇᑦᑎᓐᓂ ᐃᓄᒃᑕᖃᐅᖅᑐᖅ 
ᐊᓯᒥᖕᓂᒃ ᑐᔪᕐᒥᔪᑦ 
ᐃᓂᒃᓴᖃᕆᐊᖃᕋᓗᐊᖅᑎᓪᓗᑎᒃ ᓇᖕᒥᓂᖅ 
ᐊᖏᕐᕋᖃᓐᖏᓐᓇᒥᒃ. ᑖᒃᑯᐊ ᐊᒃᓱᕈᖅᖢᑎᒃ 
ᐃᒡᓗᑖᕋᓱᖃᑦᑕᖅᑐᑦ ᑭᓯᐊᓂ ᐃᒡᓗᑭᒃᓴᖅᑐᒍᑦ 
ᑲᖏᖅᖢᒑᐱᖕᒥ.  
 
ᓄᓇᑦᑎᓐᓂ ᐃᒡᓗᖃᐅᕐᓂᖅᓴᐅᔭᕆᐊᓕᒃ 
ᓴᓇᑦᑎᐊᖅᓯᒪᓂᒃᓴᐅᓗᑎᒡᓗ 
ᐃᓅᓯᖃᑦᑎᐊᕐᓂᖅᓴᐅᖁᓪᓗᒋᑦ ᐃᓚᒌᑦ ᓱᕈᓰᓪᓗ 
ᐃᓕᓐᓂᐊᕐᕕᖕᒥ ᐊᖏᕐᕋᕌᖓᒥᒃ ᓇᒡᓕᒋᔭᐅᓂᕐᒥᓂᒃ 
ᖃᐅᔨᒪᓗᑎᒃ ᐅᖅᑰᓗᑎᒡᓗ ᐊᒻᒪᓗ 
ᐱᕈᖅᓴᕐᕕᑦᑎᐊᕙᐅᓗᑎᒃ. ᑖᒃᑯᐊ 
ᐃᓂᒃᓴᖃᑦᑎᐊᕆᐊᓖᑦ ᓯᕗᓪᓕᐅᓗᑎᒡᓗ 
ᑲᒪᒋᔭᐅᔭᕆᐊᖃᖅᖢᑎᒃ ᐃᒡᓗᓕᕆᔨᒃᑯᓐᓂ 
ᑲᖏᖅᖢᒑᐱᖕᒥ. ᐃᓚᒌᑦ ᓯᕗᓪᓕᐅᑕᐅᔭᕆᐊᓖᑦ.  
 
ᐃᒡᓗᓕᐅᒃᑲᓐᓂᕈᑦᑕ 
ᐃᓅᓯᖃᑦᑎᐊᕐᓂᖅᓴᐅᓕᕈᓐᓇᖅᑐᒍᑦ. ᒐᕙᒪᒃᑯᓐᓄᑦ 
ᑕᒪᓐᓇ ᓯᕗᓪᓕᐅᔾᔭᐅᖁᔭᕋ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᑦᑎᓐᓂ 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 
ᖃᒪᓂ’ᑐᐊᕐᒧᑦ. 
 
 
 
 
 
 
 

ᑲᑎᒪᔾᔪᑎᒃᓴᖅ 7: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᓰᑏ’ᓈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᒃᑐᖓ ᐃᓕᓴᖅᓯᔪᓐᓇᕋᒪ ᓵᓇ ᓰᑏ’ᓈᖅ, 
ᓴᐸᑏ ᓯᑑᒃᔅᓗ. ᑐᓐᖓᓱᒋᔅᓯᒃ 2018-ᒥ ᒪᒃᑯᒃᑐᑦ 
ᑲᑎᒪᕐᔪᐊᕐᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ. 
 
ᕕᓐᓴᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᒃᑐᖓ ᐃᓕᓴᖅᓯᔭᕆᐊᒃᓴᖅ ᔪᐋᓐ 
ᕿᓚᕝᕙᕐᒥᒃ. ᑖᓐᓇ ᐊᓈᓇᒐ ᐅᕙᓃᑦᑐᖅ 
ᖁᕕᐊᓱᒃᑐᖓ ᑕᕝᕚᓃᑦᑐᓐᓇᕐᒪᑦ ᐃᓘᓐᓇᑦᑎᓐᓂᒃ 
ᐃᑲᔪᖅᓱᐃᔪᓐᓇᕐᒪᑦ ᒪᒃᑯᒃᑐᑦ ᑲᑎᒪᕐᔪᐊᖅᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ 
ᒪᓕᒐᓕᐅᖅᑎ. 
 
ᐊᖓᔪᖅᑳᖅ ᕇᐊ ᒫᓐᑎᐅᕈ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᓈᓇᒐ ᐅᕙᓃᑦᑐᖅ 
ᐊᒻᒪᓗ ᖁᕕᐊᓱᒃᑐᖓ ᑕᕝᕚᓃᑦᑐᓐᓇᕐᒪᑦ 
ᐃᓘᓐᓇᑦᑎᓐᓂᒃ ᐃᑲᔪᖅᓱᐃᔪᓐᓇᕐᒪᑦ ᒪᒃᑯᒃᑐᑦ 
ᑲᑎᒪᕐᔪᐊᖅᑎᓪᓗᒋᑦ.  
 
ᐃᓕᓴᖅᓯᔪᒪᖕᒥᔪᖓ ᐃᖅᑲᓇᐃᔭᖃᑎᑦᑎᓐᓂᒃ 
ᒪᒃᑯᒃᑐᑦ ᑭᒡᒐᖅᑐᐃᔩᑦ ᑎᑎᕋᕐᕕᖓᓐᓂᒃ. 
ᑕᐃᑲᓃᓚᐅᕋᒪ ᐊᐅᔭᐅᓚᐅᖅᑐᒥ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, ᒥᔅ 
ᐊᖑᓛᓕᒃ. 
 
ᐊᖓᔪᖅᑳᖅ ᑏᒐᓐ ᐊᖑᓛᓕᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᖁᕕᐊᓱᒃᑐᖓ 

ᐃᓕᓴᖅᓯᔭᕆᐊᒃᓴᖅ ᔪᐊᓇ ᐊᖑᓛᓕᒃ 
ᐃᑲᔪᖅᑐᐃᖏᓐᓇᕐᒪᑦ ᒪᒃᑯᒃᑐᑦ ᑲᑎᒪᕐᔪᐊᖅᑎᓪᓗᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᐅᖅᓱᖅᑑᒧᑦ ᒪᓕᒐᓕᐅᖅᑎ. 
 
ᒥᑦᓱᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᒃᑐᖓ ᐃᓕᓴᖅᓯᔪᓐᓇᕋᒪ ᐋᓐ ᕉᔅ ᑑᑕᓕᒃ. 
ᐊᑦᑕᒋᓪᓗᒍ ᐊᒻᒪᓗ ᖁᕕᐊᓱᒃᑐᖓ 
ᑕᕝᕙᓃᑦᑐᓐᓇᕐᒪᑕ ᐃᑲᔪᖅᓱᐃᓪᓗᑎᒃ ᒪᒃᑯᒃᑐᑦ 
ᑲᑎᒪᕐᔪᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᐃᖃᓗᐃᑦ-ᓂᐊᖁᓐᖒᒧᑦ 
ᒪᓕᒐᓕᐅᖅᑎ, ᒥᔅ ᓈᑕᓇᐃᓐ. 
 
ᓈᑕᓇᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᒃᑐᖓ ᐃᓕᓴᖅᓯᔪᓐᓇᕋᒪ ᐳᕆᐊᓐᑕ, 
ᐊᓈᓇᒐ ᐊᒻᒪᓗ ᖁᕕᐊᓱᒃᑐᖓ ᑕᕝᕙᓃᑦᑐᓐᓇᕐᒪᑦ 
ᐃᑲᔪᖅᓱᐃᓪᓗᓂ ᒪᒃᑯᒃᑐᑦ ᑲᑎᒪᕐᔪᐊᖅᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᑕᓯᐅᔭᕐᒧᑦ ᒪᓕᒐᓕᐅᖅᑎ, ᒥᔅ 
ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᒃᑐᖓ ᐃᓕᓴᖅᓯᔪᓐᓇᕋᒪ ᑎᐅᕆ 
ᐊᐅᓪᓚᕐᒥᒃ. ᑐᓐᖓᓱᒋᑦ 2018-ᒥ ᒪᒃᑯᒃᑐᑦ 
ᑲᑎᒪᕐᔪᐊᕐᓂᖓᓄᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᐊᒡᒍᒧᑦ ᒪᓕᒐᓕᐅᖅᑎ, ᒥᔅ 
ᐊᕿᐊᕈᖅ. 
 

ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᓴᕆᔪᒪᔭᕋ ᐱᖃᓐᓈᕋ, ᒫᒃ. ᒫᒃ 
ᓂᕈᐊᖅᑕᐅᕕᓐᓃᓐᖔᖅᑐᖅ ᖁᔭᓕᕙᕋ 
ᐃᑲᔪᖅᓱᓚᐅᕐᒪᓪᓗ 2018-ᒥ ᒪᒃᑯᒃᑐᑦ 
ᒪᓕᒐᓕᐅᖅᑏᑦ ᑲᑎᒪᑎᑕᐅᓂᖏᓐᓂᑦ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᖃᖏᖅᖠᓂᐅᑉ ᐃᒡᓗᓕᒑᕐᔪᒧᓪᓗ 
ᒪᓕᒐᓕᐅᖅᑎ, ᒥᔅᑕ ᒪᓕᓐᔅ. 
  
ᒪᓕᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓕᓴᖅᓯᔪᒪᔪᖓ ᔮᓂ ᐄᓴᓗᖕᒥᒃ, 
ᓂᕈᐊᖅᑕᐅᕕᓐᓃᓐᖔᖅᑐᖅ ᐊᒻᒪᓗ ᖁᔭᓐᓇᒦᖅᐸᕋ 
ᐃᑲᔪᖅᓱᐃᖕᒪᑦ 2018-ᒥ ᒪᒃᑯᒃᑐᑦ 
ᑲᑎᒪᕐᔪᐊᕐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ 
ᐊᒃᖤ. 
 
ᐊᒃᖤ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᒃᑐᖓ ᐃᓕᓴᕆᔪᓐᓇᕋᒃᑯ ᒦᒥ ᑕᖅᑐ. 
ᓂᕈᐊᖅᑕᐅᕕᓐᓃᓐᖔᖅᑐᖅ ᐊᒻᒪᓗ ᖁᕕᐊᓱᒃᑐᖓ 
ᑕᕝᕙᓃᒻᒪᑕ ᐃᑲᔪᖅᓱᐃᓪᓗᑎᒃ ᒪᒃᑯᒃᑐᑦ 
ᑲᑎᒪᕐᔪᐊᕐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ 
ᒪᓐᓂᐊᐱᒃ. 
 
ᒪᓐᓂᐊᐱᒃ: ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᒍᒪᔭᕋ 
ᐊᑖᑕᒐ ᐊᒻᒪᓗ ᐊᓈᓇᒐ ᐅᕙᑦᑎᓃᑦᑑᒃ ᐅᕙᓐᓂᒃ 
ᐃᑲᔪᖅᐸᒻᒪᑎᒃ ᐊᒻᒪᓗ ᖃᓄᓕᒫᖅ. ᖁᔭᓐᓇᒦᒃ, 
ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᐃᓕᓴᕆᔪᒪᔭᒃᑲ ᐊᑦᑖᒃᑲᒃ ᒪᕐᕉᒃ, 
ᐊᓈᓇᑦᑎᐊᕋᓗ ᑕᐅᕙᓃᑦᑐᑦ. 
 
>>ᐃᒡᓚᖅᑐᑦ 
 
>>ᐸᑦᑕᑐᖅᑐᑦ 
  
ᑲᑎᒪᔾᔪᑎᒃᓴᑦᑎᓐᓂ ᐅᖃᐅᓯᒃᑯᑦ ᐊᐱᖅᑯᑏᑦ. 
ᐃᓵᖃᑦᑕᕐᓂᐊᖅᐳᓯ ᐊᐱᖅᑯᑎᒃᓴᖃᕐᓂᕈᔅᓯ. 
ᖃᒪᓂᑦᑐᐊᒧᑦ ᒪᓕᒐᓕᐅᖅᑎ ᐊᑏ. 
 

ᑲᑎᒪᔾᔪᑎᒃᓴᖅ 8: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 001 - 7(1): ᐃᓄᐃᑦ ᐅᖃᐅᓯᖓᓄᑦ 

ᐱᐅᓯᑎᒋᐊᕈᑎᑦ (ᓰᑏ’ᓇᖅ) 
 
ᓰᑏ’ᓈᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᓂᐊᖅᑕᕋᐅᓇ ᐃᓕᖅᑯᓯᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᐅᓯᖃᖅᑲᐅᒐᒪ ᐱᖅᑯᓯᕗᑦ ᐊᓯᐅᔨᓕᕋᒃᑭᑦ 
ᐃᓄᒃᑎᑑᕈᓐᓇᖏᓐᓇᒪᐃᓛᒃ.  
 
ᒥᓂᔅᑕ ᖃᓄᐃᓕᐅᖅᐸ ᒪᑯᐊ ᐅᓕᕐᓇᐃᓯᒍᑏᑦ 
ᐊᓯᖏᓪᓘᓐᓃᑦ ᐊᑐᐃᓐᓇᕈᖅᑎᓪᓗᒋᑦ 
ᐅᖃᐅᓯᕆᔪᓐᓇᕐᓂᐊᕋᑦᑎᒃᑯᑦ. ᖁᔭᓐᓇᒦᒃ ᐅᖃᖅᑎ.  
 
ᐅᖃᖅᑎ (ᑐᓵᔨᑎᒍᑦ): ᐃᓕᖅᑯᓯᓕᕆᔨᒃᑯᑦ 
ᒥᓂᔅᑕᖓᑦ ᓵᒋᐊᖅᑐᖅ.  
 
ᐊᖓᔪᖅᑳᖅ ᓯᐊᔭ ᓵᒋᐊᖅᑐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᒪᓕᒐᓕᐅᖅᑎᓗ ᑖᓐᓇ 
ᐊᐱᖅᑯᑎᒃᓴᑦᑎᐊᕚᓗᖕᒥᒃ ᐊᐱᖅᑯᑎᖃᕐᒪᑦ. 
ᐅᖃᐅᓯᓕᕆᓂᖅ ᐱᕐᔪᐊᓪᓚᕆᐅᔪᖅ 
ᓇᓗᓇᐃᒃᑯᑕᐅᓪᓗᓂᓗ ᑭᒃᑰᓂᑦᑎᓐᓂᒃ. ᒥᓂᔅᑕᐃᑦ 
ᐅᖃᐅᓯᖏᑦᑎᒍᑦ ᐅᐊᑦᑎᐊᖅ ᓇᓗᓇᐃᖅᓯᖅᑲᐅᔪᖓ 
ᐃᓄᒃᑎᑐᑦ ᐃᓕᓐᓂᐊᕈᑎᒃᓴᓂᒃ 
ᐱᑕᖃᕐᓂᐊᓂᕋᖅᖢᒍ ᒪᑯᑎᒎᓇᖅ 

ᖃᕋᓴᐅᔭᒃᑯᑦ ᐊᓯᖏᑦᑎᒍᓪᓗ. ᐃᓄᐃᑦ 
ᑐᑭᓯᒃᑲᓐᓂᕐᓂᐊᖅᑐᑦ ᐃᓄᒃᑎᑑᖅᑐᓂᒃ ᑕᒪᒃᑯᐊ 
ᐊᑐᐃᓐᓇᕈᖅᑎᑕᐅᓂᐊᖅᑐᑦ ᑭᒃᑯᓕᒫᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐃᓚᖓᑦ ᒪᓕᒐᓕᐅᖅᑎ: ᑭᐅᑦᑎᐊᖅᐳᑎᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖃᒪᓂ’ᑐᐊᕐᒧᑦ ᐃᓚᒋᐊᕈᑏᑦ, 
ᐋᒡᒐᓕᐊᓯᑦ.  
 
>>ᐃᒡᓚᖅᑐᑦ 
 
ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅ ᐊᐅᓪᓚ. 
 
ᐊᐱᖅᑯᑦ 002 - 7(1): ᓴᓂᑭᓗᐊᖅ 

ᐱᖁᑎᕐᔪᐊᖅᑖᕆᐊᖃᕐᓂᖓ (ᐊᐅᓪᓚ) 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᖅᑯᑎᒋᔭᕋ ᑐᕌᖓᔪᖅ ᒥᓂᔅᑕᒋᔭᐅᔪᒧᑦ 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᔅᓯᖅᑎᑯᓐᓄᑦ.  
 
ᓄᓇᓕᕗᑦ ᐃᒡᓗᑖᒃᑲᓐᓂᕆᐊᖃᖅᑐᖅ, ᐊᑐᕆᐊᓪᓗ 
ᐋᖅᑭᒋᐊᖅᑕᐅᓗᑎᒃ. ᒥᓂᔅᑕ ᐊᐱᕆᔪᒪᔭᕋ 
ᖃᖓᒃᑯᓪᓕ  ᐊᑐᐃᓐᓇᐅᓕᕈᓐᓇᕋᔭᖅᐸᑦ 
ᒪᑭᔅᓯᓗᑎᒃ ᓄᑖᕐᒥᒃ ᐊᓐᓂᑭᑦᑕᕐᕕᐅᒐᔭᖅᑐᒥᒃ 
ᓴᓂᑭᓗᐊᕐᒥ? ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
  
ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᒡᓗ 
ᐱᔨᑦᓯᖅᑎ, ᒥᔅ ᑖᐸᑕᐃ. 
 
ᐊᖓᔪᖅᑳᖅ ᕋᐃᑦᓱ ᑕᒍᕐᓈᖅ-ᑖᐸᑕᐃ 
(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᓇᓗᔪᖓ 
ᓴᓂᑭᓗᐊᖅ ᖃᓄᐃᓕᕐᒪᖔᑦ ᐋᖅᑭᒃᓱᖅᓯᒪᔪᓂᒡᓗ 
ᐱᑕᖃᕐᓇᖓ. ᓇᓗᔪᖓ ᖃᖓ ᐊᓐᓂᑭᑦᑐᕐᕕᖕᒥᒃ 
ᓄᑖᒥᒃ ᓴᓇᓂᐊᕐᒪᖔᑦ. ᑭᓯᐊᓂ 

ᑲᑎᖅᓱᐃᔪᒍᑦ ᓴᓇᖅᑯᑎᒃᓴᓂᒃ 
ᐸᕐᓇᐅᓯᐅᖅᐸᓪᓕᐊᓗᑕᓗ ᖃᓄᖅ 
ᐊᐅᓚᓂᖃᕐᓂᐊᕐᒪᖔᑦ ᐃᒡᓗᓕᐅᕈᓯᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
  
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐅᖅᓱᖅᑑᕐᒧᑦ ᒥᔅᑕ ᒥᑦᓱᓪ. 
 
ᐊᐱᖅᑯᑦ 003 - 7(1): ᐸᖅᑭᒃᓯᕖᑦ ᓄᓇᕘᒥ 

(ᒥᑦᓱᓪ) 
ᒥᑦᓱᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐅᓇ ᐊᐱᖅᑯᑎᒋᓂᐊᖅᑕᕋ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᑖᓐᓇ ᐊᐱᖅᑯᑎᒋᔭᕋ ᐃᓐᓇᐃᑦ ᓄᓇᑦᑎᓐᓂ 
ᐊᐅᓪᓚᖅᑎᑕᐅᕙᓪᓕᐊᑐᐃᓐᓇᕐᒪᑕ ᑲᒪᕝᕕᖃᖅᑐᓄᑦ. 
ᑕᒪᓐᓇ ᐊᑲᐅᓐᖏᓕᐅᕈᑕᐅᔪᖅ ᐃᓐᓇᐃᑦ 
ᓄᓇᒥᖕᓂᒃ ᐊᐅᓪᓚᖃᑦᑕᕈᒪᓐᖏᒻᒪᑕ 
ᕿᒪᐃᔪᒪᖃᑦᑕᖏᔅᖢᑎᒡᓗ ᐃᓚᒥᖕᓂᒃ.  
ᖃᖓᓖᒃᑯᐊ ᐊᖏᕐᕋᒥ ᐸᖅᑭᔭᐅᖃᑦᑕᓕᕐᓂᐊᖅᐸᑦ? 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
  
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᔅ ᒫᓐᑎᐅᕈ. 
 
ᐊᖓᔪᖅᑳᖅ ᕇᐊ ᒫᓐᑎᐅᕈ (ᑐᓵᔨᑎᒍᑦ): 
ᖁᔭᓐᓇᒦᕐᐸᕋ ᐊᐱᖅᑯᑎᒋᒻᒪᒍ. 
ᐊᖏᕐᕋᖅᑎᓯᒪᐃᓐᓇᕐᓂᐊᕐᓂᖅ ᐅᖃᕈᓐᓇᓐᖏᑦᑐᖓ 
ᑭᓯᐊᓂ ᑕᒪᓐᓇ ᑲᒪᒋᓂᐊᖅᑕᕋ 
ᑲᒪᕝᕕᖃᑦᑎᐊᓂᖅᓴᐅᓕᕈᓐᓇᕐᓂᐊᕐᒪᑕ ᐃᓐᓇᐃᑦ 
ᑕᒪᑐᒪᓂ ᐊᕐᕌᒍᒥ ᐊᒡᒋᖅᑐᒥ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
  
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ 

ᐃᖃᓗᐃᑦᓂᐊᖁᓐᖒᒧᑦ, ᒥᔅ ᓈᑕᓇᐃᓐ. ᐊᑏ. 
 
ᐊᐱᖅᑯᑦ 004 - 7(1): ᐅᖅᓱᐊᓗᑐᖅᑐᑦ 

ᐃᑯᒪᓕᐅᕐᕖᑦ (ᓈᑕᓇᐃᓐ) 
 
ᓈᑕᓇᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓇ ᐊᐱᖅᑯᑎᒋᓂᐊᖅᑕᕋ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ. 
 
ᑐᑭᓯᐅᒪᓂᕋ ᒪᓕᒃᖢᒍ ᑖᒃᑯᐊ ᑎᒥᓐᖑᖅᑎᑕᐅᓯᒪᔪᑦ 
ᓇᖕᒥᓂᖃᖅᑐᑦ ᐊᐅᓚᑦᑎᓪᓗᑎᒡᓗ 25-ᓂᒃ 
ᐅᖅᑰᓴᐅᑎᓂᒃ ᓄᓇᕗᒻᒥ. ᑖᓐᓇᖃᐃ ᒥᓂᔅᑕ 
ᐅᖃᐅᑎᔪᓐᓇᖅᐹᖓ ᐊᓯᖏᓐᓂᒃ ᐊᐅᓚᐅᑎᓂᒃ 
ᐊᑐᖅᐸᓪᓕᐊᓕᕐᓂᐊᕐᒪᖔᑦ ᐅᖅᓱᐊᓗᖕᓂᒃ 
ᐊᑐᓐᖏᑦᑐᓂᒃ? ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
  
ᐅᖃᖅᑎ (ᑐᓵᔨᑎᒍᑦ): ᐆᒻᒪᖅᑯᑎᓕᕆᔨᒃᑯᓐᓄᑦ 
ᒥᓂᔅᑕᕆᔭᐅᔪᖅ, ᒥᔅ ᐊᖑᓛᓕᒃ.  
 
ᐊᖓᔪᖅᑳᖅ ᑏᒐᓐ ᐊᖑᓛᓕᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎ ᔭᐃᑕᓐ 
ᓈᑕᓇᐃᓐ ᑖᓐᓇ ᐊᐱᖅᑯᑎᒋᔪᓐᓇᕐᒪᒍ. ᒫᓐᓇ 
ᕿᒥᕐᕈᓇᓕᖅᑐᒍᑦ ᐅᖅᓱᐊᓗᒃᑐᓐᖏᑦᑐᓂᒃ 
ᐊᓯᖏᓐᓂᒃ. ᐊᓄᕆᒥᒃ ᐃᓱᒪᒋᔭᖃᖅᓯᒪᔪᒍᑦ ᓄᓇᓖᑦ 
ᐅᓄᖅᑐᑦ ᐊᓄᕆᒃᑳᓘᖕᒪᑕ ᐊᒻᒪᓗ ᐊᐅᔭᒃᑯᑦ 
ᓯᕿᓂᕐᒥᒃ ᐊᑐᖅᑐᓂᒃ ᐃᓱᒪᒋᐊᒃᓴᖅ 
ᑕᑯᓐᓇᖅᓯᒪᔪᒍᑦ. ᑕᒪᒃᑯᐊ ᖃᔅᓯᑖᓚᑐᕐᓂᐊᕐᒪᖔᑦ 
ᖃᐅᔨᓴᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 
ᓈᑕᓇᐃᓐ.  
 
ᓈᑕᓇᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 
ᐊᓯᔾᔨᖅᑕᐅᓴᕋᐃᑐᓐᓇᕐᓂᐊᕐᒪᖔᖏᑦ ᑕᒪᒃᑯᐊ 
ᐆᒻᒪᖅᑯᓯᐅᓄᑦ ᓄᒃᑭᒃᓴᐅᑏᑦ 
ᐱᐅᓂᖅᓴᐅᓕᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  
 



ᕿᑎᖅᑰ, ᓄᕕᐱᕆ 22, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

22

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᖑᓛᓕᒃ.  
 
ᐊᖓᔪᖅᑳᖅ ᑏᒐᓐ ᐊᖑᓛᓕᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᑖᓐᓇ 
ᐊᐱᖅᑯᑎᒋᔭᐅᖕᒪᑦ. ᕿᒥᕐᕈᓇᖕᓂᐊᖅᑕᕋ 
ᐱᔪᓐᓇᖅᓯᑐᐊᕈᒪ. ᖁᔭᓐᓇᒦᒃ ᐅᖃᖅᑎ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᒥᑦᑐᕐᒧᑦ, 
ᒥᔅᑕ ᐱᑯᔭᒃ.  
 
ᐊᐱᖅᑯᑦ 005 - 7(1): ᐱᓕᕆᖃᑎᒌᓐᓂᖅ 

ᐃᒻᒥᓃᖅᑕᐃᓕᑎᑦᑎᓂᕐᒥᒃ (ᐱᑯᔭᒃ) 
 
ᐱᑯᔭᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐊᐱᖅᑯᑎᒐ ᑐᕌᖓᓂᐊᖅᑐᖅ ᓯᕗᓕᖅᑎᓂ 
ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᐅᔪᓄᑦ.  
 
ᒥᓂᔅᑕᐅᔪᖅ ᓯᕗᓕᖅᑎᓄᑦ ᒐᕙᒪᐅᖃᑎᒌᓄᓪᓗ 
ᐱᓕᕆᐊᖃᖅᑎᐅᔪᓄᑦ ᐊᔾᔨᒌᓐᖏᑦᑐᕈᓘᔭᕐᓂᒃ 
ᑎᒥᐅᔪᓂᒃ ᐃᑲᔪᖅᑎᑦᑎᒍᓐᓇᐸᓪᓚᐃᒻᒪᑦ 
ᐊᑲᐅᓐᖏᓕᐅᕈᑎᐅᑎᓪᓗᒍ ᐃᒻᒥᓃᖃᑦᑕᕐᓂᖅ 
ᐊᒥᑦᑐᕐᒥ.  
 
ᐊᒥᑦᑐᕐᒥ ᐊᑲᐅᓐᖏᓕᐅᕈᑎᓪᓚᕆᐅᒻᒪᑦ ᑕᒪᓐᓇ. 
ᖃᓄᖅ ᒥᓂᔅᑕᐅᖃᑎᒥᓂᒃ ᐱᓕᕆᖃᑎᖃᕐᓗᓂ 
ᐋᖅᑭᒋᐊᕆᒍᓐᓇᖅᑲ? ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓯᕗᓕᖅᑎᓂ 
ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᐅᔪᓄᑦ, ᒥᔅᑕ 
ᑕᑎ, ᓂᑯᕕᓚᐅᕐᒥᒋᑦ.  
 
ᐊᖓᔪᖅᑳᖅ ᓕᐅ ᑕᑎ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎ ᐱᖁᔭᒃ ᐊᐱᕆᒻᒪᑦ. 
ᐃᒻᒥᓃᖃᑦᑕᕐᓂᖅ ᑕᒪᓐᓇ ᐊᑲᐅᓐᖏᓕᐅᕈᑎᐅᔪᖅ 
ᓇᒥᓕᒫᑦᑎᐊᖅ ᓄᓇᕗᒻᒥ ᖁᑦᑎᓂᖅᐹᒥ 
ᐃᒻᒥᓃᖃᑦᑕᖅᑐᖁᑎᖃᖅᑐᒍᑦ ᑲᓇᑕᓕᒫᒥ.  

ᓯᕗᓕᖅᑎᐅᓪᓗᑕ ᑲᑎᒪᔨᐅᓪᓗᑕ ᑕᒪᓐᓇ 
ᓯᕗᓪᓕᐅᖃᑕᐅᑎᑕᕗᑦ ᐃᒻᒥᓃᖅᑕᐃᓕᒪᑎᑦᑎᓂᖅ 
ᐊᒻᒪᓗ ᒥᓂᔅᑕᐅᖃᑎᕗᑦ ᑲᑐᔾᔨᒐᓱᐊᖃᑦᑕᖅᑐᒍᑦ 
ᐋᖅᑭᒐᓱᐊᖅᑐᒍ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᓯᕗᓕᐅᕆᔫᒐᓗᐊᑦ ᑕᒪᑐᒥᖓ 
ᐃᒻᒥᓃᖅᑕᐃᓕᒪᑎᑦᑎᓂᕐᒥᒃ. ᑭᓯᐊᓂᓕ ᒐᕙᒪᒃᑯᑦ 
ᐱᓕᕆᕕᖏᑦ ᐊᓯᖏᑦᑕᐅᖅ ᑲᑐᔾᔨᖃᑎᒌᑉᐸᒻᒥᔪᑦ 
ᐃᒻᒥᓃᖅᑕᐃᓕᒪᓂᒃ ᐃᑲᔪᕋᓱᑦᑐᒍ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 
ᒥᔅᑕ ᐱᑯᔭᒃ.  
 
ᐱᑯᔭᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᐅᖃᐅᔾᔨᒍᓐᓇᖅᑳ ᖃᓄᖅ ᐊᑯᓂ ᐊᒥᑦᑐᕐᒥᐅᑦ 
ᐅᑕᖅᑭᒋᐊᖃᕐᓂᐊᕐᖓᑕ ᐃᑲᔪᖅᑕᐅᒋᐊᖃᕐᓂᕐᒥᓂᒃ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑕᑎ.  
 
ᐊᖓᔪᖅᑳᖅ ᓕᐅ ᑕᑎ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᐱᖅᑯᑎᖓ ᑐᓴᑦᑎᐊᕋᑖᓐᖏᓇᒃᑯ 
ᐊᐱᕆᑦᑎᐊᑲᓐᓂᕈᓐᓇᖅᑲᐅᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᔅᑕ ᐱᑯᔭᒃ, ᐊᐱᖅᑯᑏᑦ 
ᐅᖃᒃᑲᓐᓂᕈᒃ.  
 
ᐱᑯᔭᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᕋᑖᖅᑕᕋ ᒥᓂᔅᑕᐅᔪᖅ ᒐᕙᒪᐅᖃᑎᒌᓄᑦ 
ᐱᓕᕆᐊᖃᖅᑎᐅᔪᓄᑦ, ᐊᐱᕆᕋᑖᖅᑕᕋ ᖃᓄᖅ 
ᐊᑯᓂ ᐅᑕᖅᑭᒋᐊᖃᕐᓂᐊᖅᑲᑦ ᐊᒥᑦᑐᕐᒥᐅᑦ 
ᐃᑲᔪᖅᑎᔅᓴᓂᒃ? ᖁᔭᓐᓇᒦᒃ ᐅᖃᖅᑎ.  
 
ᐅᖃᖅᑎ: ᒥᓂᔅᑕ ᑕᑎ.  
 
ᐊᖓᔪᖅᑳᖅ ᓕᐅ ᑕᑎ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᑭᐅᔾᔪᑎᔅᓴᕋ ᐅᕙᖓ 
ᓵᖓᓃᓐᖏᒻᒪᑦ ᐅᑎᕐᕕᒋᔭᕆᐊᖃᕐᓂᐊᖅᑕᕋ 
ᒪᓕᒐᓕᐅᖅᑎ ᐱᔪᓐᓇᖅᓯᑐᐊᕈᒪ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᓐᓇᖓᓄᑦ 

ᐊᒻᒪ ᑎᑭᕋᕐᔪᐊᕐᒧᑦ, ᒥᔅ ᖃᕕᐅᖅ ᓂᑯᕕᓚᐅᕐᒥᒋᑦ.  
 
ᐊᐱᖅᑯᑦ 006 - 7(1): ᓇᓄᐃᑦ ᐃᖅᓯᓇᕐᓂᖏᑦ 

(ᖃᕕᐅᖅ) 
ᖃᕕᐅᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᖅᑯᑎᒐ ᑐᕌᖓᓂᐊᖅᑐᖅ ᒥᓂᔅᑕᒧᑦ 
ᑲᒪᔨᐅᔪᒧᑦ ᐊᕙᑎᓕᕆᓂᕐᒧᑦ.  
 
ᐅᖃᖅᑲᐅᒐᒪ ᑕᐃᒪ ᐅᖃᐅᓯᓐᓂᑦ ᓇᓄᐃᑦ 
ᐊᑲᐅᓐᖏᓕᐅᕈᑎᕈᖅᐸᓪᓕᐊᑐᐃᓐᓇᕐᖓᑕ 
ᐊᕐᕕᐊᕐᒥᐅᑕᕐᓄᑦ.  
 
ᖃᓄᓪᓚᑦᑖᖅ ᒥᓂᔅᑕᒋᔭᐅᔪᖅ ᐊᕙᑎᓕᕆᓂᕐᒧᑦ 
ᓱᒍᓐᓇᖅᑲ ᐊᕐᕕᐊᑦ 
ᐊᑦᑕᓇᖏᓂᖅᓴᕈᖅᑎᒐᓱᓐᓂᐊᕐᓗᒍ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ 
ᐊᕙᑎᓕᕆᓂᕐᒧᑦ, ᒥᔅᑕ ᑕᑎ ᓂᑯᕕᓚᐅᕐᒥᒋᑦ. 
 
ᐊᖓᔪᖅᑳᖅ ᓕᐅ ᑕᑎ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᑦᑕᐅᖅ ᖁᔭᓐᓇᒦᒃ ᒪᓕᒐᓕᐅᖅᑎ 
ᖃᕕᐅᖅ ᐊᐱᕆᒻᒪᑦ. 
ᒥᓂᔅᑕᕆᔭᐅᓪᓗᖓ ᐊᕙᑎᓕᕆᓂᕐᒧᑦ. ᑖᓐᓇ 
ᐊᕐᕕᐊᑦ ᐊᑦᑕᓇᖏᓂᖅᓴᐅᓕᕐᓂᐊᖅᑎᒐᓱᓪᓗᒍ 
ᐃᓅᕕᒋᒋᐊᖓ, ᑖᒃᑯᐊ ᐊᕙᑎᓕᕆᔨᒃᑯᑦ 
ᐃᓕᓐᓂᐊᑎᑦᑎᖃᑦᑕᓂᐊᖅᑐᐃᑦ 
ᓇᓄᖅᑕᐅᑦᑕᐅᓕᒪᓂᕐᒥᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 
ᐊᐱᖅᑯᑎ. ᒥᔅ ᖃᕕᐅᖅ, ᑲᔪᓯᒋᐊᕆᑦ. 
 
ᖃᕕᐅᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ ᓱᒐᓱᓐᓂᐊᖅᑲ 
ᓇᓄᕐᓄᑦ 
ᐱᒋᐊᖅᑕᐅᔪᖃᒃᑲᓐᓂᕈᓐᓇᐃᓕᑎᑦᑎᓂᐊᕐᓗᓂ? 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑕᑎ ᓂᑯᕕᓚᐅᕐᒥᒋᑦ. 
 
ᐊᖓᔪᖅᑳᖅ ᓕᐅ ᑕᑎ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇᓕ ᐊᕙᑎᓕᕆᔨᒃᑯᑦ 
ᐅᖃᖃᑎᖃᖃᑦᑕᖁᓂᐊᖅᑕᒃᑲ ᐊᖑᓇᓱᑦᑎᓂᒃ 
ᐊᕐᕕᐊᕐᒥᐅᑕᕐᓂᓪᓗ ᐋᖅᑭᒍᑎᔅᓴᓂᒃ ᐱᐅᓂᖅᓴᓂᒃ 

ᕿᓂᕐᓗᑎᒃ ᐅᕝᕙᓘᓐᓃᑦ ᓇᓄᑦᑕᐅᒍᓐᓇᖅᑐᐃᑦ 
ᐊᒥᓱᕈᕆᐊᖅᑕᐅᒍᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪ ᑭᖑᓪᓕᖅᐹᖅ 
ᐊᐱᖅᑯᑎᒃᑲᓐᓃᑦ. ᒥᔅ ᖃᕕᐅᖅ. 
 
ᖃᕕᐅᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᑲᓄᐃᑦᑐᓂᒃ ᑐᑭᓯᒃᑲᓐᓂᕈᑎᔅᓴᓂᒃ ᐊᕙᑎᓕᕆᔨᒃᑯᑦ 
ᒥᓂᔅᑕᖓᑦ ᑐᓂᓯᖃᑦᑕᖅᑲ ᓄᓇᓕᓐᓄᑦ 
ᓇᓗᓇᐃᖅᓯᔪᓂᒃ, ᖃᓄᑎᒋ ᓇᓄᐃᑦ 
ᐅᓗᕆᐊᓇᕐᒪᖔᑕ ᐅᖃᖅᓯᒪᔪᓂᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑕᑎ ᓂᑯᕕᓚᐅᕐᒥᒋᑦ. 
 
ᐊᖓᔪᖅᑳᖅ ᓕᐅ ᑕᑎ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᐅᖃᖅᑲᐅᒐᒪᐃᓛᒃ, ᑖᒃᑯᐊ 
ᐊᕙᑎᓕᕆᒃᑰᓪᓗᑕ. 
ᐅᖃᖃᑎᒋᓂᐊᖅᑕᒃᑲ ᐊᖑᓇᓱᑦᑏᑦ ᓄᓇᕘᓕᒫᒥ. 
ᐋᖅᑭᒍᑎᔅᓴᒥᒃ ᐱᐅᓂᖅᓴᒥᒃ ᕿᓂᕐᓗᑕ 
ᓴᖅᑮᒐᓱᓪᓗᑕ. ᐊᒻᒪ ᑖᓐᓇ ᒪᕐᕉᖅᑲᐃ ᐱᓇᓱᐊᕈᓰᒃ 
ᐊᓂᒍᖅᑲᑎᒃ ᐱᒍᓐᓇᓛᖅᑕᕗᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ, ᐃᖃᓗᐃᑦ-ᒪᓂᕋᔭᕐᒧᑦ ᒥᔅ ᕕᓐᓴᓐᑦ 
ᓂᑯᕕᓚᐅᕐᒥᒋᑦ. 
 
ᐊᐱᖅᑯᑦ 007 - 7(1): ᐊᕐᓇᐃᑦ ᐊᖑᑏᓪᓗ 

ᐊᔾᔨᒌᑎᑕᐅᓂᖏᑦ (ᕕᓐᓴᓐᑦ) 
 
ᕕᓐᓴᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ ᐊᐱᖅᑯᑎᒐ ᑐᕌᖓᓂᐊᖅᑐᖅ ᒥᓂᔅᑕᒧᑦ 
ᑲᒪᔨᐅᔪᒧᑦ ᐊᕐᓇᐃᑦ ᐱᔪᓐᓇᐅᑎᖏᓐᓄᑦ.  
 
ᑕᒪᒃᑯᐊ ᐊᖑᑏᓪᓗ ᐊᕐᓇᐃᓪᓗ ᐊᔾᔨᒌᑎᑕᐅᓂᖓ 
ᐱᒻᒪᕆᐊᓘᓱᒋᒐᒃᑯ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 
ᖃᓄᐃᓕᐅᕐᒪᖔᑕ ᐃᑲᔪᖅᓰᒐᓱᐊᕐᓗᑎᒃ 
ᐊᔾᔨᒌᑎᑕᐅᒋᐊᖃᕐᓂᖏᓐᓂᒃ ᐃᖅᑲᓇᐃᔮᒥ 
ᐊᖑᑏᓪᓗ ᐊᕐᓇᐃᓪᓗ ᐃᖅᑲᓇᐃᔮᒧᑦ 
ᐋᒡᒑᖅᑕᐅᓚᐅᖅᓯᒪᓐᓂᖅᑲᑕ ᐅᕙᑦᑎᐊᕈᐊᓗᒃ, 
ᐊᖑᑕᐅᓂᖓ ᐊᕐᓇᐅᓂᖓᓘᓐᓃᑦ ᐱᔾᔪᑎᒋᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐊᕐᓇᐃᑦ 
ᐱᔪᓐᓇᐅᑎᖏᓐᓄᑦ. ᒥᔅ ᖃᕙᕙᐅᖅ. 
 
ᐊᖓᔪᖅᑳᖅ ᑭᒻ ᖃᕙᕙᐅᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ, ᐊᒻᒪ ᒪᓕᒐᓕᐅᖅᑏᑦ ᐊᐃᑲ 
ᕕᓐᓴᓐᑦ ᐊᐱᕆᕋᑖᕐᖓᑦ. ᑖᓐᓇ ᒐᕙᒪᐅᔪᖅ 
ᐊᑕᐅᓯᐅᓐᖏᒻᒪᕆᑦᑐᒥᒃ ᐱᒋᐊᖅᑎᑦᑎᓯᒪᔪᖅ 
ᐃᑲᔪᖅᓰᒍᑕᐅᓂᐊᖅᑐᓂᒃ 
ᓴᖅᑭᔮᖅᑎᑦᑎᒍᑕᐅᓂᐊᖅᑐᓂᓪᓗ ᐊᖑᑏᑦ 
ᐊᕐᓇᐃᓪᓗ ᐊᔾᔨᒌᒃᑎᑕᐅᓂᖏᓐᓂᒃ. 
ᓴᖅᑭᔮᖅᑎᑦᑎᔪᒍᑦ ᐊᖑᑏᑦ ᐊᕐᓇᐃᓪᓗ 
ᐱᓕᒻᒪᒃᓴᖅᑎᑕᐅᓪᓗᑎᒃ ᐊᖑᑎᓄᓪᓗ ᐊᕐᓇᓄᓪᓗ 
ᐃᖅᑲᓇᐃᔮᖑᓲᓂᒃ ᐅᔭᕋᕐᓂᐊᕐᓂᕐᒥᒃ, 
ᐃᒡᓗᓕᐅᕐᓂᕐᒥᒃ, ᐃᓕᓴᐃᔨᕈᕆᐅᖅᓴᓂᕐᒥᓪᓗ, 
ᐃᖅᑲᓇᐃᔮᕆᒍᒪᔭᒥᓂᒃ ᐃᑲᔪᖅᑕᐅᓪᓗᑎᒃ. 
ᕿᓂᒃᑲᓐᓂᕐᒥᔪᒍᑦᑕᐅᖅ ᐸᐃᕆᕕᒃᓴᒃᑲᓐᓂᕐᓂᒃ 
ᑕᐃᒃᑯᓄᖓ ᐃᓅᓱᒃᑐᓄᑦ ᐊᓈᓇᒃᑯᒋᔭᐅᔪᓄᑦ 
ᐱᔭᕇᕈᒪᔪᕗᑦ ᖁᑦᑎᖕᓂᖅᓴᒥᒃ ᐃᓕᓐᓂᐊᖅᑕᒥᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᐊᕿᐊᕈᖅ. 
 
ᐊᐱᖅᑯᑦ 008 - 7(1): ᐱᓕᒻᒪᖅᓴᐃᓂᖅ 

ᓄᓇᕗᒥ ᐋᓐᓂᐊᖅᑐᓕᕆᔨᓂᑦ (ᐊᕿᐊᕈᖅ) 
 
ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᖅᑯᑎᒐ ᑐᕌᖓᓂᐊᖅᑐᖅ ᒥᓂᔅᑕᒧᑦ 
ᑲᒪᔨᐅᔪᒧᑦ ᓄᓇᕗᒻᒥ  
ᓯᓚᑦᑐᓴᕐᕕᒻᒥ.  
 
ᓄᓇᕗᑦ ᐱᑕᖃᕆᐊᖃᓪᓚᕆᒻᒪᑦ 
ᐃᓕᓐᓂᐊᑎᐊᖅᓯᒪᔪᓂᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒥ 
ᐃᖅᑲᓇᐃᔭᖅᑎᐅᔪᓂᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 
ᖃᓄᐃᑦᑐᓂᒃ ᐃᓕᓐᓂᐊᕋᔅᓴᓂᒃ ᐊᑐᐃᓐᓇᖃᕐᒪᖔᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᓂᒃ? 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ 
ᓯᓚᑦᑐᓴᕐᕕᒻᒥ, ᒥᔅ ᑲᑐᖅᑲᖅ ᓂᑯᕕᓚᐅᕐᒥᒋᑦ.  
 

ᐊᖓᔪᖅᑳᖅ ᑲᓵᓐᑐᕋ ᑲᑐᖅᑲᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ ᐊᒻᒪ ᒪᓕᒐᓕᐅᖅᑎ ᑖᓇ 
ᐊᕿᐊᕈᖅ ᐊᐱᕆᕋᑖᕐᖓᑦ.  
ᓄᓇᕗᑦ ᓯᓚᑦᑐᓴᕐᕕᒃ ᐅᐱᒍᓱᑦᑐᖅ ᓯᕗᓪᓕᐹᖅᓯᐅᒻᒥ 
ᖃᐅᔨᓴᕐᓂᕐᒥᒃ ᐅᑭᐅᖅᑕᖅᑐᒥ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓴᑎᑦᑎᖃᑦᑕᕐᖓᑕ 
ᐊᒻᒪᑦᑕᐅᖅ ᓄᓇᕗᒻᒥᐅᑕᐃᑦ 
ᐃᓕᓐᓂᐊᕆᐊᖁᖃᑦᑕᖅᑕᕗᑦ 
ᐋᓐᓂᐊᓯᐅᖅᑎᐅᓂᕐᒧᑦ. ᐊᓯᐊᑦᑕᐅᖅ, ᐋᓐᓂᐊᕕᒻᒥ 
ᑐᓵᔨᐅᓂᕐᒥᒃ ᐃᓕᓐᓂᐊᑎᑦᑎᖃᑦᑕᕐᒥᔪᑦᑕᐅᖅ 
ᐃᑲᔪᖃᑦᑕᓂᐊᖅᑐᓂᒃ ᐃᓄᐃᑦ ᐅᖃᐅᓯᖏᓐᓂᒃ 
ᐋᓐᓂᐊᕕᓕᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 
ᐊᕿᐊᕈᖅ ᑲᔪᓯᒋᐊᕆᑦ.  
 
ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ ᖃᐅᔨᒪᑦᑎᐊᕋᓱᒍᓐᓇᖅᑲ ᑕᒪᒃᑯᐊ 
ᐃᓕᓐᓂᐊᕋᔅᓴᐃᑦ ᐊᑐᐃᓐᓇᐅᕙᒃᑲᓗᐊᕐᒪᖔᑕ 
ᓄᓇᓕᓐᓂ ᐊᔾᔨᒌᓐᖏᑦᑐᕈᓘᔭᕐᓂᒃ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᑐᖅᑲᖅ 
ᓂᑯᕕᓚᐅᕐᒥᒋᑦ.  
 
ᐊᖓᔪᖅᑳᖅ ᑲᓵᓐᑐᕋ ᑲᑐᖅᑲᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ 
ᐃᓱᒪᔅᓴᖅᓯᐅᕈᑎᒋᑦᑎᐊᓐᖑᓱᑉᐸᕋ ᐊᐱᖅᑯᑎᖓ 
ᐊᒻᒪᓗ ᐅᑎᕐᕕᒋᓛᖅᑲᕋ ᑐᓴᕋᔅᓴᖃᒃᑲᓐᓂᓕᕈᒪ 
ᐅᐊᑦᑎᐊᕈᒃᑲᓐᓂᖅ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᖁᕐᓗᖅᑑᒧᑦ, 
ᒥᔅ ᖃᐅᓪᓗᐊᖅ.  
 
ᐊᐱᖅᑯᑦ 009 - 7(1): ᐱᓕᕆᔾᔪᑎᑦ 

ᐅᔾᔨᖅᓱᕐᓂᕐᒥᒃ ᐃᒥᐊᓗᒻᒥᒃ (ᖃᐅᓪᓗᐊᖅ) 
 
ᖃᐅᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐᓕ ᑐᕌᖓᓐᖑᓱᑦᑐᖅ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᓄᑦ.  
 
ᒪᓕᒐᓕᐅᖅᑎᐅᓪᓗᖓ ᐅᖃᐅᓯᓐᓂᒃ ᐅᖃᖅᑲᐅᒐᒪ 
ᑕᐃᒪ ᐱᓕᕆᐊᔅᓴᖅᑕᖃᒃᑲᓐᓂᕆᐊᖃᕋᓗᐊᕐᖓᑦ 
ᐃᑲᔫᑎᐅᒍᓐᓇᖅᑐᓂᒃ ᐃᒥᐊᓗᓐᓄᑦ 
ᐊᔪᕈᑎᖃᖅᑐᓄᑦ. ᐊᒥᓱᐊᓘᒻᒪᑕ 
ᐊᔪᓕᕈᑎᖃᖅᓯᒪᔪᐃᑦ ᐃᒥᐊᓗᓐᓂᒃ 

ᐃᑲᔪᖅᑕᐅᒋᐊᖃᖅᑐᑎᓪᓗ.  
 
ᖃᓄᐃᓕᐅᕐᓂᐊᖅᑲᐅᓇ ᒥᓂᔅᑕ ᐃᑲᔪᕋᓱᓪᓗᓂ 
ᐃᒥᐊᓗᒻᒧᑦ ᓱᕐᕋᓇᖅᑐᓄᓪᓗ ᐊᔪᓕᕈᑎᖃᖅᓯᒪᔪᓂᒃ? 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 
ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᒫᓐᑎᐅᕈ.  
 
ᐊᖓᔪᖅᑳᖅ ᕇᐊ ᒫᓐᑎᐅᕈ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎ ᒥᔅ 
ᖃᐅᓪᓗᐊᖅ ᐊᐱᕆᒻᒪᑦ. ᑭᐅᔾᔪᑎᒐ ᒪᕐᕉᓕᖅᑲᖓᔪᖅ. 
ᓯᕗᓪᓕᖅᐹᖅ ᑖᓐᓇ ᐱᒻᒪᕆᐅᓂᖅᓴᐅᔪᖅ, 
ᐃᓕᓐᓂᐊᑎᑦᑎᓂᖅ ᐊᒻᒪᑦᑕᐅᖅ ᓴᖅᑭᔮᖅᑎᑦᑎᓂᖅ 
ᐃᓅᓯᖃᑦᑎᐊᕋᓱᓐᓂᕐᒥ. ᐊᐃᑉᐹ ᐱᔾᔪᑎᖃᖅᑐᖅ 
ᒪᓕᒐᕐᓂᒃ ᓴᖅᑭᔮᖅᐸᒌᖅᑐᓂᒃ ᒪᓕᑦᑕᐅᑎᑦᑎᓂᕐᒥᒃ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 
ᒥᔅᑕ ᖃᐅᓪᓗᐊᖅ ᓂᑯᕕᓚᐅᕐᒥᒋᑦ.  
 
ᖃᐅᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒐᕙᒪᒃᑯᑦ ᑖᒃᑯᐊ ᑮᓇᐅᔭᓕᐅᖅᑐᕕᔾᔪᐊᕌᓘᒻᒪᑕ 
ᐃᒥᐊᓗᒻᒧᑦ ᓂᐅᕕᐊᖑᔪᓄᑦ. ᑖᒃᑯᐊ ᑮᓇᐅᔭᐃᑦ 
ᐃᓚᖏᑦ ᐊᑐᖅᑕᐅᕚᑦ ᒪᒥᓴᕐᕕᔅᓴᓄᑦ 
ᐊᐅᓪᓚᕈᔾᔭᐅᓯᒪᔪᓄᑦ ᑕᒪᒃᑯᓄᖓᕈᓘᔭᖅ? 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒫᓐᑎᐅᕈ 
ᓂᑯᕕᓚᐅᕐᒥᒋᑦ.  
 
ᐊᖓᔪᖅᑳᖅ ᕇᐊ ᒫᓐᑎᐅᕈ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. 
ᑖᓐᓇ ᐊᐱᖅᑯᑏᑦ ᑐᑭᓯᑦᑎᐊᕋᑖᓐᖏᓇᒃᑯ 
ᐊᐱᕆᒃᑲᓐᓂᕈᓐᓇᖅᑮᑦ? ᐊᐱᕆᒃᑲᓐᓂᕈᓐᓇᖅᑳ?  
 
ᐅᖃᖅᑎ (ᑐᓵᔨᑎᒍᑦ): ᒥᔅ ᖃᐅᓪᓗᐊᖅ, ᐊᐱᖅᑯᑏᑦ 
ᐅᖃᒃᑲᓐᓂᕈᒃ?  
 

ᖃᐅᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒐᕙᒪᒃᑯᑦ ᑮᓇᐅᔭᓕᐅᖅᑐᕕᔾᔪᐊᕌᓘᒻᒪᑕ 
ᐃᒥᐊᓗᓐᓂᒃ ᓂᐅᕕᐊᔅᓴᖃᖅᐸᑦᑐᑎᒃ. ᑮᓇᐅᔭᐃᑦ 
ᑖᒃᑯᐊ ᑮᓇᐅᔭᓕᐊᖏᑦ ᐃᓚᖏᑦ ᐊᑐᖅᑕᐅᕙᑉᐸᑦ 
ᑕᒪᒃᑯᓄᖓ ᒪᒥᓴᕐᕕᓐᓄᑦ 
ᐊᐅᓪᓚᖅᓯᒪᑎᑕᐅᖃᑦᑕᖅᑐᓄᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒫᓐᑎᐅᕈ 
ᓂᑯᕕᓚᐅᕐᒥᒋᑦ.  
 
ᐊᖓᔪᖅᑳᖅ ᕇᐊ ᒫᓐᑎᐅᕈ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᖃᐅᔨᒐᓱᐊᖅᑕᕗᑦ 
ᐱᓕᕆᐊᕆᑦᑎᐊᕖᓐᖓᕋᓱᑦᑕᕋᓗᐊᕗᑦ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᓇᑦᓯᓕᒻᒧᑦ, 
ᒥᔅᑕ ᐊᒃᖤ ᓂᑯᕕᓚᐅᕐᒥᒋᑦ.   
 
ᐊᐱᖅᑯᑦ 010 - 7(1): ᐋᓐᓂᖅᑎᕆᓕᕐᓂᒃ 

ᐱᓕᕆᓂᖅ (ᐊᒃᖤ) 
 
ᐊᒃᖤ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᒥᓂᔅᑕᕆᔭᐅᔪᒧᑦ 
ᒪᓕᒐᓕᕆᓂᕐᒧᑦ.  
 
ᐊᐱᖅᑯᑎᖃᖅᑐᖓ ᓱᕋᑦᑎᕆᓂᐅᖃᑦᑕᖅᑐᓂᒃ 
ᐱᕋᔭᒐᓱᓐᓂᒃᑯᑦ ᐊᒻᒪ ᓂᕈᐊᖅᑎᒋᓯᒪᔭᒃᑲ 
ᐃᓱᒫᓗᑎᖃᕐᖓᑕ ᑕᒪᑐᒥᖓ. ᒥᓂᔅᑕ 
ᒪᓕᒐᓕᕆᓂᕐᒧᑦ ᐅᖃᐅᔾᔨᒍᓐᓇᖅᑲ ᖃᓄᖅ ᑕᐃᒃᑯᐊ 
ᓱᕋᑦᑎᕆᖃᑦᑕᖅᑐᑦ ᐃᓕᓴᑎᒍᓐᓇᕐᒪᖔᑦᑎᒍ 
ᑎᒍᔭᐅᑎᓐᖏᖔᕐᓗᒋᑦ? ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 
ᒪᓕᒐᓕᕆᓂᕐᒧᑦ, ᒥᔅ ᐊᖑᓛᓕᒃ ᓂᑯᕕᓚᐅᕐᒥᒋᑦ.  
 
ᐊᖓᔪᖅᑳᖅ ᑏᒐᓐ ᐊᖑᓛᓕᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ ᐊᒻᒪᑦᑕᐅᖅ ᒪᓕᒐᓕᐅᖅᑎ 
ᐄᐊᓐ ᐊᒃᖤ ᐊᐱᕆᒻᒪᑦ. ᑐᑭᓯᔪᖓ ᑕᒪᓐᓇ 
ᓱᕋᑦᑎᕆᖃᑦᑕᕐᓂᖅ ᐊᑲᐅᓐᖏᓕᐅᕈᑎᐅᒻᒪᑦ. 
ᒪᕐᕉᓐᓂᒃ ᐱᓕᕆᒍᒪᔪᒍᑦ ᓄᖅᑲᖅᑎᖃᑦᑕᕐᓗᒋᑦ 
ᑕᒪᒃᑯᐊ ᓱᕋᑦᑎᕆᒍᒪᔪᑦ ᐊᒻᒪᑦᑕᐅᖅ 
ᑲᒪᒋᔭᐅᖃᑦᑕᕐᓗᑎᒃ ᐊᖑᔭᐅᔪᑦ. 

ᑕᒪᓐᓇ ᒥᑭᓪᓕᒋᐊᖅᑎᒍᓐᓇᖅᑕᕗᑦ 
ᒪᒃᑯᓂᖅᓴᐅᑎᓪᓗᒋᑦ ᐃᓕᓴᑎᑕᐅᖃᑦᑕᕐᓗᑎᒃ 
ᖃᑦᑎᕌᖃᑦᑕᕐᒪᖔᑕ ᓱᕋᖅᑎᖅᑕᐅᔪᐃᑦ. ᐊᒻᒪᑦᑕᐅᖅ 
ᐋᖅᑭᑦᑎᕆᒍᓐᓇᕐᒥᔪᒍᑦ ᓄᓇᑦᑎᓐᓂ 
ᐱᖃᑕᐅᑎᓪᓗᒋᑦ ᒪᒃᑯᑦᑐᐃᑦ ᐃᓐᓇᑐᖃᐃᓪᓗ ᐊᒻᒪ 
ᓂᕆᕕᔾᔪᐊᖃᑎᒌᑦᑎᖃᑦᑕᕐᓗᒋᑦ ᐃᓱᒪᖃᕆᐊᕐᓗᑎᒃ 
ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 
ᒥᔅᑕ ᐊᒃᖤ ᑲᔪᓯᒋᐊᕆᑦ.  
 
ᐊᒃᖤ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᐅᖃᐅᔾᔨᒍᓐᓇᖅᑳ ᑭᒃᑯᑦ ᑕᒪᒃᑯᓂᖓ ᑲᒪᔨᐅᒻᒪᖔᑕ 
ᓱᕋᑦᑎᕆᖃᑦᑕᖅᑐᓂᒃ? ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᖑᓛᓕᒃ, 
ᓂᑯᕕᓚᐅᕐᒥᒋᑦ.  
 
ᐊᖓᔪᖅᑳᖅ ᑏᒐᓐ ᐊᖑᓛᓕᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᐄᐊᓐ ᐊᒃᖤ 
ᐊᐱᖅᑯᑎᖓᓂᒃ ᐅᖃᒃᑲᓐᓂᕈᓐᓇᖅᑳ 
ᑐᑭᓯᑦᑎᐊᕋᑖᓐᖏᓇᒃᑯ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᔅᑕ ᐊᒃᖤ, ᐊᐱᖅᑯᑏᑦ 
ᐅᖃᒃᑲᓐᓂᕈᒃ.  
 
ᐊᒃᖤ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᐅᖃᐅᔾᔨᒍᓐᓇᖅᑳ ᑭᒃᑯᓂᒃᑯᐊ 
ᓵᖓᔭᔅᓴᐅᖃᑦᑕᕋᓗᐊᖅᑲᑦ ᑕᒪᒃᑯᐊ 
ᓱᕋᑦᑎᕆᖃᑦᑕᖅᑐᐃᑦ ᐱᓪᓗᒋᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᔅ ᐊᖑᓛᓕᒃ 
ᓂᑯᕕᓚᐅᕐᒥᒋᑦ.  
 
ᐊᖓᔪᖅᑳᖅ ᑏᒐᓐ ᐊᖑᓛᓕᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐃᓱᒪᔅᓴᖅᓯᐅᕈᑎᒋᑦᑎᐊᕐᓗᒍ ᐊᐱᖅᑯᑎ 
ᐅᑎᕐᕕᒋᓛᖅᑲᕋ ᑐᑭᓯᑲᓐᓂᕈᑎᔅᓴᖃᒃᑲᓐᓂᓕᕈᒪ 
ᓯᕗᓂᕆᓛᖅᑕᑎᓐᓂ. ᖁᔭᓐᓇᒦᒃ, ᐅᖃᖅᑏ.  
 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐸᓐᓂᖅᑑᒧᑦ ᒪᓕᒐᓕᐅᖅᑎ, 
ᒥᔅᑕ ᒪᓐᓂᐊᐱᒃ.  
 
ᐊᐱᖅᑯᑦ 011 - 7(1): ᐊᒥᓲᓐᖏᓗᐊᕐᓂᖏᑦ 

ᐃᓄᐃᑦ ᐃᓕᓐᓂᐊᕕᓐᓂ (ᒪᓐᓂᐊᕕᒃ) 
 
ᒪᓐᓂᐊᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑎᐅᓇ ᐊᐱᖅᑯᑎᒋᓂᐊᖅᑕᕋ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᑖᓐᓇ ᐊᐱᖅᑯᑎᒋᓂᐊᖅᑕᕋ ᐱᔾᔪᑎᓕᒃ ᐃᓄᐃᑦ 
ᐃᓕᓐᓂᐊᕆᐊᖃᑦᑕᓐᖏᓗᐊᕐᓂᖅ 
ᐃᓕᓐᓂᐊᖅᓯᒪᔭᕆᐊᖃᕋᒥᒃ 
ᐃᖅᑲᓇᐃᔮᖅᑕᕐᓂᐊᕈᑎᒃ. ᒥᓂᔅᑕᖃᐃ 
ᓇᓗᓇᐃᖅᓯᔪᓐᓇᖅᐳᖅ ᐃᓄᓐᓂᒃ ᐃᑲᔪᕐᓗᓂ 
ᐃᓕᓐᓂᐊᕐᕕᒻᒦᖏᓐᓇᖁᓪᓗᒋᑦ? ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᑦ, ᒥᔅ ᓵᒋᐊᖅᑐᖅ.  
 
ᐊᖓᔪᖅᑳᖅ ᓯᐊᔭ ᓵᒋᐊᖅᑐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎ 
ᒪᓐᓂᐊᐱᒃ ᑖᔅᓱᒥᖓ ᐱᕐᔪᐊᕌᓗᒻᒥᒃ 
ᐊᐱᖅᑯᑎᔅᓴᖃᕐᒪᑦ. ᐄ, ᐊᖏᕈᓐᓇᖅᑐᒍᑦ ᐃᓄᓐᓂᒃ 
ᐃᑲᔪᕐᓗᑕ ᐃᓕᓐᓂᐊᕕᒻᒦᖏᓐᓇᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 
ᒥᔅᑕ ᒪᓐᓂᐊᐱᒃ.  
 
ᒪᓐᓂᐊᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒫᓐᓇ ᖃᓄᐃᑦᑐᓂᒃ ᐃᓄᓐᓄᑦ ᑐᕌᖓᔪᓂᒃ 
ᐱᑕᖃᐅᖅᐸᑦ ᐃᓕᓐᓂᐊᖏᓐᓇᖃᑦᑕᖁᓪᓗᒋᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᑦ, ᒥᔅ ᓵᒋᐊᖅᑐᖅ.  
 
ᐊᖓᔪᖅᑳᖅ ᓴᐃᕋ ᓵᒋᐊᖅᑐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐃᓱᒪᔅᓴᖅᓯᐅᕈᑎᒋᑦᑎᐊᕐᓂᐊᖅᑕᕋ 

ᐊᒻᒪᓗ ᑐᓴᐅᒪᔾᔪᑎᒃᑲᓂᕐᓂᒃ ᐅᖃᐅᓯᔅᓴᖃᓕᕈᒪ 
ᑖᓐᓇ ᖃᐅᔨᒃᑲᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐃᓚᒋᐊᕈᑦ ᐊᒻᒪᓗ 
ᑭᖑᓪᓕᖅᐹᖅ, ᒥᔅᑕ ᒪᓐᓂᐊᐱᒃ.  
 
ᒪᓐᓂᐊᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓄᐃᑦ ᐃᓕᓐᓂᐊᕐᕕᒻᒦᖏᓐᓇᕐᓂᐊᕋᓱᒋᕕᒋᑦ? 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᑦ, ᒥᔅ ᓵᒋᐊᖅᑐᖅ.  
 
ᐊᖓᔪᖅᑳᖅ ᓴᐃᕋ ᓵᒋᐊᖅᑐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐊᒃᓱᕈᖅᑐᒍᑦ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑲᖏᖅᖠᓂᐅᑉ 
ᐅᐊᓐᓇᖓᓄᑦ-ᐃᒡᓗᓕᒑᕐᔪᒧᓪᓗ ᒪᓕᒐᓕᐅᖅᑎ, ᒥᔅᑕ 
ᒪᓕᓐᔅ, ᓂᑯᕕᓚᐅᕐᒥᒋᑦ.  
 
ᐊᐱᖅᑯᑦ 012 - 7(1): ᓄᑖᖑᕆᐊᕆᓂᖅ 

ᖃᖓᑕᓲᖃᕐᕕᓐᓂ (ᒪᓕᓐᔅ) 
 
ᒪᓕᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 
ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓᓐᓄᑦ.  
 
ᒥᕝᕖᑦ ᐊᒃᓱᐊᓗᒃ ᐱᕐᔪᐊᖑᔪᑦ. ᒥᕝᕖᑦ 
ᐊᖅᑯᑕᐅᓪᓗᑎᒃ ᐃᓚᔮᕇᑦ ᓄᒃᑎᖃᑦᑕᖅᑐᑦ 
ᓇᖕᒥᓂᕆᔭᐅᔪᓪᓗ ᐃᓄᐃᓪᓗ 
ᐃᑲᔪᖅᑕᐅᖃᑦᑕᖅᖢᑎᒃ ᐊᖏᕐᕋᐅᓐᖏᑦᑐᒥᒃ 
ᐃᖅᑲᓇᐃᔭᖅᑐᑦ ᓲᕐᓗ ᐅᔭᕋᓐᓂᐊᕐᕕᖕᓂ 

ᐳᓚᕋᑦᑐᓕᕆᓂᕐᓗ.  
 
ᑕᐃᓐᓇ ᒥᕝᕕᒃ ᐃᒡᓗᓕᒑᕐᔪᖕᒥ ᓄᑕᐅᓐᖏᓗᐊᓕᕐᒪᑦ 
ᒥᑭᓗᐊᓕᖅᖢᓂᓗ. ᒥᓂᔅᑕᖃᐃ ᐅᖃᐅᔾᔨᔪᓐᓇᖅᐸ 
ᖃᖓ ᐃᒡᓗᓕᒑᕐᔪᒃ ᓄᑖᒥᒃ ᒥᕝᕕᑖᓛᕐᒪᖔᑦ? 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᒪᓂᒃ.  
 
ᐊᖓᔪᖅᑳᖅ ᑎᐊᕙᓐ ᒪᓂᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎ ᒪᓕᓐᔅ 
ᐊᐱᖅᑯᑎᒋᖕᒪᒍ. ᒥᕝᕖᑦ ᐊᒃᓱᐊᓗᒃ ᐱᕐᔪᐊᖑᔪᑦ 
ᐊᒻᒪᓗ ᐊᑐᖅᑕᐅᑦᑎᐊᖁᓪᓗᒋᑦ ᐊᒻᒪᓗ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐃᑲᔫᑕᐅᓪᓗᑎᒃ.  
 
ᑕᐃᒪ ᐃᒡᓗᓕᒑᕐᔪᖕᒥ ᒥᕝᕕᓕᐅᕐᓂᐊᕐᓂᖅ 
ᓴᓇᕐᕈᑎᖃᓐᖏᓗᐊᕐᓂᖅ ᐃᓄᑭᓗᐊᕐᓂᖓᓗ ᐊᒻᒪᓗ 
ᐅᑎᖅᑕᕋᐅᔭᖃᑦᑕᖅᑐᑦ ᖃᖓᑕᓲᑦ.  
 
ᐅᖃᖅᑏ, ᐊᑲᐅᓐᖏᓕᐅᕈᑕᐅᒃᑲᓐᓂᕐᒥᔪᑦ 
ᐊᑭᑐᔪᕐᔪᐊᕌᓘᖕᒪᑦ ᒥᕝᕕᓕᐅᕋᓱᒃᖢᓂ ᑕᒫᓂ $20-
ᒥᓕᐊᖏᓐᓃᒐᔭᕐᒪᑦ.  
 
ᑖᓐᓇ ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋ ᖃᖓ 
ᓴᓇᓛᕐᒪᖔᑦᑕ ᓇᓗᔪᖓ ᑭᓯᐊᓂ ᒫᓐᓇ 
ᐊᒃᓱᕈᖅᑐᒍᑦ ᑭᓐᖒᒪᔭᑎᑦ ᑕᒪᒃᑯᐊ 
ᐊᓐᖑᑎᔪᓐᓇᕐᓂᐊᕋᑦᑎᒃᑯᑦ. ᖁᔭᓐᓇᒦᒃ, ᐅᖃᖅᑏ 
ᐊᒻᒪᓗ ᒪᓕᒐᓕᐅᖅᑎ ᑖᓄᑦ ᒪᓕᓐᔅ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 
ᒥᔅᑕ ᒪᓕᓐᔅ.  

ᒪᓕᓐᔅ (ᑐᓵᔨᑎᒍᑦ): ᐃᒡᓗᓕᒑᕐᔪᒃ ᐊᖏᓂᖅᓴᒥᒃ 
ᒥᕝᕕᒃᑖᕆᐊᖃᕐᒪᑦ. ᐅᑕᖅᑭᔪᓐᓃᖃᑕᐅᖕᒪᖔᑦ, 
ᑕᐃᓐᓇᖃᐃ ᒥᕝᕕᒋᔭᕗᑦ ᑕᒃᖠᒋᐊᖅᑕᐅᔪᓐᓇᖅᐸ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 
ᒪᓂᒃ.  
 
ᐊᖓᔪᖅᑳᖅ ᑎᐊᕙᓐ ᒪᓂᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎ ᒥᔅᑕ 
ᒪᓕᓐᔅ. ᒥᕝᕕᓕᐅᕐᓂᖅ 
ᑮᓇᐅᔭᖅᑐᖅᑐᕐᔪᐊᒻᒪᕆᐊᓘᖕᒪᑦ. ᐃᒃᐱᐊᕐᔪᖕᒥ 
ᑕᒫᓂ $10-ᒥᓕᐊᑐᓚᐅᖅᓯᒪᔪᖅ 
ᑕᒃᖠᒋᐊᖅᑕᐅᑐᐃᓐᓇᖅᖢᓂ. ᐄ, ᐅᑎᕐᕕᒋᓛᖅᐸᒋᑦ.  
 
>>ᐃᓪᓚᖅᑐᑦ  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 
ᐊᐱᖅᑯᑏᑦ, ᒥᔅᑕ ᒪᓕᓐᔅ.  
 
ᒪᓕᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᒡᓗᓕᒑᕐᔪᖕᒥ ᒥᕝᕕᓕᐅᕐᓂᖅ 
ᓯᕗᓪᓕᐅᔾᔭᐅᑎᑕᐅᔪᓐᓇᖅᐸ ᒥᓂᔅᑕᒧᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 
ᒪᓂᒃ. ᐊᖓᔪᖅᑳᖅ ᑎᐊᕙᓐ ᒪᓂᒃ. 
 
ᐊᖓᔪᖅᑳᖅ ᑎᐊᕙᓐ ᒪᓂᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒋᒃᑲᓐᓂᑲᐃᓐᓇᕈᒃ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᔅᑕ ᒪᓕᓐᔅ, ᑕᐃᓐᓇ 
ᐊᐱᖅᑯᑎᒋᖅᑲᐅᔭᐃᑦ ᐅᖃᒃᑲᓐᓂᓚᐅᕈᒃ.  
 

ᒪᓕᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᑖᓐᓇ 
ᐃᒡᓗᓕᒑᕐᔪᒃ ᒥᕝᕕᓕᐅᖅᑕᐅᓂᐊᕐᓂᖓ 
ᓯᕗᓪᓕᐅᔾᔭᐅᓂᐊᕐᒪᖔᖓ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓂᒃ, ᓂᑯᕕᒋᑦ.  
 
ᐊᖓᔪᖅᑳᖅ ᑎᐊᕙᓐ ᒪᓂᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒥᔅᑕ ᒪᓕᓐᔅ. ᐄ, 
ᓯᕗᓪᓕᐅᑎᓯᒪᓂᐊᖅᑕᕗᑦ ᑭᓯᐊᓂ ᐊᕐᕌᒍᑦ ᐊᕙᑏᑦ 
ᐊᓂᒍᖅᐸᑕ. 
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, 
ᒥᔅ ᐋᕆᐊᒃ.  
 
ᐊᐱᖅᑯᑦ 013 - 7(1): ᑲᖏᖅᑐᒑᐱᒻᒥ 

ᐃᒡᓗᖃᒃᑲᓐᓂᕆᐊᖃᕐᓂᖓ (ᐋᕆᐊᒃ) 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓇ ᐊᐱᖅᑯᑎᒋᓂᐊᖅᑕᕋ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ, ᑖᒃᑯᐊ 
ᓴᓇᖃᑦᑕᕐᒪᑕ ᑭᒃᑯᑐᐃᓐᓇᐃᑦ ᐊᑐᖅᑐᐊᒐᒃᓴᖏᓐᓂᒃ 
ᐃᒡᓗᓂᒃ.  
 
ᐃᒡᓗᑭᕐᓴᕐᓂᖅ ᑕᒪᓐᓇ ᐊᑲᐅᓐᖏᓕᐅᕈᑕᐅᔪᖅ 
ᑲᖏᖅᖢᒑᐱᖕᒥ ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ 
ᒐᕙᒪᒃᑯᑦ ᑮᓇᐅᔭᓖᑦ ᐃᒡᓗᓕᐅᕈᑎᒃᓴᓂᒃ. ᖃᖓᓕ 
ᑕᐃᒪ ᓇᑭᑦ ᑮᓇᐅᔭᖅᑖᓛᕋᑦᑕ ᑕᐃᒃᑯᐊ 
ᑭᓐᖒᒪᔭᓕᒫᕗᑦ ᐃᒡᓗᑦ ᓴᓇᔭᐅᔪᓐᓇᖁᓪᓗᒋᑦ? 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓂ, ᒥᔅ ᑲᑐᖅᑲᖅ, 
ᓂᑯᕕᓚᐅᕐᒥᒋᑦ.  
 
ᐊᖓᔪᖅᑳᖅ ᑲᓵᓐᑐᕋ ᑲᑐᖅᑲᖅ (ᑐᓵᔨᑎᒍᑦ): 
ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎ ᕉᔅᒥᐅᕆ ᐋᕆᐊᒃ 
ᑖᔅᓱᒥᖓ ᐊᐱᖅᑯᑎᖃᕐᒪᑦ. ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐅᐱᑦᑐᑦ ᓇᓗᓇᐃᖅᓯᔪᓐᓇᕐᒪᑕ 
ᑲᓇᑕᐅᑉ ᒐᕙᒪᒃᑯᖏᑦ ᓴᓂᕐᕙᐃᓯᒪᓕᕐᓂᖏᓐᓂᒃ 
$35 ᒥᓕᐊᓂᒃ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓅᖅᑐᒃᓴᓂᒃ ᑭᒃᑯᑐᐃᓐᓇᐃᑦ 
ᐃᒡᓗᒃᓴᖏᓐᓂᒃ ᓴᓇᔾᔪᑎᒋᓂᐊᕐᓗᒋᑦ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 
ᐋᕆᐊᒃ.  
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ 
ᐃᒡᓗᑦ ᐱᐅᓐᖏᑦᑐᐊᓘᖕᒪᑕ ᐃᓚᖏᑦ. ᖃᐅᔨᒪᔪᖓ 
ᓄᒃᑎᓵᓚᐅᖅᑐᓂᒃ ᐅᖁᕐᓂᒃ ᓴᓗᒻᒪᖅᓴᕋᓱᒃᑕᖓᑦ. 
ᑖᓐᓇ ᒥᓂᔅᑕ ᖃᓄᐃᓕᐅᖅᐸᑦ ᑕᐃᒪᓐᓇ ᓲᕐᓗ 
ᒪᑯᐊ ᐅᖁᒃᓯᒪᔪᑦ 
ᓴᓗᒻᒪᖅᓴᖅᑕᐅᔪᓐᓇᖃᑦᑕᕐᓂᐊᕐᒪᑕ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓂᒃ, ᒥᔅ ᑲᑐᖅᑲᖅ.  
 
ᐊᖓᔪᖅᑳᖅ ᑲᓵᓐᑐᕋ ᑲᑐᖅᑲᖅ (ᑐᓵᔨᑎᒍᑦ): ᐄ, 
ᐊᖏᖃᑎᒋᕙᕋ ᑖᓐᓇ ᒪᓕᒐᓕᐅᖅᑎ ᐃᒡᓗᑭᒃᓴᕐᓂᖅ 
ᑕᒪᓐᓇ ᐊᑲᐅᓐᖏᓕᐅᕈᑕᐅᓪᓚᕆᖕᒪᑦ ᓄᓇᕗᒻᒥ 
ᖃᓄᖅᑑᕈᑎᒋᔭᕗᑦ ᑖᓐᓇ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ 
ᐅᖃᐅᓯᒃᑯᑦ ᐊᐱᖅᑯᑎᓂᒃ. ᑕᐃᒪ ᑲᑎᒪᔾᔪᑎᒃᓴᓂᒃ 
ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᓂ 
ᐱᖁᔭᒃᓴᓂᒃ ᐊᓯᖏᓐᓂᒡᓗ.  
 
ᐊᒻᒪᓗ ᑲᑎᒪᑐᐃᓐᓇᕐᓂᕐᒨᓚᐅᓐᖏᓐᓂᑦᑎᓐᓂ 
ᓄᖅᑲᖓᓚᐅᑲᖕᓂᐊᖅᑐᒍᑦ 15 ᒥᓂᑦᔅ.  
 
ᐃᖅᓱᖅᑏ, ᐅᓇ ᐃᖅᓱᒐᖅ ᐅᓄᓐᖓᖅᑎᑲᐃᓐᓇᕈᒃ.  
 

>>ᓄᖅᑲᖓᑲᐃᓐᓇᖅᑐᑦ 15:17-ᒥ 
ᑲᔪᓯᒃᑲᓐᓂᖅᑐᑎᓪᓗ ᑲᑎᒪᑐᐃᓐᓇᕐᓂᕐᒧᑦ  15:31-ᒥ 
 

ᑲᑎᒪᔾᔪᑎᒃᓴᖅ 9: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᒥᔅᑕ ᐱᐅᒑᑦᑐᐊᓗᒃ)(ᑐᓵᔨᑎᒍᑦ): 
ᐅᓐᓄᓴᒃᑯᑦ ᐊᒻᒪᓗ ᖁᔭᓐᓇᒦᒃ, ᐅᑎᕋᔅᓯ. 
ᑐᓐᖓᓱᖁᕙᕋ ᒥᓂᔅᑕ ᔪᐊᓇᓯ ᐊᒻᒪᓗ 
ᐃᖅᑲᓇᐃᔭᖅᑎᖏᒃ ᒪᒃᑯᒃᑐᑦ ᒪᓕᒐᓕᐅᖅᑎᑦ 
ᑲᑎᒪᕐᔪᐊᕐᓂᖓᓐᓄᑦ.  
 
ᒥᔅᑕ ᔪᐊᓇᓯ ᑭᒡᒐᖅᑐᐃᔪᖅ ᕿᑭᖅᑖᓘᑉ ᓂᒋᐊᓂ, 
ᓄᓇᖁᑎᖏᒃ ᑭᓐᖓᐃᑦ ᐊᒻᒪᓗ ᑭᒻᒥᕈᑦ. 
ᓯᕗᓪᓕᖅᐹᒥᒃ ᓂᕈᐊᖅᑕᐅᓚᐅᖅᓯᒪᔪᖅ 
ᒪᓕᒐᓕᐅᕐᕕᖕᒧᑦ 2013-ᒥ 
ᓂᕈᐊᖅᑕᐅᒃᑲᓐᓂᓚᐅᖅᖢᓂᓗ 2017-ᒥ.  
 
ᒥᔅᑕ ᔪᐊᓇᓯ ᒫᓐᓇ ᒥᓂᔅᑕᕆᔭᐅᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 
ᒥᓂᔅᑕᕆᔭᐅᓪᓗᓂ ᐃᓕᖅᑯᓯᓕᕆᓂᕐᒧᑦ ᐊᒻᒪᓗ 
ᒥᓂᔅᑕᕆᔭᐅᓪᓗᓂ ᐅᖃᐅᓯᓕᕆᓂᕐᒧᑦ.  
 
ᒥᔅᑕ ᔪᐊᓇᓯ ᐊᖏᖅᓯᒪᔪᖅ ᐃᑲᔪᖅᑎᒋᓂᐊᕐᓗᑎᒃᑯᑦ 
ᕿᒥᕐᕈᓐᓇᒃᑎᓪᓗᒋᑦ ᐱᓕᕆᕝᕕᖏᑦ ᒫᓐᓇᓗ 
ᖃᓄᐃᓕᐅᕐᓂᖏᑦ ᐊᐱᖅᓱᑲᑕᓕᕐᓗᑕᓗ 
ᑭᖑᓂᑦᑎᐊᖓᒍᑦ.  
 
ᑭᓇᐅᖕᒪᖔᑎᒃ ᑖᒃᑯᐊ ᑐᓐᖓᓱᒃᑎᒃᑭᒃ ᐊᒻᒪ 
ᐱᒋᐊᕈᑎᒋᓗᒋᑦ ᒪᑐᐃᖅᓯᔾᔪᑎᑎᑦ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ ᐊᒻᒪᓗ ᑐᓐᖓᓱᒋᑦᓯ ᑕᕝᕗᖓ 
ᒪᓕᒐᓕᐅᕐᕕᒻᒧᑦ ᐃᓘᓐᓇᓯ.  
 
ᐃᑦᓯᕙᐅᑖᖅ ᐊᒻᒪᓗ ᑲᑎᒪᔩᑦ, ᖁᕕᐊᓱᑦᑐᖓ 
ᐱᕕᖃᖅᑎᑕᐅᔪᓐᓇᕋᒪ ᐅᓪᓗᒥ ᒪᒃᑯᑦᑐᑦ ᐅᕕᒃᑲᓛᑦ 
ᑲᑎᒪᓂᖃᖅᑎᓪᓗᒋᑦ.  
 
ᐊᒻᒪᓗ ᐱᒋᐊᓚᐅᓐᖏᓂᓐᓂ ᑖᓐᓇ 
ᖃᐅᔨᒪᔭᐅᖁᕙᕋ ᓗᐃᔅ ᕙᓚᕼᐅᑎ, ᑖᓐᓇ 
ᐅᕙᓃᖃᑎᒋᔭᕋ 

ᑐᖏᓕᕆᓪᓗᒍ ᐃᓕᖅᑯᓯᓕᕆᔨᒃᑯᓂ.  
 
ᐃᑦᓯᕙᐅᑖᖅ, ᐅᕙᓃᑉᐳᖓ 
ᐅᓂᒃᑳᕆᐊᖅᑐᖅᓯᒪᓪᓗᖓ ᒥᓂᔅᑑᓪᓗᖓ 
ᐃᓕᓐᓂᐊᖅᑐᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ 
ᐊᒻᒪᓗ ᐅᖃᐅᓯᓕᕆᓂᕐᒧᑦ. 
ᓇᓗᓇᐃᔭᖅᐸᓪᓕᐊᓂᐊᖅᑕᒃᑲ ᐅᑯᐊ 
ᓯᕗᓪᓕᐅᔾᔭᐅᖁᔭᕗᑦ ᐊᒻᒪᓗ ᐱᓕᕆᐊᕆᕙᓪᓕᐊᔭᕗᑦ 
ᐅᓪᓗᒥᐅᔪᖅ ᑖᒃᑯᐊ ᐱᓕᕆᕝᕕᒋᔭᒃᑲ ᐃᓗᐊᓂ. 
ᓄᖅᑲᕈᑎᖃᖅᐸᓪᓕᐊᓂᐊᖅᑐᖓ ᖃᓄᖅ 
ᐊᑐᓚᐅᖅᓯᒪᓐᓂᕐᒪᖔᕐᒪ ᒪᓕᒐᓕᐅᕐᕕᒻᒧᑦ 
ᑲᑎᒪᔨᕈᓚᐅᖅᓯᒪᓂᓐᓂ ᐊᒻᒪᓗ 
ᒥᓂᔅᑕᕈᓚᐅᖅᓯᒪᓂᓐᓂ.  
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᓯᕗᓪᓕᖅᐹᒥ ᐅᑯᐊ 
ᑕᑯᖁᔭᒃᑲ ᒫᓐᓇ ᒐᕙᒪᒃᑯᑦ ᐱᔭᒃᓴᖅᑖᕆᓯᒪᔭᖏᑦᑕ 
ᑎᑎᖅᑲᖁᑎᖏᑦ ᑐᕌᖅᑕᕗᒥ ᑕᐃᔭᑦ. ᑖᒃᑯᐊ 
ᒥᓂᔅᑕᐃᑦ ᑲᑎᒪᔨᖏᓐᓄᑦ ᑎᑎᕋᖅᑕᐅᓚᐅᖅᑎᓪᓗᒋᑦ 
ᐅᑯᐊ ᑎᑎᖅᑲᑦ ᑐᑭᒧᐊᕈᑎᒋᔭᐅᖃᑦᑕᖅᑐᑦ ᒐᕙᒪᒃᑯᑦ 
ᐱᓕᕆᕝᕕᓕᒫᖏᓐᓄᑦ ᑕᓪᓕᒪᓪᓗᐊᑕᕐᓂᒃ 
ᓯᕗᓪᓕᐅᑎᓯᒪᔭᖏᓐᓂᒃ ᑐᓐᖓᕕᖃᖅᖢᑎᒃ. ᑖᒃᑯᐊ 
ᒪᕐᕉᒃ ᐱᓗᐊᓐᖑᐊᖅᑑᒃ ᐱᖓᓱᓄᑦ ᐱᓕᕆᕝᕕᖕᓄᑦ 
ᑲᒪᒋᔭᓐᓄᑦ.  
 
ᓯᕗᓪᓕᖅᐹᖅ ᓯᕗᓪᓕᐅᔾᔭᐅᓯᒪᔪᖅ 
ᓯᕗᒧᐊᒃᐸᓪᓕᐊᔾᔪᑎᕗᒻᒥᒃ ᑕᐃᔭᐅᔪᖅ ᐊᒻᒪᓗ 
ᐅᖃᖅᓯᒪᓪᓗᑎᒃ ᒐᕙᒪᒃᑯᑦ ᐃᓕᓐᓂᐊᕈᑎᒃᓴᓂᒃ 
ᐱᓕᒻᒪᒃᓴᐅᑎᓂᒡᓗ ᐊᑐᐃᓐᓇᕈᐃᓂᐊᖅᑐᑦ 
ᐅᐸᓗᖓᐃᔭᐅᑕᐅᖃᑦᑕᕐᓂᐊᖅᑐᓂᒃ ᓱᕈᓯᕐᓄᑦ 
ᒪᒃᑯᒃᑐᓐᓄᓪᓗ ᐃᓐᓇᕐᓄᑦ ᐃᓕᓐᓂᐊᖅᑐᓄᑦ 
ᐃᑲᔪᒃᑲᓐᓂᕈᓐᓇᕐᓂᐊᕐᒪᑕ ᐃᓅᖃᑎᒥᓄᑦ ᐊᒻᒪᓗ 
ᐃᖅᑲᓇᐃᔮᖃᕈᓐᓇᖁᓪᓗᒋᑦ.  
 
ᐊᐃᑉᐸᖓ ᓯᕗᓪᓕᐅᔾᔭᐅᓯᒪᔪᖅ 
ᑐᑭᒧᐊᕈᑎᒋᔭᐅᖃᑦᑕᕐᒥᔪᑦ ᐃᓘᓐᓇᖏᓐᓄᑦ 
ᐱᖓᓱᓄᑦ ᐱᓕᕆᕝᕕᑦᑎᓐᓄᑦ ᑲᒪᒋᔭᓐᓂᒃ 
ᑕᐃᔭᐅᕗᖅ, ᐃᓅᓂᕗᑦ. ᑖᓐᓇ ᐅᖃᖅᓯᒪᔪᖅ 
ᒐᕙᒪᒃᑯᑦ ᐃᒪᐃᓕᖓᔪᑦ ᓴᓐᖏᑎᑦᑎᒃᑲᓐᓂᕐᓂᐊᖅᐳᑦ 
ᓄᓇᕗᒻᒥ ᐊᔾᔨᐅᓐᖏᒻᒪᑦ ᑲᓇᑕᒥ ᓄᓇᕐᔪᐊᕐᒥ. 
ᒪᒥᐊᓇᖅ. ᐊᔾᔨᐅᓐᖏᖦᖢᓂ ᑲᓇᑕᒥ ᐊᒻᒪᓗ 
ᓄᓇᕐᔪᐊᕐᒥ.  
 
(ᑐᓵᔨᑎᒎᕈᓐᓃᖅᑐᖅ) ᐃᑦᓯᕙᐅᑖᖅ, ᐅᑯᐊ 
ᐅᖃᐅᓯᕆᕙᓪᓕᐊᓂᐊᓕᕐᒥᒐᒃᑭᑦᑕᐅᖅ ᑖᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ 

ᐱᔭᑦᓴᖃᖅᑎᑕᐅᓯᒪᒐᑦᑕᐃᓛᒃ ᐱᓕᕆᐊᑦᓴᓂᒃ 
ᐊᒻᒪᓗ ᐱᔨᑦᓯᕋᐅᑎᓂᒃ. ᑐᕌᖓᑎᓪᓗᒋᑦ ᐅᑯᓄᖓ 
ᓱᕈᓯᓛᓕᕆᓂᕐᒧᑦ ᐸᐃᕆᕕᓕᕆᓂᕐᒧᑦ ᐊᒻᒪᓗ 
ᐃᓕᓐᓂᐊᕐᓂᐅᑉ ᐊᐅᓚᓂᕆᕙᑦᑕᖓᓂᒃ ᒥᑭᔫᑎᓛᓂᒃ 
ᐱᒋᐊᕐᓗᑎᒃ (ᐃᓕᓐᓂᐊᓕᓵᖅᑐᓂᒃ) ᖁᕝᕙᓯᓐᓂᓕ 
12-ᒧᑦ ᑎᑭᓪᓗᒍ. ᑖᓐᓇᓗ ᐃᓐᓇᕐᓄᑦᑕᐅᖅ 
ᐃᓕᓐᓂᐊᕐᓂᖅ ᐊᒻᒪᓗ ᑎᑎᕋᐅᓯᓕᕆᓂᖅ. 
 
ᒫᓐᓇᐅᔪᖅ ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᑦᓯᓯᒪᕗᑦ 
ᓯᑕᒪᓂᒃ ᓯᕗᓪᓕᐅᖁᔭᒥᓂᒃ ᑖᒃᑯᓄᖓ 
ᑐᕌᖅᐸᓪᓕᐊᓂᐊᕐᓂᕋᖅᓯᒪᔭᖏᓐᓂ ᑕᐃᑲᓂ 
ᑐᕌᖅᑕᕗᑦ ᐅᑯᐊᖑᓪᓗᑎᒃ:  
 
1. (ᑐᓵᔨᑎᒍᑦ) ᓵᓐᖓᓗᑎᒃ ᐃᓕᓴᖅᑏᑦ 

ᐃᓕᑉᐸᓪᓕᐊᒃᑲᓐᓂᕈᓐᓇᕐᓂᐊᕐᒪᑕ ᐱᓗᐊᕐᓗᒋᑦ 
ᑎᑎᖅᑭᕆᓂᖅ ᐅᖃᕆᐅᖅᓴᓂᕐᓗ;  

2. ᐃᓕᓐᓂᐊᕐᕖᑦ ᐃᖅᑲᓇᐃᔭᖅᑎᖏᑦ 
ᐃᓚᒋᔭᐅᔪᓪᓗ ᐃᑲᔪᖃᑎᒌᖕᓂᖅᓴᐅᓗᑎᒃ 
ᐱᐅᓯᒃᑲᓐᓂᖁᓪᓗᒍ ᐃᓕᓐᓂᐊᖅᑎᑦᑎᓂᖅ;  

3. ᓵᓐᖓᓗᐊᖑᐊᕐᓗᒋᑦ ᐊᑐᐃᓐᓇᖃᕐᓂᖅ 
ᐱᐅᔪᓂᒃ ᐃᓕᓐᓂᐊᕈᑎᒃᓴᓂᒃ; ᐊᒻᒪᓗ 
ᑭᖑᓪᓕᖅᐹᖅ  

4. ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ 
ᐅᓄᖅᓯᖁᓪᓗᒋᑦ ᐃᑲᔪᖅᑎᐅᓂᐊᕐᒪᑕ 
ᐃᓕᓴᖅᑎᓂᒃ ᐊᒻᒪᓗ ᐱᕙᓪᓕᐊᑎᐊᖁᓪᓗᒋᑦ 
ᐃᑲᔪᖅᓱᖅᑕᐅᖁᓪᓗᒍᓗ ᐃᓄᐃᑦ ᐅᖃᐅᓯᖓᑦ, 
ᐃᓄᒃᑐᑦ.  

 
ᑖᒃᑯᐊ ᑎᓴᒪᑦ ᓯᕗᓪᓕᐅᔾᔭᐅᓯᒪᔪᑦ 
ᑐᓐᖓᕕᒋᔭᐅᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑐᑭᒧᐊᕈᑎᒋᔭᐅᖃᑦᑕᖅᐳᑦ ᓲᕐᓗ ᒪᑯᓄᖓ 
ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ ᐊᕗᓐᖓᐅᔨᔨᓯᒪᔪᑦ 
ᑐᑭᒧᐊᕈᑏᑦ ᐱᓕᕆᐊᑦ ᐊᒻᒪᓗ ᐱᓕᒻᒪᒃᓴᕐᓂᖅ. 
ᐅᖃᐅᓯᕆᓗᐊᓐᖑᐊᕈᒪᔭᕋ ᐃᓚᖓ ᒫᓐᓇ 
ᐃᖅᑲᓇᐃᔮᕆᔭᐅᔪᖅ ᐱᔾᔪᑎᓕᒃ 
ᐋᖅᑭᒋᐊᖅᑕᐅᖁᓪᓗᒋᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᕐᔪᐊᖅ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᒃ 
ᓴᐳᒻᒥᐅᓯᖅᑕᐅᓯᒪᓂᕐᒧᑦ ᐱᖁᔭᕐᔪᐊᖅ.   
 
(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᐃᑉᐸᑦᓴᖅ 
ᐅᖓᓕᐊᓂᓗ ᑭᒻᒥᕈᒥᓗ ᑭᓐᖓᕐᓂᓗ 
ᑲᑎᒪᓂᖃᓚᐅᕐᒪᑕ ᖁᕕᐊᓇᓚᐅᖅᑐᖅ ᑖᓐᓇ 
ᑲᔪᓯᕙᓪᓕᐊᑎᓪᓗᒍ. 
 
(ᑐᓵᔨᑎᒍᑦ) ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊ 

ᐱᔭᒃᓴᑖᖅᑎᑦᑎᓯᒪᕗᖅ ᑖᓐᓇ ᐱᖁᔭᕐᔪᐊᖅ 
ᕿᒥᕐᕈᓇᒃᑕᐅᖃᑦᑕᖁᓪᓗᒍ ᑕᓪᓕᒪᑦ ᐊᕐᕌᒍᑦ 
ᐊᓪᓗᖅᑕᕐᓗᒋᑦ ᐊᒻᒪᓗ ᕿᒥᕐᕈᓇᖃᖅᑎᓪᓗᒋᑦ 
ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᒻᒥ ᐃᖏᕐᕋᔮᓚᐅᖅᑐᑦ 
ᑕᒪᑐᒪᓂ ᐅᑭᐊᓵᖅ ᐋᖅᑭᒋᐊᕈᑏᑦ ᐱᖁᔭᕐᔪᐊᖅ 
ᐃᓗᐊᓃᑦᑐᑦ ᐱᔾᔪᑎᒋᓪᓗᒋᑦ. ᑖᒃᑯᐊ ᑐᒃᓯᕋᐅᑏᑦ 
ᐱᒋᐊᕈᑎᒋᔭᐅᕗᑦ ᑲᑎᒪᔾᔪᑎᒋᔭᐅᖃᑦᑕᕐᓂᐊᕐᒪᑕ 
ᐊᒻᒪᓗ ᐱᓕᕆᕝᕕᒃ ᐅᕙᖓᓗ ᑲᔪᖏᖅᓴᐃᓯᒪᔪᒍᑦ 
ᓄᓇᕗᒻᒥᐅᑦ ᐃᓱᒻᒥᐅᑎᒃᓴᓂᒃ 
ᓂᓪᓕᐅᑎᖃᖃᑦᑕᖁᓪᓗᒋᑦ.  
 
(ᑐᓵᔨᑎᒎᕈᓐᓃᖅᑐᖅ) 
ᑐᓴᖃᑦᑕᖅᐸᓪᓕᐊᒌᖅᓯᒪᓕᕈᑦᑕ ᑕᐃᑲᓂ ᑎᓯᕝᕙ 
14-ᒧᑦ ᑎᑭᓪᓗᒍ, ᐃᓕᓐᓂᐊᖅᑐᓕᕆᔨᒃᑯᑦ 
ᑕᒪᐃᓐᓄᓕᒫᖅ ᓄᓇᕗᑦ 
ᓄᓇᓕᖏᓐᓅᖅᓯᒪᓂᐊᓕᖅᐳᑦ 
ᑲᑎᖅᓱᐃᕙᓪᓕᐊᓯᒪᓪᓗᑎᑦ ᖃᓄᖅ ᓄᓇᕗᒻᒥᐅᑦ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᓯᖏᓪᓗ 
ᐱᓕᕆᖃᑎᒋᕙᑦᑕᕗᑦ ᓲᕐᓗ ᑖᒃᑯᐊ ᓄᓇᕗᑦ 
ᑐᓐᖓᕕᒃᑯᑦ, ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ 
ᐊᓯᖏᓪᓗ ᑕᒪᒃᑯᐊ ᖃᓄᖅ ᐃᓱᒪᒋᔭᖃᕐᒪᖔᑕ. 
ᑖᓐᓇᓗ ᐱᓕᕆᕝᕕᒋᔭᕗᑦᑕᐅᖅ 
ᑲᑎᒪᖃᑎᖃᖅᓯᒪᒋᕗᑦᑕᐅᖅ ᐃᓚᖏᓐᓂ ᒪᒃᑯᑦᑐᑦ 
ᑲᑎᒪᔨᐅᖃᑕᐅᔪᓂᒃ Youth Councils-
ᖑᓂᕋᖅᑕᐅᔪᑦ. 
 
ᐅᑯᐊ ᐅᖃᐅᓯᕆᒐᓛᒍᒪᓕᕐᒥᔭᒃᑲ 
ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ 
ᐱᔾᔪᑎᖃᖅᑐᓂᒃ. ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 
ᓯᕗᒃᑲᑕᖅᑎᒋᔭᐅᒻᒪᑕ ᓄᓇᕗᑦ ᒐᕙᒪᒃᑯᑦ ᐃᓗᐊᓂ 
ᐱᓯᒪᐃᓐᓇᖁᓪᓗᑕ ᐊᒻᒪᓗ ᐱᕙᓪᓕᐊᖏᓐᓇᖁᓪᓗᑕ 
ᓴᓐᖏᓂᖃᖁᓪᓗᒍᑦᑕᐅᖅ ᐃᓕᖅᑯᓯᕆᔭᕗᑦ 
ᐊᔾᔨᐅᓐᖏᓐᓂᕗᑦ ᐊᒻᒪᓗ ᐅᖃᐅᓯᓕᕆᓂᖅ 
ᓄᓇᕗᒻᒥᐅᑦ ᐊᔾᔨᒋᔭᐅᓐᖏᓐᓂᖃᕐᒪᑕᐃᓛᒃ.  
 
(ᑐᓵᔨᑎᒍᑦ) ᐊᖏᖅᓯᒪᑦᑎᐊᖅᐳᒍᑦ ᑕᖅᑲᒃᑯᐊ 
ᖃᐅᔨᒪᖁᓪᓗᒋᑦ ᐱᕐᔪᐊᖑᓂᖏᑦ ᐊᒻᒪᓗ 
ᐊᔾᔨᒌᓐᖏᓐᓂᖏᑦ ᐃᓄᒃᑐᑦ ᐅᖃᐅᓰᑦ 
ᐊᑐᖅᑕᐅᖃᑦᑕᖅᑐᑦ ᓄᓇᕗᒻᒥ. ᖁᓕᑦ ᐊᕐᕌᒍᓕᖅᑐᑦ 
ᐱᕐᔪᐊᕌᓗᓐᓂᒃ ᓯᕗᒃᑲᑕᖅᑎᕗᑦ ᐊᖏᖅᓯᓚᐅᖅᓯᒪᔪᑦ 
ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊ ᐅᓪᓗᒥ ᑖᓐᓇ 
ᐊᑐᖅᑕᐅᔪᖅ ᐊᒻᒪᓗ ᓇᓗᐃᖅᓯᓯᒪᓪᓗᓂ ᑖᓐᓇ 
ᐃᓅᓂᑦᑎᓐᓂᒃ ᐊᒻᒪᓗ ᐊᓐᓂᕆᔭᑦᑎᓐᓂᒃ. ᐅᓪᓗᒥ 
ᓄᓇᕗᒻᒥᐅᑦ ᐃᓄᐃᑦ ᐃᓚᒋᔭᐅᓪᓗᓯ 
ᐱᔪᓐᓇᐅᑎᖃᖅᐳᓯ ᐃᓕᓐᓂᐊᓂᕐᒧᑦ ᐊᒻᒪᓗ 
ᐃᓄᒃᑐᑦ  
ᐅᖃᐅᓯᖓᓂᒃ ᐊᑐᖃᑦᑕᖁᓪᓗᒋᑦ 
ᓇᓕᖅᑯᐊᕆᔭᐅᓗᓂ ᖃᓪᓗᓈᑦ ᐅᐃᕖᓪᓗ 

ᐅᖃᐅᓯᖏᓐᓂᒃ.  
 
ᐊᒻᒪᓗ ᓄᓇᕗᒻᒥᐅᑦ ᐱᔪᓐᓇᐅᑎᖃᕆᕗᑦ 
ᐱᔨᑦᑎᕈᑎᓂᒃ ᐱᓕᕆᐊᖑᖅᑎᑕᐅᓯᒪᔪᓂᓪᓗ 
ᐊᑐᐃᓐᓇᖃᖁᓪᓗᒍ ᓄᓇᕗᑦ ᒐᕙᒪᒃᑯᓐᓂ ᐊᑐᕐᓗᒋᑦ 
ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖅ ᐊᒻᒪᓗ 
ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓂᖏᓐᓄᑦ 
ᐱᖁᔭᕐᔪᐊᖅ. ᑕᒪᓐᓇ ᓴᐳᒻᒥᐅᑦ 
ᐊᑐᖅᑕᐅᖃᑦᑕᖅᐳᖅ ᐊᑐᖅᑕᐅᓚᐅᖅᓯᒪᓐᖏᓚᕐᓗ 
ᑲᓇᑕᒥ. 
 
ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᖏᓐᓂ ᑮᓇᐅᔭᑦ 
ᑐᓐᓂᕐᕈᑏᑦ ᐃᑲᔫᑏᓪᓗ ᐊᑐᖅᑕᐅᖃᑦᑕᖅᐳᑦ 
ᓴᖅᑭᔮᒃᑲᓐᓂᖁᓪᓗᒍ ᐃᓄᐃᑦ ᐅᖃᐅᓯᖓᑦ ᐊᒻᒪᓗ 
ᒪᑯᐊ ᓴᓇᓐᖑᐊᕈᓯᑦ ᓄᓇᕗᒻᒥ.  
 
ᓄᓇᕗᒻᒥ ᐃᑦᑕᕐᓂᓴᕐᓂᒃ ᑲᑎᖅᓱᐃᖃᑦᑕᕐᒥᔪᒍᑦ 
ᑲᒪᒋᔭᖃᖅᖢᑕᓗ ᓄᓇᕗᒻᒥ ᐅᖃᓕᒫᒐᖃᕐᕕᖕᓂᒃ 
ᐱᓗᐊᕐᓗᒋᑦ ᐱᖅᑯᓯᑐᖃᐃᑦ ᖃᐅᔨᒪᔭᑦ ᒪᒃᑯᒃᑐᓄᑦ 
ᑐᓐᓂᖁᑕᐅᖁᓪᓗᒋᑦ ᐊᓯᖏᓐᓄᓪᓗ. ᐆᒃᑑᑎᒋᓗᒍ 
ᐊᐅᓚᐅᔾᔨᖃᑦᑕᕐᓂᕐᒧᑦ ᑐᕌᖓᔪᑦ ᐊᐅᓚᑕᐅᓂᖓ 
ᐱᓕᕆᕝᕕᒃᐳᑦ ᐃᑲᔪᖅᓱᐃᕗᑦ ᐃᓕᓴᐃᓂᕐᒥᒃ 
ᐃᓕᓐᓂᐊᖅᑎᑦᑎᓂᕐᒥᒡᓗ ᐃᓄᐃᑦ ᓄᓇᒦᔾᔪᓯᕐᓂᒃ.  
 
ᑮᓇᐅᔭᖁᑎᖃᕐᒥᔪᒍᑦ ᐃᓐᓇᕐᓄᑦ ᐊᑐᖅᑐᒃᓴᓂᒃ 
ᒪᒃᑯᒃᑐᓄᓪᓗ ᐊᒻᒪᓗ ᒪᒃᑯᒃᑐᑦ ᐃᓐᓇᐃᓪᓗ 
ᑲᑎᒪᔨᕋᓛᖏᓐᓄᑦ. ᑕᒪᒃᑯᐊ 
ᓂᓪᓕᐅᑎᒋᔭᐅᖃᑦᑕᖅᑐᑦ ᐃᓐᓇᕐᓄᑦ ᒪᒃᑯᒃᑐᓄᓪᓗ 
ᐱᕐᔪᐊᕆᔭᕗᑦ. ᓇᓗᓇᐃᔭᐅᑎᒋᖃᑦᑕᖅᖢᑎᒍᓪᓗ 
ᑐᓐᖓᕕᒋᔭᐅᓂᐊᖅᑐᓂᒃ 
ᐱᓕᕆᐊᓐᖑᖅᑎᑕᐅᓂᐊᖅᑐᓂᒃ 
ᓯᕗᓪᓕᐅᔾᔭᐅᔪᒃᓴᓂᒡᓗ.  
 
(ᑐᓵᔨᑎᒎᕈᓐᓃᖅᑐᖅ) ᐃᑦᓯᕙᐅᑖᖅ, 
ᐅᖃᐅᓯᕆᒐᓛᒍᒪᓕᕐᒥᔭᕋ ᖃᓄᖅ 
ᒪᓕᒐᓕᐅᖅᑎᕈᓚᐅᖅᓯᒪᒻᒪᖔᕐᒪ ᐊᒻᒪᓗ 
ᒥᓂᔅᑕᕈᓚᐅᖅᓯᒪᒻᒪᖔᕐᒪ ᐊᒻᒪ ᖁᕕᐊᒋᓪᓚᕆᑦᑕᔅᓯ 
ᑲᔪᓯᕙᓪᓕᐊᓯᒪᒐᔅᓯ ᑖᓐᓇ ᐱᕕᑦᓴᖃᖅᑐᐃᓐᓇᐅᒐᑦᑕ.  
 
ᓲᕐᓗ ᐱᒋᐊᖅᑐᕕᓂᐅᓐᓂᕋᔅᓯ ᑕᕝᕗᖓ ᐆᒃᑐᕋᖅᑐᓯ 
ᑕᕝᕗᖓ ᑎᑭᐅᑎᒐᔅᓯ ᐅᐱᒋᕙᔅᓯ ᓴᕆᒪᕆᕙᔅᓯ 
ᐱᒃᑯᒋᕙᔅᓯ. (ᑐᓵᔨᑎᒍᑦ) ᐅᓪᓗᒥ ᑲᑎᒪᑎᓪᓗᓯ 
ᑕᐃᒪᓐᓇ ᓲᕐᓗ ᐃᓕᓐᓂᐊᕐᕕᐊᓗᖕᒧᑦ 
ᐅᑎᑐᐃᓐᓇᖅᑰᔨᖅᑲᐅᒐᒪ. ᐃᓕᔅᓯᑐᑦ 
ᐅᑭᐅᖃᖅᑎᓪᓗᖓ. ᒫᓐᓇ 35-ᖑᖅᑐᐊᓘᒐᒪ.  
 
>>ᐃᒡᓚᖅᑐᑦ 

ᐊᒻᒪᓗ ᐃᓕᓐᓂᐊᕐᕕᐊᓗᖕᒥ ᑭᓐᖓᕐᓂ 
ᐱᕈᖅᓴᓚᐅᖅᓯᒪᒐᒪ ᖁᕝᕙᓯᖕᓂᕐᓗ 12 ᑕᐃᑲᓂ 
ᐱᔭᕇᓚᐅᖅᓯᒪᓪᓗᒍ.  
 
ᑕᐃᔅᓱᒪᓂ ᐅᓄᖅᑐᐊᓗᓐᓂᒃ ᐱᕕᔅᓴᖃᐅᕋᑦᑕ 
ᐊᑐᐃᓐᓇᐅᔪᑦ ᐅᕙᑦᑎᓐᓄᑦ. ᑕᐃᒪ ᐊᑏ 
ᐆᒃᑐᖃᑦᑕᕆᑦ ᑕᐃᒃᑯᐊᓗ ᐱᓇᓱᖃᑦᑕᒃᑭᑦ ᐊᒻᒪᓗ 
ᖁᕕᐊᓱᒃᑐᖓ ᑕᕝᕙᓃᖃᑕᐅᒐᔅᓯ ᑲᑎᒪᖃᑕᐅᒐᔅᓯ 
ᒪᒃᑯᒃᑐᑦ ᑲᑎᒪᕐᔪᐊᕐᕕᐊᓄᑦ. ᑕᐃᒪ ᓲᕐᓗ ᐹᑦ 
ᒪᑐᐃᖅᐸᓪᓕᐊᕗᑦ.  
 
ᐊᒻᒪᓗ ᐱᓐᖑᐊᕐᓂᖅ ᑕᒪᓐᓇ 
ᐃᓅᓯᕆᓪᓚᕆᓚᐅᖅᓯᒪᒐᒃᑯ ᒪᒃᑯᒃᑎᓪᓗᖓ. 
ᑕᐃᒪᐃᑦᑑᖕᒪᓪᓗ ᓇᒧᕈᓘᔮᖃᑦᑕᕈᓐᓇᖅᓯᓚᐅᖅᑐᖓ 
ᐱᓐᖑᐊᕐᓂᖅ ᐱᔾᔪᑎᒋᓪᓗᒍ ᑲᓇᑕᐅᑉ ᓯᓚᑖᓄᑦ 
ᐅᑭᐅᖅᑕᖅᑐᒥ ᐱᓐᖑᐊᕐᔪᐊᕐᕕᒃᑯᑦ.  
ᑕᒪᒃᑯᐊ ᐊᖅᑯᑎᒋᓪᓗᒋᑦ ᑕᐃᒪᓐᓇ 
ᐃᓱᒪᔪᓐᓇᖅᓯᓚᐅᖅᓯᒪᔪᖓ ᐱᔭᕐᓂᖏᑦᑑᒐᓗᐊᓪᓗ 
ᑕᒪᒃᑯᐊ ᐱᓇᓱᖃᑦᑕᓕᓚᐅᖅᓯᒪᕙᒃᑲ. ᑕᐃᒫᒃ 
ᑭᓯᐊᓂᐅᖕᒪᑦ ᖁᕝᕙᖅᐸᓪᓕᐊᓇᕐᒪᑦ 
ᐱᔪᓐᓇᖅᓯᓇᖅᐸᓪᓕᐊᖕᒪᑦ. ᐄ, ᑕᐃᒪᓐᓇ 
ᐱᕙᓪᓕᐊᒐᔅᓯ ᖁᕕᐊᓲᑎᒋᕙᕋ.  
 
ᐃᓕᓐᓂᐊᕐᕕᐊᓗᖕᒥ ᐱᔭᕇᕋᒪ ᓄᓇᕗᑦ ᒪᒃᑯᒃᑐᑦ 
ᑲᓇᑕᐅᑉ ᓯᓚᑖᓅᖅᑐᑦ ᑕᐃᓐᓇ ᑐᓴᐅᒪᔭᒃᓴᕆᒐᔅᓯᐅᒃ 
ᑕᐃᑲᓂ ᐱᒋᐊᓚᐅᖅᓯᒪᒐᒪ ᐃᓕᓐᓂᐊᕐᕕᐊᓗᖕᒥ 
ᐃᓕᓐᓂᐊᖅᑎᓪᓗᖓ ᖁᕝᕙᓯᖕᓂᓕᖕᓂ 11-ᒥ 
ᐊᒻᒪᓗ 12-ᒥ. ᑲᓇᑕᒦᓐᓂᖅ ᐊᒻᒪᓗ ᓴᐃᓐᑦ ᔮᓐᔅ, 
ᓂᐅ ᐳᕋᓐᔅᕕᒃ-ᒧᐊᓚᐅᖅᓯᒪᒐᒪ ᐊᐅᔭᓕᒫᖅ ᐊᒻᒪᓗ 
ᑐᒡᓕᐊ ᐊᐅᔭᓐᖑᕐᒥᖕᒪᑦ ᐸᑦᓱᐋᓇᒨᓚᐅᖅᓯᒪᔪᖓ 
ᑕᓪᓕᒪᓂᒃ ᐃᓚᖃᖅᖢᖓ ᓄᓇᕗᒻᒥᐅᓂᒃ. ᑕᒪᓐᓇ 
ᐊᒃᓱᐊᓗᒃ ᐊᑑᑎᖃᓚᐅᖅᓯᒪᔪᖅ ᑕᒪᑦᑎᓐᓄᑦ.  
 
ᑭᖑᓂᑦᑎᐊᖓᒍᑦ ᓄᓇᕗᑦ ᓯᕗᓂᒃᓴᕗᑦ-ᒧᑦ 
ᐃᓕᓐᓂᐊᕆᐊᓕᓚᐅᖅᓯᒪᔪᖓ ᐊᒻᒪᓗ 
ᖁᕕᐊᓱᖅᑲᐅᓪᓗᖓ ᑕᐃᓐᓇ ᑲᒥᓯᓇᐅᑉ 
ᐅᖃᐅᓯᕆᖅᑲᐅᖕᒪᒍ. ᐅᓄᖅᑑᔪᓯ ᐃᒻᒪᖃ ᓄᓇᕗᒻᒥ 
ᓯᕗᓂᒃᓴᕗᒻᒧᑦ ᐃᓕᓐᓂᐊᕆᐊᕐᓂᐊᖅᑐᓯ.  
 

ᑭᓯᐊᓂ ᐊᕐᕌᒍᓂ ᐊᓂᒍᖅᓯᒪᔪᓂᒃ 
ᐊᑐᖃᑦᑕᖅᓯᒪᓂᒃᑲ ᑕᑯᓐᓇᕐᓗᒋᑦ, 
ᐃᑲᔫᑎᒋᓪᓚᕆᖃᑦᑕᖅᓯᒪᔭᒃᑲ ᑕᐃᒃᑯᐊ 
ᐊᑐᓚᐅᖅᑕᒃᑲ ᓲᕐᓗ ᓴᓇᕐᕈᑎᑖᕆᓪᓗᒍ. 
ᓴᓇᕐᕈᑎᖃᕆᐊᖃᕋᕕᑦ. ᑭᓱᑐᐃᓐᓇᕐᒥᒃ 
ᓴᓇᓂᐊᕈᕕᑦ, ᓯᕗᓂᒃᓴᕐᓄᑦ ᑕᒪᓐᓇ 
ᐊᒃᑐᐃᓂᖃᖃᑦᑕᕐᒪᑦ ᐊᖅᑯᑕᐅᖃᑦᑕᕐᒪᓪᓗ. 
ᐆᒃᑑᑎᒋᓗᒍ ᓲᕐᓗ ᓴᓇᒍᕕᑦ ᐃᒡᓗᓕᐅᕈᕕᓪᓘᓐᓃᑦ 
ᑕᐃᒪ ᓴᓇᕐᕈᑎᖃᕆᐊᖃᕋᔭᖅᐳᑎᑦ.  
 
ᐃᓚᖓ ᑲᑎᒪᔨ: ᑭᓪᓘᑎ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᑭᓪᓘᒻᒥᒃ ᐊᒻᒪᓗ?  
 
ᐃᓚᖓ ᑲᑎᒪᔨ: ᐸᓇ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐸᓇ, 
ᑭᓱᓗ?  
 
ᐃᓚᖓ ᑲᑎᒪᔨ: ᐊᐳᑎ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᐊᐳᓪᓗ. ᐄ, ᑕᒪᒃᑯᐊᖑᔭᕆᐊᓖᑦ 
ᐃᒡᓗᓕᐅᕐᓂᐊᕈᕕᑦ, ᓴᓇᓂᐊᕈᕖᓛᒃ. ᑕᐃᒃᑲᓐᖓᑦ 
ᑕᐃᒪ ᑖᒃᑯᐊ ᐊᑕᐅᓯᐅᓐᖏᑦᑐᑦ ᑲᑎᖅᓱᕈᕕᒋᑦ 
ᐃᒡᓗᓕᐅᕋᔭᖅᐳᑎᑦ.  
 
ᓇᖕᒥᓂᖅ ᐃᒡᓗᑖᕋᒪ 
ᐃᒡᓗᓕᐅᕆᐅᖅᓴᓕᓚᐅᖅᓯᒪᕗᖓ ᑲᑎᖅᓱᖅᖢᒋᑦ 
ᑕᐃᒃᑯᐊ ᐊᑐᕆᐊᖃᖅᑕᒃᑲ. ᖁᕕᐊᓇᖅᑐᖅ, 
ᖁᕕᐊᒋᓚᐅᖅᓯᒪᔭᕋ ᖁᕕᐊᒋᒐᒃᑯ ᐃᓕᑉᐸᓪᓕᐊᓂᖅ 
ᐊᒻᒪᓗ ᐊᔾᔨᒌᓐᖏᑦᑐᓄᑦ ᐃᓕᖃᑦᑕᕐᓂᖅ.  
 
ᐃᒪᐃᓕᖓᓇᓱᒃᑐᖓ ᓴᓇᕐᕈᑎᖃᕆᐊᖃᖅᐳᑎᑦ 
ᓈᒻᒪᒃᑐᓂᒃ ᓴᓇᕐᕈᑎᖃᑐᐊᕈᕕᑦ ᖃᓄᕐᓗ 
ᐊᑐᕆᐊᒃᓴᖅ ᓴᓇᕐᕈᑎᓖᑦ ᐊᔪᕈᓐᓃᑐᐊᕈᕕᑦ 
ᐱᐅᔪᐊᓗᖕᓂᒃ ᓴᓇᔪᓐᓇᖅᑐᑎᑦ. ᑕᐃᒪ ᓴᓇᕐᕈᑎᓂᒃ 
ᓄᐊᑦᑎᓂᐊᖅᑐᑎᑦ. ᖁᕝᕙᓯᖕᓂᖅᓴᒧᑦ 
ᐃᓕᓐᓂᐊᕆᐊᕐᓂᐊᕈᕕᑦ ᓄᓇᕗᒥ ᓯᓚᑖᓂᓘᓐᓃᑦ. 
ᑕᐃᒃᑯᐊ ᓴᓇᕐᕈᑎᑎᑦ ᐃᑲᔪᓪᓚᕆᖕᓂᐊᖅᑐᑦ 
ᐃᓕᖕᓂᒃ. ᐊᒻᒪᓗ ᖁᕕᐊᓱᒃᖢᖓ ᑕᒡᕙᓃᒃᑲᔅᓯ.  
 
ᑕᕝᕙᐅᖅᑲᐅᑎᓪᓗᒍ, ᓄᓇᕗᑦ 

ᓯᕗᓂᒃᓴᕗᒻᒥᑦ ᐱᔭᕇᕋᒪ, ᓄᓇᕘᑉ 
ᐱᕙᓪᓕᐊᓂᖓᓂᒃ ᐃᓚᐅᔪᒪᓕᓚᐅᖅᓯᒪᔪᖓ. 
2013-ᒥ ᐃᓱᒪᓕᐅᓕᓚᐅᖅᓯᒪᔪᖓ ᐆᒃᑐᕐᓂᐊᕋᒪ 
ᐊᑕᒐ ᓴᒡᕙᕐᓂᐊᕋᒃᑯ. ᐅᖃᖅᑲᐅᒐᒪ ᑕᐃᒪᓐᓇ 
ᐱᖃᑦᑕᓐᖏᒃᑯᕕᑦ ᓇᓗᓇᕐᒪᑦ ᖃᓄᐃᓕᓂᐊᕐᒪᖔᑦ.  
 
ᒪᓕᒐᓕᐅᖅᑎᓐᖑᓵᖅᖢᖓ ᐃᖅᑲᓇᐃᔮᑎᑐᑦ 
ᑕᑯᓐᓇᓚᐅᖅᓯᒪᔭᕋ ᐊᒻᒪ ᐅᐱᑦᑐᖓ 
ᑭᒡᒐᖅᑐᕈᓐᓇᓚᐅᕋᒪ ᑭᒡᒐᖅᑐᕋᒪᓗ ᕿᑭᖅᑖᓘᑉ 
ᓂᒋᐊᓂᒃ, ᑭᒻᒥᕈᑦ ᐊᒻᒪᓗ ᑭᓐᖓᐃᑦ. 
ᐊᕙᓐᖔᓘᖅᑰᔨᔪᖅ. ᑭᓯᐊᓂ 35-
ᑐᐃᓐᓇᐅᒐᓗᐊᖅᑎᓪᓗᖓ.  
ᓱᓕ ᐅᓄᒃᑲᓐᓂᖅᑐᓂᒃ ᐱᔭᒃᓴᓂᒃ ᐱᑕᖃᖅᑐᖅ 
ᑲᒪᒋᔭᕆᐊᖃᖅᑕᑦᑎᓐᓂᒃ ᐊᒻᒪᓗ 
ᑕᐃᒪᐃᓐᓂᐊᖅᑐᒃᓴᐅᕗᓯ ᓯᕗᓂᒃᓴᑦᑎᓐᓂ.  
 
ᑖᓐᓇᐅᖅᑲᐅᑎᓪᓗᒍ ᖁᔭᓐᓇᒦᕈᒪᕙᒋᑦ 
ᐱᕕᖃᖅᑎᑕᐅᓐᖑᐊᑕᖅᓯᓐᓇᕋᒪ ᑕᕝᕙᓂ ᐊᒻᒪᓗ 
ᑲᔪᖏᖅᓱᖅᐸᔅᓯ. ᐅᑯᐊ ᒥᓂᔅᑕᐃᑦ ᑲᑎᒪᔨᖏᑦ 
ᒪᓕᒐᓕᐅᖅᑎᑐᐃᓐᓇᐃᓪᓗ ᐱᕐᔪᐊᓂᒃ 
ᐃᓱᒪᓕᐅᕈᑎᖃᕐᓂᐊᕐᒪᑕ ᐅᖃᐅᓯᕗᑦ 
ᐃᓕᖅᑯᓯᕗᓪᓗ ᐆᒻᒪᕆᖕᓂᐊᕐᒪᑦ 
ᐊᑐᓕᖅᑎᑕᐅᑎᓪᓗᒋᑦ ᐱᔪᓐᓇᐅᑎᕗᑦ ᐊᒻᒪᓗ 
ᐊᖏᕈᑎᒋᔭᐅᓚᐅᖅᓯᒪᔪᑦ ᓄᓇᕗᒻᒥᐅᓄᑦ.  
 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐅᖃᐅᓯᖅᑕᐅᖅ 
ᓇᓗᓇᐃᕆᐊᒃᑲᓐᓂᕐᓗᒍ ᐊᖏᔪᐊᓗᒻᒥᒃ 
ᐆᒻᒪᑎᓐᓃᒻᒥᒻᒪᑦ ᐊᒻᒪᓗ ᐊᑐᖏᓐᓇᖃᑦᑕᕋᓱᐊᖅᓱᒍ 
ᖃᐅᑕᒫᑦ, ᐅᓪᓗᑕᒫᑦ ᑕᐃᒫᒃ ᑭᓯᐊᓂ 
ᑲᔪᓯᓂᐊᖅᑑᑎᒋᒐᒃᑯ. ᐊᒻᒪ ᑲᔪᖏᖅᓴᖅᐸᒃᑲᑦᑕᐅᖅ 
ᐃᓅᖃᑎᒃᑲ, ᓄᓇᕗᒻᒥᐅᖃᑎᒃᑲ ᒐᕙᒪᐅᑉ 
ᐃᓗᐊᓃᒃᑲᓗᐊᖅᐸᑕ, ᓯᓚᑖᓂᐅᒐᓗᐊᖅᐸᑕ, 
ᐊᖏᕐᕋᒦᒃᑲᓗᐊᖅᐸᑕ, ᓇᒻᒥᓂᖅ 
ᐱᔅᓂᓯᖃᖅᑐᓃᒃᑲᓗᐊᖅᐸᑕ, ᐊᑏᒃ, 
ᑐᓴᖅᓴᐅᑎᓪᓚᕗᑦ ᐊᒻᒪᓗ ᐊᑐᖃᑦᑕᕐᓚᕗᑦ. 
ᓴᓐᖏᔪᕈᕐᓇᖅᑐᖅ ᑕᐃᒪᓐᓇ ᑭᓯᐊᓂ. ᖁᔭᓐᓇᒦᒃ 
ᐊᒻᒪᓗ ᐅᐱᒋᕙᑦᓯ. (ᑐᓵᔨᑎᒍᑦ) ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᔪᐊᓇᓯ. ᑲᑎᒪᔩᑦ ᐊᐱᖅᓱᕈᓐᓇᖅᓯᔪᐃᑦ ᒥᓂᔅᑕ 
ᔪᐊᓇᓯᒥᒃ, ᐱᒋᐊᕈᑎᒋᓗᒍ ᖁᑦᑎᒃᑐᒧᑦ 
ᒪᓕᒐᓕᐅᖅᑎ, ᒥᔅᑕ ᒪᓂᒃ.  
 

ᐊᖓᔪᖅᑳᖅ ᑕᕙᓐ ᒪᓂᒃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐊᐱᖅᑯᑎᒐ ᒥᓂᔅᑕ ᔪᐊᓇᓯᒧᑦ 
ᒥᓂᔅᑕᐅᕕᖓᓐᓄᑦ ᐱᖅᑯᓯᓕᕆᓂᕐᒧᑦ 
ᐃᑦᑕᕐᓂᓴᓕᕆᓂᕐᒧᓪᓗ ᐊᒻᒪᑦᑕᐅᖅ 
ᐅᖃᐅᓯᓕᕆᓂᕐᒧᑦ. ᖃᐅᓱᐃᑦᑐᕐᒥ ᓄᓇᓐᓂ 
ᐊᕐᕌᒍᖃᑎᒃᑲ ᐃᓄᑦᑎᑐᑦ 
ᐅᖃᐃᓐᓇᖃᑦᑕᓐᖏᑦᑎᐊᕐᖓᑕ. ᐃᓕᓴᕕᓕᒫᕐᓗ 
ᐃᓄᑦᑎᑐᑦ ᐅᖃᐃᓐᓇᖅᐸᓐᖏᑦᑎᐊᕆᓪᓗᑎᒃ 
ᐃᓕᓐᓂᐊᖃᑎᓕᒫᕗᑦ. ᐃᓛᓐᓂᒃᑯᑦ ᐃᓄᑦᑎᑐᑦ 
ᐅᖃᒐᓛᑉᐸᑦᑑᒐᓗᐊᑦ ᑭᓯᐊᓂ 
ᐅᖃᓪᓚᕆᑦᑐᖃᕈᓐᓇᕋᓂ.  
 
ᐃᓄᑦᑎᑐᑦ ᐱᒻᒪᕆᐊᓘᒐᓗᐊᖅ ᐃᓅᓂᑦᑎᓐᓄᑦ, 
ᑭᓯᐊᓂ ᐃᓛᓐᓂᒃᑯᑦ 
ᐊᑐᐃᓐᓇᕆᐊᖃᖅᐸᓐᖏᓐᓇᑦᑎᒍ. ᑭᓯᐊᓂᓕ ᑕᒪᓐᓇ 
ᔭᒐᑦᑕᐃᓕᒪᑎᓐᓂᐊᕈᑦᑎᒍ ᐱᖅᑯᓯᕗᑦ 
ᐃᑦᑕᕐᓂᓴᖁᑎᕗᓪᓗ. ᑕᒪᒃᑯᐊ 
ᔭᒐᔾᔭᐃᖅᑕᐅᓯᒪᒋᐊᓖᑦ ᑭᓱᓕᒫᑦᑎᐊᑦ ᐃᓄᐃᑦ 
ᐱᖅᑯᓯᓐᖏᓐᓂᒃ ᐱᖁᑎᓖᑦ. ᐃᓄᑦᑎᑐᑦ 
ᐃᓕᓐᓂᐊᖅᓯᒪᑉᐸᑕ ᐃᓄᑦᑎᑐᑦ 
ᐃᓕᓴᓕᑦᑎᖃᑦᑕᕈᓐᓇᑦᑎᐊᕋᔭᕐᖓᑕ 
ᐊᓯᐅᑦᑕᐃᓕᒪᑎᑦᑎᓪᓗᑎᓪᓗ.  
 
ᒥᓂᔅᑕ ᖃᓄᐃᓕᐅᖅᑲ ᐊᓯᐅᑦᑕᐃᓕᒪᑎᑦᑎᓪᓗᓂ 
ᐃᓄᑦᑎᑐᑦ ᐅᖃᐅᓯᕆᖏᓐᓂᒃ, ᑕᒪᒃᑮᓐᓂᒃ 
ᐃᓄᑦᑎᑐᑦ ᐊᒻᒪ ᐃᓄᐃᓐᓇᖅᑐᑦ? ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ. 
ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ 
ᐊᐱᕆᒻᒪᑦ. ᐄ, ᖁᕕᐊᓱᑦᑐᖓ ᐃᓕᓴᕆᒍᓐᓇᕋᕕᐅᒃ 
ᐃᓱᒫᓘᑎᑕᖃᕐᖓᓂᓛᒃ. ᐱᖅᑯᓯᖅ ᐅᖃᐅᓯᕐᓗ 
ᐃᓱᒫᓗᓐᓇᓕᕐᖓᑦ ᓄᓇᔅᓯᓐᓂ. ᑕᕝᕙᓐᖓᑦ 
ᐱᒋᐊᖅᑳᕆᐊᓕᒃ. ᓇᓗᓇᐃᖅᓯᖅᑳᕆᐊᖃᖅᑐᒍᑦ ᑭᓱ 
ᐊᑲᐅᓐᖏᓕᐅᕈᑎᐅᒻᒪᖔᑦ, ᑕᐃᒃᑲᓐᖓᓪᓗ 
ᐋᖅᑭᒍᑎᔅᓴᖅᓯᐅᓕᕐᓗᒍ.  
 
ᐊᖏᖃᑎᒋᒋᒃᑭᑦ ᐱᑕᖃᕆᐊᖃᕐᖓᑦ 
ᐊᔪᓐᖏᑦᑎᐊᖅᑐᓂᒃ ᐃᓄᑦᑎᑐᑦ 
ᐃᓕᓴᐃᔨᐅᒍᓐᓇᖅᑐᓂᒃ. ᑕᐃᒪᐃᑦᑐᓂᒃ ᐃᓄᓐᓂᒃ 
ᐱᑕᖃᖁᔨᓪᓚᕆᒃᑲᓗᐊᕋᑦᑕ “ᓯᓚᑦᑐᖅᓴᕐᕕᒻᒥ 
ᐃᓕᓐᓂᐊᖅᓯᒪᔪᓂᒃ ᒪᕐᕉᓐᓂᒃ ᐊᕐᕌᒎᓐᓂᒃ. 

ᐃᓕᓴᑎᑦᑎᖃᑦᑕᕈᓐᓇᕋᔭᖅᑐᓂᒃ ᐃᓄᐃᑦ 
ᐅᖃᐅᓯᖏᓐᓂᒃ ᑲᔪᓰᓐᓇᖅᑎᑕᐅᒐᓱᓐᓂᐊᕐᖓᑦ 
ᓄᓇᕗᑦᑎᓐᓂ.”  
 
ᐊᖏᖅᓯᒪᓂᖃᓪᓚᕆᑦᑐᒍᑦ ᐱᔨᑦᑎᕋᐅᑎᓂᒃ 
ᓴᖅᑭᔮᖅᑎᑦᑏᓐᓇᕐᓂᐊᕐᓗᖓ ᐃᓄᒃᑐᑦ ᐊᑐᕐᓗᑕ. 
ᐊᔾᔨᒌᓐᖏᑦᑐᓂᒃ ᐊᖅᑯᑎᖃᖅᐸᑦᑐᒍᑦ. ᐃᓚᖓᑦ 
ᑕᕝᕙ ᑐᑭᒧᐊᒃᑎᑦᑎᖃᑦᑕᖅᑐᒍᑦ ᐅᖃᐅᓰᑦ 
ᐊᑐᓕᖅᑎᑕᐅᓂᖏᓐᓂᒃ ᐃᓄᐃᑦ ᐅᖃᐅᓯᖓ 
ᓴᐳᒻᒥᔭᐅᓂᖓᑕ ᒪᓕᒐᖓᑎᒍᑦ. ᒐᕙᒪᒃᑯᑦ 
ᐱᓕᕆᕝᕕᓕᒫᑦᑎᐊᖏᑦ ᐅᖃᐅᓯᓕᕆᓂᕐᒧᑦ 
ᐸᕐᓇᐅᑎᓖᑦ, ᐊᕐᕌᒍᑕᒫᕐᓗ 
ᐊᑐᓕᖅᑎᑕᐅᕙᓪᓕᐊᕙᑦᑐᑎᒃ. ᑕᒪᒃᑯᐊ 
ᐱᔨᑦᑎᕋᐅᑎᓕᒫᕗᑦ ᐱᓕᕆᔾᔪᑎᓕᒫᕗᓪᓗ ᑕᕝᕘᓇ 
ᒪᓕᒐᓕᐊᖑᓯᒪᔪᖅᑎᒍᑦ ᐊᑐᐃᓐᓇᐅᔭᕆᐊᓖᑦ 
ᐃᓄᐃᑦ ᐅᖃᐅᓯᖏᑎᒍᑦ, ᐃᓄᑦᑎᑐᑦ ᐊᒻᒪ 
ᐃᓄᐃᓐᓇᖅᑐᑦ, ᖃᓪᓗᓈᑎᑐᓪᓗ ᐅᕝᕙᓘᓐᓃᑦ 
ᐅᐃᕖᑎᑐᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᐊᐱᖅᑯᑎᔅᓴᖃᒃᑲᓐᓂᖅᐲᑦ? ᒥᔅᑕ ᒪᓂᒃ, ᑲᔪᓯᒋᑦ.  
 
ᐊᖓᔪᖅᑳᖅ ᑕᕙᓐ ᒪᓂᒃ (ᑐᓵᔨᑎᒍᑦ): 
ᖃᐅᓱᐃᑦᑐᕐᒥ ᐱᓕᕆᔾᔪᑎᕈᓘᔭᐃᓂᓛᒃ ᐅᑉᐱᕆᒐᒃᑭᑦ 
ᐊᒻᒪ ᒐᕙᒪᒃᑯᓪᓗ ᐃᑲᔪᕋᓱᓐᓂᕆᔭᕋᓗᐊᖏᑦ 
ᐅᖃᐅᓯᓕᕆᓂᕐᒧᑦ ᐃᖏᕐᕋᑦᑎᐊᓐᖏᑦᑐᑦ. ᑭᓱᒥᒃ 
ᐊᑲᐅᓐᖏᓕᐅᕈᑎᖃᕐᒪᖔᑕ 
ᖃᐅᔨᒪᓐᖏᒻᒥᔪᖓᑦᑕᐅᖅ. ᐊᐱᕆᕗᖓᓕ: 
ᓇᓂᓯᓂᐊᖅᑐᕆᕖᑦ ᐊᑲᐅᓐᖏᓕᐅᕈᑦ ᑭᓲᒻᒪᖔᑦ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓂᒃ. 
ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ. ᐃᒫᒃ ᑭᐅᒐᔭᖅᑕᕋ, 
ᐃᓕᓴᐃᔨᑕᖃᒃᑲᓐᓂᕆᐊᖃᕐᖓᑦ ᐊᑐᐃᓐᓇᐅᔪᓂᒃ. 
ᑖᓐᓇ ᐱᒻᒪᕆᐊᓘᓪᓗᓃᓛᒃ ᐊᒥᒐᖅᓯᓂᕆᒐᑦᑎᒍ 
ᐃᓕᓴᐃᔨᓂᒃ. ᓄᓇᕗᒻᒥᐅᑕᐃᑦ ᐊᒥᓲᓂᖅᓴᐃᑦ 
ᐱᓕᒻᒪᔅᓴᖃᑦᑕᕆᐊᖅᑐᕋᓱᒋᐊᓖᑦ 
ᐃᓕᓴᐃᔨᕈᕆᐅᖅᓴᓂᕐᒥᒃ, ᐅᖃᐅᓯᓕᕆᒋᐅᖅᓴᓂᕐᒥᒃ. 
ᑕᕝᕘᓇ ᑕᕝᕙ ᐱᒐᓱᐊᖃᑦᑕᖁᔨᕗᖓ 

ᐊᒥᓲᓂᖅᓵᓗᓐᓂᒃ ᓄᓇᕗᒥ ᐃᓕᓴᐃᔨᕈᕆᐅᖅᓴᔪᓄᑦ 
ᐱᓕᒻᒪᔅᓴᐃᓂᕈᓘᔭᕐᓄᓪᓗ. 
ᐱᒋᐊᕈᑎᖃᕈᓐᓇᖅᑐᓯᖃᐃ ᒪᑯᓄᖓ 
ᐊᔾᔨᒌᓐᖏᑦᑐᓂᒃ ᖁᓕᕇᓂᒃ.  
 
ᐃᖅᑲᓇᐃᔮᑦ ᐊᔾᔨᒌᓐᖏᑦᑑᒻᒪᑕ ᐃᓕᓴᕕᐅᑉ ᐃᓗᐊᓂ 
ᐃᓕᓴᐃᔨᑐᐊᖑᓐᖏᑦᑐᑦ. ᑕᐃᒪᑦᑕᐅᖅ 
ᐅᖃᐅᓯᓕᕆᓂᕐᒧᑦ ᖃᐅᔨᒪᔨᑕᐃᑦ, ᐃᓕᓐᓂᐊᖅᑎᓂᒃ 
ᐃᑲᔪᖅᑏᑦ, ᐃᓕᓴᐃᔨᓄᑦ  
ᐃᑲᔪᖅᑏᑦ, ᐃᓕᓴᕕᐅᑉ ᐊᖓᔪᖅᑳᖏᑦ, 
ᐃᓕᓐᓂᐊᖅᑐᓄᑦ ᐃᑲᔪᖅᑏᑦ. 
ᐊᒥᓲᓂᖅᓴᐅᓕᖅᑲᑕᐃᓛᒃ ᐃᓕᓴᐃᔨᕈᕋᓱᑦᑐᑦ ᐊᒻᒪ 
ᖃᐅᔨᒪᔭᒥᓂᒃ ᓯᐊᒻᒪᐃᖃᑦᑕᕈᓘᔭᕐᓗᑎᒃ ᐃᓄᑦᑎᑐᑦ 
ᖃᐅᔨᒪᔭᒥᓂᒃ, ᑕᕝᕘᓇ ᑕᕝᕙ 
ᐋᖅᑭᑉᐸᓪᓕᐊᕈᓐᓇᕋᔭᖅᐸᓪᓚᐃᔪᖅ ᐊᒥᓲᓂᖅᓴᐃᑦ 
ᐊᑐᐃᓐᓇᐅᓕᖅᑲᑕᐃᓛᒃ ᐱᓕᕆᔾᔪᔅᓴᐃᑦ.  
 
ᑐᖏᓕᕋᐅᓇ ᒥᔅ ᕙᓚᐅᕆᑎ ᐃᖅᑲᐃᑎᕋᑖᕐᖔᖓ 
ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᑮᓇᐅᔭᓂᒃ 
ᑐᔅᓯᕌᔅᓴᖁᑎᖃᖅᐸᒻᒥᔪᑦ ᐃᓐᓇᑐᖃᕐᓂᑦ 
ᐃᓕᓴᑎᑦᑎᔾᔪᑎᐅᔪᓐᓇᖅᑐᓂᒃ ᐅᖃᐅᓯᓕᕆᓂᕐᒥᒃ. 
ᑲᔪᖏᖅᓴᖅᐸᓯ ᑐᔅᓯᕋᖃᑦᑕᖁᓪᓗᓯ ᑕᐃᒃᑯᓂᖓ, 
ᑐᔅᓯᕋᐅᑎᓕᐅᖃᑦᑕᕆᔅᓯ ᐅᕙᒍᑦ ᐱᓕᕆᕝᕕᖓᓄᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᒫᓐᑎᐅᕉᖑᓕᕐᒥᔪᖅ, 
ᑲᔪᓯᒋᑦ. 
 
ᐊᖓᔪᖅᑳᖅ ᕇᐊ ᒫᓐᑎᐅᕈ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓪᓗᒥ 
ᐅᖃᐅᓯᖃᖅᑲᐅᒐᒪ ᐃᓱᒪᓕᕆᓂᖅ ᓄᓇᕗᒥ ᑖᓐᓇ 
ᐱᒻᒪᕆᓪᓚᕆᐊᓘᒻᒪᑦ ᐊᒻᒪᓗᑦᑕᐅᖅ ᓱᒋᐊᖃᓕᕋᑦᑕ 
ᐋᖅᑭᒋᐊᕋᓱᓪᓗᒍ. ᐅᖃᖅᑲᐅᒐᒪ ᓄᑖᒥᒃ 
ᐃᓕᓐᓂᐊᖅᑐᓕᕆᓂᖅ ᐃᓕᓴᖅᓯᑉᐸᑕ 
ᐱᒻᒪᕆᐊᓘᓂᖓᓂᒃ ᐃᓱᒪᓕᕆᓂᐅᑉ ᐃᓅᓱᑦᑐᐃᓪᓗ 
ᐃᓕᒋᐊᖃᕐᖓᑕ ᖃᓄᖅ ᐃᓱᒪᑦᑎᐊᕆᓐᓂᖅ 
ᑭᓲᒻᒪᖔᖅ.  
 
ᒥᓂᔅᑕᐅᓪᓗᓂ ᑖᓐᓇ ᒥᓂᔅᑕ ᔪᐊᓇᓯ 
ᐃᓕᓐᓂᐊᖅᑐᓕᕆᓂᕐᒧᑦ ᖃᓄᕐᓕ ᐃᓱᒪᒋᔭᖃᖅᑲ 
ᐃᓅᓱᑦᑐᐃᑦ ᐃᓱᒪᖏᑦ ᖃᓄᐃᑦᑐᕐᔫᔮᕐᒪᖔᑕ 
ᐊᒻᒪᓗᑦᑕᐅᖅ 

ᐱᒻᒪᕆᐅᑎᑦᑎᕚ ᑕᒪᓐᓇ ᐃᓚᓕᐅᑎᔭᐅᓂᖓᓄᑦ 
ᐃᓕᓐᓂᐊᖅᑐᓕᕆᓂᕐᒧᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒫᓐᑎᐅᕈ. 
ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ 
ᐊᐱᕆᒐᕕᑦ. ᒐᕙᒪᓕᒫᕐᖑᓇ ᐃᓱᒪᓕᕆᓂᕐᒥᒃ 
ᐱᓕᕆᐊᖃᕈᒪᔪᕐᔫᔮᖅᑐᖅ ᒐᕙᒪᓕᒫᑦᑎᐊᖑᓗᓂ. 
ᐃᓚᐃᓐᓇᕆᓐᖏᑕᖓ. ᐊᑕᐅᓯᐅᓐᖏᑦᑐᖅ 
ᐱᓕᕆᕝᕕᒃ. ᐃᓕᓐᓂᐊᖅᑐᓕᕆᓂᕐᓕ ᐱᓪᓗᒍ, 
ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕋᔅᓴᖃᖅᑐᒍᑦ 
ᐃᓕᓐᓂᐊᕋᔅᓴᓕᐅᖅᓯᒪᔪᒍᓪᓗ 
ᖃᐅᔨᒪᓕᖅᑎᑦᑎᒐᓱᐊᕐᓂᐅᖃᑦᑕᖅᑐᓂᒃ 
ᓴᖅᑭᔮᖅᑎᑦᑎᒐᓱᐊᕐᓂᐅᖃᑦᑕᖅᑐᓂᓪᓗ 
ᖃᓄᐃᓐᖏᑦᑎᐊᕋᓱᐊᕐᓂᒥᒃ.  
 
ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᓕᒫᑦᑎᐊᖏᑦ ᐱᓕᕆᖃᑎᒋᕙᒻᒥᔭᕗᑦ 
ᖃᐅᔨᒪᑦᑎᐊᕋᓱᐊᖅᑐᑕ ᐃᓅᖃᑎᒌᑦᑎᐊᕐᓂᕐᒧᑦ 
ᐊᑐᐊᒐᖃᕋᓗᐊᕐᒪᖔᑕ. ᑕᐃᒃᑯᐊ 
ᐱᓕᕆᖃᑎᒋᓪᓗᑎᒍ ᐊᑐᐊᒐᓕᐅᖅᑎᓪᓗᒋᑦ 
ᐃᑲᔪᓲᕗᑦ. ᐊᓯᑦᑎᓐᓂᒃ ᐃᑉᐱᒍᓱᑦᑎᐊᕐᓂᕐᒥᒃ 
ᑕᒪᒃᑯᓂᖓᕈᓘᔭᖅ, ᐱᓕᕆᖃᑎᖃᑦᑎᐊᕐᓂᕐᒥᓪᓗ, 
ᐱᖃᑎᒌᓐᓂᕐᒥᒃ, ᑕᐃᒫᒃ ᑕᕝᕙ ᑐᓐᖓᓇᖅᑐᒥᒃ, 
ᐱᐅᔪᒥᒃ, ᐅᓗᕆᐊᓇᓐᖏᑦᑐᒥᒃ 
ᐃᖅᑲᓇᐃᔭᕐᕕᖃᖁᔨᒐᑦᑕ ᐃᓕᓐᓂᐊᖅᑎᓄᑦ 
ᓇᔪᖅᑕᐅᕙᑦᑐᒥᒃ.  
ᐃᓕᓐᓂᐊᖅᑐᓕᕆᔨᒃᑯᑦᑕᐅᖅ ᑐᑭᒧᐊᒃᑎᑦᑎᕙᒻᒥᔪᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 
ᐊᑐᓕᖅᑎᑦᑎᓪᓗᑎᑦ ᑕᒪᒃᑯᓂᖓ ᐊᑐᐊᒐᕐᓂᒃ.  
 
ᐃᓅᖃᑎᒌᑦᑎᐊᓂᖅ ᐊᑐᐊᒐᖓᓂᒃ. ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᒪᓕᒋᐊᖅᓯᒪᓪᓗᑎᒃ, 
ᐱᓗᐊᖅᑐᓂᒃ ᐃᓅᖃᑎᒌᑦᑎᐊᕐᓂᕐᒥᒃ ᐊᒻᒪ 
ᐱᓕᕆᖃᑎᒌᓐᓂᕐᓗ ᑖᒃᑯᐊ ᒪᕐᕉᒃ 
ᑐᓐᖓᕕᓪᓚᕆᐅᖃᑦᑕᖅᑑᒃ ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᓪᓗᒋᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᓵᒋᐊᖅᑑᓕᕐᒥᔪᖅ, ᑲᔪᓯᒋᑦ.  
 

ᐊᖓᔪᖅᑳᖅ ᓯᐊᔭ ᓵᒋᐊᖅᑐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᐅᓯᖅ 
ᐱᒻᒪᕆᓪᓚᕆᐊᓘᒻᒪᑦ ᐃᓄᐃᑦ ᐱᖅᑯᓯᖏᓐᓄᑦ, 
ᐊᖃᐅᓯᐅᑉ ᐊᓯᐅᕙᓪᓕᐊᓂᖓ ᐃᓱᒫᓘᒋᒐᒃᑯ. 
ᐅᕙᖓᑦᑕᐅᖅ ᐃᓄᑦᑎᑐᑦ ᐅᖃᐅᓯᕋ 
ᐊᓯᐅᔨᕙᓪᓕᐊᒻᒥᒐᒃᑯᑦᑕᐅᖅ.  
 
ᐱᒻᒪᕆᐊᓗᒻᒥᒃ ᐃᓕᓐᓂᐊᖅᑐᓕᕆᔨᒃᑯᑦ 
ᐱᖃᑕᐅᓂᖃᕆᐊᖃᕐᖓᑕ ᐃᓕᖅᑯᓯᕐᓄᑦ, ᐱᖅᑯᓯᕐᓄᑦ 
ᑐᕌᖓᑦᑎᐊᕐᓗᑎᒃ ᐃᓄᒃᑐᓪᓗ 
ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᕐᓗᓂ. ᐊᐱᖅᑯᑎᒐ, 
ᑕᕝᕙᓂ ᒥᓂᔅᑕᐅᓪᓗᓂ ᐃᓕᓐᓂᐊᖅᑐᓕᕆᓂᕐᒧᑦ 
ᒐᕙᒪᒃᑯᑦ ᐊᑐᐃᓐᓇᐅᑎᑦᑎᒍᓐᓇᖅᑲᑦ ᒪᕐᕉᓐᓂᒃ 
ᐅᖃᐅᓯᖃᕐᓗᓂ ᐃᓕᓴᑎᑦᑎᓂᕐᒥᒃ 
ᒥᑭᔫᑕᐅᓂᖅᐹᖏᓐᓂᒃ ᑕᑉᐸᐅᖓ ᒍᕋᐃᑦ 12-ᒧᑦ? 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓵᒋᐊᖅᑐᖅ. 
ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ 
ᒥᓂᔅᑕ. ᑖᓐᓇ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᓂ 
ᐃᓕᓐᓂᐊᖅᑎᑦᑎᓂᖅ ᓯᕗᒧᐊᑉᐸᓪᓕᐊᖏᓐᓇᖅᑐᒍᓂᓛᒃ 
ᑕᒪᐅᖓ ᑎᑭᐅᑎᒐᓱᐊᖅᑐᑕ ᒪᕐᕉᓐᓂᒃ ᐅᖃᐅᓰᓐᓂᒃ 
ᐊᑐᕐᓗᑎᒃ ᐃᓕᓐᓂᐊᑎᑦᑎᓂᕐᒧᑦ 
ᖁᕝᕙᓯᓐᓂᓕᒫᑦᑎᐊᖏᓐᓂᒃ ᐊᔪᕐᓇᓐᖏᓐᓂᓕᒫᖏᓐᓂᒃ. 
ᒫᓐᓇ ᑭᓯᐊᓂ ᐃᓕᓴᐃᔩᑦ ᖃᑦᑏᓐᓇᐅᓗᐊᖅᑐᐃᑦ 
ᖁᕝᕙᓯᓐᓂᓕᒫᓂᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ 
ᐃᓕᓐᓂᐊᖅᑎᑦᑎᓂᕐᒧᑦ. ᐸᕐᓇᐅᑎᓕᐅᖅᑐᒍᑦ, 
ᐸᕐᓇᐅᑎᓕᐊᕗᓪᓗ ᐱᕈᖅᐸᓪᓕᐊᑎᓪᓗᒍ, 
ᐊᒥᓱᕈᖅᑎᑉᐸᓪᓕᐊᒐᓱᓐᓂᐊᕐᓗᒋᑦ ᐃᓄᐃᑦ ᐃᓕᓴᐃᔩᑦ 
ᖁᕝᕙᓯᓐᓂᓕᒫᑦᑎᐊᓂᒃ ᓯᕗᓂᑦᑎᐊᑎᓐᓂ, 
ᐊᑯᓐᓂᖓᓂ, ᓯᕗᓂᑐᖃᑦᑎᓐᓄᓪᓗ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑲᑐᖅᑲᐅᓕᕐᒥᔪᖅ, 
ᑲᔪᓯᒋᑦ.  
 
ᐊᖓᔪᖅᑳᖅ ᑲᓵᓐᑐᕋ ᑲᑐᖅᑲᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒐ ᒥᔅᑕ 
ᔪᐊᓇᓯᒧᑦ ᑐᕌᖓᓂᐊᖅᑐᖅ ᒥᓂᔅᑕᐅᓪᓗᓂ 
ᐃᓕᓐᓂᐊᖅᑐᓕᕆᓂᕐᒧᑦ.  
 

ᐃᓕᓴᕕᓕᒫᑦ ᓄᓇᕗᒥ ᖃᐅᔨᓴᕐᕕᓐᓂ, ᑎᒥᓂᓪᓗ 
ᐃᓕᓐᓂᐊᕐᕕᓐᓂ ᐱᑕᖃᓐᖏᒻᒪᑕ.  



ᕿᑎᖅᑰ, ᓄᕕᐱᕆ 22, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

36

ᐊᒻᒪᓗᑦᑕᐅᖅ ᖁᑦᑎᓐᓂᖅᓴᒥᒃ ᐃᓕᓴᓯᒪᔪᐃᑦ 
ᑭᓯᐊᓂ ᐊᖏᖅᑕᐅᓲᖑᓪᓗᑎᒃ 
ᓯᓚᑦᑐᖅᓴᕐᕕᒻᒨᕋᓱᒐᐃᒻᒪᑕ. ᓄᓇᕗᑦ ᒐᕙᒪᒃᑯᖏᑦ 
ᐊᑐᐃᓐᓇᐅᑎᑦᑎᒍᓐᓇᖅᑳ ᐃᓕᓐᓂᐊᕋᔅᓴᑐᐃᓐᓇᕐᓂᒃ 
ᐊᒻᒪᓗᑦᑕᐅᖅ ᖁᑦᑎᓐᓂᖅᓴᓂᒃ ᐃᓕᓐᓂᐊᕋᔅᓴᐅᔪᓂᒃ 
ᓄᓇᓕᓕᒫᓂ? ᐊᒻᒪᓗ ᑕᒪᓐᓇ 
ᓴᖅᑭᖅᑕᐅᔪᓐᓇᕐᓂᖅᑲᑦ, ᖃᖓ 
ᐊᑐᓕᖅᑎᑕᐅᔪᓐᓇᕋᔭᖅᑲ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ. 
ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ 
ᐊᐱᕆᒐᕕᑦ. ᑖᓐᓇ ᐊᐱᖅᑯᑎᑦᑎᐊᕙᒃ. ᒫᓐᓇ 
ᐃᓕᓐᓂᐊᕋᔅᓴᖁᑎᕗᑦ 
ᐊᔾᔨᒌᓐᖏᑦᑑᑎᕈᓘᔭᐅᖃᑦᑕᖅᑐᑦ. ᐃᓚᖏᑦ 
ᐋᓪᐴᑕᒦᓐᖔᖅᑐᑎᒃ, ᐃᓚᖏᑦ 
ᓴᔅᑳᑦᓯᕗᐊᓐᒦᓐᖔᖅᑐᑎᒃ, ᓄᓇᑦᓯᐊᕐᒦᓐᖔᖅᑐᓪᓗ, 
ᓄᓇᕗᒥ ᓴᓇᔭᐅᓯᒪᔪᓪᓗ.  
 
ᑖᒃᑯᐊ ᐊᑐᕐᓗᒋᑦ ᐃᓕᓐᓂᐊᕈᑎᔅᓴᓕᐅᕈᒪᔪᒍᑦ 
ᐃᓗᓕᖅᑐᔪᕕᔾᔪᐊᕌᓗᓐᓂᒃ ᓄᓇᕗᓕᒫᒧᑦ 
ᑐᕌᖓᓂᐊᖅᑐᓂᒃ, ᑭᓯᐊᓂ 
ᓴᖅᑭᑦᑕᐅᑎᒋᔪᓐᓇᔾᔮᓐᖏᒻᒪᑕ. ᒫᓐᓇ 
ᐃᓕᓴᐃᔨᒃᑭᔅᓴᖅᑐᑕ ᐃᓄᑦᑎᑐᑦ ᐃᓕᓴᐃᔨᓂᒃ, 
ᐃᓄᑦᑎᑐᑦ ᐃᓕᓴᐃᔨᖃᕆᐊᖃᕋᓗᐊᖅᑐᑕᐃᓛᒃ.  
 
ᐅᖃᓪᓚᕆᒍᒪᔪᖓ ᐃᑲᔪᖅᓰᒍᒪᒐᑦᑕ ᖁᑦᑎᓐᓂᖅᓴᒥᒃ 
ᐃᓕᓴᔪᓂᒃ ᓯᕗᒧᐊᒃᑲᓐᓂᕋᓱᐊᖅᑎᓪᓗᒋᑦ 
ᐃᓕᓐᓂᐊᖅᑕᒥᓂᒃ ᐊᒻᒪ 
ᐊᑐᐃᓐᓇᕈᑦᑎᐊᖅᑎᒐᓱᐊᕐᓗᒋᑦ 
ᓯᕗᒧᐊᕆᐊᒃᑲᓐᓂᕈᒪᓐᓂᖅᑲᑕ ᓯᓚᑦᑐᖅᓴᕐᕕᓐᓄᑦ 
ᓯᓚᑦᑐᖅᓴᕐᕕᔾᔪᐊᓄᓪᓘᓐᓃᑦ. ᑕᐃᒪ 
ᑎᑎᕋᔅᓴᓕᖅᑯᑎᖃᖁᓘᔭᕋᑦᑕ 
ᑕᑕᑎᖅᑕᐅᒍᓐᓇᖅᑐᓂᒃ ᐃᓕᓐᓂᐊᖅᑎᓄᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ 
ᑕᑎᐅᓕᕐᒥᔪᖅ, ᑲᔪᓯᒋᑦ.  
 
ᓯᕗᓕᖅᑎ ᓕᐅ ᑕᑎ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᐱᖅᑯᑎᒐ ᒥᓂᔅᑕ ᔪᐊᓇᓯᒧᑦ 
ᒥᓂᔅᑕᐅᓪᓗᓂ ᐃᓕᓐᓂᐊᖅᑐᓕᕆᓂᕐᒧᑦ. 
ᑖᓐᓇᐅᓐᖑᓱᑉᐳᖅ. ᑕᒪᒃᑯᐊ ᐃᓄᐃᑦ 
ᐊᕙᑎᕈᖅᓯᒪᔪᐃᑦ, ᐅᖓᑖᓂ ᐊᕙᑎᓂᒃ ᐊᕐᕌᒍᓖᑦ 
ᐃᓕᓐᓂᐊᕆᐊᒃᑲᓐᓂᖅᑎᑕᐅᒍᓐᓇᖅᑳᑦ 
ᖁᑦᑎᓐᓂᖅᓴᒥᒃ?  
 
ᐊᐱᕆᔪᖓ ᐱᔾᔪᑎᖃᖅᑐᖓᐃᓛᒃ ᐃᓛᓐᓂᒃᑯᑦ 
ᖁᑦᑎᓐᓂᖅᓴᒧᑦ ᐃᓕᓐᓂᐊᕆᐊᕋᓱᓚᐅᕋᓗᐊᖅᑐᑎᒃ 
ᓄᖅᑲᓲᖑᒻᒪᑕ ᐃᓱᒪᓪᓗᑎᒃ ᐃᓕᓐᓂᐊᕐᓂᖅ 
ᐱᒻᒪᕆᐊᓘᓱᒋᓇᓂᐅᒃ. ᑭᓯᐊᓂᓕ 19-ᕈᕋᐃᒻᒪᑕ, 
20-ᕈᕇᕋᐃᒻᒪᑕᓗ ᖃᐅᔾᔨᐊᓪᓚᓲᖑᒻᒪᑕ ᒍᕋᐃᑦ 12-
ᒥᒃ ᐱᔭᕇᕈᑎᒥᓂᒃ ᐊᑑᑎᓕᕕᔾᔪᐊᕌᓘᓐᓂᕋᓗᐊᕐᖓᑦ 
ᐃᖅᑲᓇᐃᔮᖅᑖᕋᓱᐊᖅᑐᓂ. ᑭᓯᐊᓂᓕ 
ᐃᓕᓐᓂᐊᕆᐊᒃᑲᓐᓂᕋᓱᒐᐃᒻᒪᑕ ᐅᖃᐅᔾᔭᐅᓲᑦ 
ᓯᓚᑦᑐᖅᓴᕐᕕᓕᐊᖔᖁᔭᐅᓪᓗᑎᒃ, 
ᓯᓚᑦᑐᖅᓴᕐᕕᓕᐊᕈᒪᓲᖑᓇᑎᓪᓗ.  
 
ᑕᐃᒪ ᑕᒪᓐᓇ ᐊᓯᔾᔨᖅᑕᐅᖁᔭᕋᓗᐊᕋ ᖃᐅᔨᒪᒐᒃᑯ 
ᐊᒥᓲᓂᖅᓴᐃᑦ ᐱᔭᕇᖃᑦᑕᕋᔭᕐᖓᑕ ᑕᕝᕙᓂ 
ᓄᓇᕗᒥ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ. 
 
>>ᐸᑦᑕᑐᖅᑐᑦ 
 
ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ 
ᐊᐱᕆᒻᒪᑦ. ᑖᓐᓇ ᐅᖃᐅᓯᐅᔭᕆᐊᖃᓪᓚᕆᑦᑐᒋᔭᕋ 
ᓱᒻᒪᑦ ᐃᓱᖃᖅᑎᑦᑎᕙᒻᒪᖔᑦᑕ ᑕᒪᑐᒥᖓ?  
 
ᓱᒻᒪᑦ ᐊᐳᖅᑕᕈᑎᖃᖅᑎᑦᑎᕙᒻᒪᖔᑕ. 
ᐊᖅᑯᑎᑕᖃᕐᒥᒻᒪᑦ ᐃᓐᓇᕐᓄᑦ ᖁᑦᑎᓐᓂᖅᓴᒥᒃ 
ᐱᔭᕇᕈᑎᔅᓴᐅᔪᓂᒃ. ᐃᓐᓇᐃᑦ ᑕᒪᒃᑯᐊ 
ᓄᓇᕗᒻᒥᐅᑕᐃᑦ ᒍᕋᐃᑦ 12-ᑖᕈᓐᓇᕐᖓᑕ. 
ᓴᓇᓯᒪᓪᓗᑎᒃ ᐃᓐᓇᕐᓄᑦ ᑐᕌᖓᓂᐊᕐᓗᑎᒃ 19 
ᐅᖓᑖᓂ ᐊᕐᕌᒍᓕᓐᓄᑦ, ᖃᑦᑏᓐᓇᑯᓗᓐᓂᒃ 
ᓈᓴᐅᑎᑖᒃᑲᓐᓂᕆᐊᖃᖅᑎᓪᓗᒋᑦ ᐱᔭᕇᕈᑎᔅᓴᓂᒃ, 
ᑕᕝᕘᓇ PASS-ᒥᒃ ᐊᑎᖃᖅᑐᒃᑯᑦ 
ᐱᔭᕇᖅᑎᑕᐅᖃᑦᑕᖅᑐᐃᑦ ᐃᓐᓇᐃᑦ. 
ᑲᔪᖏᖅᓴᐃᖃᑦᑕᖅᑐᒍᑦ ᐱᖃᑕᐅᖁᔨᓪᓗᑕ ᐊᒻᒪᓗ 
ᐊᒥᓲᓂᖅᓴᒻᒪᕆᑯᓗᐃᑦ ᑕᐃᒫᒃ 
ᐱᔭᕇᕈᓐᓇᖃᑦᑕᕋᔭᕐᖓᑕ ᐊᕐᕌᒍᖏᑦ 
ᖁᑦᑎᓐᓂᖅᓴᐅᓕᕋᓱᐊᖅᑎᓪᓗᒋᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖑᓛᓕᐅᓕᕐᒥᔪᖅ, 
ᑲᔪᓯᒋᑦ.  
 
ᐊᖓᔪᖅᑳᖅ ᑏᒐᓐ ᐊᖑᓛᓕᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᓗᓐᖏᑦᑎᐊᖅᑐᖓ 
ᒥᓂᔅᑕ ᔪᐊᓇᓯ ᖃᐅᔨᒪᒻᒪᑦ ᓄᓇᕗᑦ 
ᓴᓇᔭᐅᓐᓂᕐᖓᑦ ᐃᓄᓐᓄᑦ ᑐᕌᖓᓪᓗᓂ.  
 
ᐃᓕᓐᓂᐊᖅᑏᑦ ᐱᖅᑯᓯᖏᓐᓂᒃ, 
ᓇᓴᐅᓯᕆᓂᖏᓐᓄᑦ, ᐅᖃᐅᓯᓕᕆᓂᖏᓐᓄᑦ, 
ᐱᓐᖑᐊᕐᓂᖏᓐᓄᓪᓗ ᐃᓄᐃᑦ ᐱᖅᑯᓯᖏᓐᓂᒃ 
ᐃᓚᔭᐅᒋᐊᓖᑦ. ᐅᑭᐅᖅᑕᖅᑐᒥᐅᑕᐃᑦ 
ᐱᒡᒐᓇᖅᑐᐊᓗᒻᒥᒃ ᓄᓇᖃᕐᖓᑕ ᐊᒻᒪᓗ 
ᐃᓕᓐᓂᐊᖅᑕᒥᓂᒃ ᐱᔭᕇᖃᑦᑕᖅᑐᑎᒃ, ᑭᓯᐊᓂ 
ᑐᓐᖓᐃᓐᓇᖃᑦᑕᖅᑐᒍᑦ ᓄᓇᒧᑦ ᑕᒪᒃᑯᐊᓗ 
ᐅᐱᒍᓱᓐᓇᖃᑦᑕᕐᖓᑕ, ᐅᐱᒍᓱᑎᑦᑎᖃᑦᑕᕐᖓᑕ 
ᓄᓇᖃᖃᑕᐅᒋᐊᔅᓴᖅ ᐊᒻᒪᓗ ᓯᕗᓂᕆᓯᒪᔭᑦᑎᓐᓂᒃ 
ᑲᓱᕐᓇᖅᑐᑎᒃ.  
 
ᐃᓐᓇᑐᖃᐃᑦ, ᐊᓈᓇᒃᑯᒋᔭᐅᔪᐃᑦ, ᒪᒃᑯᑦᑐᐃᑦ, 
ᓱᕈᓰᑦ, ᓄᓇᖅᑲᑎᒌᓪᓗ ᑲᑐᔾᔨᖃᑎᒌᒍᓐᓇᕐᖓᑕ 
ᖃᐅᔨᒪᔭᐅᔪᓂᒃ ᑐᑭᓯᓇᖅᓯᑎᒋᐊᕐᓗᑎᒃ. ᐱᖅᑯᓯᕗᑦ 
ᑲᔪᖏᐊᕆᕙᒃᑲᑦᑎᒍᑦ 
ᐃᓕᓐᓂᐊᖅᑎᑕᐅᒍᒪᔪᕕᔾᔪᐊᕌᓘᓪᓗᑕᓗ.  
ᑕᒪᒃᑯᐊ ᑲᓱᖅᑎᑕᐅᓚᐅᕐᓕᑦ ᒫᓐᓇ 
ᐃᓕᓐᓂᐊᖅᑐᓕᕆᓂᑦᑎᓐᓄᑦ.  
 
ᑖᓐᓇ ᐃᓱᒪᒋᔭᕋ ᐊᓯᓐᓄᓪᓗ ᐃᓱᒪᒋᔭᐅᓯᒪᔪᑦ. 
ᐃᓱᒪᔅᓴᔅᓯᐅᕈᓘᔭᓚᐅᕆᔅᓯ ᖃᓄᖅ 
ᐊᓯᔾᔩᒍᓐᓇᕋᔭᕐᒪᖔᑦᑕ ᐊᑕᐅᓯᐅᓈᖅᑎᕐᓗᒋᑦ. 
ᑕᒪᓐᓇ ᑕᑯᔪᒪᑦᑕᕋᓗᐊᖅᑲᕋ ᓴᖅᑭᕈᓐᓇᕐᓂᖅᑲᓪᓗ 
ᖃᐃᖁᒐᔭᖅᑲᒋᑦ ᑭᓪᓕᓂᖅ ᐃᓕᓴᕕᖓᓄᑦ 
ᓯᕗᓪᓕᖅᐹᖓᓂ ᐆᑦᑐᕋᖅᑕᐅᑎᓪᓗᒍ ᑕᒪᓐᓇ 
ᐱᐅᓂᖅᓴᒥᒃ ᐃᓕᓐᓂᐊᑎᑦᑎᒐᓱᓐᓂᖅ.  
 
ᒥᓂᔅᑕ ᔪᐊᓇᓯᒧᑦ ᐊᐱᖅᑯᑎᒐ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᓪᓗᓂ. 
ᐊᔪᕐᓇᓐᖏᓛᖅ ᐃᓄᓐᓃᓐᖔᖅᑐᓂᒃ 
ᐃᓕᓐᓂᐊᕋᔅᓴᓂᒃ ᐱᑕᖃᖅᑲᑦ ᐃᓕᓐᓂᐊᕈᑎᔅᓴᐃᑦ 
ᒫᓐᓇ ᐊᑐᐃᓐᓇᐅᔪᑦ ᓴᓂᐊᓃᓪᓗᑎᒃ? ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 

>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ. 
ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ 
ᐊᐱᕆᒐᕕᑦ. ᑭᐅᒐᓱᓪᓗᒍ, 
ᐱᓐᖏᔾᔪᑎᔅᓴᖃᓐᖏᑦᑐᒍᑦ. ᐃᓱᒪᒐᒪᓖᓛᒃ 
ᐱᖅᑯᓯᕗᑦ ᓴᒃᑯᒋᐊᖃᓐᖏᓐᓇᑦᑎᒍᑦ 
ᐃᓕᓐᓂᐊᕐᓂᑐᐃᓐᓇᖅ ᐱᔾᔪᑎᒋᓪᓗᒍ.  
 
ᐃᓄᐃᑦ ᖃᐅᔨᒪᔭᑐᖃᖏᑦ ᑐᓐᖓᕕᓪᓚᕆᐅᒻᒪᑕ 
ᐊᖅᑯᑎᒋᔭᐅᓪᓗᓂ ᒐᕙᒪᒃᑯᓐᓄᑦ, ᐱᖅᑯᓯᕐᓗ 
ᐃᓚᒋᔭᐅᓂᐊᕐᓗᓂ ᐱᓕᕆᔾᔪᑎᑦᑎᓐᓂ 
ᐃᓕᓐᓂᐊᖅᑐᓕᕆᓂᑦᑎᓐᓂᓗ. ᑖᓐᓇ 
“ᓄᓇᕗᓯᐅᑎᓐᓄᑦ ᑐᕌᖓᑎᑕᐅᒐᓱᑦᑐᖅ,” 
ᓄᓇᕗᓯᐅᑏᑦ ᐊᑐᐃᓐᓇᐅᑎᑕᐅᒐᓱᑦᑐᑦ 
ᐃᓕᓐᓂᐊᕈᑎᓕᒫᓂ. ᓱᓕ 
ᐱᓕᕆᐊᖑᒃᑲᓐᓂᕆᐊᓕᐅᒐᓗᐊᖅ ᑕᒪᒃᑯᐊᓗ 
ᐃᓕᓐᓂᐊᕋᔅᓴᕈᓘᔭᐃᑦ ᑎᑎᕋᖅᓯᒪᔪᑦ 
ᐊᑐᐃᓐᓇᕈᖅᑕᐅᒋᐊᖃᖅᑐᑎᒃ. ᐃᓄᑦᑎᑐᑦ 
ᑎᑎᕋᖅᑕᐅᖅᑳᖃᑦᑕᕆᐊᓖᑦ 
ᖃᓪᓗᓈᑎᑑᓕᖅᑕᐅᖔᑦᑕᕐᓗᑎᒃ. ᑕᐃᒫᒃ ᑕᕝᕙ 
ᐃᓄᐃᒃ ᖃᐅᔨᒪᔭᑐᖃᖏᑦ 
ᐊᖅᑯᑎᓕᐅᖅᑕᐅᑦᑎᐊᕈᓐᓇᓪᓚᕆᒃᑲᔭᖅᑐᑦ 
ᖁᕝᕙᓯᓯᒋᐊᕐᓗᑎᓪᓗ.  
 
ᑕᐃᒪ ᐅᖃᖅᑲᐅᒐᒪ ᒫᓐᓇ 
ᑲᑎᓐᖓᕈᓘᔭᖅᑐᐊᓗᓐᓂᒃ ᐃᓕᓐᓂᐊᕈᑎᓂᒃ 
ᐊᑐᖅᐸᒃᑲᑦᑕ. ᑕᐃᒫᓪᓗ ᑐᕌᕐᓂᖅᓴᐅᒍᒪᒐᓗᐊᕋᑦᑕ 
ᓄᓇᕗᒻᒦᓐᖔᖅᑐᓂᒃ ᓄᓇᕗᒻᒨᖓᔪᓂᒃ 
ᐃᓕᓐᓂᐊᕈᑎᓂᒃ. ᑕᐃᒫᓪᓗ ᐊᒥᓲᓂᖅᓴᓂᒃ 
ᐃᖅᑲᓇᐃᔭᖅᑎᖃᓕᕈᑦᑕ ᐃᓕᓐᓂᐊᕈᑎᔅᓴᓕᐅᖅᑐᓂᒃ 
ᐃᓕᓴᐃᔨᓄᑦ ᐊᑐᖅᑕᐅᒍᓐᓇᓪᓚᕆᒃᑲᔭᕐᖓᑕ. 
ᑕᕝᕘᓇ ᓯᕗᒧᐊᕆᐊᒃᑲᓐᓂᕈᓐᓇᕋᔭᖅᑐᒍᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒍᕐᓈᖅ-
ᑖᐸᑕᐃᖑᓕᕐᒥᔪᖅ. 
 
ᐊᖓᔪᖅᑳᖅ ᕋᐃᑦᓱᓪ ᑕᒍᕐᓈᖅ-ᑖᐸᑕᐃ 
(ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐊᐱᖅᑯᑎᒋᓂᐊᖅᑕᕋ ᒥᓂᔅᑕ ᔪᐊᓇᓯᒧᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᓗᓂ. 
ᒪᕐᕈᐃᓂᒃ ᐅᖃᐅᓰᖕᓂᒃ ᐅᖃᓪᓚᒍᓐᓇᖅᑐᑦ 

ᐃᓄᒃᑎᑑᕈᓐᓇᖅᑐᓪᓗ ᐃᓕᓴᐃᔩᑦ ᐅᓄᓐᖏᒻᒪᑕ.  
 
ᔭᒐᐃᕙᓪᓕᐊᑐᐃᓐᓇᖅᐳᒍᓂᓛᒃ ᐃᓄᐃᑦ 
ᐅᖃᐅᓯᖏᓐᓂᒃ ᓄᓇᕗᒥ, ᐃᓚᒃᑲᓗ ᐅᑭᐅᖃᑎᒃᑲ 
ᐃᓄᒃᑑᕈᓐᓇᓐᖏᖦᖢᑎᒃ ᐊᒥᓱᑦ.  
ᒫᓐᓇ ᒪᓕᒐᒃᓴᖅ 37 ᐊᑐᕈᓐᓃᖅᑎᓪᓗᒍ, 
ᐊᑐᓕᖅᑎᑕᐅᓂᖓ ᐃᓄᒃᑐᑦ ᒍᕋᐃᑦ 4-ᒥᒃ 9-ᒧᑦ 
2020-ᒥᒃ 2030-ᒧᑦ ᑭᖑᕙᕆᐊᖅᐳᑦ.  
 
ᐃᓄᒃᑐᑦ ᐊᑐᖅᑕᐅᖃᑦᑕᖅᑎᓪᓗᒍ ᐃᒻᒪᖄ 
ᑎᑎᕋᑲᒻᒪᒃᓯᒪᑐᐃᓐᓇᕆᐊᓕᒃ ᖃᓕᐅᔮᖅᐸᐃᑎᑐᑦ 
ᖃᓂᐅᔮᖅᐸᐃᑦᑐᓪᓘᓐᓃᑦ. ᐃᓄᒃᑐᑦ ᐊᑐᕐᓗᒍ 
ᐃᓕᓐᓂᐊᖅᑎᑕᐅᔭᕆᐊᓖᑦ ᐊᑦᑎᖕᓂᖅᐹᓂᒃ 
ᖁᕝᕙᓯᖕᓂᖅᐹᒧᑦ ᐊᒻᒪᓗ ᓈᓴᐅᓯᕆᓂᖅ.  
 
ᖃᓄᐃᒻᒪᑦ ᐅᓄᓐᖏᑦᑐᑯᓘᕙᑦ ᐃᓄᒃᑎᑑᕈᓐᓇᖅᑐᑦ 
ᐃᓕᓴᐃᔩᑦ?  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ. 
ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᒐᕕᑦ. 
ᑖᓐᓇ ᑭᐅᔪᓐᓇᖅᑲᐅᓐᖏᓐᓇᒃᑯ ᑭᐅᔭᕆᐊᒃᓴᖅ 
ᑖᓐᓇ ᐱᔭᕐᓂᓐᖏᑦᑐᐊᓘᖕᒪᑦ.  
 
ᑕᐃᒪᐃᒃᑲᓗᐊᖅᑎᓪᓗᒍ ᐃᒪᐃᓕᔪᓐᓇᖅᑐᖓ, ᒫᓐᓇ 
450-ᓂᒃ ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕈᓐᓇᖅᑐᓂᒃ 
ᐃᓕᓴᐃᔨᑖᕆᐊᖃᖅᑐᒍᑦ ᐃᓄᒃᑎᑐᑦ 
ᐃᓕᓐᓂᐊᖅᑎᑦᑎᓂᐊᖅᐸᑕ. ᒫᓐᓇ 140-ᖑᔪᑦ. 
ᑖᒃᑯᐊ ᓈᓴᐅᑏᑦ ᑕᑯᓐᓇᕈᑦᑎᒃᑯᑦ, 
ᐊᒥᒐᖅᓯᔪᓪᓛᓘᔪᒍᑦ ᑕᐃᒪᓐᓇ ᐃᓕᓴᐃᔪᓐᓇᖅᑐᓂᒃ 
ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᑎᒃ. 
ᑕᐃᒪᐃᔾᔪᑎᖃᑐᐃᓐᓇᕆᐊᓕᒃ ᖃᓄᑭᐊᖅ. 
ᐆᒃᑐᖃᑦᑕᖅᑐᖃᐃ ᐅᓄᓐᖏᓗᐊᕐᓂᖏᓐᓄᑦ ᐊᒻᒪᓗ 
ᐃᓕᓴᐃᔨᓐᖑᕋᓱᒃᑐᑦ ᐅᓄᓐᖏᓗᐊᕐᓂᖏᓐᓄᖅᑲᐃ 

ᐅᕝᕙᓘᓐᓃᑦ ᐱᓇᔪᓐᖏᑦᑐᑦ.  
 
ᓄᓇᕗᒥ ᐃᓕᓐᓂᐊᖅᑎᑦᑎᔨᓐᖑᕆᐅᖅᓴᕐᓂᕐᒧᑦ 
ᐃᓕᓐᓂᐊᕈᑏᑦ ᓯᓚᑦᑐᖅᓴᕐᕕᖕᒦᖃᑦᑕᕐᒪᑕ ᒫᓐᓇ 
ᐃᓕᓴᖅᑐᑦ ᐅᓄᕐᓂᖅᐹᖑᔪᑦ, ᐃᓛᒃ ᐊᕐᕌᒍ 
ᓯᕗᓪᓕᖅᐹᒥᒃ, ᑐᒡᓕᐊᓂ, ᐱᖓᔪᐊᓂ, 
ᑎᓴᒪᖓᓂᓪᓗ 93-ᖑᔪᑦ ᐃᓕᓴᖅᑐᑦ 23-ᓗ 
ᐱᔭᕇᖅᓯᓂᐊᖅᖢᑎᒃ ᑕᒪᑐᒪᓂ ᐅᐱᕐᖔᖅ 
ᐊᒡᒋᖅᑐᒥ. ᑕᐃᒪᓐᓇ 450-ᓂᒃ 
ᐃᓕᓴᐃᔨᖃᕆᐊᖃᖅᖢᑕ, ᐅᓄᒃᑲᓐᓂᖅᑐᐊᓗᖕᓂᒃ 
ᐃᓕᓴᐃᔨᑖᖅᐸᓪᓕᐊᒋᐊᖃᖅᑐᒍᑦ.  
 
ᐄ, ᐊᖏᖃᑎᒋᓪᓗᒋᓪᓗ ᒪᕐᕉᖕᓂᒃ ᐅᖃᐅᓰᖕᓂᒃ 
ᐊᑐᖅᑐᓂᒃ ᐱᔭᕆᐊᖃᖅᑐᒍᑦ. ᑕᐃᒪ 
ᐊᐱᖅᑯᑎᒋᒋᓪᓗᒍ ᖃᓄᐃᒻᒪᑦ ᑕᐃᒪᐃᓕᖓᖕᒪᖔᑕ. 
ᐊᑏ, ᐱᓕᕆᕝᕕᒃᐳᑦ ᐅᖄᓚᕕᒋᖃᑦᑕᒃᑭᑦ 
ᐱᓇᔪᒍᒪᒍᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖃᕙᕙᐅᖑᓕᕐᒥᔪᖅ, 
ᑲᔪᓯᒋᑦ. 
 
ᐊᖓᔪᖅᑳᖅ ᐃᓄᒃᐸᐅᔭᖅ (ᑭᒻ) ᖃᕙᕙᐅᖅ 
(ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᔪᒃᓴᐅᕗᑎᑦ ᓄᓇᕗᒥ ᐃᓕᓐᓂᐊᕐᕕᐊᓗᐃᑦ 
ᐊᑐᕐᒪᑕ ᐋᓪᐴᑕᐅᑉ 
ᐃᓕᓐᓂᐊᕈᑎᒃᓴᓕᐊᕆᓯᒪᔭᖏᓐᓂᒃ. ᒥᓂᔅᑕ 
ᔪᐊᓇᓯᒧᑦ ᐊᐱᖅᑯᑎᒋᔭᕋ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᓪᓗᓂ. 
ᓇᓗᓇᐃᔭᐃᔪᓐᓇᖅᐹ ᒫᓐᓇ 
ᖃᓄᐃᓕᐅᖅᐸᓪᓕᐊᒻᒪᖔᖏᑦ ᓄᓇᕗᒥ 
ᓴᓇᔭᐅᓯᒪᔪᓂᒃ ᐃᓕᓐᓂᐊᕐᕕᐊᓗᖕᒥ 
ᐃᓕᓐᓂᐊᕈᑎᒃᓴᓂᒃ ᐊᑐᕈᓐᓇᖅᓯᓂᐊᕐᒪᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ. 
ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ 
ᐊᐱᕆᖕᒪᑦ. ᐃᓕᓐᓂᐊᕈᑎᒃᓴᐃᑦ 
ᐃᓕᓐᓂᐊᕈᑎᒃᓴᓕᐅᕐᓂᕐᓗ ᑕᒪᓐᓇ 
ᐊᑲᐅᓐᖏᓕᐅᕈᑕᐅᖃᑕᐅᖅᑰᕐᒪᑦ 
ᐊᔾᔨᒌᓐᖏᓗᐊᖃᑦᑕᕐᒪᑕᐃᒃᑯᐊ 
ᐃᓕᓐᓂᐊᕈᑎᒃᓴᓕᐊᖑᔪᑦ. 

ᐅᖃᖅᑐᖃᖅᑲᐅᖕᒪᑦ ᐅᖃᐅᓰᑦ ᒥᒃᓵᓄᑦ 
ᖃᓕᐅᔮᖅᐸᐃᑦ ᖃᓂᐅᔮᖅᐸᐃᓪᓘᓐᓃᑦ 
ᐊᑐᖅᑕᐅᓂᖏᑦ.  
 
ᐱᓕᕆᕝᕕᒃᐳᑦ ᒫᓐᓇ ᐊᑐᖅᐸᓪᓕᐊᓕᖅᑐᑦ 
ᐃᓕᓐᓂᐊᕈᑎᒃᓴᓂᒃ ᖃᓄᖅ 
ᐋᖅᑭᒃᓯᒪᔭᕆᐊᖃᕐᓂᖏᑦ ᐊᒻᒪᓘᓐᓃᑦ ᓇᓕᐊᒃ 
ᐃᓄᐃᑦ ᐅᖃᐅᓯᖓᑦ ᐊᑐᖅᑕᐅᓂᐊᕐᒪᖔᑦ. ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓂᒃ 
ᐃᑲᔪᖅᑎᖃᖅᖢᑎᒃ ᐱᓕᕆᔪᒍᑦ ᑖᒃᑯᐊ 
ᐱᔪᓐᓇᕐᓂᖅᑖᖅᑎᑕᐅᓯᒪᖕᒪᑕ ᐋᖅᑭᒃᓱᐃᓂᕐᒥᒃ 
ᐃᓄᐃᑦ ᐅᖃᐅᓯᖏᑕ ᑕᐃᒎᓰᑦ 
ᐊᑐᖅᑕᐅᖃᑦᑕᕐᓂᐊᖅᑐᑦ ᓇᓕᐊᖕᓂᑐᐃᓐᓇᖅ 
ᐃᓕᓐᓂᐊᕈᑕᐅᔪᓂᒃ ᓈᓴᐅᓯᕆᓂᐅᒃᐸᑦ, 
ᐃᓅᓯᓕᕆᓂᐅᒃᐸᑦ.  
 
ᑕᐃᒪᐃᑦᑑᖕᒪᑦ ᐊᔾᔨᒌᓂᒃ ᐅᖃᐅᓯᖅᑕᓂᒃ 
ᐊᑐᖅᐸᓪᓕᐊᓕᖅᑐᒍᑦ. ᑕᒪᓐᓇ ᐊᒃᓱᐊᓗᒃ 
ᐱᕚᓪᓕᐅᑕᐅᓂᐊᖅᑐᖅ ᐃᓱᒫᓘᑎᒋᔭᐅᖕᒪᑦ ᑕᒪᓐᓇ 
ᐃᓕᓐᓂᐊᕐᓂᓕᕆᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓇᐅᓂᐊᓕᕐᒥᔪᖅ, ᒥᔅ 
ᐋᕆᐊᒃ. 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕐᕖᑦ 
ᐊᒃᓱᐊᓗᒃ ᐱᕐᔪᐊᖑᔪᑦ ᐃᓕᖅᑯᓯᑦᑎᓐᓂᒃ 
ᐃᓕᑉᐹᓪᓕᐅᑎᒋᖃᑦᑕᕋᑦᑎᒃᑯ.  
 
ᑲᖏᖅᑐᒑᐱᖕᒥ ᐱᖅᑯᓯᓕᕆᕕᒃᑕᓕᒃ ᐃᓕᓐᓂᐊᕐᕕᒃ 
ᐃᓐᓇᕐᓄᑦ ᐃᓐᓇᑐᖃᕐᓄᓪᓗ ᐱᖅᑯᓯᑐᖃᕗᑦ 
ᐃᓕᓐᓂᐊᖅᑕᐅᓂᐊᕐᒪᑕ ᐊᒻᒪᓗ ᐊᔾᔨᒥ 
ᐊᓐᓄᕌᖏᓐᓂᒃ ᓴᓇᕙᒃᑐᑎᒃ ᐊᒻᒪᓗ 
ᐊᐅᓪᓚᖅᓯᒪᓪᓗᑎᒃ ᖃᓄᖅ ᐊᓐᓇᒍᓐᓇᕐᒪᖔᑦ 
ᐃᓕᓐᓂᐊᖅᑎᑕᐅᖃᑦᑕᖅᑐᑦ. ᐊᒃᓱᐊᓗᒃ ᑖᓐᓇ 
ᐱᐅᔪᖅ.  
 
ᒥᓂᔅᑕ ᔪᐊᓇᓯᒧ ᐅᓇ ᐊᐱᖅᑯᑎᒋᔪᒪᔭᕋ 
ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕᕆᔭᐅᓪᓗᓂ 
ᑕᐃᒪᐃᑦᑐᓂᒃ ᐱᖅᑯᓯᓕᕆᕝᕕᖕᓂᒃ 
ᐃᓕᓐᓂᐊᕐᕕᖕᓂᒃ ᓴᓇᒃᑲᓐᓂᕐᓂᐊᖅᐱᓰ ᓄᓇᕗᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑖᓐᓇ 
ᐊᐱᖅᑯᑎᒋᒐᖕᓂ. ᐱᖅᑯᓯᓕᕆᕕᖕᒧᐊᓚᐅᓐᖏᓐᓇᒪ 
ᓱᓕ ᑭᓯᐊᓂ ᑕᐃᑯᖓ ᑕᑯᔭᖅᑐᕈᒪᓛᖅᑐᖓ.  
 
ᐅᖃᒃᑲᓐᓂᕈᒪᖕᒥᔪᖓ ᐃᓘᓐᓈᓗᖏᑦ ᐊᐱᖅᑯᑎᒋᔭᓯ 
ᑭᐅᔪᓐᓇᓐᖏᓐᓇᒃᑭᑦ ᑕᐃᒪᐃᑦᑑᓂᖓᓄᑦ 
ᐃᖅᑲᓇᐃᔭᖅᑎᖃᐅᖅᑐᒍᑦ. ᐃᓕᓐᓂᐊᖅᑐᓕᕆᔨᒃᑯᑦ 
ᐃᓕᖅᑯᓯᓕᕆᔨᒃᑯᓪᓗ ᑕᐃᑲᓂ ᐃᖅᑲᓇᐃᔭᖅᑏᑦ 
ᐃᑲᔪᖅᑎᒋᖃᑦᑕᕋᒃᑭᑦ ᐅᐸᓗᖓᐃᔭᖅᑕᐅᓪᓗᖓ 
ᒪᑯᐊᓗ ᑐᓴᐅᒪᔭᕆᐊᖃᖅᑕᒃᑲ 
ᑐᓴᐅᒪᑎᑕᐅᖃᑦᑕᖅᑐᒋᑦ. ᑭᓯᐊᓂᑦᑕᐅᖅ 
ᓂᐊᖁᓐᓃᑦᑐᐃᓐᓈᓘᔪᓐᓇᖃᑦᑕᕐᒪᑕ ᒥᓂᔅᑕᐅᑉ 
ᑐᖏᓕᕋᐅᓇ ᑭᐅᖁᓂᐊᕋᒃᑯ ᐊᐱᖅᑯᑎᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᕕᓕᐅᕆᑎ. 
 
ᕕᓕᐅᕆᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᒃᑎᑐᑦ 
ᐅᖃᓪᓚᓐᓂᐊᕋᒪ.  
 
ᑖᓐᓇ ᐃᓕᖅᑯᓯᓕᕆᓂᐅᑉ ᐃᓗᐊᓂ, ᓄᓇᕗᒻᒥ 
ᐱᖅᑯᓯᓕᕆᕕᑦᑕᖃᐅᕐᒪᑦ 6-ᖑᓪᓗᑎᒃ ᑖᒃᑯᐊ 
ᓄᓇᓖᑦ ᓄᓇᕗᒻᒥ ᐱᖅᑯᓯᓕᕆᕕᖃᖅᑐᑦ. 
ᑭᓯᐊᓂᑦᑕᐅᖅ ᑖᓐᓇ ᑭᓪᓕᒋᓐᖏᒻᒪᒍ ᑖᒃᑯᐊᑦᑕᐅᖅ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓐᓇᑐᖃᐃᑦ 
ᐊᒻᒪᓗ ᒪᒃᑯᒃᑐᐃᑦ.  
 
ᐃᓕᖅᑯᓯᓕᕆᓂᐅᑉ ᐃᓗᐊᓂ ᑐᒃᓯᕋᐅᑎᒃᑯᑦ 
ᑐᒃᓯᕋᕐᕕᒃᓴᐅᒻᒪᑦ ᓄᓇᓕᓕᒫᑦ ᑐᒃᓯᕋᕈᓐᓇᖅᑐᑦ 
ᐃᑲᔪᖅᑕᐅᔪᒪᔾᔪᑎᓄᑦ ᐱᓕᕆᐊᖃᕈᒪᓐᓂᖅᐸᑕ 
ᐃᓕᖅᑯᓯᓕᕆᓂᐅᑉ ᐃᓗᐊᑎᒍᑦ 
ᐅᖃᐅᓯᓕᕆᓂᐅᒐᓗᐊᖅᐸᑦ ᐅᕝᕙᓘᓐᓃᑦ 
ᐃᓕᑦᑎᒍᒪᓐᓂᕈᔅᓯ ᐃᓄᐃᑦ ᐱᖅᑯᓯᑐᖃᖏᓐᓂᒃ 
ᐃᓐᓇᕐᓂᒃ ᐱᓕᕆᖃᑎᖃᕐᓗᑎᑦ ᑐᒃᓯᕋᐅᑎᑎᒍᑦ 
ᑐᒃᓯᕋᕐᕕᒃᓴᖅ ᕿᓄᕕᒃᓴᖅ ᐃᓕᖅᑯᓯᓕᕆᔨᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓇᐅᓂᐊᓕᕐᒥᔪᑦ, ᒥᔅᑕ 
ᒪᓕᓐᔅ. 
 
ᒪᓕᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓐᖑᐊᕐᓂᖅ ᒪᒃᑯᒃᑐᓄᑦ ᐊᒃᓱᐊᓗᒃ ᐱᕐᔪᐊᖑᖕᒪᑦ 
ᓄᓇᕗᒻᒥ ᑲᓇᑕᒥ ᐅᑭᐅᒃᑯᑦ ᐱᓐᖑᐊᕐᕕᖕᓂᒃ 
ᐊᐅᔭᒃᑯᓪᓗ ᐊᒻᒪᓗ ᐅᑭᐅᖅᑕᖅᑐᒥ ᐱᓐᖑᐊᕐᕕᖕᓂ 
ᐃᓚᐅᔪᓐᓇᕐᒪᑕ ᐊᒻᒪᓗ ᐃᓄᐃᑦ ᐱᓐᖑᐊᕈᓯᖏᓐᓂᒃ.  
 
ᑐᑭᓯᐅᒪᓂᕋ ᒪᓕᒃᖢᒍ ᑖᓐᓇ ᒥᓂᔅᑕ 
ᐃᓚᐅᖃᑦᑕᖅᓯᒪᔪᖅ, ᑭᓯᐊᓂ ᐃᓄᐃᑦ 
ᐱᓐᖑᐊᕈᓯᖏᑦ ᐊᑐᐃᓐᓇᕈᖅᑎᑕᐅᒐᔪᓐᖏᒻᒪᑕ 
ᓄᓇᓕᑦᑎᓐᓂ. ᐃᓕᓐᓂᐊᖅᑕᐅᔪᓐᓇᖃᑦᑕᕐᓂᐊᕐᒪᑕ 
ᐃᓕᓐᓂᐊᕐᕕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ. 
ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᒐᕕᑦ. 
ᐄ, ᐱᓐᖑᐊᕐᓂᖅ ᐃᓚᒋᔭᐅᖃᑕᐅᓯᒪᓪᓚᕆᖕᒪᑦ 
ᐅᑭᐅᖅᑕᖅᑐᒥ ᐱᓐᖑᐊᖅᑐᓄᑦ ᑲᓇᑕᒥᓗ 
ᐱᓐᖑᐊᖅᑐᓂᒃ. ᐃᓄᐃᑦ ᐱᓐᖑᐊᕈᓯᖏᓐᓄᑦ 
ᐅᐸᒃᓯᒪᓐᖏᖦᖢᖓ ᑭᓯᐊᓂ ᐹᑦᒪᓐᑕᓐᒧᑦ 
ᐱᓐᖑᐊᖃᑦᑕᕐᓂᖂᓪᓗᖓ.  
 
ᑐᖏᓕᕋ ᐃᓕᖅᑯᓯᓕᕆᔨᒃᑯᓐᓄᑦ 
ᑭᐅᑦᑎᐊᕐᓂᖅᓴᐅᔪᓐᓇᖅᑐᖅ ᐅᕙᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᕕᓕᐅᕆᑎ.  
 
ᕕᓕᐅᕆᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᕕᕝᕗᐊᓕᑕᒫᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᖅᑭᖃᓲᖑᒐᑦᑕ ᐃᓄᐃᑦ ᐅᖃᐅᓯᖏᑦ 
ᐱᔾᔪᑎᒋᓪᓗᒋᑦ, ᑭᓯᐊᓂ ᐃᓄᐃᑦ ᐃᓕᖅᑯᓯᖓᑦ 
ᐅᖃᐅᓯᖓᓪᓗ ᐊᕕᒐᔅᓴᐅᑦᑎᐊᓲᖑᓐᖏᒻᒪᑕ. 
ᓄᓇᓕᔅᓯᓐᓂ ᐃᓕᓐᓂᐊᕐᕕᔅᓯᒍᑦ ᐱᓕᕆᔪᓐᓇᕐᒥᒐᔅᓯ 
ᐃᓄᐃᑦ ᐱᓐᖑᐊᕈᓯᖏᓐᓂᒃ ᐃᓕᑦᑎᔪᓐᓇᕐᓗᓯ 

ᐃᓕᓐᓂᐊᕐᕕᔅᓯ ᐊᐅᓚᔾᔭᒋᐊᕈᓐᓇᖅᑕᖏᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ 
ᒪᓐᓂᐊᐱᐅᓕᕐᒥᔪᖅ, ᑲᔪᓯᒋᑦ. 
 
ᒪᓐᓂᐊᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓅᓪᓗᑕ ᐅᖃᐅᓯᑐᖃᑦᑎᓐᓂᒃ ᐃᓄᒃᑎᑐᑦ 
ᐅᖃᓪᓚᒍᓐᓇᕋᑦᑕ, ᐃᓛᒃ ᐃᓕᑉᐸᓪᓕᐊᔭᕆᐊᖃᕋᑦᑕ.  
 
ᐅᔾᔨᕆᕙᓪᓕᐊᓕᕋᒪ ᐃᓄᐃᑦ 
ᐃᓄᒃᑎᑑᓐᖏᓗᐊᓕᖅᑐᑦ 
ᐅᒃᑑᖃᑦᑕᕋᓱᒃᓯᒪᒐᓗᐊᖅᖢᑎᒃ 
ᐃᓕᓐᓂᐊᖅᑎᑕᐅᓚᐅᖅᓯᒪᓐᖏᒃᑲᓗᐊᖅᖢᑎᒃ 
ᐃᓕᓐᓂᐊᕐᕕᖕᓂ. ᑕᐃᒪᐃᒃᑲᓗᐊᖅᑎᓪᓗᒍ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᑕᐅᖃᑦᑕᓐᖏᑦᑐᑦ 
ᑕᑯᖃᑦᑕᖅᓯᒪᓪᓗᖓᓗ. ᐃᓄᒃᑎᑐᑦ 
ᐃᓕᓐᓂᐊᖅᑐᓃᓚᐅᖅᓯᒪᓐᖏᑦᑐᖓ ᐊᕐᕌᒍᓄᑦ 
ᐱᖓᓱᓄᑦ ᑕᐃᒪᐃᑦᑑᓂᖓᓄᓪᓗ ᐅᕙᓐᓄᑦ 
ᐱᒡᒐᓇᕐᓂᖅᓴᐅᓚᐅᖅᓯᒪᔪᑦ. ᐃᓄᐃᑦ 
ᐅᖃᐅᓯᖓᓐᓂᒃ ᐅᑎᖅᑎᑦᑎᓇᓱᒃᑐᖓ ᐅᐱᓐᓇᑦᑕ 
ᐃᓅᓪᓗᑕ ᐊᒻᒪᓗ ᐅᐱᑦᑕᕆᐊᖃᖅᖢᑕ ᐃᓅᒐᑦᑕ.  
 
ᒥᔅᑕ ᔪᐊᓇᓯᒧᑦ ᐊᐱᖅᑯᑎᒐᐅᓇ ᐅᖃᐅᓯᓕᕆᓂᕐᒧᑦ 
ᒥᓂᔅᑕᕆᔭᐅᓪᓗᓂ. ᐅᔾᔨᕆᓯᒪᕖᑦ ᐃᓚᖏᑦ ᐃᓄᐃᑦ 
ᓄᓇᕗᒻᒥᐅᑕᐃᑦ ᐃᓄᒃᑎᑑᕈᓐᓇᓐᖏᑦᑐᑦ ᐊᒻᒪᓗ 
ᖃᓄᐃᓕᐅᖅᐱᑦ? ᐄ, ᑭᐅᖅᑲᐅᔭᕋᓗᐊᑦ ᑖᓐᓇ 
ᖃᐅᔨᒪᔪᖓ, ᑭᓯᐊᓂ ᑕᒪᓐᓇ 
ᐅᖃᐅᓯᕆᒃᑲᓐᓂᕈᓐᓇᖅᐱᐅᒃ 
ᐃᓗᓕᖃᐅᕐᓂᖅᓴᐅᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ. 
ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᓱᕐᒪᑦ. ᑕᐃᒪᐃᓛᒃ 
ᐅᖃᖅᑲᐅᒐᒪ ᐅᖃᐅᓯᓕᕆᓂᖅ ᖁᕕᐊᒋᓂᕋᖅᓱᒍ 
ᐊᒻᒪᓗ 



ᕿᑎᖅᑰ, ᓄᕕᐱᕆ 22, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

41

ᑐᓴᖅᓴᐅᖃᑦᑕᖁᓪᓗᒍ ᑕᐃᒪᓐᓇ ᐊᒻᒪᓗ 
ᐊᑐᖃᑦᑕᕐᓗᒍ ᑭᓯᐊᓂ, ᑐᓴᖅᓴᐅᓗᓂ ᑭᓯᐊᓂ, 
ᐊᑐᖃᑦᑕᕐᓗᒍ ᑭᓯᐊᓂ ᓲᕐᓗ ᐆᒪᓂᐊᖅᑐᖅ. ᐄ, 
ᐅᔾᔨᕆᓯᒪᒻᒥᔭᕋ ᑖᓐᓇ ᓲᕐᓗ 
ᐊᑐᖅᑕᐅᓐᖏᓗᐊᓕᕐᓂᖓᓂᒃ ᐅᕝᕙᓘᓐᓃᑦ 
ᖃᓪᓗᓇᐅᔭᕐᓂᖅᓴᐅᖃᑦᑕᖅᐸᓪᓕᐊᑐᐃᓐᓇᖅᑑᔮᕐᓂ
ᖏᓐᓂᒃ. ᑭᓯᐊᓂᑦᑕᐅᖅ ᐃᓚᖏᑦ ᓄᓇᓖᑦ 
ᓴᓐᖏᓂᖃᖅᑐᐊᓘᒻᒥᔪᑦ ᐅᖃᐅᓯᕐᒥᒍᑦ ᑖᓐᓇ 
ᐅᔾᔨᕆᔭᐅᖁᒋᐊᑐᐃᓐᓇᖅᓱᒍ.  
 
ᑖᓐᓇ ᒐᕙᒪᐅᑉ ᐃᓗᐊᓂ ᑖᓐᓇ 
ᐃᓕᖅᑯᓯᓕᕆᔨᒃᑯᓐᓂ ᐸᕐᓇᐅᑎᖃᖅᑐᒍᑦ ᐆᒥᖓ 
ᑕᐃᒍᖅᑕᐅᔪᖅ “ᐅᖃᐅᓯᕗᑦ,” ᐅᖃᐅᑎᓲᑦ ᐸᕐᓇᐅᑎ, 
ᑖᓐᓇᓗ ᐅᖃᐅᓯᕗᑦ 2.0. ᑖᓐᓇ ᓄᓇᕗᒻᒥᐅᓄᑦ 
ᐱᕕᖃᖅᑎᑦᓯᒋᐊᖃᕐᒪᑦ ᐱᔨᑦᓯᕋᐅᑏᑦ ᒐᕙᒪᒃᑯᑦ 
ᐊᐅᓚᑕᖏᑦ ᐱᓕᕆᐊᓪᓗ ᓴᖅᑭᔮᕈᓐᓇᖁᓪᓗᒍ, 
ᑐᓴᖅᓴᐅᒍᓐᓇᖁᓪᓗᒍ, ᐊᑐᖅᑕᐅᒍᓐᓇᖁᓪᓗᒍ 
ᓇᒥᑐᐃᓐᓇᖅ ᒐᕙᒪᐅᑉ ᐃᓗᐊᓂ. ᐊᒻᒪᓗ ᐅᑯᐊ 
ᐱᔾᔪᑎᒋᓗᐊᕐᓗᒋᑦ ᐃᓕᓐᓂᐊᕐᓂᒃᑯᑦ, 
ᐃᖅᑲᓇᐃᔭᕐᓂᒃᑯᑦ, ᐱᔨᑦᓯᕋᐅᑎᒃᑯᑦ, ᐊᒻᒪᓗ 
ᐅᑎᖅᑎᑦᓯᒐᓱᐊᖃᑦᑕᖅᑎᓪᓗᒋᑦ ᓲᕐᓗ ᐃᓚᖏᑦ 
ᐊᓯᐅᔨᓯᒪᓕᕐᓂᕋᐃᒻᒪᑕ. ᑖᓐᓇ revitalization-
ᖑᓂᕋᖅᑕᐅᔪᖅ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑦᓯᓕᖕᒧᑦ 
ᒪᓕᒐᓕᐅᖅᑎᐅᓕᕐᒥᔪᖅ, ᒥᔅᑕ ᐊᒃᖤ. 
 
ᐊᒃᖤ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐃᓕᓐᓂᐊᖅᑎᐅᓪᓗᖓᐃᓛᒃ ᓇᒻᒥᓂᖅ ᐱᔭᔅᓴᒃᑲ 
ᐱᒐᓱᒃᑲᓗᐊᖅᑐᒋᑦ ᐱᔭᕆᐊᑐᕙᒻᒪᑦ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᓯᓐᓈᓪᓗ. ᒥᓂᔅᑕᒧᑦ 
ᐊᐱᖅᑯᑎᒐ: ᖃᖓᓕᑕᐃᒪ ᐃᒻᒥᓂᒃ ᐃᓕᓐᓂᑦ 
ᐱᒍᒪᔭᑎᑦ ᐱᒍᓐᓇᖅᓯᕙᑉᐱᒋᑦ ᐊᓕᐊᓇᐃᒋᔭᑎᑦ? 
ᐃᓱᒪᒋᓪᓗᒍ ᐱᔭᔅᓴᓕᕕᔾᔪᐊᕌᓘᔪᔅᓴᐅᕙᒃᑲᕕᑦ 
ᐃᕝᕕᑦ ᒫᓐᓇ ᐃᖅᑲᓇᐃᔮᖓᓂᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ. 
ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 

ᐊᐱᖅᑯᑎᒋᔭᖓᓄᑦ. ᑭᒻᒥᕈᒻᒦᓚᐅᕋᒪ 
ᑲᑎᒪᒋᐊᖅᓯᒪᓪᓗᑕ ᐃᓕᓐᓂᐊᖅᑐᓕᕆᓂᐅᑉ 
ᐱᖁᔭᖓᓂᒃ ᐱᔾᔪᑎᖃᖅᓱᑕ. ᑖᕙᓃᖃᑎᒋᔭᕋ 
ᐊᐱᕆᒻᒫᖓ ᐊᖏᕐᕋᖅᓯᒪᖃᑦᑕᕋᓗᐊᕐᒪᖔᕐᒪ. 
ᑭᖑᒧᑦ ᐊᕐᕌᒎᓚᐅᖅᑐᒥ ᐃᖅᑲᖅᓴᓚᐅᕋᒪ 
ᕕᕝᕗᐊᕆᒥ ᐱᒋᐊᖅᓱᒍ ᑕᖅᑭᑕᒫᑦᓯᐊᖅ 
ᑕᐃᑲᓐᖓᓂ ᐊᐅᓪᓚᖃᑦᑕᖅᓯᒪᓕᖅᑐᖓ ᓇᒧᑭᐊᖅ. 
ᓇᒨᒐᓗᐊᖅᐸᑦ ᑕᖅᑭᑕᒫᑦ 
ᐊᐅᓪᓚᕆᐊᖃᖃᑦᑕᖅᑐᖓ.  
 
ᑭᓯᐊᓂ ᐊᖏᕐᕋᖅᓯᒪᓕᕋᐃᒐᒪ, ᐃᓛᒃ ᑕᒪᐅᖓ 
ᐃᖃᓗᓐᓄᑦ ᑲᑎᒪᒋᐊᖃᑦᑕᕋᑦᑕ ᐅᐱᓐᓇᕋᓗᐊᕋᓂ 
ᒫᓂ ᑲᑎᒪᓲᖑᒐᑦᑕ. ᑭᓯᐊᓂ 
ᐊᖏᕐᕋᖅᓯᒪᒐᓱᐊᖃᑦᑕᕐᒥᔪᖓ 
ᕿᑐᕐᖓᖃᕐᒥᒐᒪᑦᑕᐅᖅ ᓯᑕᒪᓂᒃ, ᑭᓯᐊᓂ ᐄ, 
ᐱᕕᖃᖃᑦᑕᕆᐊᖃᕐᒥᔪᖓᑦᑕᐅᖅ ᓇᒻᒥᓂᖅ 
ᐃᓚᒃᑲᓃᖃᑦᑕᕆᐊᖃᓲᖑᒐᑦᑕ, (ᑐᓵᔨᑎᒍᑦ) ᑭᓯᐊᓂ 
ᐱᔭᕆᐊᑐᔪᐊᓘᒻᒪᑦ ᐱᕕᔅᓴᖅᓯᐅᕋᓱᑦᑐᓂ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᕐᓗᖅᑑᒧᑦ 
ᒪᓕᒐᓕᐅᖅᑎᐅᓕᕐᒥᔪᖅ, ᒥᔅ ᖃᐅᓪᓗᐊᖅ, ᑲᔪᓯᒋᑦ. 
 
ᖃᐅᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᓄᓇᓕᒐᓛᓗᓐᓂ ᓱᕈᓯᓛᖅᑕᖃᕐᖓᑦ 
ᖃᐅᔨᒪᑦᑎᐊᓐᖏᓪᓚᕆᑦᑐᓂᒃ ᐱᖅᑯᓯᕐᓂᒃ 
ᐃᓕᖅᑯᓯᕐᓂᓪᓗ ᐊᓐᓇᐅᒪᔾᔪᑎᔅᓴᓂᒃ 
ᐊᐅᓪᓚᖅᓯᒪᓗᓂ. ᑮᓇᐅᔾᔭᓴᓐᖏᑦᑐᓂᒃ 
ᐃᑲᔪᖅᓰᒃᑲᓐᓂᖅᑐᓂᒃ ᐱᒋᐊᖃᓪᓚᕆᑦᑐᒍᑦ 
ᐊᐅᓚᐅᔾᔨᖃᑦᑕᕈᓐᓇᕋᔭᖅᑐᓂᒃ.  
 
ᒥᓂᔅᑕᒧᑦ ᐊᐱᕆᔪᖓ ᐱᖅᑯᓯᓕᕆᓂᕐᒧᑦ 
ᐃᑦᑕᕐᓂᓴᓕᕆᓂᕐᒧᓪᓗ ᒥᓂᔅᑕᐅᓪᓗᓂ. 
ᖃᓄᐃᓕᐅᒃᑲᓐᓂᓲᖑᕕᓯ ᐱᖅᑯᓯᖅᐳᑦ 
ᐆᒻᒪᑎᒐᓱᐊᖅᑐᒍ ᓄᓇᓕᓐᓂ, ᖃᓄᕐᓗ 
ᐃᓱᒪᑖᓲᖑᕕᓯ ᓇᓕᐊᒃ ᐃᑲᔪᖅᓯᓂᐊᕐᒪᖔᔅᓯᐅᒃ 
ᑮᓇᐅᔭᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ. 
ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᓪᓗ ᐊᐱᕆᒐᕕᑦ. ᐱᖅᑯᓯᓕᕆᔨᒃᑰᓪᓗᑕᓕ 
ᐊᓚᕝᕕᖃᕈᓘᔭᖅᑐᒍᑦ ᐊᔾᔨᒌᓐᖏᑦᑐᓂᒃ 
ᐊᑐᐃᓐᓇᐅᑎᑦᑎᓲᓂᒃ. $7.4 ᒥᓕᐊᓐᓂᒃ 
ᑐᔅᓯᕌᔅᓴᖁᑎᖃᖅᑐᒍᑦ, ᐃᑲᔫᑎᔅᓴᖁᑎᖃᖅᑐᒍᑦ. 
ᐃᓛᒃ ᑐᔅᓯᕋᖅᑐᖃᓚᐅᖅᑎᓪᓗᒍ ᑭᓯᐊᓂ 
ᑮᓇᐅᔭᖅᑖᖑᖃᑦᑕᖅᑐᑦ. ᑕᑕᑎᖅᑕᐅᓯᒪᔪᓂᒃ 
ᖃᐃᑦᑎᔭᐅᒐᐃᒐᑦᑕ ᐱᖅᑯᓯᓕᕆᒍᒪᔪᓄᑦ, 
ᐅᖃᐅᓯᓕᕆᒍᒪᔪᓄᑦ, ᐃᓐᓇᑐᖃᐃᓪᓘᓐᓃᑦ 
ᒪᒃᑯᑦᑐᐃᓪᓘᓐᓃᑦ ᑲᑎᒪᔨᕋᓛᖏᓐᓃᓐᖔᖅᑐᓂᒃ, 
ᑲᑎᒪᔨᕋᓛᖁᑎᖃᖅᑐᒍᑦ ᕿᒥᕐᕈᐊᓲᓂᒃ 
ᑐᔅᓯᕋᐅᑎᓕᒫᑦᑎᐊᖑᔪᓂᒃ ᐊᕐᕌᒍᑕᒫᕐᓗ 
ᓯᕗᓪᓕᐅᑎᓐᓂᐊᑕᑦᑎᓐᓂᒃ ᐋᖅᑭᑦᑎᕆᓲᖑᔪᒍᑦ. 
ᓯᕗᓪᓕᐅᓐᓂᐊᖅᑐᓂᒃ ᐋᖅᑭᑦᑎᕆᖅᑳᕋᓱᐊᓲᖑᔪᒍᑦ.  
 
ᒫᓐᓇ ᑕᒪᓐᓇ ᑐᕌᒐᕆᒐᑦᑎᒍ. ᐊᓯᐊᒍᑦᑕᐅᖅ 
ᐱᕙᒻᒥᒐᑦᑕ ᑖᓐᓇ ᑐᖏᓕᕋ 
ᓇᓗᓇᐃᖅᑐᐃᒃᑲᓐᓂᕈᒪᒻᒪᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᒥᔅ ᕕᓕᐅᕋᑎ. 
 
ᕕᓕᐅᕋᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐅᖃᐅᓯᕆᓕᖅᑭᑦᑖᖏᓐᓇᖅᑕᒃᑲ ᑐᒃᓯᕋᐅᑎᑎᒍᑦ 
ᐊᐃᑦᑑᑎᑎᒍᓪᓗ ᓄᓇᓕᓯ ᑐᒃᓯᕋᕈᓐᓇᕐᒪᑕ. ᑖᒃᑯᐊ 
ᐊᐃᑦᑑᑏᑦ $5,000-ᒥᒃ ᐱᒋᐊᖅᑐᒍ $15,000-ᒧᑦ 
ᑭᓪᓕᖃᕈᓐᓇᕐᒪᑕ ᓄᓇᓕᔅᓯᓐᓂ 
ᑐᒃᓯᕋᖅᑕᐅᔪᓐᓇᖅᑐᑦ, ᑖᒃᑯᐊ 
ᑎᑎᕋᕆᐊᑐᓲᖑᓐᖏᑦᑐᖅ ᑮᓇᐅᔭᐃᑦ 
ᐊᑑᑎᕕᓂᖏᓐᓂᒃ. ᑭᓯᐊᓂᑦᑕᐅᖅ ᑖᒃᑯᐊ 
ᑐᒃᓯᕋᐅᑏᑦ ᑕᒪᐅᖓ $100,000-ᒧᑦ 
ᑭᓪᓕᖃᕈᓐᓇᓰᖑᒻᒥᒻᒪᑕ, ᑭᓯᐊᓂ ᑖᒃᑯᐊ 
ᑎᑎᕋᖅᓯᒪᔭᕆᐊᖃᓲᑦ ᑮᓇᐅᔭᐃᑦ 
ᐊᑐᖅᑕᐅᓂᕕᓂᖏᑦ ᑭᓱᓄᓪᓗ ᐊᑐᖅᑕᐅᓐᓂᕐᒪᖔᑕ.  
 
ᑭᓯᐊᓂ ᓄᓇᓕᓕᒫᑦᑎᐊᑦ ᑐᒃᓯᕋᕈᓐᓇᕐᒪᑕ ᐊᒻᒪᓗ 
ᐊᓪᓚᕝᕕᑦᑎᓐᓂ ᐅᖄᓚᐅᑎᑎᒍᑦ, 1-866-934-
2034 ᐅᖄᓚᐅᑎᓕᒃ ᐊᒻᒪᑦᑕᐅᖅ ᖃᕋᓴᐅᔭᖅᑎᒍᑦ 
ᑎᑎᕋᕐᕕᐅᔪᓐᓇᕐᒥᔪᑦ chfunds@gov.nu.ca.  
 
ᐃᓐᓇᖅᓯ ᐃᑲᔪᖃᑦᑕᕐᓂᐊᖅᐸᓯᐅᒃ ᐸᐃᑉᐹᓂᒃ 
ᑎᑎᕋᖅᑎᓪᓗᒋᑦ ᐃᑲᔪᖅᑕᐅᔭᕆᐊᖃᓲᖑᒻᒪᑕ 
ᐱᔪᒪᓂᖃᕆᐊᖃᖅᑐᑦ ᑖᒃᑯᐊ ᓄᓇᓖᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 

>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒡᒍᒧᑦ 
ᒪᓕᒐᓕᐅᖅᑎᐅᓕᕐᒥᔪᖅ, ᒥᔅ ᐊᕿᐊᕈᖅ.  
 
ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᒪᓐᓇ ᐱᖅᑯᓯᑐᖃᖅᐳᑦ 
ᑐᓂᔭᐅᖏᓐᓇᖃᑦᑕᕈᓐᓇᕐᓂᐊᖅᑲ 
ᕿᑐᕐᖓᕆᔭᐅᔪᓄᑦ ᐃᓅᓱᓐᓂᖅᓴᐅᔪᓄᑦ? 
ᐱᒻᒪᕆᐊᓘᔪᖅ ᐊᑐᐃᓐᓇᖃᑦᑕᕈᑦᑎᒍ 
ᐊᓐᓄᕌᖁᑎᕗᑦ ᓴᓇᕐᕈᑎᕗᓪᓗ. ᐅᓪᓗᒥᐅᓕᖅᑐᖅ 
ᖃᑦᑏᓐᓇᑯᓘᔮᖅᐸᓕᕐᖓᑕ ᐊᓐᓄᕌᑦ ᓴᓇᕐᕈᑏᓪᓗ 
ᐊᖑᓇᓱᑦᑎᓄᑦ ᐊᑐᖅᑕᐅᖃᑦᑕᖅᑐᑦ. 
ᐃᓄᓐᓃᓐᖔᖅᑐᓂᒃ ᑕᑯᓂᖅᓴᐅᖃᑦᑕᕈᒪᒐᓗᐊᖅᑐᖓ 
ᐱᖅᑯᓯᑐᖃᕐᓃᓐᖔᖅᑐᓂᒃ.  
 
ᒥᓂᔅᑕ ᔪᐊᓇᓯᒧᑦ ᐊᐱᖅᑯᑎᒐ ᒥᓂᔅᑕᕆᔭᐅᑎᓪᓗᒍ 
ᐱᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ 
ᑖᓐᓇᐅᕗᖅ: ᖃᓄᐃᑦᑐᓂᒃ ᐱᓕᕆᔾᔪᑎᓂᒃ 
ᐊᑐᐃᓐᓇᖃᖅᐸᑉᐸᑦ ᐱᓕᕆᕝᕕᓯ 
ᐃᓕᓴᑎᑦᑎᔾᔪᑕᐅᒍᓐᓇᖅᑐᓂᒃ ᐃᓄᐃᑦ 
ᐊᓐᓄᕌᖏᓐᓂᒃ ᐊᒻᒪᓗ ᐃᓄᐃᑦ ᓴᓇᕐᕈᑎᖏᓐᓂᒃ, 
ᑲᖏᖅᑐᒑᐱᒻᒥᑐᐊᖑᓐᖏᑦᑐᖅ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ. 
ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. 
ᑖᒃᑯᐊ ᐱᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ 
ᐱᓕᕆᕝᕕᕗᑦ ᐃᑲᔪᖅᓰᖃᑦᑕᖅᑐᖅ 
ᐃᓕᓴᑎᑕᐅᓂᖏᓐᓂᒃ ᐃᓕᓴᔭᐅᓂᖏᓐᓂᓪᓗ 
ᐃᓄᑦᑎᑐᑦ ᐃᓅᒐᓱᐊᕐᓂᖅ ᓴᓇᕐᕈᑎᓕᐅᕐᓂᕐᓗ 
ᐃᑲᔪᖅᓯᖃᑦᑕᖅᓯᒪᔭᕗᑦ ᑮᓇᐅᔭᖅᑎᒍᑦ ᑕᒪᒃᑯᐊ. 
ᓇᓗᓇᐃᖅᑕᐅᓯᒪᔪᐃᑦ ᐃᓐᓇᑐᖃᕐᓄᑦ ᒪᒃᑯᑦᑐᓄᓪᓗ 
ᑐᕌᖓᔪᑦ ᓄᓇᕗᓕᒫᒥ.  
 
ᑖᓐᓇ ᐆᑦᑑᑎᒋᓪᓗᒍ ᔮᓄᐊᕆᐅᓕᐅᖅᑐᒥ 
ᐱᓕᕆᕝᕕᕗᑦ ᐊᖑᓇᓱᑦᑎᓄᑦ 
ᓴᓇᕐᕈᑎᓕᐅᕆᐅᖅᓴᑎᑦᑎᓚᐅᖅᑐᐃᑦ 
ᐃᖃᓗᑦᑑᑦᑎᐊᒥ ᖁᓖᑦ ᐃᓕᓐᓂᐊᖃᑕᐅᔪᔪᑦ 
ᕿᑎᕐᒥᐅᓃᓐᖔᖅᑐᐃᑦ ᑰᒑᕐᔪᒥ, ᑕᓗᕐᔪᐊᕐᒥ, 
ᐅᖅᓱᖅᑑᒥ, ᐊᒻᒪ ᖁᕐᓗᖅᑑᒥᐅᑕᐃᑦ. 
(ᑐᓵᔨᑎᒎᕈᓐᓃᖅᑐᖅ) ᐊᒻᒪᑦᑕᐅᖅ ᓱᓕ 

ᑖᓐᓇ ᑭᒻᒥᕈᒻᒥᑦᑕᐅᖅ ᐊᐃᐳᕉᑎᓪᓗᒍ 2018-ᒥ 
ᑖᑦᓱᒪᓐᖓᑦ ᑮᓇᐅᔭᖅᑖᖅᑎᑦᑎᓚᐅᖅᓯᒪᒻᒥᔪᒍᑦᑕᐅᖅ 
ᓴᓇᕐᕈᑎᓕᐅᕐᓂᕐᒧᑦ ᓴᓇᕐᕈᑎᑐᖃᕐᓂᒃ. ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕕᓐᓴᓐᑎᐅᓕᕐᒥᔪᖅ, 
ᑲᔪᓯᒋᑦ. 
 
ᕕᓐᓴᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᑯᒐᒪ ᒥᓂᔅᑕᐅᒻᒪᑦ ᑖᓐᓇ ᒥᔅᑕ ᔪᐊᓇᓯ ᐱᖓᓱᓄᑦ 
ᐊᔾᔨᒌᓐᖏᑦᑐᓄᑦ, ᒥᓂᔅᑕᐅᕝᕕᖃᕐᖓᑦ ᐱᖓᓱᓂᒃ 
ᐊᒻᒪᓗ ᑭᒡᒐᖅᑐᐃᓪᓗᓂ ᒪᕐᕉᓐᓂᒃ ᓄᓇᓖᓐᓂᒃ. 
ᐱᒡᒐᓇᖅᑐᕕᔾᔪᐊᕌᓘᔪᔅᓴᐅᔪᖅ 
ᐊᔾᔨᒌᓐᖏᑦᑐᐊᓗᓐᓂᒃ ᐃᓱᒫᓗᒋᔭᐅᔪᓂᒃ 
ᑲᒪᒐᓱᑦᑐᓂᒃ ᐊᑕᐅᑦᑎᒃᑯᑦ. ᒥᓂᔅᑕ ᔪᐊᓇᓯᒧᑦ 
ᐊᐱᖅᑯᑎᒐᓕ: ᑭᓱ ᐱᔭᕆᐊᑐᓂᖅᐹᖑᕙ 
ᐱᓕᕆᐊᕆᒐᓱᒋᐊᖓ ᒥᓂᔅᑕᐅᓪᓗᓂ? ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ. 
ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. 
ᐊᐱᕆᔭᐅᒋᐊᑦᑎᐊᖅᑐᖓ ᑕᐃᒫᒃ. ᓄᓇᕗᑦ 
ᓯᓚᑦᑐᓴᕐᕕᒃ ᑖᓐᓇ ᑎᓴᒪᒋᓚᐅᖅᑕᕋ 
ᒥᓂᔅᑕᐅᕕᒋᓪᓗᒍ. ᐃᒪᐃᑦᑑᑲᐃᓐᓇᓚᐅᖅᑐᖓ, 
ᖃᓄᖅ ᐊᔾᔨᒌᓐᖏᑦᑐᕈᓘᔭᕐᓂᒃ 
ᐃᑉᐱᓐᓂᐊᕐᓇᑲᐃᓐᓇᓚᐅᖅᑑᒐᓗᐊᖅ ᑖᓐᓇ 
ᓴᒃᑯᒐᓱᒋᐊᖓ ᓯᓚᑦᑐᓴᕐᕕᒃ.  
 
ᐱᒡᒐᓇᕐᓂᖅᐹᖑᕙᓪᓚᐃᔪᖅ ᒥᓂᔅᑕᐅᓪᓗᓂ 
ᐊᖏᖃᑎᖃᕋᓱᒋᐊᔅᓴᖅ ᑭᒃᑯᓕᒫᓂᒃ 
ᐊᖏᖃᑎᒌᑦᑐᐃᓐᓈᓘᒍᓐᓇᓐᖏᓪᓚᕆᒻᒪᑕ 
ᐊᑕᐅᑦᑎᒃᑯᑦ. ᑖᓐᓇ ᑕᕝᕙ ᐱᔭᕆᐊᑐᓂᖅᐹᖑᔪᖅ 
ᑭᒃᑯᓕᒫᕌᓗᓐᓂᒃ ᐊᔾᔨᒌᒥᒃ ᑐᑭᓯᑎᑦᑎᒐᓱᒋᐊᔅᓴᖅ, 
ᐊᔾᔨᒌᒥᒃ ᐃᓱᒪᖃᖅᑎᑦᑎᒐᓱᒋᐊᔅᓴᖅ 
ᑖᔅᓱᒥᖓᔅᓴᐃᓐᓇᖅ ᐸᕐᓇᐅᑎᖃᖅᑎᑦᑎᒐᓱᒋᐊᔅᓴᖅ 
ᐊᒻᒪᓗ ᐱᒍᒪᓂᖃᕋᓱᒋᐊᔅᓴᖅ ᑖᔅᓱᒧᖓᔅᓴᐃᓐᓇᖅ 
ᑐᕌᒐᕐᒧᑦ.  
 
ᒐᕙᒪᐅᓗᑕ ᑐᕌᒐᖃᕋᑦᑕ ᒪᓕᑉᐸᑕᑦᑎᓐᓂᒃ 
ᑐᕌᒐᓕᐊᕆᓯᒪᔭᑦᑎᓐᓄᑦ. ᑖᓐᓇᐅᒐᓗᐊᖅᑎᓪᓗᒍ 
ᑲᑐᔾᔨᖃᑎᖃᕆᐊᖃᖅᐸᒻᒥᒐᑦᑕ ᐊᓯᑦᑎᓐᓂᑦ. 
ᐃᓚᓕᐅᑎᒋᐊᖃᖅᐸᒻᒥᔭᕗᑦᑕᐅᖅ ᐅᕙᒍᑦ 

ᐃᓱᒪᒋᔭᖏᓐᓄᑦ ᐃᓱᒪᔅᓴᖅᓯᐅᕈᑎᒋᔭᖏᓐᓄᑦ. 
ᐱᔭᕆᐊᑐᔪᐊᓗᖏᓛᖅ ᐊᔾᔨᒌᒥᒃ 
ᐃᓱᒪᑖᑎᔅᓯᒐᓱᒋᐊᔅᓴᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ ᒥᔅ 
ᖃᕕᐅᖅ, ᑲᔪᓯᒋᑦ. 
 
ᖃᕕᐅᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐊᐱᖅᑯᑎᒐᓕ ᒥᓂᔅᑕ ᔪᐊᓇᓯᒧᑦ, ᒥᓂᔅᑕᐅᓂᖓᓂᑦ 
ᐱᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ. 
ᖃᓄᐊᓗᑭᐊᖅ ᐱᖁᖅᓯᖏᓐᓂᒃ 
ᐃᑦᑕᕐᓂᓴᖁᑎᒥᓐᓂᓪᓗ ᐊᓯᐅᔨᓯᒪᓐᖏᑦᑐᑦ 
ᒫᓐᓇᓕᓴᕕᔾᔪᐊᕌᓘᓕᖅᑎᓪᓗᑕ.  
 
ᑭᒃᑯᕈᓘᔮᓗᐃᑦ ᐅᐊᑦᑎᐊᕈᓐᓂᓴᒥᓂᕐᓂᒃ 
ᓴᒃᑯᐃᕙᓪᓕᐊᑐᐃᓐᓇᖅᑐᑦ ᐊᓯᐅᔨᕙᓪᓕᐊᓪᓗᑎᒃ 
ᐱᖅᑯᑎᒥᓐᓂᒃ, ᑕᒪᓐᓇ ᐱᔾᔪᑎᖃᖅᑐᖅ 
ᖃᕋᓴᐅᔭᕈᓘᔭᕐᓂᒃ ᒪᑯᓂᖓ ᓴᖅᑭᓯᒪᔪᓂᒃ. ᐊᒻᒪᓗ 
ᐃᓄᐃᑦ ᐊᑐᖅᓯᒪᔭᖏᓐᓂᒃ ᐃᓕᓴᕕᒻᒥ 
ᐃᓕᓴᑎᑕᐅᓐᖏᓗᐊᖅᑐᑎᒃ ᑕᒪᒃᑯᐊ ᒫᓐᓇᓕᓴᐅᔪᐃᑦ 
ᖃᐅᔨᒪᓐᖏᑉᐸᑕ ᐊᖑᓇᓱᓐᓂᕐᒥᒃ ᐃᓕᓴᓂᕐᒥᓪᓗ 
ᖃᐅᔨᒪᔾᔮᖏᒻᒪᑕ ᐃᓄᐃᑦ ᐱᖅᑯᓯᖏᓐᓂᑦ 
ᐃᑦᑕᕐᓂᓴᖏᓐᓂᓪᓗ. 
 
ᖃᓄᐊᓗᖑᓇ ᒥᓂᔅᑕ ᐃᓕᖅᑯᓯᕐᒥᓂᒃ 
ᐊᓯᐅᔨᑦᑕᐃᓕᓯᒪᕙ ᓴᓐᖏᓕᖅᑎᑦᑎᑲᓐᓂᖅᓯᒪᕙ 
ᒥᓂᔅᑕᐅᒐᓗᐊᖅᑐᓂᓗ ᐱᔭᔅᓴᓕᕐᔪᐊᕌᓘᓪᓗᓂᓗ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 
ᒪᓕᒐᓕᐅᖅᑎ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 
ᐊᐱᖅᑯᕐᒧᑦ. ᑖᓐᓇ ᐅᑎᕐᕕᖃᑐᐃᓐᓇᐸᓪᓚᐃᒻᒥᔪᖅ 
ᐃᒫᒃ ᐊᑐᕋᓱᐊᖃᑦᑕᕆᐊᖃᕋᑦᑎᒍ ᐱᖅᑯᓯᕗᑦ, 
ᑕᐃᒫᔅᓴᐃᓇᖅᑕᐅᖅ ᐅᖃᐅᓯᕗᑦ ᐊᑐᖃᑦᑕᕐᓗᒋᑦ 
ᐊᑐᕋᓱᐊᖃᑦᑕᕐᓗᒋᑦ ᑲᔪᓰᓐᓇᕈᓐᓇᖅᑐᑦ.  
 
ᑕᐃᒫᓪᓗ ᒐᕙᒪᐅᑉ ᐃᓗᐊᓄᑦ ᐃᓕᒍᓐᓇᕐᒪᖔᖅ 
ᖃᐅᔨᒐᓱᑦᑐᒍᑦ ᐋᖅᑭᑦᑎᕆᑦᑎᐊᕋᓱᒃᑐᒍᑦ 

ᐱᖅᑯᓯᕗᑦ ᐅᑉᐱᕆᔭᕗᑦ ᓴᖅᑭᔮᖅᑎᒐᓱᐊᖅᑐᒋᑦ 
ᒐᕙᒪᒃᑯᓐᓂᒃ ᐱᓕᕆᔾᔪᑎᑦᑎᓐᓂ. ᐊᒻᒪᓗ 
ᐅᖃᒃᑲᓐᓂᕈᒪᒻᒥᔪᖓᑦᑕᐅᖅ ᒐᕙᒪᒃᑯᓐᓄᑐᐊᖅ 
ᐱᓕᕆᐊᖅᓴᐅᖏᒻᒪᑦ ᐊᓯᐅᑦᑕᐃᓕᒪᑎᑦᑎᓂᖅ 
ᐱᖅᑯᓯᑦᑎᓐᓂᒃ, ᐅᕙᑦᑎᓐᓃᖔᕆᐊᓕᒃ ᐅᕙᑦᑎᓐᓂᒃ 
ᐊᖏᕐᕋᑎᓐᓂᒃ ᓄᓇᑦᑎᓐᓂ. ᑲᓱᖅᑎᑎᒻᒪᑦ 
ᐅᕙᑦᑎᓐᓂᓕᒫᖅ. ᑖᒃᑯᐊᓗ ᒐᕙᒪᒃᑯᑦ 
ᐃᓚᒋᔭᐅᑐᐃᓐᓇᖅᑐᑎᒃ ᑕᒪᑐᒧᖓ. 
 
ᐃᓘᓐᓇᖓ ᑕᑯᓐᓈᕆᐊᕐᓗᒍ ᖃᓄᖅ 
ᐱᖃᑕᐅᓂᐊᖅᑭᑕ? ᖃᓄᖅ ᑲᓱᕐᓂᖃᖃᑕᐅᕕᑕ? 
ᐊᑐᕋᓱᖃᑦᑕᕐᓗᒋᑦ ᐃᓕᖅᑯᓯᖅᐳᑦ. ᐅᕙᓐᓄᓪᓕ 
ᐊᑦᑎᖅᓯᓂᖅ ᑭᑐᕐᖓᓂᒃ ᐃᓚᒥᓂᕐᓂᒃ. ᑖᓐᓇ 
ᐃᓚᐃᓐᓇᑯᓗᒋᒻᒥᔭᖓ ᒥᑭᔪᑯᓘᒐᓗᐊᖅ 
ᐱᒐᓱᑉᐸᑦᑕᒪ. 
ᑕᐃᒫᔅᓴᐃᓐᓇᖅ ᐃᒡᓗᓕᐅᕐᓂᕐᒥᒃ. ᒪᒃᑯᑦᑑᓪᓗᖓᓕ 
ᐃᓕᑦᑎᐊᖅᐸᔪᖏᓐᓇᒪ ᐃᓄᐃᑦ ᒥᔅᓵᓄᑦ 
ᐃᓕᓴᓪᓗᖓ ᑭᓯᐊᓂ ᐃᓐᓇᐅᓕᕋᒪ 
ᐃᓕᓐᓂᖅᓴᐅᓯᒪᒐᒪ ᑕᐃᒫᒃ ᑲᔪᓯᕙᓪᓕᐊᓪᓗᑕ 
ᐃᓐᓇᕈᖅᐸᓪᓕᐊᑎᓪᓗᑕ.  
 
ᑕᕝᕘᓇ ᐃᓐᓇᑐᖃᖁᑎᕗᑦ ᓄᐊᑦᑎᓯᒪᔪᕐᔪᐊᕌᓘᒻᒪᑕ 
ᐃᓅᓯᓕᒫᕐᒥᓐᓂᑦ ᐃᓕᑉᐸᓪᓕᐊᓯᒪᔭᒥᓐᓂᒃ 
ᑐᓂᕐᕈᑎᔅᓕᕐᔪᐊᕌᓗᐃᑦ. ᑕᕝᕗᖓ 
ᓄᖅᑲᑲᐃᓐᓇᓕᕐᓚᖓ. ᖁᔭᓐᓇᒦᒃ ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᑯᔭᒃ ᐃᕝᕕᑦ. 
 
ᐱᑯᔭᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖃᐅᔨᒪᔪᖓ ᒥᔅᑕ ᔪᐊᓇᓯ ᐊᒃᓱᕉᑎᖃᕐᒪᑦ 
ᐃᓕᓐᓂᐊᕐᓂᓕᕆᓂᖅ ᐊᓯᔾᔨᕋᓱᒃᖢᓂᐅᒃ 
ᐱᐅᓂᖅᓴᐅᓕᖁᓪᓗᒍ. ᒥᓂᔅᑕ ᔪᐊᓇᓯ ᐊᐱᕆᔪᒪᔭᕋ, 
ᖃᖓ ᐱᖁᔭᒃᓴᑦ ᐊᓯᔾᔨᖅᑕᐅᓂᐊᕐᒪᖔᑦ 
ᐃᓕᖅᑯᓯᕗᑦ ᐅᖃᐅᓯᖅᐳᓪᓗ ᐸᐸᒃᑲᓐᓂᖁᓪᓗᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᒐᕕᑦ. 
ᐱᒋᐊᕈᓐᓇᖅᓯᑐᐊᖅᐸᑦ ᐱᒋᐊᕈᓇᖅ 
ᐋᖅᑭᒋᐊᖅᑕᐅᓇᓱᖕᒪᑦ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᖅ ᐊᒻᒪᓗ ᐋᖅᑭᒋᐊᖅᑕᐅᖁᓪᓗᒍ ᐃᓄᐃᑦ 
ᐅᖃᐅᓯᖏᑦ ᓴᐳᒻᒥᔭᐅᓂᖏᓐᓄᑦ ᒪᓕᒐᖅ. ᒫᓐᓇ 
ᐸᕐᓇᐅᓯᐅᖅᑐᒍᑦ ᑕᐃᓐᓇ 2019-ᒥ 
ᓴᖅᑭᑕᐅᖁᓪᓗᒍ ᒪᓕᒐᓕᐅᕐᕕᖕᒧᑦ ᐊᒻᒪᓗ 
ᐃᓱᓕᑕᐅᓂᖅᐸᑦ ᐊᑐᓕᖅᑎᑕᐅᓗᓂ. ᐄ, 
ᑕᑯᑲᐅᑎᒋᔪᒪᔭᕋᓗᐊᕗᑦ, ᑭᓯᐊᓂ 
ᐊᑯᓂᐅᒐᓚᖕᓂᐊᖅᑐᖅ 
ᐊᓯᔾᔨᖅᑕᐅᓪᓚᕆᖕᓂᐊᕐᓂᖏᑦ. ᐊᒃᓱᕉᑎᒋᔭᕗᑦ 
ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᑕᓇᐃᓐᖑᓕᕐᒥᔪᖅ, 
ᑲᔪᓯᒋᑦ. 
 
ᓈᑕᓇᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓄᒃᑎᑐᑦ ᐃᓕᓐᓂᐊᕈᑎᖏᓐᓃᑦᑐᖓ ᑕᒫᓂ 
ᐃᖃᓗᖕᓂ. ᐃᓄᒃᑎᑐᑦ ᐃᓕᓐᓂᐊᕈᑏᑦ 
ᐱᐅᓯᒃᑲᓐᓂᖁᔭᒃᑲ. ᐃᓄᒃᑎᑐᑦ 
ᐃᖅᑲᓇᐃᔭᖃᑦᑕᖅᑑᒐᓗᐊᑦ, ᑭᓯᐊᓂ 
ᐊᔪᕐᓇᓐᖏᓗᐊᕐᒪᑦ ᐃᓕᓐᓂᐊᕐᕕᐊᓗᖕᒥ 
ᐃᓕᓐᓂᐊᖅᑐᓄᑦ ᐊᒻᒪᓗ ᐱᔭᕐᓂᓗᐊᖅᖢᓂ. 
ᐱᐅᓂᖅᓴᐅᓇᔭᖅᑐᖅ ᑖᓐᓇ 
ᐱᔭᕐᓂᓐᖏᓐᓂᖅᓴᐅᕌᕐᔪᒃᐸᑦ.  
 
ᒥᓂᔅᑕ ᔪᐊᓇᓯᒧᑦ ᐊᐱᖅᑯᑎᒋᔪᒪᔭᕋ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᑎᓪᓗᒍ. 
ᐱᓕᕆᕝᕕᐊ ᖃᓄᐃᓕᐅᖅᐸ ᐃᓕᓐᓂᐊᕐᕕᐊᓗᖕᒥ 
ᐃᓄᒃᑎᑐᑦ ᐃᓕᓐᓂᐊᕈᑎᒃᓴᐃᑦ 
ᐱᔭᕐᓂᓐᖏᓐᓂᖅᓴᐅᓕᕈᓐᓇᕐᓂᐊᕐᒪᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ. 
ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᑖᓐᓇ 
ᐊᐱᖅᑯᑎᒋᖕᒪᒍ. ᐄ, ᐃᖅᑲᐃᕗᖓ 
ᐅᖃᐅᓯᕆᔪᒪᖅᑲᐅᔭᓐᓂᒃ ᐅᖃᐅᓯᖃᖅᑎᓪᓗᖓ 
ᒪᓕᒐᓕᐅᖅᑎᓐᖑᖅᐸᓪᓕᐊᓕᖅᑎᓪᓗᖓ.  

ᐊᒻᒪᓗ ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᓂ 
ᐃᓕᓐᓂᐊᕐᓂᖅ. ᐃᓕᓐᓂᐊᕐᕕᐊᓗᖕᒥ 
ᐃᓕᓐᓂᐊᖅᑎᓪᓗᖓ ᑕᐃᒫᑐᐃᓐᓇᖅ 
ᐱᔭᕐᓂᓐᖏᑦᑑᑎᓐᓇᓱᖃᑦᑕᓚᐅᖅᓯᒪᔭᕋ 
ᐃᓄᒃᑎᑑᕈᓐᓇᕐᓂᕋ ᖁᕝᕙᓰᓐᓇᕐᓂᐊᕐᒪᑦ 
ᐅᖃᐅᓯᒃᑯᑦ ᑎᑎᖅᑲᑎᒍᑦ 
ᑕᐃᒪᐃᓕᖓᐃᓐᓇᕋᓱᖃᑦᑕᓚᐅᖅᓯᒪᔪᖓ.  
 
ᑕᐃᒪᓐᓇ ᐅᕙᑦᑎᓐᓂᒃ ᐱᔭᕐᓂᓐᖏᑦᑎᖃᑦᑕᕐᓗᒍ 
ᐃᓕᓐᓂᐊᖅᑎᐅᑎᓪᓗᑕ ᐊᒻᒪᓗ ᐃᓕᓴᐃᔨᐅᓪᓗᑕ 
ᐊᒃᓱᕉᕐᓇᒃᑲᓐᓂᖅᑐᓂᒃ ᐊᑐᓕᖅᑎᖁᓪᓗᒍ. 
ᐃᓕᑉᐸᓪᓕᐊᓐᖏᒃᑯᕕᑦ, ᐊᑏ, ᐃᓕᓴᐃᔩᑦ 
ᐊᔪᕐᓇᕐᓂᖅᓴᓂᒡᓕ ᐃᓕᓐᓂᐊᖅᑎᑦᑎᓚᐅᕇ-
ᓚᕝᕕᒋᔪᓐᓇᖅᑕᑎᑦ.  
 
ᑎᑎᕋᕆᐅᖅᓴᕐᓂᐅᑉ ᐃᓗᐊᓃᓪᓚᕆᖕᒪᑦ ᑖᓐᓇ 
ᐅᖃᓕᒫᕐᓗᓂ, ᑎᑎᕋᕐᓗᓂ ᖃᐅᔨᒪᔪᐃᓐᓇᐅᒐᑦᑕ 
ᐅᖃᓕᒫᖅᑎᑐᐃᓐᓇᐅᓐᖏᓐᓇᑦᑕ. ᐊᑏ, 
ᐅᖃᓕᒫᖃᑦᑕᕆᔅᓯ, ᑎᑎᕋᖃᑦᑕᕆᔅᓯ ᐃᓄᒃᑎᑐᑦ 
ᖃᓪᓗᓈᑎᑐᓪᓗ ᑕᒪᒃᑮᒃ ᐊᑐᕐᓗᒋᒃ.  
 
ᖃᓂᐅᔮᖅᐸᐃᑦ ᐊᑐᓕᖅᑎᑕᐅᓯᒪᖕᒪᑦ ᐃᓅᓯᑦᑎᓐᓂ 
ᓄᓇᕗᒥᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᒥᑦᓲᓕᕐᒥᔪᖅ, 
ᑲᔪᓯᒋᑦ. 
 
ᒥᑦᓱᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᒥᓂᔅᑕ ᔪᐊᓇᓯᒧᑦ ᐊᐱᖅᑯᑎᒋᔪᒪᓂᐊᖅᑕᕋ 
ᐃᓕᓐᓂᐊᖅᑐᓕᕆᓂᕐᒦᑦᑐᖅ ᐱᔾᔪᑎᒋᓪᓗᒍ 
ᐃᓄᒃᑎᑐᑦ ᐃᓕᓐᓂᐊᕈᑏᑦ.  
 
ᐃᓄᒃᑎᑐᑦ ᐃᓕᓐᓂᐊᕐᕕᒋᖃᑦᑕᖅᑕᑦᑎᓐᓂ ᖃᓄᑎᒋ 
ᐊᔪᕈᓐᓃᖅᑎᒋᖕᒪᖔᑦ ᖃᐅᔨᓴᐅᑎᓂᒃ 
ᐊᑐᖃᑦᑕᓐᖏᑦᑐᒍᑦ ᐊᒻᒪᓗ 
ᖃᐅᔨᓴᖅᑕᐅᖃᑦᑕᓐᖏᖦᖢᑕ. ᑕᐃᒪᓐᓇ 
ᖃᐅᔨᓴᖅᑕᐅᖃᑦᑕᕆᐊᖃᕋᓱᒋᔪᖓ ᖃᓄᕐᓗ 
ᐃᓕᑉᐹᓪᓕᖅᓯᒪᓕᕐᒪᖔᑦ ᖃᐅᔨᓴᖅᑕᐅᖃᑦᑕᕐᓗᖓ 
ᐃᓕᓐᓂᐊᖅᐸᓪᓕᐊᔪᒪᓂᐊᕋᑦᑕ 

ᐃᓄᒃᑎᑑᕐᓂᖅᓴᐅᔪᒪᓂᐊᕋᑦᑕᓗ.  
 
ᒥᓂᔅᑕ ᔪᐊᓇᓯᒧᑦ ᐊᐱᖅᑯᑎᒋᔪᒪᔭᕋ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᑎᓪᓗᒍ. 
ᖃᓄᐃᒻᒪᑦ ᒪᑯᐊ ᐃᓄᒃᑎᑐᑦ ᐃᓕᓐᓂᐊᖅᐸᒃᑕᕗᑦ 
ᖃᐅᔨᓴᖅᑕᐅᖃᑦᑕᓐᖏᓚᑦ ᓱᑯᑦᑎᐊᓃᓕᕐᒪᖔᑦᑕᓗ 
ᖃᐅᔨᓴᖅᑕᐅᖃᑦᑕᓐᖏᓚᒍᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ. 
ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ 
ᐊᐱᖅᑯᑎᒋᒐᖕᓂ. ᒫᓐᓇ ᐋᖅᑭᒃᓱᒃᑲᓐᓂᕋᓱᒃᑕᕗᑦ 
ᐃᓕᓐᓂᐊᕈᑎᒃᓴᓕᐅᕈᑎᒋᖃᑦᑕᖅᑕᕗᑦ ᐃᓚᓕᐅᓪᓗᒍ 
ᐃᓄᒃᑎᑐᑦ ᐃᓕᓐᓂᐊᕈᑎᒃᓴᓕᐊᕆᔭᐅᖃᑦᑕᖅᑐᑦ.  
 
ᐄ, ᖃᐅᔨᓴᕐᓂᖅ ᑕᒪᓐᓇ ᐃᓕᖃᓯᐅᑎᔪᓐᓇᖅᑕᕗᑦ. 
ᖃᐅᔨᓴᐅᑎᓂᒃ ᐱᖃᕈᑦᑕ ᓱᑯᑦᑎᐊᓃᒻᒪᖔᓪᓗ 
ᖃᐅᔨᓴᐅᑎᓂᒃ ᐊᑐᓕᕈᑦᑕ ᖁᕝᕙᓯᖕᓂᖓ ᒪᓕᒡᓗᒍ, 
ᑕᒪᓐᓇ ᓵᖓᔭᕆᐊᖃᕐᒥᔭᕗᑦ.  
 
ᐊᒻᒪᓗ ᐋᖅᑭᒋᐊᖅᓯᒪᔪᓂᒃ ᐃᓄᒃᑎᑐᑦ 
ᐃᓕᓐᓂᐊᕈᑎᓂᒃ ᐋᖅᑭᒃᓱᐃᕙᓪᓕᐊᔪᒍᑦ ᐃᓄᒃᑎᑐᑦ 
ᐅᖃᐅᓯᕐᖓᐅᑎᒋᓐᖏᓪᓗᒍ ᐃᓕᓐᓂᐊᕈᑏᑦ ᑕᐃᒃᑯᐊ 
ᐃᓄᒃᑎᑑᕈᓐᓇᑦᑎᐊᓐᖏᑦᑐᑦ ᐱᓕᒻᒪᒃᐸᓪᓕᐊᓂᐊᕐᒪᑕ 
ᐃᓄᐃᑦ ᐅᖃᐅᓯᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᐅᓪᓚᐅᓕᕐᒥᔪᖅ, 
ᑲᔪᓯᒋᑦ.  
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓴᓂᑭᓗᐊᕐᒥ ᐃᓕᓐᓂᐊᖅᑎᑦᑎᔨᑕᖃᒃᑲᓐᓂᐊᕋᖅᑐᑦ 
ᐱᓐᖑᐊᕐᓂᕐᒥᒃ ᐃᓕᓐᓂᐊᖅᑎᑦᑎᖃᑦᑕᖅᑐᒥᒃ ᐊᒻᒪᓗ 
ᐊᑭᑦᑐᕋᐅᑎᓂᐅᖃᑦᑕᖅᑐᓂᒃ ᓄᓇᕗᒥ.  
 
ᒥᔅᑕ ᔪᐊᓇᓯᒧᑦ ᐊᐱᖅᑯᑎᒐ 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᕆᔭᐅᑎᓪᓗᒍ: 
ᐱᓐᖑᐊᕐᓂᕐᒥᒃ 
ᐃᓕᓐᓂᐊᖅᑎᑕᐅᒃᑲᓐᓂᖃᑦᑕᕈᓐᓇᖅᐱᑖ 
ᐃᓕᓴᕐᕕᑦᑎᓐᓂ? ᑕᐃᒪᓐᓇ ᐅᕙᑦᑎᓐᓂᒃ 
ᐃᑲᔫᑎᒋᔪᓐᓇᖅᑕᕗᑦ 
ᐱᓐᖑᐊᕆᐅᖅᓴᖅᑎᑕᐅᖃᑦᑕᖅᑎᓪᓗᑕ 
ᐊᑭᑦᑐᕋᐅᑎᓂᖅᓴᐅᓪᓗᑕᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ. 
ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ 
ᐊᐱᖅᑯᑎᒋᒐᖕᓂ. ᐃᓕᓐᓂᐊᕐᕕᓕᒫᑦ 
ᐱᕕᖃᖅᑎᑕᐅᖃᑦᑕᕐᒪᑕ ᑭᓱᓂᒃ 
ᐃᓕᓐᓂᐊᕐᓂᐊᕐᒪᖔᖏᑦ. 
ᐃᖅᑲᓇᐃᔭᖃᑎᒌᓐᓇᓱᖃᑦᑕᖅᑐᒍᑦ ᓲᕐᓗ 
ᐃᖃᐃᔭᕐᓂᕐᒧᑦ ᑐᕌᖓᔪᑦ ᐃᑲᕐᕋᖃᖅᑎᑕᐅᓗᓂ. 
ᐃᓕᓴᖅᑏᑦ ᖃᔅᓯᐅᒐᓗᐊᖅᐸᑦ, ᖃᔅᓯᓂᒃ 
ᐊᕐᕌᒍᖃᕋᓗᐊᖅᐸᑦ ᐃᖅᑲᓇᐃᔭᕐᓂᕐᒥᒃ 
ᐃᓕᓐᓂᐊᕆᐊᓕᒃ ᐃᓅᓯᖃᑦᑎᐊᕐᓂᕐᒧᑦ ᑕᒪᓐᓇ 
ᑐᕌᖓᖕᒪᑦ. ᑕᐃᒪᓐᓇ 
ᖃᓄᖅᑑᕈᑎᒋᒃᑲᓐᓂᕈᓐᓇᖅᑰᖅᑕᕗᑦ ᐱᓐᖑᐊᕐᓂᖅ 
ᐃᓕᓐᓂᐊᕐᕕᐅᑉ ᐃᓗᐊᓂ ᐃᑲᕐᕋᖃᖅᑎᑕᐅᓗᓂ. 
ᑕᒪᓐᓇ ᑲᑎᒪᔾᔪᑎᒋᔭᐅᒃᑲᓐᓂᕈᓐᓇᖅᑐᖅ 
ᖃᓄᖅᑑᕐᕕᒃᓴᖃᒃᑲᓐᓂᕋᓗᐊᕐᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓰᑏ’ᓇᐅᓕᕐᒥᔪᖅ, 
ᑲᔪᓯᒋᑦ. 
 
ᓰᑏ’ᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑯᐸᐃᒥ ᐅᐃᕖᑎᑐᑦ ᒪᑯᐊ 
ᑎᑎᕋᖅᓯᒪᔪᐃᓐᓇᐸᓗᐊᓘᖕᒪᑕ. ᓄᓇᕗᒥᓪᓕ 
ᖃᓄᐃᓕᖓᑉᐸᑦ ᐃᓄᒃᑎᑐᑦ ᑎᑎᕋᖅᓯᒪᖃᑦᑕᕐᓗᑎᒃ 
ᓂᖀᑦ.  
 

ᑕᐃᒪᓐᓇᖃᐃ ᒪᑯᐊ ᓂᖀᑦ ᓂᐅᕐᕈᑕᐅᕙᒃᑐᑦ 
ᐃᓄᒃᑎᑐᑦ ᑎᑎᕋᖅᑕᐅᓯᒪᔪᓐᓇᖅᐹᑦ ᐅᕝᕙᓘᓐᓃᑦ 
ᖃᖓ ᑕᐃᒪᓐᓇᐅᓕᓛᖅᐱᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ. 
ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ 
ᐊᐱᖅᑯᑎᒋᒐᖕᓂ. ᐃᓄᐃᑦ ᐅᖃᐅᓯᖏᓐᓄᑦ 
ᐅᓪᓗᖃᖅᑎᑕᐅᖕᒪᑦ ᔪᓚᐃ 9, 2017-ᒥ ᐊᒻᒪ 
ᑕᐃᑲᓂ ᐃᓄᐃᑦ ᐅᖃᐅᓯᖓ ᐊᑐᖅᑕᐅᓗᓂ 
ᐱᔨᑦᑎᕈᑏᑦ ᐊᑐᐃᓐᓇᕈᖅᑎᑕᐅᒃᑲᓐᓂᕈᒪᓚᐅᖅᑐᑦ. 
ᑎᒥᓐᖑᖅᑎᑕᐅᓯᒪᔪᑦ ᒐᕙᒪᒃᑯᓪᓗ ᑎᒥᖁᑎᖏᑦ 
ᑕᒪᒃᑯᐊ ᐃᖅᑲᓇᐃᔭᖃᑎᒋᔭᕗᑦ ᖃᓄᖅ ᐃᓄᐃᑦ 
ᐅᖃᐅᓯᖓ ᖃᐅᑕᒫᑦ ᐊᑐᖅᑕᐅᖃᑦᑕᕐᒪᖔᑦ. ᑖᒃᑯᐊ 
$5,000-ᒧᑦ ᑎᑭᖦᖢᑎᒃ ᑮᓇᐅᔭᑦ 
ᐊᑐᐃᓐᓇᕈᖅᑎᑕᐅᓯᒪᔪᑦ ᐱᔅᓂᓯᓄᑦ ᑐᕌᖓᔪᑦ 
ᐊᖏᔫᒐᓗᐊᖅᐸᑕ ᒥᑭᔫᒐᓗᐊᖅᐸᓪᓗ ᑖᒃᑯᐊ 
ᐱᔅᓂᓯᐅᔪᑦ. ᑖᒃᑯᐊ ᑮᓇᐅᔭᑦ ᑕᐃᑲᓃᑦᑐᑦ 
ᐃᓄᒃᑎᑐᑦ ᑎᑎᕋᖅᓯᒪᔪᓂᒃ 
ᐱᑕᖃᐅᒃᑲᓐᓂᕈᓐᓇᖁᓪᓗᒍ ᐅᕝᕙᓘᓐᓃᑦ ᐅᖃᐅᓰᑦ 
ᐃᓕᓴᕆᔭᐅᓯᒪᔪᑎᒍᑦ ᑎᑎᕋᖅᑐᑦ ᐃᓄᒃᑎᑐᑦ 
ᐱᓗᐊᓐᖑᐊᖅᖢᒍ. ᑖᒃᑯᐊ ᐊᑐᐃᓐᓇᕈᖅᑎᓯᒪᔭᕗᑦ 
ᑕᖅᑲᒃᑯᓄᖓ ᐱᔅᓂᓯᐅᔪᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᕕᖃᕐᓂᕐᓂ 
ᐊᐱᖅᑯᑎᖃᕈᒪᖕᒥᒐᒪ ᐅᕙᓐᓃᓐᖔᖅᑐᒥᒃ. ᒥᓂᔅᑕᒧᑦ 
ᐊᐱᖅᑯᑎᒋᔭᕋ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᒥᓂᔅᑕᕆᔭᐅᑎᓪᓗᒍ. ᐃᓕᓐᓂᐊᕐᕕᖕᓂ 
ᖁᕝᕙᓯᖕᓂᓕᒃ 11-ᒥ ᓈᓴᐅᓯᕆᓂᖅ 
ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐃᓕᓐᓂᐊᕕᐊᓛᒥᑦ 
ᐃᓕᓐᓂᐊᓱᓐᖓᑎᓪᓗᖓ 
ᐃᓕᓐᓂᐊᖃᑦᑕᓚᐅᖅᓯᒪᔭᓐᓂᒃ. ᖃᖓᓕᐅᑯᐊ 
ᐊᓐᖑᑎᔾᔫᒥᓛᖅᐸᑦ ᖁᕝᕙᓯᖕᓂᖏᑦ? ᖁᔭᓐᓇᒦᒃ 
ᐃᒃᓯᕙᐅᑖᖅ.    

>>ᐃᒡᓚᖅᑐᑦ 
 
>>ᐸᑦᑕᑐᖅᑐᑦ 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᒐᖕᓂ 
ᓈᓴᐅᑎᓕᕆᓂᖅ ᑕᒪᓐᓇ 
ᐱᐅᒋᓂᖅᐹᕆᓚᐅᖅᓯᒪᒐᒃᑯ ᐃᓕᓐᓂᐊᕐᕕᖕᒥ ᐊᒻᒪᓗ 
ᓯᕗᕙᓯᓚᐅᖅᓯᒪᒋᓪᓗᖓ ᐊᕐᕌᒍᓪᓗᐊᖅ. 
ᖃᐅᔨᒪᓐᖏᑦᑐᖓ ᑖᓐᓇ ᐅᖃᐅᓯᕆᔭᐃᑦ ᐊᒻᒪᓗ 
ᖁᔭᓐᓇᒦᒃ ᐅᖃᐅᓯᕆᒐᖕᓂ. ᑕᐃᒪᐃᑦᑑᒃᐸᑦ 
ᖃᓄᖅᑑᕈᑎᒋᔭᐅᑲᐅᑎᒋᔪᓐᓇᕐᓂᐊᖅᑐᖅ.  
 
ᓈᓴᐅᓯᕆᓂᖅ ᖁᕕᐊᒋᓂᖅᐹᕆᓚᐅᖅᓯᒪᒐᒃᑯ. ᐃᓛᒃ 
ᐃᓱᒪᓪᓗᓂ ᐋᖅᑭᒃᓯᓇᕐᒪᑦ.  ᑕᒪᓐᓇ 
ᖁᕕᐊᒋᓗᐊᓚᐅᖅᓯᒪᒐᒃᑯ 
ᐊᑐᖅᑕᐅᔪᓐᓇᖅᑐᒃᓴᐅᖕᒥᔪᖅ ᑕᒪᓐᓇ 
ᓈᓴᐅᓯᕆᓂᐅᑐᐃᓐᓇᐅᖏᑦᑐᒧᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᒫᓐᓇ ᑕᐃᒪ ᒥᓂᔅᑕ ᖁᔭᓐᓇᒦᕈᒪᔭᕋ ᐱᓕᕆᔨᖓᓗ 
ᒫᓐᓇ ᐱᖃᑕᐅᒍᓐᓇᕐᖓᑕ ᐅᕙᑦᑎᓄᑦ. 
ᖁᔭᓕᓚᐅᕐᓚᕗᑦ ᑖᓐᓇ ᐊᑕᐅᑦᑎᒃᑯᑦ, ᒥᓂᔅᑕ 
ᔪᐊᓇᓯ. 
 
>>ᐸᑦᑕᑐᖅᑐᑦ 
 
ᒪᓕᒐᓕᐅᖅᑎᓕᒫᑦ ᐃᔅᓯᕚᑲᐃᓐᓇᕆᔅᓯ ᒥᔅᑕ 
ᔪᐊᓇᓯᒃᑯᒃ ᐱᓕᕆᔨᖏᓪᓗ ᐊᓂᑎᓪᓗᒋᑦ.  
 
ᒫᓐᓇ ᑲᒥᓯᓇᒋᔭᐅᔪᖅ ᓄᓇᕗᒧᑦ 
ᒪᑐᓯᕙᓪᓕᐊᒍᑎᖏᓐᓂᒃ ᐅᖃᐅᓯᖃᖁᓐᖑᓱᓕᖅᑕᕋ. 
 

ᑲᑎᒪᔾᔪᑎᒃᓴᖅ 10: ᑲᒥᓴᓇᐅᑉ ᒪᑐᔾᔪᑎᓂᑦ 
ᐅᖃᐅᓯᖏᑦ 

 
ᑲᒥᓯᓇ ᓇᓕ ᑯᓱᒐᖅ: ᐃᖏᑦᑑᓪᓗᐊᓕᖅᑐᑦ. ᐅᐊᐃ 
ᐊᔪᓐᖏᑯᓂ. (ᑐᓵᔨᑎᒍᑦ) ᐸᑦᑕᑐᒃᑲᓐᓂᕆᔅᓯ 
ᐸᑎᑦᑕᑲᓐᓂᕆᔅᓯ, ᐃᓕᔅᓯᓐᓄᑦ ᐊᔪᓐᖏ.  
 
>>ᐸᑦᑕᑐᖅᑐᑦ  
 

(ᑐᓵᔨᑎᒎᕈᓐᓃᖅᑐᖅ) ᑐᕼᐊᕐᓂᕆᓪᓚᕆᖅᑲᐅᔭᕋ. 
ᐅᖃᖅᑏ, ᕼᐃᕗᓕᐅᖅᑎᕗᑦ, ᑲᑎᒪᔨᐅᔪᕼᐃ 
ᒪᓕᒐᓕᐅᖅᑎᐅᑉᓗᕼᐃ ᒪᒃᑯᒃᑐᑦ ᑲᑎᒪᑎᓪᓗᒋᑦ.  
 
ᐅᑉᓗᒥ ᐅᐱᒋᓪᓚᕆᒃᑕᕋ ᑕᒡᕙᓃᖃᑕᐅᔫᓪᓗᐊᓚᐅᕋᒪ 
ᑐᕼᐋᑎᓪᓗᖓᓗ ᒪᓕᒐᓕᐅᖅᑎᐅᓐᖑᐊᖅᕼᐃᓪᓗᕼᐃ. 
ᖁᕕᐊᓱᒃᖢᖓᓗ ᒪᒃᑯᒃᑐᑦ ᐊᒥᕼᐅᑦ 
ᓄᓇᕗᒦᓐᖔᖅᑐᑦ ᐃᓚᖏᑦ ᑕᒡᕙᓂ 
ᒪᓕᒐᓕᐅᖅᑎᓐᖑᕈᒫᕐᒥᔪᑦ 
ᕼᐃᕗᓕᐅᖅᑎᐅᓗᑎᒡᓘᓐᓃᑦ. ᕼᐅᓇᒥᐊᓂᒃ 
ᑐᑭᒧᐊᒃᑎᑦᓯᔨᐅᓗᕼᐃ ᐊᐅᓚᒃᕼᐃᔨᐅᓗᕼᐃ.  
 
ᑕᒡᕙᓂ ᐱᓇᕼᐅᐊᕈᕼᐃᕐᒥᒃ ᑲᑎᒪᓚᐅᖅᑎᓪᓗᕼᐃ 
ᐃᖅᑲᐅᒪᔭᖃᕐᓂᐊᖅᑐᕼᐃ 
ᐳᐃᒍᓚᐅᖅᕼᐃᒪᓚᓐᖏᓕᑉᑕ’ᕼᐃᒻᓂᒃ 
ᐃᓕᑦᓯᓂᕆᓚᐅᖅᑕᕼᐃᓗ ᐊᒻᒪᓗ 
ᖃᐅᔨᒪᓕᖅᐹᓪᓕᕐᓗᕼᐃ ᐊᖏᕐᕋᐅᓂᐊᓕᖅᑐᕼᐃ, 
ᖃᓄᖅ ᐊᑭᕋᓐᖑᐊᖃᓐᖏᖦᖢᑎᒃ ᒐᕙᒪᒋᔭᕗᑦ 
ᓄᓇᕗᒥ ᐊᐅᓚᑕᐅᕼᐅ’ᒪᖔᑦ. 
ᐅᒃᐱᕈᕼᐅᓪᓚᕆᒃᖢᖓᓗ 
ᑐᑭᕼᐃᐅᒪᓂᒃᕼᐊᐅᓕᖅᑐᑎᑦ ᕼᐃᕗᓕᖅᑎᒋᔭᖅᐳᑦ 
ᒥᓂᔅᑕᒋᔭᖏᓪᓗ ᐊᒻᒪ ᒪᓕᒐᓕᐅᖅᑏᑦ ᖃᓄᖅ 
ᐊᐅᓚᓂᖃᔪ’ᒪᖔᑕ, ᖃᓄᕐᓗ ᐱᓕᕆᐊᖃᔪ’ᒪᖔᑕ. 
ᐊᒥᕼᐅᑦᓯᐊᒥᐊᓂᒃ ᐅᑉᓗᒥ ᑐᕼᐋᔪᕼᐃ 
ᐃᓕᑉᓯᑉᓗᕼᐃᓪᓗ.  
 
ᐃᓚᖏᑦ ᐳᐃᒍᓚᐅᕋᓗᐊᕐᓗᒋᑦ 
ᐃᖅᑲᐃᑦᑕᐅᔭᕐᓂᐊᕋᖕᓂ ᓇᓗᓇᖏᑦᑐᖅ. ᐊᒥᕼᐅᓂᒃ 
ᐅᓂᒃᑳᕐᕕᐅᒐᑉᕼᐃ ᑐᕼᐋᑉᓗᕼᐃᓗ 
ᐃᖅᑲᐅᒪᐅᔭᖅᑕᕐᓂᐊᖅᐳᕼᐃ 
ᐃᖅᑲᖅᕼᐊᐅᑎᒋᓗᕼᐃᐅᒡᓗ 
ᑕᒡᕙᓃᓐᓂᕆᓚᐅᖅᑕᐃᑦ. ᕼᐃᕗᓂᖅᐳᑦ 
ᐃᕼᐅᒪᒋᓗᒍ ᕼᐃᕗᓕᕆᓂᐊᖅᑕᕗᓪᓗ ᖃᓄᕐᓗ 
ᐃᒡᕕᑦ ᐊᕼᐃᔾᔩᔫᑉᓗᐊᕐᒪᖔᖅᐲᑦ ᓄᓇᓕᖕᓂ 
ᐱᒋᐊᕐᓗᑎᑦ. ᖃᐅᔨᒪᓕᖅᐹᓪᓕᕋᕕᑦ ᖃᓄᖅ ᑕᒪᓐᓇ 
ᐊᐅᓚᑕᐅᕼᐅᕐᒪᖔᑦ ᐊᔪᕈᓐᓃᖅᐹᓪᓕᖅᖢᑎᓪᓗ ᐊᒻᒪ 
ᐊᐱᖅᑯᑎᒋᔭᕼᐃ.  
 
ᐱᒋᐊᓕᕼᐋᖅᑎᓪᓗᕼᐃ ᐃᓕ’ᓄᑦ ᐊᒃᑐᐊᓂᖃᖅᑐᓂᒃ 
ᐅᖃᐅᕼᐃᖃᓚᐅᕋᕕᑦ, ᕼᐆᕐᓗ ᐃᕼᐅᒫᓘᑎᒋᔭᕼᐃ 
ᐅᖃᐅᕼᐃᕆᑉᓗᒋᑦ, ᐱᒻᒪᕆᐅᒋᔭᑎᑦ 
ᐅᖃᐅᕼᐃᕆᑉᓗᒋᑦ. ᐃᒻᒪᖄ ᐃᓛᒃ ᐅᑯᐊ ᐃᓚᖏᑦ 
ᐊᔾᔨᒌᒃᑎᑦᓯᓂᖅ ᐊᖑᑎᓂᒃ ᐊᕐᓇᓂᒡᓗ 
ᐱᓕᕆᐊᒃᕼᐊᐅᑉ ᒥᒃᕼᐋᓄᑦ, ᐃᓅᕼᐃᓕᕆᓂᖅ, 
ᐃᓕᓐᓂᐊᕐᓂᖅ, ᐃᒡᓗᓕᕆᓂᖅ, ᐅᖃᐅᕼᐃᓕᕆᓂᖅ, 
ᐃᓕᖅᑯᕼᐃᓕᕆᓂᖅ, ᐱᕈᖅᐸᓪᓕᐊᓂᖅ 
ᓄᓇᑉᕼᐃ’ᓂ, ᐃᓐᓇᖅᐳᑦ, ᐊᒃᑐᖅᐳᑦ 

ᐃᓂᖃᑦᓯᐊᖁᑉᓗᒋᑦ, ᐃᑲᔫᑎᒃᕼᐊᐃᑦ ᓄᓇᕗᒧᑦ 
ᑐᕌᖓᔪᓂᒃ, ᐋᓐᓂᐊᖅᑕᐃᓕᒪᑎᑦᓯᓂᖅ, ᐊᒻᒪ ᑎᒥᒧᑦ 
ᐅᐃᕆᓕᕈᑕᐅᕙᒃᑐᑦ.  
 
ᒥᓂᔅᑕ ᔪᐊᓇᓯᐅᑉ ᐅᖃᐅᕼᐃᕆᖅᑲᐅᔭᖏᓪᓗ ᓘᐄᔅ 
ᕕᓕᐅᕋᑎᐅᑉᓗ ᐊᒥᕼᐆ’ᒪᑕ ᖃᓄᖅ 
ᐃᕼᐅᒪᒃᕼᐊᖅᕼᐃᐅᕈᑎᒋᔫᓪᓗᐊᕋᖅᑕᑎᑦ, ᕼᐆᕐᓗ 
ᔪᐊᓇᓯ ᐅᖃᖅᑲᐅ’ᒪᑦ ᕼᐊᓇᕐᕈᑎᑦ 
ᐊᒥᒐᓗᐊᕐᓂᕋᖅᑎᓪᓗᒋᑦ ᐅᖃᐅᕼᐃᐅᖅᑲᐅ’ᒪᑕ.  
ᐃᓅᕼᐃᕆᔭ’ᓂᒃ ᐱᒋᐊᕈᑎᖃᕐᓗᑎᑦ 
ᐊᒥᕼᐆᓐᖏᒃᑲᓗᐊᖅᐸᑕ ᕼᐊᓇᕐᕈᑎᒋᓂᐊᖅᑕᑎᑦ 
ᐃᓐᓇᕈᖅᐸᓪᓕᐊᑎᓪᓗᑎᑦ ᐊᒥᕼᐅᓐᖑᖅᐸᓪᓕᐊᓂᐊᑦ 
ᐊᔪᕈᓐᓃᖅᐸᓪᓕᐊᕈᑎᒋᓕᕐᓗᒋᓪᓗ ᑕᐃᒃᑯᐊ.  
 
ᖃᑉᓗᓈᑦ ᐅᖃᔪ’ᒪᑕ ᕼᐃᕗᓂᒃᕼᐊᒥ ᕼᐅᓇᒥᐊᖅ 
ᕼᐊᖅᑭᒃᑐᖃᕌᖓᑦ ᐃᓅᕼᐃᕐᓄᑦ 
ᐊᕼᐃᔾᔨᕈᑎᒋᔫᓪᓗᐊᒐᑎᑦ ᐃᑲᔫᑎᒋᔫᓪᓗᐊᖅᑕᑎᑦ. 
“Seize the day,” ᑕᒪᓐᓇ ᑎᒍᒥᐊᕐᓗᒍ 
ᐊᕼᐃᔾᔩᔫᓪᓗᐊᕐᓃᑦ ᒪᒃᑯᒃᑑᒐᓗᐊᖅᑎᓪᓗᑎᑦ 
ᐃᕼᐅᒪᓕᐊᕆᕙᓪᓕᐊᔭᑎᓪᓗ.  
 
ᐊᒻᒪ ᑕᒻᒫᔭᕼᐅᖅᑐᓗᒃᑖᖑᒐᑉᑕ ᐃᓅᑉᓗᑕ. 
ᐃᓕᑦᓯᕝᕕᒋᓗᒋᑦ ᑖᒻᓇᑦᓴᐃᓐᓇᖅ 
ᑕᒻᒫᔭᕐᓂᕆᓚᐅᖅᑕᐃᑦ ᑖᒻᓇᑦᓴᐃᓐᓇᐅᖁᓇᒍ. 
ᐃᕼᐅᒪᒃᕼᐊᖅᕼᐃᐅᕐᓗᑎᓪᓗ, “ᖃᓄᖅ ᑖᓐᓇ 
ᑕᒻᒫᕐᓂᕆᓚᐅᖅᑕᕋ ᐃᓅᕼᐃᒻᓂᒃ 
ᐱᕚᓪᓕᕈᑎᒋᒃᑲᓐᓂᖅᑑᓗᐊᖅᐱᒍᑦ? ᖃᓄᖅ 
ᐋᖅᑭᒋᐊᖅᑑᓪᓗᐊᖅᐸ ᐃᓅᕼᐃᕋ?” ᐃᕼᐅᒪᐃᑦ 
ᖃᓄᖅ ᐱᕈᖅᐹᓪᓕᒃᑲᓐᓂᖅᑑᓪᓗᐊ’ᒪᖔᑦ ᑕᒪᓐᓇ 
ᐃᕼᐅᒪᒋᒋᐊᖅᑕᕐᓗᒍ ᐱᕚᓪᓕᕈᑎᒋᓂᐊᖅᑕᕐᓂᒃ.  
 
ᐊᒻᒪ ᐊᐱᖅᑯᑎᒋᖅᑲᐅᔭᑎᑦ ᒥᓂᔅᑕ ᔪᐊᓇᓯᒧᑦ 
ᐃᕼᐅᒪᒃᕼᐊᖅᕼᐃᐅᕈᑎᒋᒻᒫᕐᓗᒋᑦ ᐃᓂᐊᓃᓚᐅᕈᕕᑦ 
ᖃᓄᖅ ᑖᓐᓇ ᐋᖅᑭᒋᐊᕋᔭᖅᐱᐅᒃ. ᐃᓛ’ᓂ 
ᐊᐱᖅᕼᐆᓪᓗᐊᑦ ᐅᖃᔪᒐᑉᑕ, “ᐅᓇ ᐊᔪᕈᑕᐅᔪᖅ, 
ᐅᓇ ᐊᔪᕈᑕᐅᔪᖅ,” 
ᐃᕼᐅᒪᓕᐅᖃᑕᐅᓐᖏᑦᓯᐊᒥᐊᖅᖢᑕ ᖃᓄᖅ 
ᐋᖅᑮᒋᐊᖅᑑᓪᓗᐊ’ᒪᖔᑦᑖ, 
ᐱᒋᐊᒃᑲᓐᓂᕈᑎᒋᔪᓪᓗᐊᕐᒪᖔᑉᑎᒍ ᐃᓅᕼᐃᖅᐳᑦ 
ᐱᐅᕼᐃᕚᓪᓕᖁᑉᓗᒋᑦ ᓄᓇᕗᒻᒥᐅᑕᐅᑎᓪᓗᑕ.  
 
ᐊᒻᒪ ᐊᐱᖅᑯᑎᒋᔭᑎᑦ ᖃᓄᖅᑑᕈᑎᐅᓇᔭᖅᑐᑦ, 
ᐊᕼᐃᔾᔩᖁᔨᒍᕕᑦ ᐃᓚᐅᔭᕆᐊᖃᖅᑐᑎᑦ. (ᑐᓵᔨᑎᒍᑦ) 
ᐃᓚᐅᖃᑦᑕᕆᔅᓯ ᐋᖅᑮᒍᑎᔅᓴᐅᔪᓄᑦ. 
(ᑐᓵᔨᑎᒎᕈᓐᓃᖅᑐᖅ) ᐊᕼᐃᒃᑏᓐᓇᖅ 
ᐋᖅᑮᔫᓪᓗᐊᕈᒋᓐᖏᓪᓗᖏᑦ ᐃᒡᕕᑦᑕᐅᖅ 
ᓂᐱᖃᖅᑐᑎᑦ, ᐊᕼᐃᔾᔩᔫᓪᓗᐊᖅᑐᑎᑦ, 
ᐋᖅᑮᖃᑕᐅᔫᓪᓗᐊᖅᑐᑎᑦ.  

ᐊᒻᒪ ᐅᓇ ᐅᖃᕈᐊᒡᒍᔭᕋ: ᓇᑭᓐᖔᕐᒪᖔᖅᐱᑦ 
ᐳᐃᒍᖅᑕᐃᓕᓪᓚᕆᒋᑦ. ᐃᓅᓂᕆᔭᐃᑦ ᑎᒍᒥᐊᕈᖅ. 
ᐊᒥᕼᐅᕼᐃᒍᑦ ᐃᓅᓂᕆᔭᖅᕼᐃᒍᑦ ᐃᓕᖅᑯᕼᐃᖅᐳᑦ, 
ᐱᖅᑯᕼᐃᖅᐳᑦ ᐃᓕᓐᓂᐊᕐᕕᖕᓃᓐᖏᓗᐊᖅᑐᖅ. ᒥᔅ 
ᕕᓕᐅᕋᑎᐅᑉ ᐅᖃᐅᕼᐃᕆᖅᑲᐅᔭᖏᑦ 
ᑮᓇᐅᔭᖅᑕᓕᒎᖅ ᐃᓐᓇᕐᓂᒃ ᐃᓕᓐᓂᐊᕐᕕᖕᒥ 
ᐊᒃᑐᓂ ᐱᑕᖃᒃᑲᓐᓂᖁᔨᒍᕕᑦ, ᑕᐃᑲ ᑮᓇᐅᔭᓂᒃ 
ᐊᑐᐃᓐᓇᖅᑕᖃᖅᐳᕉᖅ ᐊᑐᖅᑑᓪᓗᐊᖅᑕᕼᐃ 
ᐱᕚᓪᓕᕈᑕᐅᔫᓪᓗᐊᖅᑐᑦ 
ᐃᓕᓐᓂᐊᖅᑎᑦᓯᔨᖃᓐᖏᓗᐊᕋᑉᑕ. ᐃᓐᓇᐅᑎᒋᔭᕼᐃ 
ᖃᐅᔨᒪᔫᖁᑎᒋᔭᕼᐃ ᓄᓇᒋᔭᕐᓂ ᑕᐃᒪ 
ᐊᑐᐃᓐᓇᐅᔪᑦ ᑮᓇᐅᔭᕐᓂᒡᓗ ᐊᑐᐃᓐᓇᖅᑕᖃᖅᖢᓂ.  
 
ᓇᑭᓐᖔᕐᒪᖔᖅᐱᑦ ᐳᐃᒍᖅᑕᐃᓕᖁᔨᓪᓚᕆᒃᑲᒪ. 
ᕼᐃᕗᓕᕆᓚᐅᖅᑕᕗᑦ ᕼᐊᐱᓕᔪᐃᑦᑑᓂᖓᓄᑦ 
ᑭᕼᐃᐊᓂ ᐅᕙᓃᑦᑐᖓ ᐊᒻᒪ ᑕᒡᕙᓃᑦᑐᑎᑦ. 
ᕼᐊᐱᓕᒥᐊᖅᑕᓚᐅᕐᓂᖅᐸᑕ ᐃᓚᐃᑎᒍᑦ 
ᑕᒫᓂᓐᓇᔭᓐᖏᓪᓚᕆᒃᑐᒍᑦ. ᕼᐃᕗᓕᕆᓚᐅᖅᑕᒃᑲ, 
ᐊᒪᐅᒃᑲ, ᐅᖓᑎᐊᓄᓪᓘᓐᓃᑦ ᕼᐅᓇᒎᕆᒃᑯᐊ 
ᐊᔭᐅᐱᐊᖑᖅᑰᑦ, ᕼᐊᐱᓕᒥᐊᓚᐅᕐᓂᖅᐸᑕ 
ᑕᒡᕙᓃᓐᓇᔭᓐᖏ’ᓇᒪ ᖃᐅᔨᒪᔪᖓ. ᐳᐃᒍᖅᑕᐃᓕᒋᑦ 
ᓇᑭᓐᖔᕐᒪᖔᖅᐱᑦ, ᕼᐊᕆᒪᒋᓗᒍ.  
 
ᐃᓕᓐᓂᐊᕐᓂᓗᐃᓐᓇᕆᑦ ᐃᕼᐅᓕᔪᐃᑦᑑ’ᒪᓐᖒᖅ 
ᐃᓕᓐᓂᐊᕐᓂᖅ ᐊᓈᓇᒐ ᐅᖃᐃᓐᓇᔪ’ᒪᑦ. ᑕᒪᒃᑯᐊ 
ᑎᒍᒥᐊᕐᓗᒋᑦ ᐃᓕᑦᓯᓂᕆᓚᐅᖅᑕᑎᑦ ᐃᓅᕼᐃᕐᓄᑦ 
ᐋᖅᑭᒃᐹᓪᓕᕈᑎᒋᖁᕙᒃᑲ, ᐱᕚᓪᓕᕈᑎᒋᖁᕙᒃᑲ.  
 
ᐊᒻᒪ ᑐᕼᐊᕐᓂᕆᑦᓯᐊᒥᐊᖅᑲᐅᒐᒃᑭᑦ ᑖᒃᑯᐊ 
ᐊᒃᕼᐅᕉᑎᒋᔭᑎᑦ ᑎᒍᒥᐊᕐᓗᒋᑦ 
ᖃᓄᖅᑑᕈᑎᒋᒃᑲᓐᓂᖅᑑᓪᓗᐊᕐᒪᖔᖅᐱᒋᑦ 
ᐃᕼᐅᒪᒃᕼᐊᒃᕼᐃᐅᕈᑎᒋᑦᑕᕐᓂᐊᖅᐸᑎᑦ. 
ᕼᐊᕆᒪᒋᓪᓚᕆᖅᐸᒋᑦ ᑕᒡᕙᓃᖃᑕᐅᔫᓪᓗᐊᕋᕕᑦ 
ᐃᕼᐅᒫᓘᑎᒋᔭᑎᓪᓗ ᐅᖃᐅᕼᐃᕆᔫᓪᓗᐊᖅᖢᒋᑦ 
ᑮᓇᐅ’ᒪᖔᖅᐱᑦ ᑕᒪᓐᓇ ᐅᖃᐅᕼᐃᕇᓐᓇᖅᑕᐃᑦ 
ᑐᓐᖓᕕᒋᔭᐃᑦ ᓇᑭᓐᖓᕐᒪᖔᖅᐱᓪᓗ. ᑕᒪᓐᓇ 
ᐊᒃᕼᐅᕉᑎᔭ’ᓂ ᐅᖃᐅᕼᐄᓪᓗ ᑎᒍᒥᐊᕐᓗᒍ 
ᖃᐅᔨᒪᓐᖏᓐᓂᕈᕕᑦ ᐃᓕᓐᓂᐊᒃᑲᓐᓂᕐᓂᓗᒡᓗᑎᑦ.  
 
ᖁᔭᓐᓇᒦᓪᓚᕆᒃᐸᒋᑦ ᒪ’ᓈᖅᖢᑎᓪᓗ ᑕᒡᕙᓂ 
ᓂᑉᓕᖅᑎᑕᐅᔫᓪᓗᐊᓚᐅᕋᒪ. 
ᐅᓐᓄᖃᑦᓯᐊᓂᐊᖅᐳᕼᐃ.  
 



ᕿᑎᖅᑰ, ᓄᕕᐱᕆ 22, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 
 

ᑲᑎᒪᔾᔪᑎᒃᓴᖅ 11: ᑲᑎᒪᔾᔪᑎᒃᓴᐃᑦ 
 
ᐅᖃᖅᑎ (ᑐᓵᔨᑎᒍᑦ): ᐃᖏᓕᕐᒥᒋᔅᓯ.  
 
ᒫᓐᓇᓕ, ᐄ, ᑕᐃᒪᓕ ᒫᓐᓇ ᐃᓱᓕᓕᕐᖓᑦ ᑖᓐᓇ 7-
ᒋᔭᖓ ᓄᓇᕗᒻᒥ ᒪᒃᑯᑦᑐᐃᑦ ᒪᓕᒐᓕᐅᕐᕕᖓ. 
ᐅᖃᐅᓯᔅᓴᖄᕐᔪᒃᑲᒪ ᐱᔭᕇᓚᐅᓐᖏᓂᑦᑎᓐᓂ.  
 
ᑖᓐᓇ 7-ᒋᔭᖓ ᒪᓕᒐᓕᐅᕐᕕᒃ ᒪᒃᑯᑦᑐᐃᑦ 
ᒪᓕᒐᓕᐅᕐᕕᖓ ᒫᓐᓇ ᒪᑐᕗᖅ ᐊᒻᒪᓗ ᑭᖑᓪᓕᕐᒥ 
ᒪᓕᒐᓕᐅᕐᕕᐅᓛᕐᒥᔪᖅ ᐅᖃᐅᓯᐅᓛᖅᑐᖅ ᐅᓪᓗᖓ 
ᐅᐊᑦᑎᐊᕈᒃᑲᓐᓂᖅ.  
 
ᐃᖅᓱᖅᑏ.  
 
>>ᑲᑎᒪᓂᖅ ᓄᖅᑲᖅᑐᖅ 17:02-ᒥ

